
Na Tur Hende Cu Ta Stima Jehova,
Hesus a bisa: “Boso lo conoce e berdad, y e berdad lo

haci boso liber.” (Juan 8:32) E palabranan ey ta masha
alentador! Si, nos por siña conoce e berdad hasta den e
“ultimo dianan” critico aki den cua ta reina falsedad y
mentira. (2 Timoteo 3:1) Bo ta corda con emociona bo
a bira ora bo a siña e berdad cu tin den e Palabra di
Dios? Esta un experencia maraviyoso!

Sinembargo, maske con importante ta pa nos tin
conocemento exacto di e berdad y pa compartie
regularmente cu otro hende, nos mester biba tambe
na harmonia cu e berdad. Pa nos por haci esey, nos tin
cu keda den e amor di Dios. Kico esaki ta encera? Loke
Hesus a bisa e anochi prome cu su morto ta contesta e
pregunta aki. El a bisa su fiel apostelnan: “Si boso ta
cumpli cu mi mandamentonan, boso lo keda den mi
amor, mescos cu ami a cumpli cu e mandamentonan
di mi Tata y ta keda den su amor.”—Juan 15:10.

Tuma nota cu Hesus a keda den e amor di Dios
pasobra el a obedece e mandamentonan di su Tata.
Esaki ta conta pa nos tambe. Pa nos keda den e amor di
Dios, nos tin cu laga e berdad guia nos den tur loke nos
ta haci. E mesun anochi ey Hesus a bisa: “Ya cu boso sa
e cosnan aki, boso lo ta feliz si boso haci nan.”
—Juan 13:17.

Nos ta spera sinceramente cu e buki aki lo yuda bo
sigui biba na harmonia cu e berdad y asina “keda den e
amor di Dios . . . cu bida eterno na bista.”—Judas 21.

Cuerpo Gobernante di Testigonan di Jehova





BO STIMA Dios? Si bo a dedica bo mes caba na dje, lo
bo contesta: “Claro cu si!” Stima Jehova Dios ta e cos di
mas natural pa nos haci, ya cu nos amor p’e ta debi na e
amor cu e tin pa nos. Bijbel ta expres’e asin’aki: “Pa loke
ta nos, nos ta stima, pasobra Dios a stima nos prome.”
—1 Juan 4:19.

2 Jehova a tuma e iniciativa pa expresa su amor pa
nos: El a duna nos un bunita hogar terenal. E ta percura
pa nos necesidadnan material. (Mateo 5:43-48) Es mas,
e ta percura pa nos necesidadnan spiritual. El a duna nos
su Palabra, Bijbel. Ademas, e ta invita nos pa resa na dje,
cu e garantia cu lo e tende nos y duna nos su spirito san-
to pa yuda nos. (Salmo 65:2; Lucas 11:13) Mas cu tur cos,
el a manda su Yiu mas stima como nos Rescatador pa li-
bra nos for di pica y morto. Esta un gran amor Jehova a
demostra na nos!—Juan 3:16; Romanonan 5:8.

3 Jehova kier pa nos beneficia di su amor pa sem-
per. Sinembargo, ta depende di nos si nos realmente lo

1, 2. Kico ta motiva bo pa stima Jehova Dios?
3. (a) Kico nos mester haci pa keda den e amor di Dios? (b) Ki pre-
gunta importante nos tin cu analisa, y unda nos ta haya e contesta?

CAPITULO 1

Loke “Amor pa Dios
Ta Nifica”

“Amor pa Dios ta nifica cu nos ta cumpli cu
su mandamentonan; sinembargo, su mandamentonan

no ta pisa.”—1 JUAN 5:3.

beneficia of no. E Palabra di Dios ta urgi nos: “Keda
den e amor di Dios . . . cu bida eterno na bista.” (Ju-
das 20, 21) Esaki ta rekeri accion di nos parti. Nos tin
cu reacciona riba su amor cu obranan specifico. Pues,
un pregunta importante pa nos pensa ariba ta: ‘Con mi
por demostra mi amor pa Dios?’ Nos ta haya e contesta
den e palabranan inspira di apostel Juan: “Amor pa Dios
ta nifica cu nos ta cumpli cu su mandamentonan; sin-
embargo, su mandamentonan no ta pisa.” (1 Juan 5:3)
Pues, ta bon pa nos analisa cuidadosamente kico e pala-
branan aki ta nifica, pasobra nos kier demostra nos Dios
cuanto nos stim’e.

Dedicacion
y bautismo ta e

comienso di un bida
cu ta demostra nos
amor y obediencia

na Jehova



LOKE “AMOR PA DIOS TA NIFICA”
4 “Amor pa Dios.” Kico apostel Juan tabatin na mente

ora el a skirbi e palabranan ey? El a referi na e sintimen-
tonan profundo cu cada un di nos tin pa Dios. Abo ta
corda ora cu amor pa Jehova a cuminsa crece den bo cu-
rason?

5 Pensa un rato riba e tempo ey. Segun cu bo a siña e
berdad tocante Jehova y su proposito, bo fe a cuminsa
crece. Bo a bin compronde cu bo a nace pecador, y cu ta
pesey bo no tabatin un relacion cu Dios. Pero asina mes,
Jehova a habri caminda pa bo haya bida eterno y alcan-
sa e perfeccion cu Adam a perde. El a haci esey pa me-
dio di Cristo. (Mateo 20:28; Romanonan 5:12, 18) Bo a
bin realisa cu ta un gran sacrificio Jehova a haci ora el a
manda su Yiu mas stima pa muri pa bo. E gran amor ey
cu Dios a demostra a conmove bo curason asina tanto
cu bo a cuminsa sinti un amor p’e.—1 Juan 4:9, 10.

6 Sinembargo, e sintimento ey tabata apenas e cumin-
samento di berdadero amor pa Jehova. Amor no ta djis
un sintimento; tampoco e no ta palabra so. Berdadero
amor pa Dios ta encera mas cu djis bisa: “Mi stima Jeho-
va.” Mescos cu fe, berdadero amor ta ser demostra pa
medio di obra. (Santiago 2:26) Ora nos ta stima un per-
sona, nos ta demostra esey haciendo cosnan cu ta agra-
da e persona cu nos ta stima. Pues, ora amor pa Jehova a
haya raiz den bo curason, bo a sinti bo motiva pa biba
na un manera cu ta agrada boTata celestial. Bo ta un Tes-
tigo di Jehova batisa? Wel, ta bo cariño profundo y de-
vocion pa Dios a motiva bo pa tuma e decision di mas

4, 5. Describi con amor pa Jehova a cuminsa crece den bo curason.
6. Con nos ta demostra berdadero amor, y kico amor pa Dios a mo-
tiva bo pa haci?

Loke “Amor pa Dios Ta Nifica” 7



importante den bo bida: Bo a dedica bo mes na Jehova
pa haci su boluntad, y bo a simbolisa bo dedicacion pa
medio di bautismo. (Romanonan 14:7, 8) Pa cumpli cu
e promesa solem aki, nos tin cu haci loke apostel Juan a
sigui bisa.

“NOS TA CUMPLI CU SU MANDAMENTONAN”
7 Juan a splica cu amor pa Dios ta nifica cu “nos ta

cumpli cu su mandamentonan.” Cua ta e mandamento-
nan di Dios? Den Bijbel, Jehova a duna nos varios
mandamento specifico. Por ehempel, e ta prohibi bura-
cheria, fornicacion, idolatria, hortamento y gañamento.
(1 Corintionan 5:11; 6:18; 10:14; Efesionan 4:28; Colo-
sensenan 3:9) ‘Cumpli cu e mandamentonan di Dios’ ta
encera biba na harmonia cu e normanan moral cu Bij-
bel ta splica claramente.

8 Kico nos tin cu haci pa nos agrada Jehova? Wel, nos
tin cu haci mas cu djis obedece su leynan; nos mes-
ter siña conoce Jehova su manera di pensa. Jehova no a
pone ley cu ta dirigi delaster un stap cu nos ta dal. Lo tin
biaha cu Bijbel no ta bisa nada directamente tocante un
asunto. Den casonan asina, con nos por sa si Jehova lo
keda contento cu loke nos tin pensa di haci? Wel, Bijbel
ta siña nos bon cla con Jehova ta pensa. Anto segun cu
nos ta studia Bijbel, nos lo haya sa kico Jehova ta gusta y
kico e ta odia. (Salmo 97:10; Proverbionan 6:16-19) Asi-
na nos ta siña distingui actitud y accion cu ta agrad’e.
Mas nos siña tocante e personalidad y manera di actua
di Jehova, mas su manera di pensa lo por guia nos ora di

7. (a) Menciona algun mandamento specifico di Dios. (b) Con bo
por demostra cu bo ta cumpli cu e mandamentonan aki?
8, 9. Con nos por sa kico ta agrada Jehova hasta den situacionnan
den cua no tin un ley biblico specifico? Duna un ehempel.

8 “Keda den e Amor di Dios”



tuma decision y influencia loke nos ta haci. Pues, hasta
den situacionnan den cua no tin un ley di Bijbel specifi-
co, nos por saca afo “kico ta e boluntad di Jehova.”—Efe-
sionan 5:17.

9 Por ehempel, den Bijbel no tin un mandamento spe-
cifico cu ta taha nos di wak pelicula of programa di tele-
vision violento of inmoral. Acaso nos tin mester di un
ley specifico cu ta prohibi nos di wak e cosnan ey? Nos
sa caba kico ta Jehova su punto di bista tocante e cos-
nan ey. Su Palabra ta bisa nos bon cla: “Esun cu ta gusta
violencia [ Jehova] su alma ta odia.” (Salmo 11:5) Bijbel
ta bisa tambe: “Dios lo husga esnan cu ta comete forni-
cacion y adulterio.” (Hebreonan 13:4) Ora nos reflexio-
na riba e palabranan inspira ey, nos ta compronde bon
cla kico ta e boluntad di Jehova. Pesey nos ta dicidi pa
no entretene nos mes cu programanan hopi grafico cu
ta presenta e sorto di practicanan ey cu nos Dios ta odia.
Nos sa cu Jehova ta keda contento ora nos ta evita e su-
shedad moral cu e mundo aki kier laga nos kere ta diber-
ticion inofensivo.�

10 Cua ta e motibo principal cu nos ta cumpli cu e
mandamentonan di Dios? Pakico nos kier biba tur dia
manera Dios kier? Nos no ta biba asina djis pa scapa cas-
tigo of pa evita e consecuencianan cu esnan cu ta ignora
e boluntad di Dios ta experencia. (Galationan 6:7) Mas
bien, nos ta considera nos obediencia na Jehova como
un bon oportunidad pa demostra cu nos ta stim’e. Mes-
cos cu un mucha ta ansioso pa haya e aprobacion di su

� Wak Capitulo 6 di e buki aki cu ta splica con pa scoge diberticion
sano.

10, 11. Dicon nos ta scoge pa obedece Jehova, y cu ki actitud nos
ta obedec’e?

Loke “Amor pa Dios Ta Nifica” 9



tata, asina nos ta desea di haya e aprobacion di Jehova.
(Salmo 5:12) E ta nos Tata, y nos stim’e. No tin nada cu
ta duna nos mayor goso y satisfaccion cu sa cu e mane-
ra cu nos ta biba tin e aprobacion di Jehova.—Proverbio-
nan 12:2.

11 Pues, nos no ta obedece Dios di mala gana, ni na un
manera selectivo ni cu condicion.� Nos no ta obedec’e
solamente ora ta cumbini nos of ora ta facil pa obedece.
Al contrario, nos ta “obediente di curason.” (Romano-
nan 6:17) Nos ta bisa mescos cu e escritor di salmo: “Lo
mi tin delicia den bo mandamentonan cu mi ta stima.”
(Salmo 119:47) Si, ta un placer pa obedece Jehova. Nos
ta reconoce cu e merece—y de echo ta rekeri—pa nos
obedec’e sin ningun condicion. (Deuteronomio 12:32)
Patriarca Noe a obedece Dios fielmente pa hopi decada
y asina a demostra cuanto e ta stim’e. Nos kier pa Jehova
bisa di nos loke su Palabra ta bisa di Noe. Bijbel ta bisa:
“Asina Noe a haci; conforme tur loke Dios a orden’e, el
a haci.”—Genesis 6:22.

12 Con Jehova ta sintie ora e mira nos obedec’e di bue-
na gana? Su Palabra ta bisa cu nos ta ‘haci su curason
contento.’ (Proverbionan 27:11) Pero, di berdad nos obe-
diencia por alegra e curason di e Señor Soberano di uni-
verso? Claro cu si! Laga nos wak dicon. Jehova a crea nos
cu boluntad liber. Esey ta nifica cu nos tin e libertad di
scoge; nos por scoge pa obedece Dios, of nos por scoge
pa desobedec’e. (Deuteronomio 30:15, 16, 19, 20) Cada

� Hasta e spiritonan malbado por obedece di mala gana. Ora Hesus
a ordena algun demoño pa sali for di algun hende posei, e demoño-
nan a haya nan forsa ta reconoce su autoridad y obedec’e, maske
tabata di mala gana.—Marco 1:27; 5:7-13.

12. Ki ora nos obediencia ta haci Jehova su curason contento?

10 “Keda den e Amor di Dios”



bes cu nos scoge boluntariamente pa obedece Jehova
pasobra nos ta stim’e di henter nos curason, nos ta
duna nos Tata celestial gran goso y satisfaccion. (Prover-
bionan 11:20) Alabes nos ta scogiendo e mihor manera
di biba.

“SU MANDAMENTONAN
NO TA PISA”

13 Apostel Juan ta agrega algun palabra trankilisan-
te tocante e rekisitonan di Jehova: “Su mandamento-
nan no ta pisa.”� Un otro traduccion di Bijbel ta bisa
na 1 Juan 5:3: “Su mandamentunan no ta un peso pa
nos.” (Beibel na papiamentu koriente) E rekisitonan di
Jehova no ta irasonabel ni opresivo. A pesar cu hende
ta imperfecto, no ta imposibel pa nan obedece su ley-
nan.

14 Nos lo por ilustra esey asin’aki. Un bon amigo ta
pidi bo yud’e muda pa un otro cas. E tin hopi caha pa
bay cu ne. Algun di nan, un hende so por carga, pero
tin otro cu ta pisa y mester di dos hende pa hisa nan.
Bo amigo ta scoge e cahanan cu e kier pa bo yud’e
cu ne. Lo e pidi bo hisa e cahanan cu e sa ta mucho
pisa pa bo? No. Lo e no kier pa bo nek bo lomba ora
bo purba carga nan bo so. Asina tambe, nos Dios amo-
roso y bondadoso no ta pidi nos cumpli cu manda-
mentonan cu ta mucho dificil pa nos. (Deuteronomio

� E mesun palabra Griego traduci como “pisa” na 1 Juan 5:3 ta ser
uza na Mateo 23:4 pa describi “carga pisa”, esta, e reglanan detaya y
tradicionnan di hende cu e escriba- y fariseonan a pone riba e pue-
blo comun. E mesun palabra Griego ey na Echonan 20:29 y 30 a ser
traduci den e nota como “opresivo” y ta referi na apostatanan tira-
nico, kendenan tabata “troce e berdad” y purba engaña hende.

13, 14. Dicon nos por bisa cu Dios “su mandamentonan no ta pisa”,
y con nos por ilustra esey?

Loke “Amor pa Dios Ta Nifica” 11



30:11-14) Nunca lo e no pidi nos carga un peso asina
pisa. Jehova ta compronde nos limitacionnan, pasobra
“e sa di kico nos ta traha; e ta corda cu ta stof nos ta.”
—Salmo 103:14.

15 Jehova su mandamentonan definitivamente no ta
pisa; al contrario, nan ta pa nos mes bon. (Isaias 48:17)
Pesey Moises por a bisa Israel di antiguedad: “SE

˜
NOR a

ordena nos pa cumpli cu tur e statutonan aki, pa sem-
per teme SE

˜
NOR nos Dios pa nos mes bon, y pa nos sobre-

vivi, manera ta awe.” (Deuteronomio 6:24) Nos tambe
por ta sigur cu e echo cu Jehova a duna nos su leynan
ta pasobra e tin nos bienestar na pecho, si, nos bienes-
tar eterno. En realidad, esey no por ta otro; Jehova ta un
Dios di sabiduria infinito. (Romanonan 11:33) Pues, e
sa kico ta mihor pa nos. Ademas, Jehova mes ta amor.
(1 Juan 4:8) Amor, e parti esencial di Dios, ta motiv’e
den tur loke e ta haci y bisa. Amor ta e base di tur man-
damento cu e ta duna su sirbidornan.

16 Esaki no kiermen cu ta facil pa obedece Dios. Nos
tin cu lucha contra e influencianan di e mundo degrada
aki cu “ta den poder di e Malbado.” (1 Juan 5:19) Tam-
be nos tin cu lucha contra nos carni imperfecto cu ta
inclina pa bay contra e leynan di Dios. (Romanonan 7:
21-25) Pero nos amor pa Dios por triunfa den e lucha
aki. Jehova ta bendiciona hende cu kier obedec’e paso-
bra nan stim’e. E ta duna su spirito santo “na esnan cu
ta obedec’e.” (Echonan 5:32) E spirito ey ta produci bon
fruta den nos, esta, cualidadnan excelente cu por yuda
nos sigui obedece Dios.—Galationan 6:22, 23.

15. Dicon nos por ta sigur cu e mandamentonan di Jehova ta pa
nos mes bon?
16. Con bin nos por sigui obedece Dios a pesar di e influencia di e
mundo degrada aki y di nos carni imperfecto?

12 “Keda den e Amor di Dios”



17 Den e buki aki nos lo bay analisa Jehova su princi-
pionan� y normanan moral y tambe hopi otro indica-
cion di kico ta su boluntad. Segun cu nos ta haci esey,
nos tin cu corda algun punto importante. Di prome,
Jehova no ta obliga nos obedece su ley- y principionan;
e kier pa nos obedec’e di curason. Di dos, e manera cu
Jehova kier pa nos biba ta trece hopi beneficio awor y lo
hiba na bida eterno den futuro. Por ultimo, no lubida
cu si nos obedece Jehova di curason, esey ta un oportu-
nidad magnifico pa demostr’e cuanto nos ta stim’e.

18 Pa yuda nos distingui bon for di malo, Jehova,
como muestra di su amor, a duna nos un regalo: nos
consenshi. Pero pa nos consenshi por ta un guia confia-
bel, nos tin cu educ’e. Nos lo bay considera con ta haci
esaki den e siguiente capitulo.

� Den e buki aki, “principionan” ta referi na “guia”, “berdadnan
fundamental” of na e “spirito di un asunto.”

17, 18. (a) Kico nos lo analisa den e buki aki, y kico nos tin cu cor-
da segun cu nos ta haci esaki? (b) Kico nos lo considera den e
siguiente capitulo?

PREGUNTA PA MEDITA ARIBA
ˇ Con Jehova kier pa su sirbidornan obedec’e,

y dicon esaki ta pa nos mes bon?—Deutero-
nomio 5:28-33.

ˇ Con importante nos obediencia ta pa Jeho-
va?—1 Samuel 15:22, 23.

ˇ Ki les nos ta siña for di e manera cu Hesus a
mira obediencia na Dios?—Juan 8:29.

ˇ Dicon ta na su luga pa nos obedece Jehova?
—Revelacion 4:11.

Loke “Amor pa Dios Ta Nifica” 13



BO SA kico un marinero cu ta nabega riba lama grandi tin
en comun cu un persona cu ta crusa un desierto desola y cu
un piloto cu ta bula halto riba e nubianan den cielo? Nan
tur tres lo ta completamente perdi sin un compas, vooral
si no tin ningun otro aparato moderno disponibel pa yuda
nan orienta.

2 Un compas ta un instrumento simpel; basicamente, e
tin un hangua magnetico cu semper ta mustra den direc-
cion noord. Ora e compas ta funciona bon, vooral si uz’e
hunto cu un mapa exacto, e por scapa nos bida. Den al-
gun sentido por compara compas cu un regalo maraviyo-
so cu Jehova a duna nos: nos consenshi. (Santiago 1:17)
Sin consenshi, nos lo ta completamente perdi. Ora nos uz’e
bon, e por yuda nos haya nos rumbo den bida y keda riba e

1, 2. Dicon un compas ta un instrumento asina importante, y den ki
sentido nos por compar’e cu consenshi?

CAPITULO 2

Con Bo Por Mantene un
Consenshi Limpi?

“Mantene un consenshi limpi.”—1 PEDRO 3:16.



caminda corecto. Pues, laga nos wak kico e consenshi ta y
con e ta funciona. Despues nos lo analisa e siguiente pun-
tonan: (1) Con nos por educa nos consenshi, (2) pakico nos
tin cu tene cuenta cu consenshi di otro hende y (3) e bene-
ficionan di mantene un consenshi limpi.

CONSENSHI: KICO E TA Y CON E TA FUNCIONA
3 Den Bijbel, e palabra Griego pa “consenshi” literalmen-

te ta nifica “conocemento en comun of conocemento cu
nos tin cu nos mes.” Es decir, nos tin e capacidad di cono-
ce nos mes. Dios no a duna ningun otro criatura riba tera e
capacidad aki. Den un sentido, nos por para keto un rato,
wak nos mes y haci un evaluacion moral di nos accionnan.
Nos consenshi ta actua manera un hues interno y por ana-
lisa nos accion-, actitud- y decisionnan. E por guia nos pa
tuma un bon decision, of e por spierta nos pa un mal deci-
sion. Despues, si nos a tuma un bon decision, e ta laga nos
sinti nos bon; si nos a tuma un mal decision, e ta castiga nos
cu remordimento.

4 Dios a crea hende for di principio cu e facultad aki. Tan-
to Adam como Eva a demostra cu nan tabatin consenshi,
pasobra nan a sinti berguensa despues cu nan a peca. (Ge-
nesis 3:7, 8) Lamentablemente, e echo cu nan consenshi a
molestia nan no por a yuda nan cu nada e ora ey. Dicon?
Pasobra ta deliberadamente nan a desobedece e ley di Dios.
Como hende perfecto, nan a dicidi conscientemente pa re-
bela contra Jehova Dios y bira su enemigo. Pues, nan taba-
ta sa bon bon kico nan ta haci y no por a bolbe bek cerca
Dios.

5 Pero hopi hende imperfecto, distinto for di Adam cu

3. Kico ta e nificacion literal di e palabra Griego pa “consenshi”, y e
ta describi ki capacidad unico cu hende tin?
4, 5. (a) Con nos por sa cu tanto Adam como Eva tabatin consenshi,
y kico tabata e consecuencia ora nan a desobedece e ley di Dios?
(b) Menciona algun ehempel di e Scritura Hebreo cu ta mustra cu e
consenshi di personanan fiel tabata traha.

Eva, si a haci caso di nan consenshi. Por ehempel, e hom-
ber fiel Job por a bisa: “Mi ta tene mi husticia duro y no ta
lag’e bay. Mi curason no ta reprocha ni un di mi dianan.”�
(Job 27:6) Job tabata un homber cu a scucha su consen-
shi cu masha atencion y a lag’e guia su accion- y decision-
nan. Pesey e por a bisa cu gran satisfaccion cu su consenshi
no a reproch’e, esta, e no a molesti’e cu sintimentonan di
berguensa of di culpa. Nota e contraste entre Job y David.
Ora David a mustra un falta di respet pa Jehova su Rey ungi,
Saul, ‘David su consenshi [na Hebreo, literalmente “su cu-
rason”] a molesti’e despues.’ (1 Samuel 24:5) E remordi-
mento ey di consenshi sigur a beneficia David, pasobra el a
siña cu djey padilanti e mester mustra mas respet.

6 No ta e sirbidornan di Jehova so a haya e don di consen-
shi. Apostel Pablo a bisa bou di inspiracion: “Ki ora cu hen-
de di e nacionnan, cu no tin ley, ta haci di naturaleza e cos-
nan di ley, e hendenan aki, aunke nan no tin ley, ta un ley
pa nan mes. Ta nan ta esnan cu ta demostra cu e esencia di
ley ta skirbi den nan curason, mientras cu nan consenshi
tambe ta duna testimonio y, pa medio di nan mes pensa-
mentonan, nan ta keda acusa of hasta disculpa.” (Romano-
nan 2:14, 15) Tin biaha hasta consenshi di hende cu no sa
nada di e leynan di Jehova ta motiva nan pa actua di acuer-
do cu e principionan di Dios.

7 Pero tin biaha e consenshi no ta funciona bon. Con por
ta? Wel, laga nos bay bek na e compas. Si pon’e banda di un
magnet, esey por pone su hangua cuminsa mustra den otro

� E Scritura Hebreo no ta uza un palabra specifico pa “consenshi.” Sin-
embargo, ehempelnan manera esun aki ta mustra claramente cu aki e ta
referi na e concepto di consenshi. E expresion “curason” por lo general
ta referi na e persona di paden. Manera den e caso di Job, ta bisto cu e
ta referi na un parti specifico di e persona di paden, esta, su consenshi.
E Scritura Griego Cristian si tin un palabra specifico pa “consenshi” y e
ta aparece rond di 30 biaha.

6. Kico ta mustra cu tur hende tin e don di consenshi?
7. Kico por pone cu tin biaha e consenshi no ta funciona bon?

direccion. Ademas, si no uza un compas hunto cu un bon
mapa, lo e no yuda dje hopi ey. Di igual manera, si e deseo-
nan di nos curason tin demasiado influencia riba nos con-
senshi, nan por dirigi nos den e direccion robes. Anto si nos
no uza nos consenshi hunto cu e guia confiabel di e Pala-
bra di Dios, kisas ora di tuma decisionnan importante, nos
lo no por haci un distincion entre bon y malo. En realidad,
pa nos consenshi funciona corectamente, nos tin mester di
e guia di Jehova su spirito santo. Pablo a skirbi: “Pa medio
di spirito santo mi consenshi ta duna testimonio hunto cu
mi.” (Romanonan 9:1) Pero con nos por haci sigur cu nos
consenshi ta funciona na harmonia cu e guia di Jehova su
spirito santo? Esey ta door di educ’e.

CON NOS POR EDUCA NOS CONSENSHI?
8 Con bo ta tuma un decision cu ta basa riba consenshi?

Algun hende aparentemente ta djis analisa kico nan mes ta
pensa y sinti, y dicidi kico nan lo haci. Anto despues nan
ta bisa: “Wel, e no ta molestia mi consenshi.” Pero, e de-
seonan di nos curason por ta masha fuerte, y por hasta in-
fluencia nos consenshi. Bijbel ta bisa: “E curason ta mas
engañoso cu tur cos y ta totalmente corupto; ken por com-
prond’e?” (Jeremias 17:9) Pesey, e cos di mas importante pa
nos mester ta di agrada Jehova Dios y no bay tras di loke nos
curason ta desea.�

� Bijbel ta mustra cu no ta basta cu nos consenshi ta trankil. Por ehem-
pel, Pablo a bisa: “Mi consenshi ta limpi den tur sentido. Pero esey no
ta un prueba cu mi ta husto; esun cu ta husga mi ta Jehova.” (1 Corin-
tionan 4:4) Hasta hende cu ta persigui e cristiannan, manera Pablo mes
a haci un tempo, ta haci esey cu un consenshi trankil pasobra nan ta
kere cu Dios ta aproba loke nan ta haci. Pues, ta masha importante pa
nos consenshi ta trankil, pero e mester ta alabes limpi den bista di Dios.
—Echonan 23:1; 2 Timoteo 1:3.

8. (a) Con nos curason por influencia nos consenshi, y kico mester
ta e cos di mas importante pa nos ora di tuma decision? (b) Dicon no
ta tur biaha ta basta pa un cristian tin un consenshi trankil? (Wak e
nota na pia di pagina.)

9 Si un decision ta realmente basa riba nos consenshi bon
educa, lo e refleha nos temor di Dios, no nos deseonan per-
sonal. Laga nos considera un ehempel. E fiel Gobernador
Nehemias tabatin derecho di exigi cierto pago y belasting
for di e hendenan di Jerusalem. Ma e no a haci esey. Dicon
no? Pasobra esey lo por a oprimi e pueblo di Dios, y e no
kier a core e minimo riesgo di desagrada Jehova pa moti-
bo di esey. El a bisa: “Ami no a haci asina, pa motibo di e
temor di Dios.” (Nehemias 5:15) Berdadero temor di Dios,
esta, e temor sincero di desagrada nos Tata celestial, ta ma-
sha esencial. Tal temor respetuoso lo motiva nos pa busca e
guia di e Palabra di Dios ora nos tin cu tuma decision.

10 Tuma por ehempel e asunto di bibida alcoholico. Un
decision cu hopi di nos tin cu tuma na reunionnan social
ta: Lo mi bebe of no? Pa tuma un bon decision, nos tin cu
educa nos consenshi prome y analisa e principionan bibli-
co cu tin di haber cu e asunto. Bijbel no ta condena uzo mo-
dera di alcohol. De echo, Bijbel ta alaba Jehova pasobra el a
duna nos biña. (Salmo 104:14, 15) Ma loke si e ta condena
ta bebemento di mas y paranda. (Lucas 21:34; Romanonan
13:13) Ademas, e ta menciona buracheria entre pica serio,
manera fornicacion y adulterio.�—1 Corintionan 6:9, 10.

11 Un cristian ta educa su consenshi ora e ta aplica e prin-
cipionan ey den su bida. Di e manera ey su consenshi ta
prepara pa spiert’e pa loke ta bon y loke ta malo. Pues, ora
nos tin cu dicidi si nos lo bebe na un reunion social, nos
lo puntra nos mes: ‘Ki ambiente lo bay tin? Tin chens cu
e situacion ta sali for di man y bira un fiesta di bebemento

� Ta bon pa tuma nota cu hopi dokter ta bisa cu ta imposibel pa hen-
de alcoholico limita e cantidad cu nan ta bebe; pa nan “limita e canti-
dad” ta nifica: no bebe mes.

9. Kico ta temor di Dios, y con e temor aki mester influencia nos de-
cisionnan?
10, 11. Ki principio biblico por yuda nos dicidi si nos ta bebe alcohol,
y con nos por haya e guia di Dios pa aplica nan?

di mas? Kico di ami? Mi tin hopi gana di bebe? Mi ta de-
pende di alcohol? Mi mester di alcohol pa cambia e manera
cu mi ta sinti mi y cu mi ta actua? Mi por bisa ta basta?’ Ta
bon pa nos pidi Jehova su guia den oracion ora nos ta me-
dita riba principio biblico y riba cualkier pregunta cu esa-
kinan ta lanta. (Salmo 139:23, 24) Di e manera aki nos ta
pidi Jehova guia nos cu su spirito santo y alabes nos ta edu-
ca nos consenshi pa e ta na harmonia cu Dios su principio-
nan. Pero tin un factor mas cu nos tin cu tene cuenta cu ne
ora di tuma decision.

PAKICO NOS TIN CU TENE CUENTA
CU CONSENSHI DI OTRO HENDE?

12 Kisas bo ta keda straño cu tin biaha e consenshi di e
rumannan por ta asina diferente for di otro. Un ruman ta
desaproba un cierto practica of custumber, pero un otro
ruman ta gust’e y no ta mira pakico mester conden’e.
Tuma por ehempel e asunto di bebe alcohol na ocasion-
nan social. Un ruman kisas ta disfruta di dal un drinks cu
algun amigo segun cu nan ta pasa un anochi ameno hun-
to, mientras cu esey ta molestia e consenshi di un otro ru-
man. Con bin tin e diferencianan ey, y ki efecto nan mes-
ter tin riba nos decisionnan?

13 Tin hopi motibo pakico hende ta diferente for di otro.
Hopi biaha, nan a lanta den circunstancianan completa-
mente distinto for di otro. Por ehempel, tin ruman ta ma-
sha consciente di cierto debilidad cu nan a lucha contra
dje den pasado, y kisas no semper cu exito. (1 Reynan 8:
38, 39) Ora ta trata di asunto di alcohol, personanan asina
probablemente ta masha sensitivo. Imagina bo un perso-
na asina bishita bo na cas y bo ta ofrec’e un drinks. Kisas
su consenshi corectamente ta motiv’e pa nenga esey. Lo

12, 13. Cua ta algun motibo pakico e consenshi di rumannan cristian
ta diferente for di otro, y con nos mester trata cu e diferencianan ey?

bo sinti bo ofendi? Lo bo insisti p’e beb’e? Claro cu no.
Amor pa bo ruman lo motiva bo pa mustra consideracion
y respeta su decision, sea cu e splica bo e motibo of e pre-
fera di ten’e priva.

14 Apostel Pablo a ripara cu consenshi di e rumannan
cristian den prome siglo tabata diferencia hopi for di otro.
E tempo ey tabatin algun cristian cu tabatin problema pa
come cierto cuminda cu a ser sacrifica na dios falso y cu
despues nan a bende na plasa. (1 Corintionan 10:25) Pero
Pablo no a mira ningun problema pa come tal cuminda.
P’e, e diosnan falso ey no tabata bal nada; nan no por ta-
bata doño di cuminda cu a bin di Jehova y cu di tur mane-
ra tabata pertenece na dje. Ma Pablo a compronde cu no ta
tur hende tabatin e mesun punto di bista cu ne. Tabatin
ruman cu prome cu nan a bira cristian tabata masha en-
volvi den idolatria. Pa nan, tur cos cu tabata conecta an-
teriormente cu idolatria tabata repugnante. Kico tabata e
solucion?

15 Pablo a bisa: “Nos cu ta fuerte den fe mester sopor-
ta e debilidadnan di esnan cu no ta fuerte, y no agrada
nos mes. Pasobra ni Cristo no a agrada su mes.” (Roma-
nonan 15:1, 3) Pues, Pablo a rasona cu nos mester pone
e bienestar di nos rumannan prome cu di nos mes, mes-
cos cu Cristo a haci. Den un contexto similar, Pablo a bisa
cu lo e prefera di no come carni mes si esey ta pone un
ruman trompica, ya cu un ruman ta un carne precioso pa
kende Cristo a duna su bida.—1 Corintionan 8:13; 10:23,
24, 31-33.

16 Di otro banda, si otro rumannan ta haci cosnan cu
nos consenshi no ta permiti nos haci, nos no mester criti-

14, 15. Relaciona cu ki cuestion consenshi di e rumannan di prome
siglo tabata diferencia for di otro, y ki solucion Pablo a recomenda?
16. Dicon nos no mester husga rumannan cu ta haci cosnan cu nos
consenshi no ta permiti nos haci?

20 “Keda den e Amor di Dios”



ca nan y insisti pa tur hende mira asunto di consenshi ma-
nera nos ta mira nan. (Romanonan 14:10) En realidad, e
mihor cos ta pa nos uza nos consenshi pa husga nos mes,
no pa husga otro hende. No lubida loke Hesus a bisa: “Stop
di husga, pa boso no ser husga.” (Mateo 7:1) Den congre-
gacion, e rumannan mester evita di haci asunto di consen-
shi un punto di discusion. Na luga di esey, nos ta busca
manera pa promove amor y union y pa edifica otro, no pa
kibra otro.—Romanonan 14:19.

E BENEFICIONAN DI
MANTENE UN CONSENSHI LIMPI

17 Apostel Pedro a skirbi: “Mantene un consenshi limpi.”
(1 Pedro 3:16) Un consenshi limpi den bista di Jehova Dios

17. Kico a pasa cu consenshi di hopi hende awe?

Bo consenshi educa pa Bijbel por yuda bo dicidi si lo bo
bebe alcohol of no



ta un gran bendicion. Mayoria di hende awe no tin un
consenshi asina. Pablo a describi hende “kende nan con-
senshi ta sin gevoel, comosifuera kima cu hero cayente.”
(1 Timoteo 4:2) Carni kima cu hero cayente ta haya cica-
triz y ta perde gevoel. Asina tambe, consenshi di hopi hen-
de ta tapa cu cicatriz y ta sin gevoel; eigenlijk, nan consen-
shi ta cria cayo of ta muri. E no ta spierta nan ni e no ta
protesta ni laga nan sinti remordimento of berguensa ora
nan haci malo. Anto ta manera cos cu nan ta hasta conten-
to cu e no ta molestia nan.

18 En realidad, sintimento di culpa ta e consenshi su ma-

18, 19. (a) Ki beneficio sintimento di culpa y berguensa por tin?
(b) Kico nos por haci si nos consenshi ta sigui tormenta nos maske
nos a arepenti?

Un consenshi limpi den bista di Jehova por guia nos den bida
y duna nos goso y paz mental



nera di laga nos sa cu nos a haci algo malo. Ora e sintimen-
tonan ey ta motiva un pecador pa arepenti, e por haya por-
don, hasta pa e pica di mas grandi. Por ehempel, Rey David
tabata culpabel di pica grandi, pero el a haya pordon prin-
cipalmente pasobra el a arepenti sinceramente. El a haya
rabia riba e malo cu el a haci y tabata determina pa nunca
mas desobedece e leynan di Jehova. Pues, el a experencia
personalmente cu Jehova “ta bon, y cla pa pordona.” (Sal-
mo 51:1-19; 86:5) Pero kico si despues cu nos a arepenti,
nos keda cu sintimentonan intenso di culpa y berguensa?

19 Tin biaha e consenshi por ta demasiado estricto y ta
keda tormenta un pecador cu sintimentonan di culpa cu
ya no ta yuda cu nada. Si nos curason no ta stop di con-
dena nos, nos tin cu ‘convenc’e’ cu Jehova ta mas grandi
cu tur sintimento humano. Nos lo tin cu aplica e conse-
ho cu kisas nos mes a yega di duna otro hende: ‘Corda cu
Jehova ta stima bo, y acepta cu el a pordona bo.’ (1 Juan 3:
19, 20) Di otro banda, un consenshi limpi ta duna nos un
paz mental, trankilidad y goso profundo cu masha poco
biaha bo ta haya den e mundo aki. Hopi hende cu un tem-
po tabata envolvi den pica serio a experencia e alivio ma-
raviyoso aki y awe nan por sirbi Jehova Dios cu un consen-
shi limpi.—1 Corintionan 6:11.

20 E meta di e buki aki ta pa yuda bo alcansa e goso ey y
mantene un consenshi limpi mientras cu bo ta lucha con-
tra e mundo di Satanas den e ultimo dianan aki. Claro cu
e buki no por splica detayadamente tur ley y principio bi-
blico cu bo tin cu tene cuenta cu ne y aplica den bo bida
diario. Ademas, no spera un lista di regla pa cada situa-
cion ora ta trata di asuntonan di consenshi. E proposito di
e buki aki ta pa yuda bo studia y aplica e Palabra di Dios
den bo bida diario. Esaki lo educa y prepara bo consenshi

20, 21. (a) E meta di e buki aki ta pa yuda bo haci kico? (b) Como
cristian, ki libertad nos tin y con nos mester uz’e?

di tal manera cu e por avisa bo kico ta bon y kico ta malo.
Contrario na e Ley di Moises, cu a pone enfasis riba sigui
regla skirbi, “ley di Cristo” ta duna mas importancia na si-
gui e guia di consenshi y di principio biblico. (Galationan
6:2) Pues, Jehova ta duna cristiannan hopi libertad. Ma su
Palabra ta anima nos pa nunca uza e libertad ey “como
capa pa haci malo”, sino, mas bien, uz’e pa algo mas
maraviyoso: pa demostra nos amor pa Jehova.—1 Pedro
2:16.

21 Tempo cu bo a siña conoce Jehova, bo a cuminsa cu un
proceso sumamente importante, esta, di uza bo ‘capacidad
di compronde y asina entrena esaki pa distingui loke ta bon
for di loke ta malo.’ Pa sigui cu e proceso ey ta necesario pa
bo analisa hunto cu oracion con ta e mihor manera pa biba
segun principio biblico, y despues, pone esakinan na prac-
tica. (Hebreonan 5:14) Lo bo experencia tur dia e beneficio-
nan di bo consenshi educa pa Bijbel. Mescos cu e compas
cu ta guia e biahero, asina bo consenshi lo yuda bo tuma
decisionnan cu ta agrada bo Tata celestial. Esaki sigur ta un
bon manera pa keda den e amor di Dios.

PREGUNTA PA MEDITA ARIBA
ˇ Con e echo cu Jehova ta wak tur loke nos

ta haci mester influencia nos consenshi?
—Hebreonan 4:13.

ˇ Con Jozef su consenshi a yud’e resisti tenta-
cion?—Genesis 39:1, 2, 7-12.

ˇ Dicon nos mester tin un consenshi limpi pa
nos por acerca Jehova?—Hebreonan 10:22.

ˇ Dicon nos mester tene cuenta cu consenshi
di hende cu no ta creyente?—2 Corintionan
4:1, 2.

DEN cierto sentido hende ta manera spons; nan tin e ten-
dencia di absorba loke tin rond di nan. Ta masha facil pa
nos adopta, kisas sin cu nos ripara mes, e actitud, norma
y balor y caracteristica di personalidad di e hendenan cu
mas nos ta anda cu ne.

2 Bijbel ta trece un berdad innegabel padilanti: “Esun
cu anda cu hende sabi lo ta sabi, ma un compañero di
hende bobo lo sufri daño.” (Proverbionan 13:20) No ta
na contacto superficial e proverbio aki ta referi. E expre-
sion “anda cu” ta indica asociacion continuo.�Un buki di
comentario biblico a bisa lo siguiente tocante e versiculo
aki: “For di ora bo ta anda cu un persona, esey ta indica cu
bo tin cariño p’e y un laso emocional cu ne.” Bo no ta di
acuerdo cu nos tin e tendencia di imita hende cu nos ta
stima? Sin duda, mas pega nos ta cu un persona, mas e ta
influencia nos, sea pa bon of pa malo.

3 Pa nos keda den e amor di Dios, ta masha importan-
te pa nos busca amigo cu lo tin bon influencia riba nos.
Con nos por haci esey? Masha simpel: Stima e hendenan
cu Dios ta stima; bira amigo di e amigonan di Dios. Pensa
riba esey un rato. E personanan ey tin e cualidadnan cu
Jehova kier pa su amigonan tin. Ki mihor amistad nos por

� E palabra Hebreo traduci como “anda cu” ta ser traduci tambe como
‘ser amigo’ y “cera amistad cu.”—Huesnan 14:20; Proverbionan 22:24.

1-3. (a) Ki berdad innegabel Bijbel ta trece padilanti? (b) Con nos
por scoge amigo cu lo tin bon influencia riba nos?

CAPITULO 3

Stima Hende Cu Dios Ta Stima
“Esun cu anda cu hende sabi lo ta sabi.”

—PROVERBIONAN 13:20.



tin cu esey? Pues, laga nos analisa ki clase di hende Dios ta
stima. Unabes nos ta bon na altura di e punto di bista di
Jehova, nos lo ta mihor ekipa pa scoge bon amigo.

E HENDENAN CU DIOS TA STIMA
4 Jehova ta masha cuidadoso den e asunto di scoge ami-

go. Acaso e no tin derecho di ta asina? E ta e Señor Sobe-
rano di universo, y amistad cu ne ta e honor di mas grandi
cu un hende por tin. Pues, ta ken e ta scoge como ami-
go? Jehova ta hala cerca di esnan cu ta confia den dje y cu
ta pone tur nan fe den dje. Tuma por ehempel patriarca
Abraham, un homber conoci pa su fe extraordinario. Dios
a pidie ofrece su yiu como sacrificio.� Por tin un prueba
di fe mas grandi pa un tata? Sinembargo, Abraham, “na
moda di papia, a ofrece Isaak”, cu e pleno confianza “cu
Dios por a lanta su yiu hasta for di morto.” (Hebreonan
11:17-19) E fe y obediencia cu Abraham a demostra a pone
cu Jehova cariñosamente a referi na dje como “mi ami-
go.”—Isaias 41:8; Santiago 2:21-23.

5 Pa Jehova, lealtad y obediencia ta masha importante.
E stima hende cu ta dispuesto pa keda leal na dje cueste
loke cueste. Manera nos a mira den Capitulo 1 di e buki
aki, Jehova ta keda masha contento cu hende cu ta obede-
c’e pasobra nan stim’e. Proverbionan 3:32 ta bisa: “E tin
comunion intimo cu e hende recto.” Esnan cu lealmente
ta cumpli cu Jehova su rekisitonan ta haya e invitacion
bondadoso di por ta huesped den su “tabernakel.” Cu

� Loke Jehova a pidi Abraham haci tabata un patronchi di loke e mes
lo a haci den futuro, esta, sacrifica su Yiu unigenito. ( Juan 3:16) Den
caso di Abraham, Jehova a interveni y no a lag’e mata Isaak ma a pro-
vee un carne chubato na su luga.—Genesis 22:1, 2, 9-13.

4. Kico ta duna Jehova e derecho di no scoge ken cu ta como su ami-
go, y dicon Jehova a referi na Abraham como “mi amigo”?
5. Con Jehova ta mira hende cu ta obedec’e fielmente?

otro palabra, gustosamente e ta acepta nan adoracion, y
nan por acerc’e den oracion ki ora cu nan kier.—Salmo 15:
1-5.

6 Jehova ta stima hende cu ta stima su Yiu unigenito,
Hesus. Esey ta loke Hesus mes a bisa: “Si un hende ta sti-
ma mi, lo e cumpli cu mi palabra, y mi Tata lo stim’e, y
nos lo bin cerca dje y keda biba cerca dje.” ( Juan 14:23)
Con nos por demostra cu nos ta stima Hesus? Un manera
ta di cumpli cu su mandamentonan, incluso e mandamen-
to di predica e bon noticia y haci discipel. (Mateo 28:19, 20;
Juan 14:15, 21) Tambe nos ta demostra nos amor pa Hesus
ora nos ta “sigui su pasonan fielmente.” Di e manera ey,
maske nos ta imperfecto, nos ta imit’e lo mihor cu nos por
den nos manera di papia y actua. (1 Pedro 2:21) Ora Jeho-
va mira con amor pa su Yiu ta motiva nos pa haci esfuerso
pa sigui e pasonan di Cristo, esey ta touch Su curason.

7 Fe, lealtad, obediencia y amor pa Hesus y pa su mane-
ra di biba ta algun di e cualidadnan cu Jehova ta rekeri di
Su amigonan. Pues, ta bon pa nos puntra nos mes: ‘Kico
di mi amigonan? Nan tin tal cualidad y ta imita e manera
di biba ey? Mi a bira amigo di e amigonan di Jehova?’ Ta
sabi pa nos cera amistad cu hende cu ta cultiva cualidad-
nan cu ta agrada Dios y cu ta predica e bon noticia. Nan
por tin un bon influencia riba nos, ya cu nan ta anima
nos pa cumpli cu nos decision di agrada Dios.—Wak e cua-
dro “Kico Ta un Bon Amigo?” na pagina 29.

SI
˜

NA FOR DI UN EHEMPEL DEN BIJBEL
8 Den e Scritura tin hopi ehempel di personanan cu a

scoge bon amigo y a beneficia for di esey. Bo por lesa

6. Con nos por demostra cu nos ta stima Hesus, y con Jehova ta sin-
tie ora e mira cu nos ta stima su Yiu?
7. Dicon ta sabi pa cera amistad cu e amigonan di Jehova?
8. Kico ta impresiona bo di e amistad entre (a) Noemi y Ruth? (b) e
tres hobennan Hebreo? (c) Pablo y Timoteo?

tocante e relacion entre Noemi y su nuera Ruth, e relato di
e tres hobennan Hebreo na Babilonia cu tabatin un laso di
amistad intimo cu otro y di e amistad entre Pablo y Timo-
teo. (Ruth 1:16; Daniel 3:17, 18; 1 Corintionan 4:17; Fili-
pensenan 2:20-22) Pero, laga nos enfoca awor riba un otro
ehempel sobresaliente: e amistad entre David y Jonatan.

9 Bijbel ta bisa cu despues cu David a mata Goliat, “alma
di Jonatan a keda uni cu alma di David, y Jonatan tabata
stima David manera su mes.” (1 Samuel 18:1) Asina a cu-
minsa un amistad inkebrantabel cu a supera e diferencia
grandi di edad entre nan y cu a dura te ora Jonatan a muri
riba campo di bataya.� (2 Samuel 1:26) Kico tabata e base
pa e laso fuerte cu a forma entre e dos amigonan aki?

10 David cu Jonatan tabatin un amistad intimo cu otro
debi na nan amor pa Dios y nan determinacion firme pa
keda fiel na dje. Nan deseo pa agrada Dios a uni nan. Cada
un tabatin cualidadnan cu e otro tabata admira. Jonatan
indudablemente a keda impresiona cu e curashi y celo di
e hoben cu a defende e nomber di Jehova sin miedo. Y sin
duda, David a respeta e homber di edad cu a apoya leal-
mente loke Jehova a dicidi y kende, sin pensa riba su mes,
a pone e interesnan di David prome cu esnan di dje. Por
ehempel, considera loke a pasa durante un di e pio mo-
mentonan di David su bida, tempo cu e tabata biba como
fugitivo den desierto pa scapa di e furia di e tata di Jona-
tan, e Rey malbado Saul. Jonatan a demostra un lealtad re-
marcabel ora cu el a tuma e iniciativa y ‘a bai bishitá Da-
vid aya i a anim’é pa e buska su forsa den Dios.’ (1 Samuel

� David tabata “un hoben ainda” ora el a mata Goliat, y e tabatin rond
di 30 aña ora Jonatan a muri. (1 Samuel 17:33; 31:2; 2 Samuel 5:4)
Jonatan tabatin mas o menos 60 aña ora el a muri, pues e tabata un
30 aña mas grandi cu David.

9, 10. Kico tabata e base di e amistad entre David y Jonatan?

23:16, BPK ) Imagina bo con David lo mester a sintie ora
cu su amigo stima a bin cerca dje pa dun’e sosten y anima-
cion!�

� Manera nos por lesa na 1 Samuel 23:17, Jonatan a bisa cinco cos pa
anima David: (1) cu e no mester tabatin miedo; (2) cu e esfuersonan di
Saul lo a fracasa; (3) cu David lo a bira rey, manera Dios a priminti;
(4) cu Jonatan lo a keda leal na David y (5) cu hasta Saul tabata sa cu e
tabata leal na David.

Puntra bo mes
ˇ Mi amigonan ta amigo
di Jehova y di Hesus
tambe?—Juan 15:14, 16;
Santiago 2:23.
ˇ Mi amigonan ta yuda mi
cultiva bon custumber?
—1 Corintionan 15:33.
ˇ Mi amigonan ta stima mi
suficiente pa corigi mi ora
ta necesario?—Salmo 141:5;
Proverbionan 27:6.
ˇ Otro hende lo kier ta mi
amigo ora nan mira mi
comportacion y mi manera
di papia?—Proverbionan
12:18; 18:24; 1 Juan
3:16-18.

KICO TA UN BON AMIGO?
Principio: “Un amigo ta stima tur ora bay,

y un ruman ta naci pa tempo di adversidad.”
—Proverbionan 17:17.



11 Kico nos ta siña for di e ehempel di Jonatan cu David?
E les di mas importante ta cu loke amigonan mester tin
en comun ta un bon relacion cu Dios. Ta bon pa nos cera
amistad cu hende cu tin e mesun creencianan y norma- y
balornan moral cu nos y tambe e determinacion firme pa
keda fiel na Dios. Esey ta haci posibel cu nos por intercam-
bia pensamento, sintimento y experencia cu ta anima nos
y fortalece nos. (Romanonan 1:11, 12) Nos ta haya ami-
gonan asina, cu ta interesa pa keda fiel na Dios, entre nos
rumannan den fe. Acaso esaki ta nifica cu tur hende cu
ta asisti na e reunionnan na Salon di Reino ta bon asocia-
cion? No necesariamente.

11. Kico bo ta siña tocante amistad for di e ehempel di Jonatan y Da-
vid?

30 “Keda den e Amor di Dios”

ˇ “Na principio mi tabatin problema pa haya amigo
den congregacion. Pero mi a ripara cu mi par-
ticipacion activo den sirbishi di veld a yuda mi
desaroya cualidadnan manera pasenshi, perseve-
rancia, amor y un spirito di sacrificio propio.
Segun cu mi ta sigui traha riba e cualidadnan aki,
mi ta nota cu personanan cu tin e mesun cuali-
dadnan ey ta sinti nan atrai na mi, y awor mi tin
algun bon amigo.”—Shivani.

ˇ “Mi tabata pidi Jehova yuda mi haya amigo den
congregacion. Pero pa hopi tempo mi a sinti cu
Jehova no tabata contesta mi oracion. Cu tempo
mi a bin realisa cu, eigenlijk, mi mes no tabata
haci nada pa haya amigo. Mi no tabata tuma ini-
ciativa. Ma for di ora cu mi a cuminsa actua di
acuerdo cu mi oracionnan, mi a ripara cu Jehova
realmente a contesta mi.”—Ryan.

CON NOS A HAYA BON AMIGO



CON NOS MESTER SCOGE NOS AMIGONAN?
12 Hasta den congregacion, nos mester scoge nos amis-

tadnan cu cuidou si nos kier tin amigo cu ta yuda nos for-
talece nos relacion cu Dios. Esaki mester straña nos? En
realidad, no. Mescos cu algun fruta ta tuma mas tempo cu
otro pa hecha, asina tambe tin rumannan den congrega-
cion cu ta tuma mas tempo pa madura den sentido spiri-
tual. Pues, den tur congregacion nos ta haya rumannan na
diferente nivel di desaroyo spiritual. (Hebreonan 5:12–6:3)
Claro cu nos ta tene pasenshi cu esnan mas nobo of mas
debil y ta mustra amor na nan pasobra nos kier yuda nan
madura como cristian.—Romanonan 14:1; 15:1.

13 De bes en cuando por surgi un situacion den congre-
gacion cu ta rekeri pa nos tene cuidou cu ken nos ta anda.
Podise e comportacion di algun persona ta cuestionabel.
Otronan kisas ta bira masha negativo y ta cuminsa critica
tur cos. Den e congregacionnan di prome siglo tabatin e
mesun problema. Aunke mayoria di cristian tabata fiel, ta-
batin algun persona cu no tabata comporta nan mes ma-
nera mester ta. Algun ruman di e congregacion di Corin-
to no tabata di acuerdo cu cierto siñansa, y pesey apostel
Pablo a spierta e congregacion: “No laga hende gaña boso.
Mal compania ta daña bon custumber.” (1 Corintionan 15:
12, 33) Pablo a spierta Timoteo cu hasta entre e rumannan
cristian por tin algun cu no ta actua na un manera hono-
rabel. El a bisa Timoteo pa keda leu for di nan, es decir, pa
e no tin amistad intimo cu nan.—2 Timoteo 2:20-22.

14 E spiertamentonan di Pablo ta contene un principio

12, 13. (a) Dicon hasta entre rumannan cristian nos mester tene
cuidou ora di scoge amigo? (b) Ki problema tabatin den e congrega-
cionnan di prome siglo, y esey a pone Pablo duna ki spiertamento
fuerte?
14. Con nos por aplica e principio cu e spiertamentonan di Pablo ta
contene tocante ken pa anda cu ne?

bon cla: Evita di tin amistad intimo cu hende, sea paden
of pafo di e congregacion, cu lo por tin mal influencia
riba nos. (2 Tesalonicensenan 3:6, 7, 14) Nos mester pro-
teha nos relacion cu Jehova. No lubida cu nos ta mane-
ra spons; nos ta absorba actitud y conducta di nos amigo-
nan. Mescos cu nos no por hinca un spons den binager y
kere cu e ta yena cu awa, asina tambe nos no por anda cu
hende cu ta mal influencia y kere cu nos ta absorba cos
bon.—1 Corintionan 5:6.

15 Afortunadamente, tin hopi posibilidad pa haya bon
amigo entre e sirbidornan di Jehova. (Salmo 133:1) Con
bo por haya amigo den e congregacion cu ta traha duro
pa mantene nan relacion cu Dios? Segun cu abo ta culti-
va cualidad- y custumbernan cristian, siguramente lo bo
atrae otronan cu tambe ta haci mescos. Pero alabes, lo bo
tin cu dal algun paso practico pa haya amigo nobo. (Wak
e cuadro “Con Nos A Haya Bon Amigo”, na pagina 30.)
Bo por busca amistad cu rumannan cu tin e cualidad-
nan cu abo kier desaroya. Ademas, aplica e conseho bi-
blico pa ‘habri bo curason hancho’ door di cera amistad
cu rumannan den fe sin wak rasa, nacionalidad of cultu-
ra. (2 Corintionan 6:13; 1 Pedro 2:17) Anto no anda
solamente cu hende di bo mes edad. Corda cu Jonatan ta-
bata hopi mas grandi cu David. Si nos cera amistad cu ru-
mannan di edad, nos lo por beneficia di nan experencia y
sabiduria.

ORA SURGI PROBLEMA
16 Como cu den congregacion tin asina tanto diferen-

15. Kico bo por haci pa haya amigo den congregacion cu ta traha
duro pa mantene nan relacion cu Dios?
16, 17. Dicon nos no mester bandona e congregacion si un ruman
ofende nos?

te caracter y circunstancia personal, de bes en cuando por
surgi problema. Un ruman lo por bisa of haci algo cu ta
ofende nos. (Proverbionan 12:18) Tin biaha diferencia di
personalidad, mal comprondemento of diferencia di opi-
nion ta causa problema. Kico nos lo haci ora esey soso-
de? Nos lo laga esey trompica nos y aleha for di e congre-
gacion? Hamas! Nos stima Jehova y tambe esnan cu e ta
stima.

17 Jehova ta nos Creador y Esun cu ta mantene nos
na bida, y pesey e merece nos amor y devocion comple-
to. (Revelacion 4:11) Ademas, e congregacion merece nos
apoyo y lealtad ya cu e ta un instrumento cu Jehova ta
uza. (Hebreonan 13:17) Pesey, si un ruman ofende nos of
decepciona nos, nos lo no bandona e congregacion pa de-
mostra cu nos ta malcontento. Con nos lo por haci un

Bo por haya bon amigo entre e rumannan den fe



cos asina? No ta Jehova a ofende nos, toch? Nos amor pa
Jehova ta pone cu nunca nos lo por bira lomba p’e y pa su
pueblo!—Salmo 119:165.

18 Amor pa nos rumannan ta motiva nos pa promo-
ve paz den congregacion. Jehova no ta spera perfeccion
di hende cu e ta stima, y nos tampoco no mester spe-
ra esey. Amor ta motiva nos pa pasa por halto di fayo-
nan chikito, ya cu nos ta corda cu nos tur ta imperfecto
y ta comete fayo. (Proverbionan 17:9; 1 Pedro 4:8) Amor
ta yuda nos sigui “pordona otro libremente.” (Colosen-
senan 3:13) Pero no ta tur ora ta facil pa aplica e conse-
ho aki. Si nos laga emocionnan negativo podera di nos,
nos por keda carga rencor y kisas pensa cu door di keda
rabia nos ta castiga esun cu a ofende nos. Ma en realidad,
nos ta perhudica nos mes. Pues, si nos scoge pa pordo-
na ora tin motibo valido pa haci esey, nos lo haya gran
bendicion. (Lucas 17:3, 4) Esey ta duna nos paz mental, e
ta mantene paz den congregacion y, mas cu tur cos, e ta
proteha nos relacion cu Jehova.—Mateo 6:14, 15; Roma-
nonan 14:19.

KI ORA NOS MESTER STOP
DI ANDA CU UN HENDE?

19 Tin biaha, nos tin cu stop di anda cu un hende cu ta-
bata miembro di e congregacion. E situacion aki ta surgi
ora cu un persona cu a kibra cu ley di Dios y cu no a are-
penti ser expulsa, of ora un persona ta nenga e fe siñando
doctrina falso of ta desasocia su mes for di e congregacion.
E Palabra di Dios ta bisa nos bon cla pa “stop di anda” cu

18. (a) Kico nos por haci pa promove paz den congregacion? (b) Ki
bendicion nos lo haya si nos scoge pa pordona ora tin motibo valido
pa haci esey?
19. Ki situacionnan por surgi cu ta pone cu nos mester stop di anda
cu un hende?

hende asina.� (1 Corintionan 5:11-13; 2 Juan 9-11) Kisas
ta masha dificil pa evita un persona cu tabata un amigo
of cu ta nos famia. Pero kico nos lo haci? Nos lo tuma un
posicion firme y asina mustra cu nos prome prioridad ta
lealtad na Jehova y na su leynan husto? Corda cu Jehova
ta duna hopi balor na lealtad y obediencia.

20 En realidad, e medida di expulsa un persona for di
congregacion ta un muestra di amor di parti di Jehova. E ta
duna nos tambe un oportunidad pa demostra nos amor.
Dicon nos por bisa esey? Na prome luga, expulsion di un
pecador cu no a arepenti ta mustra amor pa Jehova su
nomber santo y tur loke e nomber ey ta representa. (1 Pe-
dro 1:15, 16) Na di dos luga, esey ta tene e congregacion
limpi. E rumannan fiel ta ser proteha di e mal influen-
cia di pecadornan cu ta nenga di cambia, y nan por sigui
sirbi Dios sabiendo cu e congregacion ta un refugio den
e mundo malbado aki. (1 Corintionan 5:7; Hebreonan 12:
15, 16) Na di tres luga, e disciplina fuerte ey ta un muestra
di amor pa e malhechor. Esey lo por dun’e net e shock cu
e mester pa recobra su sano huicio y tuma e medidanan
necesario pa bolbe cerca Jehova.—Hebreonan 12:11.

21 Pues, ta un echo cu nos amistadnan por tin un gran
influencia riba nos. Pesey ta masha importante pa nos sco-
ge nan cu hopi cuidou. Si nos cera amistad cu e amigonan
di Jehova, si, stima esnan cu e ta stima, nos lo ta rondo-
na pa e mihor amigonan cu tin. Loke nos ta absorba for
di nan lo yuda nos cumpli cu nos determinacion di agrada
Jehova.

� Pa mas informacion tocante con pa trata personanan expulsa of cu
a desasocia nan mes, wak e Appendix, pagina 207-209.

20, 21. (a) Dicon e medida di expulsa un persona ta un muestra di
amor? (b) Dicon ta hopi importante pa nos scoge nos amistadnan cu
masha cuidou?

BO A yega di wak con un mucha chikito ta reacciona ora cu
su tata of su mama pidie haci algo cu e no tin gana di haci?
Bo por mira na su cara cu e ta den un dilema. E ta tende e
stem di su mayor y sa cu e tin cu respeta su autoridad. Pero
e biaha aki, gewoon e no tin gana di obedece. Su lucha ta
ilustra algo cu de bes en cuando ta pasa cu nos tur.

2 No ta semper facil pa nos respeta autoridad. Abo a yega
di tin problema pa respeta personanan cu tin un grado di
autoridad riba bo? Wel, bo no ta e unico. Nos ta biba den
un tempo cu aparentemente tin menos respet pa autori-
dad cu antes. Sinembargo, Bijbel ta bisa cu nos tin cu mus-
tra respet pa hende cu tin autoridad. (Proverbionan 24:21)
De echo, ta sumamente importante pa nos haci esey si nos
kier keda den e amor di Dios. Esaki ta lanta algun pregun-
ta. Dicon ta asina dificil pa nos respeta autoridad? Dicon
Jehova ta rekeri esaki di nos, y kico lo yuda nos obedec’e?
Por ultimo, cua ta algun manera cu nos por mustra respet
pa autoridad?

DICON NO TA FACIL PA RESPETA AUTORIDAD?
3 Laga nos considera brevemente dos motibo dicon ta

asina dificil pa nos respeta hende cu tin autoridad. Di pro-
me, nos ta imperfecto, y di dos, e hendenan cu ta eherce

1, 2. (a) Ki lucha nos tin relaciona cu autoridad? (b) Ki preguntanan
nos lo trata?
3, 4. Con pica y imperfeccion a cuminsa, y con nos naturaleza peca-
minoso ta stroba nos di respeta autoridad?

CAPITULO 4

Dicon Nos Mester Respeta
Autoridad?

“Honra tur sorto di hende.”—1 PEDRO 2:17.



autoridad tambe ta imperfecto. Pica y imperfeccion a cu-
minsa hopi tempo pasa ora Adam cu Eva a rebela contra e
autoridad di Dios den e hofi di Eden. Pues, pica a cuminsa
cu rebelion. Y te awe nos ta nace cu e tendencia di rebela.
—Genesis 2:15-17; 3:1-7; Salmo 51:5; Romanonan 5:12.

4 Debi na nos naturaleza pecaminoso, mayoria di nos fa-
cilmente por bira orguyoso y arogante. Ma di otro banda,
nos tin cu traha duro pa desaroya y mantene humildad.
Hasta despues di sirbi Dios fielmente pa hopi aña, nos por
bira cabesura y orguyoso. Tuma por ehempel Core, kende
a biba den tempo di Moises. El a sostene e pueblo di Dios
fielmente durante hopi dificultad. Sinembargo, el a cu-
minsa anhela mas autoridad y tabatin e tribilidad di enca-
besa un rebelion contra Moises, e homber mas manso di e
tempo ey. (Numbernan 12:3; 16:1-3) Pensa tambe riba Rey
Uzias; su orguyo a pon’e drenta e tempel di Jehova y efec-
tua un tarea sagrado cu sacerdote so tabatin mag di haci.
(2 Cronicanan 26:16-21) E dos hombernan ey a paga caro
pa nan rebelion. Pero nan mal ehempel ta un bon recor-
datorio pa nos tur. Nos tin cu lucha contra orguyo, paso-
bra ta bira dificil pa nos respeta autoridad si nos tin e acti-
tud ey.

5 Di otro banda, ta hende imperfecto den puesto di au-
toridad mes a pone cu ta reina un falta di respet pa auto-
ridad. Hopi di nan tabata cruel, abusado of dictatorial. De
echo, historia humano ta basicamente un relato di abuso
di poder. (Eclesiastes 8:9) Por ehempel, Saul tabata un bon
hende, un homber humilde, ora cu Jehova a scog’e pa bira
rey. Ma el a laga orguyo y envidia domin’e y a persigui fiel
David. (1 Samuel 9:20, 21; 10:20-22; 18:7-11) Mas despues,
David a bira un di e mihor reynan cu Israel tabatin. Sinem-
bargo, el a abusa di su poder ora cu el a drumi cu e esposa
di Urias, e Heteo, y despues a manda e homber inocente

5. Con hende imperfecto a abusa di nan autoridad?

ey den e fila mas dilanti di bataya pa nan mat’e. (2 Samuel
11:1-17) Pues, ta bisto cu debi na imperfeccion ta dificil pa
hende uza e poder cu nan tin na un manera corecto. Anto
esey ta bira pio ora esnan na poder no ta respeta Jehova.
Despues cu un politico Britanico a describi e manera cu al-
gun papa catolico a start cu un persecucion na gran escala,
el a skirbi: “Poder tin tendencia di corumpi, y poder absolu-
to ta corumpi na un grado absoluto.” En bista cu a traves di
historia hende a abusa di nan autoridad, kisas nos ta puntra
nos mes: Dicon nos mester respeta autoridad?

DICON NOS MESTER RESPETA AUTORIDAD?
6 E tres motibonan principal pa respeta autoridad ta mo-

tiva pa amor: amor pa Jehova, pa nos prohimo y pa nos
mes. E prome motibo ta cu nos ta stima Jehova mas cu tur
cos; pues, nos kier haci su curason contento. (Proverbio-
nan 27:11; Marco 12:29, 30) Nos sa cu Jehova su soberania,
es decir, su derecho di goberna e universo, a ser cuestiona
riba tera desde e rebelion den Eden. Nos a siña tambe cu
gran parti di humanidad a tuma parti pa Satanas y a recha-
sa e gobernacion di Jehova. Pero, pa loke ta nos, gustosa-
mente nos ta scoge pa apoya e soberania di Jehova. Pesey
nos ta sinti nos masha conmovi ora nos lesa e palabranan
cu ta proclama e grandeza di Jehova na Revelacion 4:11.
Pa nos ta bisto cu Jehova ta e Gobernante legitimo di uni-
verso! Di henter nos curason nos ta apoya su soberania y ta
acepta p’e dirigi nos den nos bida diario.

7 Awor, respeta Jehova ta nifica mas cu obedec’e so. Nos
ta cla pa haci loke e ta bisa nos pasobra nos ta stim’e. Ma
lo tin biaha cu, mescos cu e mucha menciona na princi-
pio, ta masha dificil pa nos obedec’e. Na e ocasionnan ey,
nos lo tin cu siña mustra sumision. Nos ta corda cu Hesus

6, 7. (a) Kico nos amor pa Jehova ta motiva nos pa haci, y dicon?
(b) Con nos ta demostra un actitud sumiso?

a obedece su Tata, hasta ora tabata parce masha dificil pa e
haci esey. El a bisa Jehova: “No laga mi boluntad, sino di
bo sosode.”—Lucas 22:42.

8 Claro cu awe Jehova no ta papia cu cada un di nos di-
rectamente; e ta uza su Palabra y su representantenan riba
tera. Pues, mayoria di biaha nos ta mustra sumision na e
autoridad di Jehova ora nos ta respeta e hendenan cu el a
pone, of ta permiti keda, den puesto di autoridad. Nos lo
ofende Dios si nos mester rebela contra e personanan ey,
por ehempel, ora nos ta nenga di acepta nan conseho y co-
reccion biblico. Ora e Israelitanan a murmura y rebela con-
tra Moises, Jehova a considera esey un atake contra dje per-
sonalmente.—Numbernan 14:26, 27.

9 E di dos motibo pakico nos ta mustra respet pa autori-
dad ta pasobra nos ta stima nos prohimo. Pa compronde
esey mihor, imagina cu bo ta un soldaat. Pa e ehercito por
tin exito, y hasta sobrevivi, cada soldaat mester coopera cu
e cadena di mando, obedec’e y respet’e. Si bo rebela con-
tra e autoridad di e organisacion ey, bo por debilit’e y pone
bida di tur e otro soldaatnan na peliger. Ta berdad cu eher-
citonan humano ta causa daño y destruccion teribel den
e mundo djawe, pero Jehova tin ehercito cu ta haci bon
so. Bijbel ta referi cientos di biaha na Dios como “Jehova
di ehercitonan.” (Romanonan 9:29) E ta e Comandante di
un cantidad inmenso di criatura spiritual poderoso. Jehova
ta compara su sirbidornan riba tera tambe cu un ehercito.
(Salmo 68:11; Ezekiel 37:1-10) Awor, kico lo pasa si nos re-
bela contra e hendenan cu Jehova a encarga cu autoridad?
Nos lo no ta poniendo bida di nos compañeronan na peli-
ger? Kiermen, ora un cristian rebela contra e ancianonan

8. (a) Sumision na e autoridad di Jehova ta encera kico awe, y kico
Jehova ta pensa di esaki? (b) Kico por yuda nos scucha conseho y acep-
ta disciplina? (Wak e cuadro na pagina 46-47.)
9. Dicon nos amor pa prohimo lo motiva nos pa respeta autoridad?
Duna un ehempel.

nombra, otro rumannan den congregacion tambe por ser
perhudica. (1 Corintionan 12:14, 25, 26) Mescos ta pasa
ora cu un yiu tin un actitud rebelde; henter e famia ta su-
fri. Pues, nos ta demostra nos amor pa prohimo ora nos ta
respeta esnan cu tin autoridad y ta coopera cu nan.

10 E di tres motibo pakico nos ta respeta autoridad ta pa-
sobra esey ta pa nos mes bon. Por lo general, ora Jehova
pidi nos respeta autoridad, e ta bisa nos tambe kico ta e
beneficionan di esey. Por ehempel, e ta bisa yiunan obedece
nan mayornan pa nan por tin un bida largo y feliz. (Deute-
ronomio 5:16; Efesionan 6:2, 3) E ta bisa nos respeta e an-
cianonan di congregacion, pasobra si nos no haci esey, nos
lo daña nos relacion cu Jehova. (Hebreonan 13:7, 17) Y e ta
bisa nos obedece autoridad gubernamental, pasobra esey lo
ta un proteccion pa nos.—Romanonan 13:4.

11 Bo no ta haya cu ta mas facil pa nos respeta autoridad

10, 11. Kico mas ta motiva nos pa obedece autoridad?

Un tata cristian ta imita Cristo
den e manera cu e ta eherce su autoridad



ora nos sa dicon Jehova kier pa nos ta obediente? Pues, laga
nos ban wak con nos por mustra respet pa autoridad den
tres area importante di bida.

RESPET DEN FAMIA
12 Ta Jehova ta e Creador di famia. Como Dios di orden,

el a indica bon cla con un famia mester ta organisa pa e por
funciona bon. (1 Corintionan 14:33) El a duna esposo au-
toridad pa actua como cabes di famia. E esposo ta mustra
respet pa Cristo Hesus, kende ta su Cabes, imitando e ma-
nera cu Hesus a eherce su autoridad como cabes riba e con-
gregacion. (Efesionan 5:23) Pues, un esposo no mester huy
pa su debernan, sino mas bien, asumi su responsabilidad
manera un berdadero homber. Tampoco e no mester trata
su esposa y su yiunan cu severidad ni manera un dictador.

Al contrario, e mester ta
cariñoso, bondadoso y ra-
sonabel. E tin cu corda cu
su autoridad tin limite y ta
semper inferior na e auto-
ridad di Jehova.

13 Un esposa mester ac-
tua como ayudante di su
esposo. E tambe a ricibi au-
toridad den e famia, paso-
bra Bijbel ta bisa yiunan pa
nan ‘no bandona e siñansa
[of, “ley”, NW ] di nan ma-
ma.’ (Proverbionan 1:8)

12. Ki responsabilidad Jehova a
duna esposo, y con e por cum-
pli cu ne?
13. Con un esposa por cum-
pli cu su responsabilidad na un
manera cu ta agrada Jehova?

Claro cu e no tin mas autoridad cu su esposo. Un esposa cris-
tian ta mustra respet pa e autoridad di su casa door di yud’e
cumpli cu su papel como cabes di famia. E no ta menospre-
cia su esposo ni manipul’e ni tuma su puesto. Mas bien, e ta
apoy’e y coopera cu ne. Ora e no ta di acuerdo cu e decision-
nan di su esposo, e por expresa su punto di bista na un ma-
nera respetuoso y toch keda sumiso. Si su esposo no ta cre-
yente, lo e por hay’e cu situacionnan dificil. Pero asina mes,
si e esposa respeta su autoridad, e esposo lo por dicidi di bus-
ca Jehova.—1 Pedro 3:1.

14 Yiunan ta haci Jehova su curason contento ora nan
ta obedece nan mama cu nan tata. Ademas, esey ta hon-
ra nan mayornan y ta haci nan curason tambe contento.
(Proverbionan 10:1) Den famianan di un solo mayor, yiu-
nan ta aplica e mesun principio di obediencia, sabiendo cu
nan mayor tin hasta mas mester di nan apoyo y coopera-

14. Con yiunan por haci curason di tanto nan mayornan como di Jeho-
va contento?

42 “Keda den e Amor di Dios”

Puntra bo mes
ˇ Kico lo mi haci si nan pidi mi haci algo cu ta viola
e normanan di Jehova?—Mateo 22:37-39; 26:52;
Juan 18:36.
ˇ Kico si mi haya ordo pa stop di cumpli cu e man-
damentonan di Jehova?—Echonan 5:27-29; Hebreo-
nan 10:24, 25.
ˇ Kico por motiva mi pa obedece personanan cu tin
autoridad?—Romanonan 13:1-4; 1 Corintionan 11:3;
Efesionan 6:1-3.

KEN SU AUTORIDAD MI MESTER OBEDECE?
Principio: “Jehova ta nos Hues, Jehova ta nos

Dunador di ley, Jehova ta nos Rey.”—Isaias 33:22.



cion. Famianan den cua tur miembro ta cumpli cu e papel
cu Dios a duna nan ta gosa di paz y felicidad. Esaki ta hon-
ra Jehova Dios, e Creador di tur famia.—Efesionan 3:14, 15.

RESPET DEN CONGREGACION
15 Jehova a nombra su Yiu como Cabes di e congrega-

cion cristian. (Colosensenan 1:13) Anto Hesus, na su tur-
no, a asigna su “esclavo fiel y prudente” pa atende e nece-
sidadnan spiritual di e pueblo di Dios riba tera. (Mateo 24:
45-47) Anto tin un directiva, e Cuerpo Gobernante di Tes-
tigonan di Jehova, cu ta representa e “esclavo” ey. Mescos
cu den e congregacion cristian di prome siglo, ancianonan
ta ricibi instruccion y conseho for di e Cuerpo Gobernante,
sea via carta of via su representantenan, entre nan, e super-
intendentenan biahero. Ora nos ta respeta e autoridad di
e ancianonan cristian, ta Jehova nos ta obedece.—Hebreo-
nan 13:17.

16 E anciano- y sirbidornan ministerial no ta perfecto.
Mescos cu nos, nan tambe tin nan imperfeccionnan. Pero
asina mes, nan ta “regalo den forma di hende” cu Jehova a
percura pa yuda e congregacion keda spiritualmente fuer-
te. (Efesionan 4:8) Anciano ta ser nombra pa spirito santo.
(Echonan 20:28) Con asina? Na prome luga, e hombernan
ey tin cu cumpli prome cu cierto rekisito cu e Palabra inspi-
ra di Dios ta menciona. (1 Timoteo 3:1-7, 12; Tito 1:5-9) Na
di dos luga, e ancianonan cu ta evalua si un ruman ta cum-
pli cu e rekisitonan ey ta pidi Jehova sinceramente pa guia
nan pa medio di su spirito santo.

17 Den congregacion tin varios tarea cu por lo general

15. (a) Con nos por mustra den congregacion cu nos ta respeta e auto-
ridad di Jehova? (b) Ki principionan por yuda nos obedece e rumannan
cu ta dirigi e congregacion? (Wak e cuadro na pagina 48-49.)
16. Den ki sentido anciano ta ser nombra pa spirito santo?
17. Dicon muhernan cristian tin biaha ta tapa nan cabes ora nan ta
haci cierto actividad den congregacion?

ta na encargo di anciano y sirbidor ministerial, por ehem-
pel, dirigi e reunion pa sirbishi di veld. Kico si ningun di
nan ta disponibel pa haci esey? Den casonan asina, un otro
ruman homber batisa por hacie. Si no tin ningun ruman
homber disponibel, e ora ey un ruman muher capacita por
hacie. Sinembargo, ora un hende muher ta efectua un ta-
rea cu normalmente un hende homber batisa mester haci,
e tin cu tapa su cabes.� (1 Corintionan 11:3-10) E rekisito
aki no ta rebaha hende muher. Mas bien, e ta duna nan un
oportunidad pa demostra respet pa e structura cu Jehova a
establece den famia y den congregacion.

RESPET PA AUTORIDAD GUBERNAMENTAL
18 Cristiannan berdadero ta haci esfuerso diligente pa si-

gui e principionan menciona na Romanonan 13:1-7. Se-
gun cu bo ta lesa e textonan ey, bo por mira cu e ta papia di
“autoridadnan superior”, esta, di e gobiernonan. Jehova ta
permiti nan existi pa nan por efectua algun funcion impor-
tante, manera mantene un cierto grado di orden y percura
servicionan necesario. Con nos ta mustra respet pa e auto-
ridadnan aki? Door di obedece nan leynan. Pues, nos ta
percura pa paga tur belasting cu nos debe, yena tur formu-
lario of documento cu nan ta pidi y cumpli cu tur ley cu ta
aplica na nos, na nos famia, negoshi of propiedad. Ma nos
no ta obedece autoridad gubernamental ora nan ta man-
da nos desobedece Dios. Den tal caso, nos ta contesta nan
mescos cu e apostelnan di antiguedad: “Nos tin cu obede-
ce Dios na prome luga, y no hende.”—Echonan 5:28, 29;
wak e cuadro “Ken Su Autoridad Mi Mester Obedece?” na
pagina 42.

� E Appendix, na pagina 209-212, ta analisa algun manera practi-
co pa aplica e principio aki.

18, 19. (a) Con lo bo splica e principionan menciona na Romanonan
13:1-7? (b) Con nos ta mustra respet pa autoridad gubernamental?

19 Otro forma di mustra respet pa autoridad gubernamen-
tal ta pa medio di nos actitud. Tin biaha, nos tin cu atende
un asunto directamente cu funcionarionan di gobierno. Por
ehempel, apostel Pablo a papia cu gobernantenan manera
Rey Herodes Agripa y Gobernador Festo. E hombernan aki
tabatin defectonan grave, pero Pablo a papia cu nan cu res-
pet. (Echonan 26:2, 25) Nos ta imita e ehempel di Pablo,
sea cu e funcionario ta un gobernante poderoso of un agen-
te policial. Na scol, hobennan cristian ta haci esfuerso pa
mustra tal respet tambe na nan maestronan y na cualkier
otro empleado di scol. Claro cu nos no ta respeta solamente
hende cu ta simpatisa cu nos creencianan, sino tambe hen-
de cu ta contra Testigonan di Jehova. Pues, tur hende cu no
ta comparti nos fe lo mester por mira cu nos ta respetuoso.
—Romanonan 12:17, 18; 1 Pedro 3:15.

20 Apostel Pedro a skirbi: “Honra tur sorto di hende.”
(1 Pedro 2:17) Si, laga nos semper mustra respet sincero pa
otro hende. Hopi hende ta keda masha impresiona ora nan
ripara cu nos ta trata nan cu berdadero respet. No lubida cu
respet ta birando mas y mas scars. Ora nos ta mustra respet,
nos ta obedece e siguiente mandamento di Hesus: “Laga
boso luz briya dilanti di hende, pa asina nan por mira boso
obranan excelente y duna gloria na bosoTata cu ta den cie-
lo.”—Mateo 5:16.

21 Den e mundo djawe, hende humilde ta sinti nan atrai
na e berdad tocante Dios. Ora nos ta mustra respet den fa-
mia, den congregacion y den asuntonan gubernamental,
esey por atrae algun di nan y motiva nan pa adora Dios
hunto cu nos. Esey si lo ta maraviyoso! Hasta si esey no so-
sode, un cos ta sigur: Nos respet pa hende ta agrada Jehova
Dios y ta yuda nos keda den su amor. Ki recompensa mas
grandi por tin cu esey?

20, 21. Menciona algun beneficio cu nos ta ricibi ora nos mustra e
debido respet pa autoridad.

E “atmosfera” of ambiente di e mundo djawe ta contami-
na cu e spirito di Satanas, es decir, cu su actitud rebelde y
pleitista. Ta pesey Bijbel ta yama Satanas “e gobernante di e
autoridad di aire” y ta indica cu e ta esun cu ta plama “e spi-
rito cu awor ta obra den e yiunan di desobediencia.” (Efe-
sionan 2:2) Awe, hopi hende no kier somete nan mes na au-
toridad di ningun hende. Lamentablemente, algun cristian
den congregacion a ser contagia cu e actitud independiente
ey. Por ehempel, un anciano ta spierta nan bondadosamen-
te pa tene cuidou cu diberticion inmoral of violento, ma nan
no ta haci caso of hasta ta sinti nan ofendi pa esey. Pues, ta
necesario pa cada un di nos aplica e palabranan di Prover-
bionan 19:20: “Scucha conseho y acepta disciplina, pa bo
por ta sabi pa resto di bo bida.”

Kico por yuda nos aplica esaki? Laga nos analisa tres mo-
tibo pakico hende sa rechasa conseho of disciplina, y tuma
nota di kico Bijbel ta recomenda.

ˇ “Mi no ta haya cu e conseho tabata na su luga.” Kisas nos
ta haya cu e conseho no ta cuadra cu nos circunstancia of
cu e consehero no a tene cuenta cu tur factor. Nos pro-
me reaccion por ta hasta pa menosprecia e conseho. (He-
breonan 12:5) Pero, ya cu nos tur ta imperfecto, no ta po-
sibel cu ta nos ta robes y mester ahusta nos punto di bista?
(Proverbionan 19:3) Di berdad nan a duna nos e conse-
ho sin ningun motibo valido? Probablemente cu no. Wel,
laga nos concentra riba e punto cu nos mester drecha.
E Palabra di Dios ta conseha nos: “Gara instruccion [of,
“disciplina”, NW ]; no lag’e bay. Cuid’e, pasobra e ta bo
bida.”—Proverbionan 4:13.

ˇ “Mi no gusta e manera cu el a papia cu mi.” Ta berdad
cu e Palabra di Dios ta bisa cu mester duna conseho na e

“SCUCHA CONSEHO Y ACEPTA DISCIPLINA”

manera corecto. (Galationan 6:1) Ma Bijbel ta bisa tambe
cu “tur [hende] a peca y no por refleha e gloria di Dios.”
(Romanonan 3:23) Ta un persona perfecto so lo por duna
nos conseho na un manera perfecto. (Santiago 3:2) Jeho-
va ta uza hende imperfecto pa duna nos conseho. Pues,
e cos di mas sabi ta pa nos concentra riba loke nan ta
bisa, esta, riba e conseho, y no riba e manera cu nan ta
bis’e. Anto despues, pidi Jehova yuda bo mira con bo por
aplic’e.

ˇ “Mira ken ta conseha mi!” Si nos ta pensa cu e faltanan
personal di e consehero ta haci su sugerencianan invali-
do, lo ta bon pa nos corda riba e puntonan ya menciona.
Y si nos ta kere cu ningun hende no por corigi nos—sea
debi na nos edad, experencia of responsabilidad den con-
gregacion—nos tin cu ahusta nos manera di pensa. Den
Israel di antiguedad, e rey tabatin gran responsabilidad,
pero toch e tabatin cu acepta conseho di profeta, sacer-
dote y otro hende cu tabata su subdito. (2 Samuel 12:
1-13; 2 Cronicanan 26:16-20) Awe, e organisacion di Jeho-
va ta nombra hende imperfecto pa duna conseho, y cris-
tiannan maduro ta aplica esey gustosamente. Nos tin hopi
responsabilidad y mas experencia cu otro rumannan? Den
tal caso, nos tin mas motibo ainda pa ta un bon ehempel
door di acepta conseho y aplic’e, y di e manera ey demos-
tra cu nos ta un persona rasonabel y humilde.—1 Timoteo
3:2, 3; Tito 3:2.

Ta bisto anto cu nos tur, sin excepcion, tin mester di con-
seho. Pesey, laga nos ta dispuesto pa acept’e, aplic’e y gra-
dici Jehova di curason pa e bunita regalo aki cu por scapa
nos bida. En realidad, conseho ta un muestra di Jehova su
amor pa nos, pesey laga nos acept’e pa nos por keda den su
amor.—Hebreonan 12:6-11.

Israel di antiguedad tabatin mester di haya un sistema
pa organisa e pueblo di Dios urgentemente. Moises so
no por a supervisa e miyones di hendenan cu tabata bia-
ha hunto cu ne den un desierto peligroso. Kico el a haci?
“Moises a scoge hombernan capaz for di den henter Israel
y a haci nan cabesantenan di e pueblo, lidernan di milnan,
di shennan, di cincuentanan y di diesnan.”—Exodo 18:25.

Awe tambe e congregacion cristian mester ta bon orga-
nisa. Ta pesey cada grupo di sirbishi di veld ta ser dirigi
pa un superintendente, cada congregacion pa un cuerpo
di anciano, cada grupo di congregacion pa un superinten-
dente di circuito, cada grupo di circuito pa un superinten-
dente di districto y cada pais pa un Comite di Pais of un
Comite di Sucursal. Di e manera aki tur e rumannan cu ta
fungi como wardado por duna bon atencion na e carnenan
di Jehova bou di nan cuido. E wardadonan ey tin cu duna
cuenta na Jehova y na Cristo.—Echonan 20:28.

Awor, pa tur cos cana bon den e organisacion aki, cada
un di nos mester ta obediente y sumiso. Nunca nos lo kier
ta manera Diotrefes, kende no tabatin respet pa e ruman-
nan cu tabata dirigi e obra den su tempo. (3 Juan 9, 10)
Mas bien, nos kier sigui e palabranan di apostel Pablo, ken-
de a skirbi: ‘Obedece esnan cu ta dirigi boso y sea sumi-
so, pasobra nan ta vigila boso alma y tin cu duna cuenta
pa esaki; pa nan por hacie cu goso y no cu suspiro, pa-
sobra esey lo ta perhudicial pa boso.’ (Hebreonan 13:17)
Tin ruman ta dispuesto pa obedece solamente ora nan ta
di acuerdo cu e instruccion cu esnan cu ta dirigi ta duna of
ora nan ta compronde e motibo pakico mester haci asina.

“OBEDECE ESNAN
CU TA DIRIGI BOSO”

Pero, no lubida cu ser sumiso por nifica tambe cu nos ta
obedece hasta ora nos no ta inclina pa haci esey. Pues, ta
bon pa cada un di nos puntra nos mes: ‘Mi ta obediente y
sumiso na esnan cu tin autoridad riba mi?’

Claro cu e Palabra di Dios no ta splica detayadamen-
te con mester haci cada tarea pa e congregacion funciona
bon. Pero loke si Bijbel ta bisa ta pa “laga tur cos tuma luga
decentemente y na un manera ordena.” (1 Corintionan
14:40) E Cuerpo Gobernante ta obedece e instruccion aki
door di establece varios procedura y instruccion pa garan-
tisa cu tur cos ta cana bon y ordena den congregacion. Ru-
man hombernan responsabel den e congregacion ta sigui
e instruccionnan ey y asina nan ta pone un bon ehempel
door di obedece. Tambe nan ta demostra cu nan ta “raso-
nabel, cla pa obedece” esnan cu ta supervisa nan trabou.
(Santiago 3:17) Di e manera ey, tur grupo, congregacion,
circuito, districto y pais ta keda bendiciona cu un herman-
dad uni y bon organisa, manera ta pas pa e sirbidornan di
e Dios feliz.—1 Corintionan 14:33; 1 Timoteo 1:11.

Di otro banda, e palabranan di Pablo na Hebreonan
13:17 ta laga nos compronde tambe dicon un actitud des-
obediente ta perhudicial. Esey lo por pone e rumannan res-
ponsabel haci nan trabou “cu suspiro.” Loke pa un ruman
homber mester ta un privilegio di sirbishi sagrado por bira
un peso si den e tou tin carnenan rebelde cu no kier coope-
ra. Y esaki lo ta perhudicial “pa boso”, es decir, pa henter
e congregacion. Un persona cu, pa motibo di orguyo, no
kier somete su mes na orden teocratico ta sufri tambe un
otro forma di daño: Lo e perhudica su relacion cu Jehova,
pasobra esey ta crea distancia entre e cu su Tata celestial.
(Salmo 138:6) Pues, laga nos tur ta determina pa keda obe-
diente y sumiso na orden teocratico.



DURANTE Hesus su ultimo anochi como hende riba tera,
el a expresa su preocupacion pa e futuro di su siguidornan.
El a hasta haci oracion tocante e asunto, bisando su Tata:
“Mi no ta pidi bo pa saca nan for di mundo, ma pa bo pro-
teha nan pa motibo di e Malbado. Nan no ta parti di mun-
do, mescos cu ami no ta parti di mundo.” (Juan 17:15, 16)
Cu e peticion sincero aki, Hesus a demostra cuanto e ta-
bata stima su discipelnan y tambe con importante e pala-
branan cu el a bisa algun di nan mas prome tabata, esta:
“Boso no ta parti di mundo.” (Juan 15:19) Claramente, pa
Hesus tabata masha importante pa su siguidornan keda se-
para for di mundo!

2 E “mundo” cu Hesus a papia di dje ta referi na tur hen-
de aleha for di Dios y domina pa Satanas y pa e spirito ego-
ista y orguyoso cu e ta contagia hende cu ne. ( Juan 14:30;
Efesionan 2:2; 1 Juan 5:19) Ta pesey Bijbel ta bisa: “Amistad
cu mundo ta enemistad cu Dios.” (Santiago 4:4) Pero, con
nos cu kier keda den e amor di Dios por biba den mundo y
toch keda separa for di dje? Tin cinco cos cu por yuda nos:
(1) keda neutral den asunto politico y keda leal na e Reino
di Dios, (2) resisti e spirito di mundo, (3) ser modesto den

1. Kico Hesus a enfatisa durante su ultimo anochi como hende riba
tera?
2. Di cua “mundo” Hesus a papia?

CAPITULO 5

Con Bo Por Keda Separa
for di Mundo?

“Boso no ta parti di mundo.”
—JUAN 15:19.



nos forma di bisti y den nos apariencia, (4) mantene nos
wowo simpel y (5) bisti e armadura spiritual. Laga nos ana-
lisa nan un pa un.

KEDA NEUTRAL Y KEDA LEAL NA E REINO
3 Hesus no a mete den asunto politico di su tempo; mas

bien, el a enfoca riba predicacion di e Reino di Dios, e fu-
turo gobierno celestial di cua e lo ta Rey. (Daniel 7:13, 14;
Lucas 4:43; 17:20, 21) Pesey e por a bisa ora e tabata dilanti
di e Gobernador Romano Poncio Pilato cu su “reino no ta
parti di e mundo aki.” ( Juan 18:36) Cristo su siguidornan
fiel ta keda leal na dje y ta imita su ehempel kedando leal
na e Reino di Dios y anunciando e Reino ey rond mundo.
(Mateo 24:14) Apostel Pablo a skirbi: “Nos ta embahador
den nomber di Cristo . . . Pues, como substituto di Cristo,
nos ta roga hende: ‘Reconcilia cu Dios.’”�—2 Corintionan
5:20.

4 Un embahador ta representa un pais of soberano den
exterior. Pues, e no ta mete den asunto interno di e pais
caminda e ta sirbi; e ta keda neutral. Sinembargo, e ta pro-
move e interesnan di e gobierno di e pais cu e ta represen-
ta. Mescos ta e caso cu e discipelnan ungi di Cristo, ken-
de nan “ciudadania ta den cielo.” (Filipensenan 3:20) Nan
predicacion entusiasma di e Reino a yuda miyones di e
‘otro carnenan’ di Cristo “reconcilia cu Dios.” ( Juan 10:16;

� For di Pentecoste di aña 33, Cristo ta reina riba e congregacion di
su siguidornan ungi riba tera. (Colosensenan 1:13) Anto na aña 1914,
el a ricibi autoridad como Rey riba “e reino di mundo.” Pues, cristian
ungi ta sirbi awor como embahador di e Reino Mesianico.—Revela-
cion 11:15.

3. (a) Dicon Hesus no a mete den asunto politico di su tempo?
(b) Dicon nos por bisa cu Hesus su siguidornan ungi ta sirbi como
embahador? (Inclui nota.)
4. Di ki manera cristian berdadero semper a demostra nan lealtad na
e Reino di Dios? (Wak e cuadro na pagina 52.)

Con Bo Por Keda Separa for di Mundo? 51



Mateo 25:31-40) E otro carnenan aki tambe ta representa
e Reino, ya cu nan ta apoya e rumannan ungi di Hesus.
Como un tou uni cu ta promove e Reino Mesianico, am-
bos grupo ta keda estrictamente neutral den asunto politi-
co di mundo.—Isaias 2:2-4.

52 “Keda den e Amor di Dios”

Hopi buki di historia ta duna evidencia amplio
cu e prome cristiannan a keda neutral den asun-
to politico y no tabata participa den guera. Segun
e buki The Beginnings of Christianity (Comienso
di Cristianismo): “E fundadonan di cristianismo
a tene masha cuidou pa nan no interferi direc-
tamente den e orden politico estableci.” Anto e
buki On the Road to Civilization (Riba Caminda
pa Civilisacion) tambe a comenta: “Hende taba-
ta compronde masha tiki di cristianismo di pro-
me, y esnan cu tabata goberna e mundo paga-
no tampoco no tabata gust’e dje hopi ey. . . .
Cristiannan tabata nenga di cumpli cu cierto de-
ber como ciudadano Romano. . . . Nan no tabata
acepta funcionnan politico.”

Peter Meinhold, un teologo Aleman, a bisa to-
cante e prome cristiannan y servicio militar:
“Nan a considera cu bo no por ta un cristian
y alabes solda.” Den un articulo tocante gue-
ra y cristianismo, e escritor religioso Jonathan
Dymond a skirbi cu algun tempo despues di e
morto di Hesus, Su siguidornan “a nenga di par-
ticipa den [guera]; sin importa e consecuencia-
nan, sea esey tabata berguensa, encarcelacion of
morto.”

E PROME CRISTIANNAN A KEDA NEUTRAL



5 Lealtad na Cristo no ta e unico motibo pakico cristian
berdadero ta keda neutral. Pa cuminsa, e Israelitanan di an-
tiguedad tabata biba den un pais so, ma nos awe ta for-
ma parti di un hermandad cu ta bin di tur nacion. (Mateo
28:19; 1 Pedro 2:9) Pesey, kico lo pasa si nos join un parti-
do politico? Wel, nos lo pone nos union cristian na peliger
y tambe nos lo no por papia cu frankesa ora nos predica e
mensahe di Reino. (1 Corintionan 1:10) Ademas, den tem-
po di guera, nos lo haya nos ta bringa contra nos ruman-
nan den fe, kendenan nos tin cu stima. ( Juan 13:34, 35;
1 Juan 3:10-12) Cu bon motibo anto, Hesus a bisa su disci-
pelnan pa no uza spada. Hasta el a bisa nan pa stima nan
enemigonan!—Mateo 5:44; 26:52; wak e cuadro “Ami Ta
Neutral?” na pagina 55.

6 Como cristian berdadero, nos a dedica nos bida na
Dios, no na ningun hende ni organisacion humano ni na-
cion. Segun 1 Corintionan 6:19 y 20: “Boso no ta perte-
nece na boso mes: Dios a cumpra boso pa un prijs hal-
to.” Pues, aunke siguidornan di Hesus ta duna Cesar loke
e tin derecho riba dje—honor, belasting y sumision te na
e grado cu Dios ta permiti Cesar exigi esey—nan deber
principal ta pa duna “Dios loke ta di Dios.” (Marco 12:17;
Romanonan 13:1-7) E cosnan cu “ta di Dios” ta entre otro
nan adoracion, nan amor di henter alma y nan obedien-
cia y lealtad. Si ta necesario, nan ta dispuesto pa entrega
nan bida pa Dios.—Lucas 4:8; 10:27; Echonan 5:29; Roma-
nonan 14:8.

RESISTI “E SPIRITO DI MUNDO”
7 Un otro manera cu cristiannan ta keda separa for di

mundo ta ora nan ta resisti su spirito malbado. Pablo a

5. Menciona un otro motibo pakico cristian berdadero ta neutral.
6. Ki efecto bo dedicacion na Dios tin riba bo relacion cu Cesar?
7, 8. Kico ta “e spirito di mundo”, y con e spirito ey ta “obra” den
un persona?

skirbi: “Nos a acepta e spirito cu ta bin di Dios—no e spiri-
to di mundo.” (1 Corintionan 2:12) El a bisa e Efesionan:
“Boso un tempo tabata cana segun . . . e mundo aki, se-
gun e gobernante di e autoridad di aire, e spirito cu awor
ta obra den e yiunan di desobediencia.”—Efesionan 2:2, 3.

8 Kico ta e “aire”, of e spirito, di mundo? Esey ta e forsa
invisibel cu ta influencia hende pa haci malo. Con? E ta
instiga nan pa desobedece Dios y ta fomenta e ‘deseo di
carni y deseo di wowo.’ (1 Juan 2:16; 1 Timoteo 6:9, 10)
Dicon e spirito ey tin e “autoridad” of poder aki riba
mundo? Pasobra e ta atrae e carni pecaminoso, e ta dificil
pa reconoc’e y e ta eherce un influencia constante cu ta pe-
netra tur caminda mescos cu “aire.” Ademas, e ta “obra”
den un persona door di desaroya gradualmente cualidad-
nan anticristian, manera egoismo, arogancia, ambicion y e
actitud di independencia moral y rebeldia.� Simplemente
bisa, e spirito di mundo pocopoco ta laga e caracteristica-
nan di Diabel crece den un hende su curason.—Juan 8:44;
Echonan 13:10; 1 Juan 3:8, 10.

9 Acaso e spirito di mundo por cria raiz den bo mente y
curason? Si, pero solamente si bo no keda alerta. (Prover-
bionan 4:23) Hopi biaha e influencia di e spirito malbado
ey ta cuminsa sin cu bo ta ripara. Por ehempel, bo ta cu-
minsa anda cu personanan cu por parce bon hende, pero
cu en realidad, no ta stima Jehova. (Proverbionan 13:20;
1 Corintionan 15:33) Bo por absorba e spirito ey tambe via
literatura cuestionabel, websitenan pornografico of apos-
tata, diberticion cu no ta sano y deportenan sumamen-
te competitivo; cu poco palabra, via cualkier persona of

� Wak e buki Rasonamento for di e Scritura, na Spaño, pagi-
na 140-144, publica pa Testigonan di Jehova.

9. Menciona algun manera cu e spirito di mundo por drenta nos
mente y curason.

cos cu ta transmiti e manera di pensa di Satanas of di su
mundo.

10 Con nos por resisti e spirito peligroso ey di mundo y
keda den e amor di Dios? Solamente si nos probecha ple-
namente di e medionan cu Jehova a pone disponibel pa
fortalece nos spiritualidad—manera su Palabra, e reunion-
nan, etcetera—y si nos pidie constantemente pa duna nos

10. Con nos por resisti e spirito di mundo?

Con Bo Por Keda Separa for di Mundo? 55

Puntra bo mes
ˇ Con lo mi splica un hende
cu saluda bandera ta un forma
di adora dios falso?�—Exodo 20:
4, 5; 1 Juan 5:21.
ˇ Ora mi ta splica pakico
mi no ta participa den
ceremonia nacionalista,
con lo mi mustra cu mi
ta respeta hende cu no ta
comparti mi creencia?
—1 Pedro 3:15.
ˇ Pa ki motibo mi no
ta apoya ningun partido
politico ni participa den nin-
gun tipo di servicio militar?
—Juan 13:34; 1 Juan 3:10-12.

� Wak Appendix, pagina 212-215.

AMI TA NEUTRAL?
Principio: “Mi reino no ta parti
di e mundo aki.”—Juan 18:36.



su spirito santo. Jehova ta hopi mas poderoso cu Diabel y
su mundo malbado. (1 Juan 4:4) Pues, ta masha importan-
te pa nos keda cerca di Jehova mediante oracion!

SEA MODESTO DEN NOS FORMA DI BISTI
Y DEN NOS APARIENCIA

11 Bo por mira na un hende su forma di bisti, na su apa-
riencia y na su higiena ki spirito ta impuls’e. Na hopi pais,
e normanan di bistimento a bay asina tanto atras cu un co-
mentarista di television a bisa cu aki poco dia no ta resta
nada pa e prostitutanan bisti pa nan hala atencion. Hasta
mucha muher cu no ta teenager ainda ta sigui e forma di
bisti aki, cu un corant a describi como “hopi sunu y nada
di modestia.” Tambe ta hopi popular pa bisti con cu ta, na
un manera slons cu ta refleha un actitud rebelde y tambe
falta di dignidad y respet propio.

12 Como sirbidor di Jehova ta logico cu nos kier tin un
bon apariencia, locual ta nifica bisti paña nechi, limpi, di
bon gusto y apropia pa cada ocasion. Nos apariencia sem-
per mester refleha “modestia y sano huicio”, locual hunto
cu “bon obra” ta pas pa tur hende “cu ta bisa cu nan ta de-
voto na Dios”, tanto hende homber como hende muher.
Claro cu nos preocupacion principal no mester ta pa hala
atencion na nos mes, sino pa “keda den e amor di Dios.”
(1 Timoteo 2:9, 10; Judas 21) De echo, nos adorno di mas
bunita mester ta ‘e hende cu nos ta di paden, loke ta di
gran balor den bista di Dios.’—1 Pedro 3:3, 4.

13 Corda tambe cu nos forma di bisti y e manera cu
nos ta cuida nos apariencia por influencia e manera cu
otro hende ta mira adoracion berdadero. Ora uza e palabra
Griego traduci como “modestia” den sentido moral, e ta
expresa e idea di respet y admiracion pa sintimento y opi-

11. Con e spirito di mundo a influencia e normanan di bistimento?
12, 13. Cua ta e principionan cu mester guia nos den bistimento y
cuido di nos apariencia?

nion di otro hende. Pues,
nos ta haci bon di conside-
ra e consenshi di otro hen-
de mas importante cu e de-
rechonan cu nos ta pensa
cu nos tin en conexion cu
e manera cu nos kier bis-
ti. Mas cu tur cos, nos kier
honra Jehova y su pueblo y
recomenda nos mes como
sirbidor di Dios, si, nos kier
“haci tur cos pa e gloria di
Dios.”—1 Corintionan 4:9;
10:31; 2 Corintionan 6:3, 4;
7:1.

14 Nos forma di bisti, e
cuido di nos apariencia y
nos higiena ta hasta mas
importante ainda ora nos ta
den sirbishi di veld of na un reunion cristian. Puntra bo
mes: ‘Mi apariencia y higiena personal ta hala atencion?
Mi ta pone hende su cara na berguensa? Kico ta mas im-
portante pa mi: mi derecho den e asuntonan aki of cumpli
cu e rekisitonan pa por ricibi privilegio den congregacion?’
—Salmo 68:6; Filipensenan 4:5; 1 Pedro 5:6.

15 Bijbel no ta duna un lista di regla tocante bistimen-
to, higiena y cuido di apariencia. Dicon no? Pasobra Jeho-
va no tin intencion di kita nos libertad di scoge y di pensa
pa nos mes. Al contrario, e kier pa nos bira hende ma-
dura cu por rasona riba principio di Bijbel y kende “a uza

14. Relaciona cu nos apariencia y higiena, kico nos mester puntra
nos mes?
15. Dicon e Palabra di Dios no ta duna un lista di regla tocante bis-
timento, cuido di apariencia y higiena?

Mi apariencia ta honra
Jehova?



nan capacidad di compronde y asina a entrena esaki pa dis-
tingui loke ta bon for di loke ta malo.” (Hebreonan 5:14)
Es mas, e kier pa nos laga amor guia nos, si, amor pa Dios
y pa prohimo. (Marco 12:30, 31) Denter di e limitenan ey,
por tin un variedad amplio di style di bisti y manera di cui-
da apariencia. Na cualkier reunion grandi di e pueblo di
Jehova na mundo, nos por mira cantidad di ruman con-
tento, bisti na tur color.

MANTENE BO WOWO “SIMPEL”
16 E spirito di mundo ta engañoso y ta motiva miyones

di hende pa busca felicidad den placa y cos material. Sin-
embargo, Hesus a bisa: “Hasta ora un hende tin na abun-
dancia, su bida no ta depende di loke e tin.” (Lucas 12:15)
Hesus no a aproba e estilo di bida extremo di priva bo mes

16. Con e spirito di mundo ta contrario na e siñansa di Hesus, y kico
nos mester puntra nos mes?



di tur placer y luho. Pero el a siña hende si cu “esnan cu ta
consciente di nan necesidad spiritual” y esnan cu mantene
unwowo “simpel” lo haya berdadero felicidad. (Mateo 5:3;
6:22, 23) Puntra bo mes: ‘Di berdad mi ta kere loke Hesus
a siña hende, of mi ta bou di influencia di e “tata di men-
tira”? (Juan 8:44) Kico mi palabranan, mi metanan, mi
prioridadnan y mi manera di biba ta revela?’—Lucas 6:45;
21:34-36; 2 Juan 6.

17 Hesus a bisa: “Sabiduria ta demostra pa medio di su
obranan cu e ta husto.” (Mateo 11:19) Laga nos conside-
ra algun beneficio cu esnan cu ta mantene un wowo sim-
pel ta ricibi. Pa cuminsa, nan ta haya berdadero alivio den
e sirbishi di Reino. (Mateo 11:29, 30) Ademas, nan ta sca-
pa di hopi inkietud, angustia y dolor. (1 Timoteo 6:9, 10)
Y como cu nan ta keda contento cu loke nan tin, nan tin
mas tempo pa nan famia y pa nan rumannan den fe. Kisas
nan ta hasta drumi mihor. (Eclesiastes 5:12) Nan ta biba
mas feliz, ya cu nan ta comparti loke nan tin cu otro hen-
de. (Echonan 20:35) Tambe nan ta “abunda den speransa”
y tin paz mental y satisfaccion. (Romanonan 15:13; Mateo
6:31, 32) E bendicionnan aki realmente ta impagabel!

BISTI “E ARMADURA COMPLETO”
18 Si nos keda den e amor di Dios, nos lo haya tambe

proteccion contra Satanas su esfuersonan pa stroba nos di
sirbi Dios, di haya felicidad y hasta di haya bida eterno.
(1 Pedro 5:8) Pablo a bisa: “Nos lucha no ta contra carni y
[weso], sino contra gobierno, contra autoridad, contra go-
bernante di mundo di e scuridad aki, contra forsanan spi-
ritual di maldad den luganan celestial.” (Efesionan 6:12)
E palabra Griego traduci como “lucha” ta duna e idea di

17. Menciona algun beneficio cu esnan cu ta mantene un wowo sim-
pel ta ricibi.
18. Con Bijbel ta describi nos enemigo, su metodonan y e tipo di lu-
cha cu nos tin?

un combate mano a mano y no di un combate for di un
distancia, kisas den e siguridad di un bunker scondi bou di
tera. Ademas, e palabranan “gobierno”, “autoridad” y “go-
bernante di mundo” ta indica cu e atake for di e region di
spirito ta bon organisa y plania.

19 A pesar di nos debilidad- y limitacionnan, nos por sali
victorioso. Con? Si nos “bisti e armadura completo cu Dios
ta duna.” (Efesionan 6:13) Nos ta lesa e siguiente descrip-
cion di e armadura ey na Efesionan 6:14-18: “Pesey, para
firme cu e berdad mara manera un faha rond di boso cin-
tura, y boso pecho proteha cu e harnas di husticia, y cu
boso pia bisti cu e sandalia pa predica e bon noticia di paz.
Den tur circunstancia, tuma e escudo grandi di fe, cu cua
boso lo por paga tur e flechanan cendi di e Malbado. Ade-
mas, acepta e helm [of, speransa] di salbacion, y e spada di
spirito, esta, e palabra di Dios. Alabes, sigui resa tur ora bay
bou di guia di spirito santo, uzando tur forma di oracion y
suplica.”

20 E armadura spiritual nunca lo laga nos na caya, paso-
bra e ta bin di Dios. Un cos si, nos mester tin e semper bis-
ti. Soldaatnan literal tin periodonan largo cu nan no tin
cu bringa. Distinto for di nan, cristiannan ta nonstop den
un lucha di bida y morto. Ta ora Dios destrui e mundo di
Satanas y benta tur spirito malbado den abismo lo bin un
fin na e lucha ey. (Revelacion 12:17; 20:1-3) Pues, si bo ta
luchando contra debilidad of mal deseo, no entrega. Nos
tur tin cu ‘golpia nos curpa’, na moda di papia, pa nos por
keda fiel na Jehova. (1 Corintionan 9:27) De echo, ta juist
ora nos no ta luchando nos tin cu preocupa.

21 Ademas, nos no por gana e lucha aki riba nos mes for-

19. Describi e armadura spiritual di un cristian.
20. Con nos situacion ta distinto for di un soldaat literal?
21. Cua ta e unico manera pa nos sali victorioso den nos guera spi-
ritual?

sa. Pesey Pablo ta corda nos cu nos mester “sigui resa tur
ora bay” na Jehova. Alabes, nos tin cu scucha Jehova. Nos
ta haci esey ora nos ta studia su Palabra y anda mas tanto
posibel cu ‘nos compañeronan den lucha’, ya cu nos no ta
den e lucha aki nos so. (Filemon 2; Hebreonan 10:24, 25)
Si nos haci tur e cosnan aki fielmente, nos no solamente lo
sali victorioso for di e lucha, sino tambe nos lo por defen-
de nos fe ora esaki ta bou di atake.

SEA CLA PA DEFENDE BO FE
22 Hesus a bisa: “Como cu boso no ta parti di mun-

do, . . . mundo ta odia boso.” (Juan 15:19) Pues, cristian-
nan mester ta semper cla pa defende nan fe, y nan mester
haci esaki na un manera suave y cu respet. (1 Pedro 3:15)
Puntra bo mes: ‘Mi ta compronde dicon tin biaha Testigo-
nan di Jehova ta tuma un posicion cu ta contrario na opi-
nion popular? Ora mi tin cu tuma e posicion dificil ey, mi
ta completamente convenci cu loke Bijbel y e esclavo fiel
ta bisa ta corecto? (Mateo 24:45; Juan 17:17) Y ora mi tin
cu haci loke ta corecto den bista di Jehova, mi ta demos-
tra cu no solamente mi ta dispuesto pa ta diferente, sino
cu mi ta orguyoso tambe di esey?’—Salmo 34:2; Mateo 10:
32, 33.

23 Sinembargo, Diabel ta uza tambe tacticanan mas su-
til pa pone nos deseo pa keda separa for di mundo na
prueba. Por ehempel, manera a ser menciona mas prome,
e ta purba atrae e sirbidornan di Jehova pa medio di di-
berticion degrada pa nan bay den mundo. Con nos por
scoge diberticion sano cu ta refresca nos y laga nos cu un
consenshi limpi? Nos lo analisa esey den e siguiente capi-
tulo.

22, 23. (a) Dicon semper nos mester ta cla pa defende nos fe, y kico
nos mester puntra nos mes? (b) Kico nos lo analisa den e siguiente
capitulo?

IMAGINA cu net ora bo ta bay dal un hap den un appel
dushi, bo ta ripara cu e tin un pida putri. Kico lo bo haci?
Wel, bo tin tres opcion: bo por come henter e appel mane-
ra e ta, cu e pida putri; bo por benta henter e appel afo of
bo por kita e pida putri y come e resto. Kico bo ta scoge?

2 Den un sentido, nos entretenimento of diberticion,
esta, loke nos ta lesa y wak of e weganan cu nos ta partici-
pa aden, ta mescos cu e appel ey. Tin biaha, bo tin gana di
recrea, pero bo ta realisa cu gran parti di loke mundo ta
ofrece ta putri den sentido moral. Pues, kico lo bo haci?
Wel, tin hende ta tolera loke ta malo y ta acepta tur tipo di
diberticion cu e mundo ta ofrece; den un sentido nan ta
“guli” tur cos manda bou, bon y malo. Di otro banda, tin
hende ta rechasa tur diberticion, ya asina nan tin sigur cu
nan no ta “come” nada cu ta perhudicial. Por ultimo, tin
esnan cu ta evita tur diberticion perhudicial, pero de bes
en cuando nan ta gosa di loke ta relativamente sano. Kico
abo tin cu scoge pa bo por keda den e amor di Dios?

3 Mayoria di nos lo scoge e di tres opcion: Nos ta reali-
sa cu de bes en cuando nos mester recrea, pero nos kier
haci esey solamente cu actividadnan cu no ta perhudica
nos moralmente. Pa logra esey, nos mester sa con pa deter-

1, 2. Ki decision nos tin cu tuma relaciona cu diberticion?
3. Kico nos lo bay trata awor?

CAPITULO 6

Con Bo Por Scoge
Diberticion Sano?

“Haci tur cos pa e gloria di Dios.”
—1 CORINTIONAN 10:31.



mina si un actividad ta sano of no. Pero prome, laga nos
wak ki efecto e diberticion cu nos ta scoge por tin riba nos
sirbishi na Jehova.

“HACI TUR COS PA E GLORIA DI DIOS”
4 Algun tempo pasa, un Testigo di edad, kende a batisa

na 1946, a bisa: “Mi tabata percura pa mi ta presente na tur
discurso di bautismo y pa scucha nan bon, comosifuera ta

mi propio bautismo.” Dicon? El a
splica: “Asina mi tabata mantene mi
dedicacion fresco den mi mente, y
esey tabata un gran yudansa pa mi
keda fiel.” Sin duda, bo ta di acuer-
do cu e ruman ey. Pa nos por sigui
persevera, ta bon pa nos keda corda
kico nos a priminti Jehova ora nos
a haci nos dedicacion na dje. Nos a
primintie cu nos lo uza henter nos
bida pa sirbie. (Eclesiastes 5:4; He-
breonan 10:7) De echo, ora bo ta
medita riba bo dedicacion, esey lo
influencia no solamente bo actitud
pa cu e sirbishi cristian, sino tam-
be pa cu tur otro aspecto di bo bida,
incluso bo forma di diberti. Apos-
tel Pablo a enfatisa e berdad ey ora
el a skirbi e cristiannan di su tempo
lo siguiente: “Sea cu boso ta come,
bebe of kico cu boso ta haci, haci
tur cos pa e gloria di Dios.”—1 Co-
rintionan 10:31.

4. Con nos dedicacion na Dios mester in-
fluencia e tipo di diberticion cu nos ta
scoge?

5 Tur loke bo ta haci den bida tin di haber cu bo sirbishi
na Dios. Den su carta na e Romanonan, Pablo a inculca e
berdad aki den su rumannan spiritual uzando un expre-
sion cu tin un nificacion profundo. El a urgi nan: “Presen-
ta boso curpa como un sacrificio bibo, santo, agradabel pa
Dios, esta, un sirbishi sagrado cu boso ta rindi cu boso ca-
pacidad di pensa.” (Romanonan 12:1) Con bo ta presenta
bo curpa como sacrificio? Bo ta haci esey ora bo ta sirbi
Dios cu henter bo curpa, esta, cu bo mente, curason y for-
sa. (Marco 12:30) E echo cu Pablo ta referi na e sirbishi ey
como un sacrificio ta duna nos indirectamente un spierta-
mento serio. Dicon? Pasobra bou di e Ley di Moises, Dios
a rechasa tur sacrificio cu tabatin defecto. (Levitico 22:
18-20) Asina tambe Dios lo rechasa un cristian su sacrificio
spiritual, esta, su sirbishi na dje, si di un manera of otro
esaki ta contamina. Pero kico asina por contamin’e?

6 Pablo a conseha e cristiannan na Roma: “No sigui pre-
senta boso curpa . . . na pica.” Tambe Pablo a bisa nan pa
“mata e obranan di e curpa.” (Romanonan 6:12-14; 8:13,
Beibel Santu) Mas prome den su carta, el a menciona al-
gun ehempel di e “obranan” of practicanan pecamino-
so ey. Nos ta lesa lo siguiente tocante hende pecaminoso:
“Nan boca ta yen di maldicion y amargura.” “Nan pianan
ta lihe pa drama sanger.” “Nan no tin temor di Dios.”�
(Romanonan 3:13-18) Un cristian ta contamina su curpa
si e uza cualkier parti di su curpa pa e tipo di practicanan
pecaminoso ey. Por ehempel, si e ta sinta wak cosnan cu
e sa masha bon ta malo, manera pornografia of violencia

� Na Griego, e palabranan aki ta bisa literalmente ‘nan no tin te-
mor di Dios den nan wowo.’

5. Con Levitico 22:18-20 ta yuda nos compronde e spiertamento in-
directo cu tin na Romanonan 12:1?
6, 7. Con un cristian lo por contamina su curpa, y kico lo por ta e
consecuencianan?

sadistico, e ta ‘presentando su wowonan na pica’, y di e
manera ey e ta contamina henter su curpa. E sirbishi cu e
ta rindi ta bira un sacrificio cu no ta puro mas y lo no ta
aceptabel pa Dios. (Deuteronomio 15:21; 1 Pedro 1:14-16;
2 Pedro 3:11) Esta un prijs halto e ta paga pa diberticion cu
no ta sano!

7 Ta bisto anto cu loke un cristian ta scoge como diberti-
cion tin consecuencia serio. Pesey un cos ta sigur: Nos lo
kier scoge diberticion cu ta lanta e balor di nos sacrificio
na Dios, no contamin’e. Laga nos ban wak awor con nos
por determina si un actividad ta sano of no.

“ODIA LOKE TA MALO”
8 Por parti diberticion den dos categoria: (1) e tipo cu

cristiannan mester rechasa categoricamente y (2) e tipo
cu cristiannan tin cu evalua prome cu nan scog’e. Laga
nos cuminsa analisa e prome categoria: actividadnan cu ta
inaceptabel pa un cristian.

9 Manera a ser menciona den Capitulo 1, tin website,
pelicula, programa di television y musica cu ta enfoca
riba actividad cu Bijbel ta condena specificamente. Kisas
nan ta contene violencia sadistico, demonismo, porno-
grafia of ta promove practicanan inmoral y repugnante.
Cristiannan berdadero mester rechasa nan, ya cu tal tipo
di diberticion degrada ta presenta actividadnan cu ta viola
ley- y principionan biblico como algo positivo. (Echonan
15:28, 29; 1 Corintionan 6:9, 10; Revelacion 21:8) Pues,
ora bo ta rechasa diberticionnan asina cu no ta sano, bo ta
mustra Jehova cu di berdad bo ta “odia loke ta malo” y cu
consistentemente bo ta “pega na loke ta bon.” Di e mane-
ra ey bo ta indica cu bo tin un “fe sin hipocresia.”—Roma-
nonan 12:9; Salmo 34:14; 1 Timoteo 1:5.

8, 9. (a) Menciona e dos categorianan di diberticion cu tin. (b) Ki
tipo di diberticion nos ta rechasa, y dicon?

10 Pero tin hende ta haya cu no tin nada malo den sinta
wak escenanan cu ta presenta comportacion inmoral na
un manera detaya. Nan ta rasona: ‘Mi ta wak e den pelicu-
la of na television, pero mi mes nunca lo haci un cos asi-
na.’ Hende cu ta rasona asina ta gaña nan mes y ta hinca
nan mes den peliger. ( Jeremias 17:9) Acaso nos por bisa
cu di berdad nos ta “odia loke ta malo” si nos ta gusta
wak loke Jehova ta condena? Si regularmente nos ta expo-
ne nos mes na maldad, nos consenshi lo cria cayo y per-
de gevoel. (Salmo 119:70; 1 Timoteo 4:1, 2) Esey lo por
influencia nos comportacion of e manera cu nos ta mira
mal comportacion di otro hende.

11 Esey ta precies loke a sosode cu algun cristian. E mal
custumber di wak programanan inmoral a afecta nan y al
final nan mes a comete inmoralidad. Nan a siña na un
manera doloroso cu “kico cu un hende sembra, esey lo e
cosecha tambe.” (Galationan 6:7) Pero nos por evita di cay
den e trampa ey. Si nos haci esfuerso pa sembra cosnan
edificante den nos mente, nos lo ta feliz, pasobra nos lo
cosecha loke ta bon.—Wak e cuadro “Ki Tipo di Diberti-
cion Mi Mester Scoge?” na pagina 67.

DECISIONNAN PERSONAL
BASA RIBA PRINCIPIO BIBLICO

12 Laga nos analisa awor e di dos categoria: actividadnan
cu e Palabra di Dios no ta aproba ni condena specifica-
mente. Den casonan asina, cada cristian tin cu dicidi per-
sonalmente kico e ta considera diberticion sano. (Galatio-
nan 6:5) Pero nos tin algo cu por yuda nos ora di scoge.

10. Kico algun hende ta pensa di diberticion, y dicon e forma di ra-
sona ey ta peligroso?
11. Con Galationan 6:7 a resulta di ta berdad relaciona cu diberti-
cion?
12. Con nos por aplica Galationan 6:5 na scogemento di diberticion,
y kico por yuda nos tuma decisionnan personal?

Dios lo keda contento . . .
ˇ si letra di e canticanan cu mi ta scucha ta lanta
pensamento impuro?—1 Corintionan 6:9, 10.
ˇ si mi ta imita e manera di papia y di anda cu no
ta bon di e personahenan di e peliculanan cu mi ta
wak?—Lucas 6:40.
ˇ si mi ta scoge video game den cua mi ta hunga e
rol di un persona violento of inmoral?—Salmo
11:5, 7.
ˇ si mi ta siña otro hende
kico ta Su normanan rela-
ciona cu entretenimento y
mi mes no ta aplica nan?
—Romanonan 2:21.

KI TIPO DI DIBERTICION MI MESTER SCOGE?
Principio: “Odia loke ta malo, pega na

loke ta bon.”—Romanonan 12:9.



Den Bijbel nos ta haya principionan, es decir, berdadnan
fundamental, cu ta yuda nos sa con Jehova ta pensa. Si
nos analisa e principionan ey bon, nos lo por compronde
“kico ta e boluntad di Jehova” den tur cos, incluso den e
tipo di diberticion cu nos ta scoge.—Efesionan 5:17.

13 Ta di compronde cu no ta tur cristian a desaroya e
mesun nivel di discernimento moral, esta, e capacidad di

13. Kico lo motiva nos pa evita diberticion cu por desagrada Jehova?

Si nos aplica principio biblico ora nos ta scoge diberticion,
esey lo proteha nos spiritualmente

evalua cos. (Filipensenan 1:9) Ademas, cristiannan ta rea-
lisa cu tur hende no tin e mesun gusto riba tereno di di-
berticion. Pues, nos no por spera cu tur cristian lo tuma
precies e mesun decision. Pero asina mes, mas nos medi-
ta riba principio biblico y laga nan influencia nos mente
y curason, mas determina nos lo ta pa evita cualkier tipo
di diberticion cu lo por desagrada Jehova.—Salmo 119:
11, 129; 1 Pedro 2:16.

14 Un otro factor importante cu bo tin cu analisa ora di
scoge diberticion ta bo tempo. E tipo di diberticion cu bo
scoge ta revela kico bo ta haya aceptabel; anto e cantidad
di tempo cu bo ta dedica na dje ta revela kico ta bo priori-
dad. Claro cu pa cristiannan, e cos di mas importante ta
asuntonan relaciona cu nan sirbishi na Dios, esta, interes-
nan di Reino. (Mateo 6:33) Pues, con bo por haci sigur cu e
cosnan ey lo ta semper na prome luga den bo bida? Apos-
tel Pablo a bisa: “Paga bon tino pa e manera cu boso ta
cana no ta manera hende imprudente sino manera hende
sabi, uzando boso tempo di e mihor manera.” (Efesionan
5:15, 16) De echo, lo bo haya suficiente tempo pa dedica
na “e cosnan mas importante”, esta, na e actividadnan cu
ta contribui na bo bienestar spiritual, si bo determina di
antemano cuanto tempo bo ta aparta pa diberticion.—Fili-
pensenan 1:10.

15 Lo ta sabi tambe pa laga un margen di siguridad ora di
scoge diberticion. Kico esaki ta nifica? Laga nos ban bek na
e ehempel di e appel, menciona den e prome paragraf. Pa
evita cu bo ta come un pida di e parti cu ta putri, bo ta kita
hasta un tiki di e parti cu no ta daña. Esey ta e margen di

14. (a) Ki factor nos mester analisa ora nos ta scoge diberticion?
(b) Kico lo yuda nos pone interesnan di Reino semper na prome luga
den nos bida?
15. Dicon ta sabi pa bo tin un margen di siguridad ora di scoge di-
berticion?

siguridad. Lo ta sabi pa aplica esey tambe ora nos ta sco-
ge diberticion. Como cristian, nos ta evita no solamente
diberticion cu claramente ta bay contra e principionan di
Bijbel, sino tambe e tipo di entretenimento cu ta cuestio-
nabel of cu ta duna e impresion di ta contene elemento-
nan cu lo por perhudica nos spiritualidad. (Proverbionan
4:25-27) Pues, si nos sigui e conseho di e Palabra di Dios
estrictamente, nos lo tin e margen di siguridad ey.

CONSIDERA “TUR LOKE TA PURO”
16 E prome cos cu cristiannan berdadero ta tene cuenta

cu ne ora di scoge diberticion ta e punto di bista di Jeho-
va. Bijbel ta revela Jehova su manera di pensa y su norma-
nan. Por ehempel, Rey Salomon ta menciona varios cos
cu Jehova ta odia, entre otro, “un lenga mentiroso, y man-
nan cu ta drama sanger inocente, un curason cu ta pla-
nia maldad, pianan cu ta lihe pa core haci maldad.” (Pro-
verbionan 6:16-19) Unabes nos sa kico Jehova ta pensa, ki
efecto esey mester tin riba nos punto di bista? Un di e es-
critornan di salmo a bisa: “Boso cu ta stima SE

˜
NOR, odia

maldad.” (Salmo 97:10) Loke bo ta scoge como diberti-
cion mester demostra cu di berdad bo ta odia loke Jehova
ta odia. (Galationan 5:19-21) No lubida cu loke bo ta haci
den priva—mas cu loke bo ta haci den publico—ta revela ki

16. (a) Con nos ta demostra cu nos tin Jehova su punto di bista di
moralidad? (b) Con bo manera di actua mester ta tur dia?

Prome cu un cristian scoge un tipo di
diberticion, e ta puntra su mes:
ˇ Ki efecto lo e tin riba mi relacion cu Dios?
ˇ Ki efecto lo e tin riba mi?
ˇ Ki efecto lo e tin riba otro hende?

sorto di hende bo ta realmente. (Salmo 11:4; 16:8) Di cura-
son bo ta desea di refleha Jehova su punto di bista di mo-
ralidad den tur aspecto di bo bida? Si ta asina, semper lo
bo percura pa tuma decision cu ta na harmonia cu princi-
pio biblico. Esey lo bira e manera cu bo ta actua tur dia.
—2 Corintionan 3:18.

17 Kico mas bo por haci pa bo ta sigur cu lo bo actua na
harmonia cu Jehova su manera di pensa ora di scoge di-
berticion? Wel, puntra bo mes: ‘Ki efecto esaki lo tin riba
mi y riba mi relacion cu Dios?’ Por ehempel, prome cu bo
dicidi di wak un pelicula, pensa riba esaki: ‘Ki efecto e pe-
licula aki lo tin riba mi consenshi?’ Laga nos wak algun
principio cu nos por aplica den e asunto di diberticion.

18 Na Filipensenan 4:8 nos ta haya un di e principionan
di mas importante: “Tur loke ta berdadero, tur loke ta
digno di consideracion serio, tur loke ta husto, tur loke
ta puro, tur loke ta promove stimacion, tur loke hende ta
papia bon di dje, tur loke tin virtud y tur loke ta digno di
elogio, sigui considera e cosnan ey.” Ta berdad cu den e ver-
siculonan aki Pablo no tabata papia di diberticion, sino di
e cosnan cu nos curason lo mester medita riba dje, esta,
cosnan cu ta agrada Dios. (Salmo 19:14) Ma nos por aplica
e palabranan di Pablo na diberticion tambe. Con asina?

19 Wel, pensa riba e tipo di diberticion cu bo ta sco-
ge—sea ta pelicula, video game, muziek of cualkier otro
cos—y puntra bo mes: ‘E ta yena mi mente cu “tur loke ta
puro”?’ Por ehempel, despues di wak un pelicula, ki ima-
gen ta keda graba den bo mente? Si ta imagennan agra-
dabel, puro y refrescante, e ora ey bo sa cu bo diberticion

17. Menciona algun pregunta cu nos tin cu haci nos mes prome cu
nos scoge un tipo di diberticion.
18, 19. (a) Con e principio cu nos ta haya na Filipensenan 4:8 por
yuda nos determina si nos diberticion ta sano? (b) Ki otro principio
por yuda bo scoge diberticion sano? (Wak e nota.)

tabata sano. Ma si e pelicula cu bo a wak ta laga bo pen-
sa riba cosnan impuro, e ora ey bo diberticion no taba-
ta sano, sino perhudicial. (Mateo 12:33; Marco 7:20-23)
Dicon? Pasobra ora bo ta pensa riba cosnan cu ta moral-
mente impuro, esey ta perturba bo paz mental, pone bo
consenshi biblicamente entrena haya cayo y hasta daña bo
relacion cu Dios. (Efesionan 5:5; 1 Timoteo 1:5, 19) En bis-
ta cu e tipo di diberticion ey tin un mal efecto riba bo, sea
determina pa evit’e.� (Romanonan 12:2) Bo mester haci
manera e escritor di salmo, kende a pidi Jehova: “Kita mi
bista for di kosnan sin balor.”—Salmo 119:37, BPK.

TENE CUENTA CU BIENESTAR DI OTRO HENDE
20 Pablo a menciona un otro principio biblico importan-

te cu nos mester tene cuenta cu ne ora di tuma decision
den asuntonan personal. El a declara: “Tur cos ta permiti;
ma no ta tur cos ta edifica. Laga cada hende sigui busca, no
su mes beneficio, sino esun di e otro persona.” (1 Corin-
tionan 10:23, 24) Con e principio ey por yuda bo scoge di-
berticion sano? Wel, bo tin cu puntra bo mes: ‘Ki efecto e
diberticion cu mi ta scoge lo tin riba otro hende?’

21 Bo consenshi kisas ta permiti bo participa den un cier-
to tipo di entretenimento cu abo ta considera aceptabel.
Ma si bo ripara cu otro cristiannan cu tin un consenshi
mas estricto no ta opina mescos, bo por dicidi di no parti-
cipa den dje mas. Dicon? Pasobra lo bo no kier haci algo
cu ta stroba bo rumannan di keda fiel na Dios. Si bo haci
esey toch, lo bo ta ‘pecando contra bo rumannan’, of hasta

� Nos ta haya algun principio mas cu nos por aplica na diberticion
na Proverbionan 3:31; 13:20; Efesionan 5:3, 4; Colosensenan 3:5, 8
y 20.

20, 21. Con nos por aplica 1 Corintionan 10:23 y 24 ora di scoge di-
berticion?

“contra Cristo”, manera Pablo a bisa. Asina bo ta tuma na
pecho e conseho: “No duna Hudiu ni Griego ni e congre-
gacion di Dios motibo pa trompica.” (1 Corintionan 8:12;
10:32) Cristiannan berdadero awe ta sigui Pablo su con-
seho cu ta al caso y amoroso. Nan ta evita diberticion cu
podise “ta permiti”, pero cu no “ta edifica.”—Romanonan
14:1; 15:1.

22 Pero e asunto di tene cuenta cu bienestar di otro hen-
de tin un otro banda di medaya. Un cristian cu tin un con-
senshi mas estricto no mester insisti cu tur ruman den
congregacion mester tin e mesun punto di bista cu ne to-
cante diberticion. Si e ta haci esey, lo e ta manera un
chauffeur cu ta insisti pa tur otro chauffeur riba camin-
da core mes duro cu ne. Esey ta irasonabel. Motiva pa
amor cristian, un ruman cu tin un consenshi mas estric-
to mester respeta su rumannan den fe cu kisas tin un otro
punto di bista di diberticion, pero cu ta na harmonia cu
principio biblico. Di e manera ey e ta “laga tur hende mira
ki rasonabel [e] ta.”—Filipensenan 4:5; Eclesiastes 7:16.

23 En resumen, con bo por haci sigur cu bo ta scoge
diberticion sano? Pa cuminsa, rechasa tur tipo di diberti-
cion cu ta presenta na un manera detaya actividadnan
degrada y inmoral cu e Palabra di Dios ta condena speci-
ficamente. Y den caso di diberticion cu Bijbel no ta men-
ciona specificamente, bo por analisa cua principio biblico
ta aplica na nan. Ademas, evita diberticion cu por afecta
bo consenshi, y sea dispuesto pa no participa den e tipo
di diberticion cu lo por ofende otro hende, vooral nos ru-
mannan den fe. Bo determinacion firme pa scoge diberti-
cion sano lo glorifica Jehova, y abo cu bo famia lo keda
den su amor.

22. Dicon nos mester respeta opinion di otro hende den asuntonan
personal?
23. Con bo por haci sigur cu bo ta scoge diberticion sano?

NOS Tata celestial a duna nos un regalo masha valioso: bida
como ser humano inteligente cu por imita su cualidadnan.
(Genesis 1:27) Debi na e don maraviyoso aki di inteligencia,
nos por rasona riba principio biblico. Si nos siña aplica e prin-
cipionan ey, nos por bira personanan spiritualmente madura
cu ta stima Jehova y cu “a uza nan capacidad di compronde
y asina a entrena esaki pa distingui loke ta bon for di loke ta
malo.”—Hebreonan 5:14.

2 Awe ta masha importante pa sa con pa rasona riba princi-
pio biblico. Dicon? Wel, mundo a bira asina complica cu ta
imposibel pa nos tin suficiente ley pa aplica na delaster un si-
tuacion cu por surgi den bida. Tuma por ehempel medicina,
y specialmente e uzo di producto- y tratamentonan relaciona
cu sanger. Esaki ta un asunto importante pa tur hende cu kier
obedece Jehova. Si nos ta compronde e principionan biblico
cu ta aplica den casonan asina, nos lo por tuma decisionnan
sabi cu ta laga nos cu un consenshi trankil y cu ta yuda nos
keda den e amor di Dios. (Proverbionan 2:6-11) Laga nos trata
algun di e principionan aki.

BIDA Y SANGER TA SAGRADO
3 Poco despues cu Cain a mata Abel, Jehova a menciona pa

prome biaha e relacion estrecho cu tin entre bida y sanger, y
tambe e echo cu nan ta sagrado. Dios a bisa Cain: “Sanger di

1, 2. (a) Ki regalo valioso nos a haya cerca Dios? (b) Dicon vooral
awe e capacidad di rasona riba principio biblico ta masha importante?
3, 4. Na ki momento e Scritura a menciona pa prome biaha cu san-
ger ta sagrado, y esey ta basa riba cua principionan?

CAPITULO 7

Bida Tin e Mesun Balor pa Bo
cu E Tin pa Dios?

“Ta cerca bo e fuente di bida ta.”—SALMO 36:9.



bo ruman ku a drama riba tera ta sklama na Mi pa hustisia!”
(Genesis 4:10, BPK ) Den bista di Jehova, e sanger di Abel a re-
presenta su bida cu Cain violentamente a pone un fin prema-
turo na dje. Pues den un sentido, Abel su sanger tabata sclama
na Dios pa tuma venganza.—Hebreonan 12:24.

4 Despues di e Diluvio di tempo di Noe, Dios a bisa cu hen-
de por come carni di bestia pero no e sanger. Dios a decla-
ra: “Solamente, boso no mag come carni cu su bida, esta, su
sanger. Y siguramente lo mi exigi boso sanger-di-bida.” (Ge-
nesis 9:4, 5) Te awe e decreto aki ta aplica na tur descendiente
di Noe. E ta reafirma e principio cu tabatin tras di loke Dios
a bisa Cain, esta, cu bida di tur criatura ta ser representa pa
nan sanger. E ta establece tambe e principio cu Jehova, como
e Fuente di bida, lo pidi cuenta di tur hende cu no mustra
respet pa bida y sanger.—Salmo 36:9.

5 Den e Ley di Moises tambe nos ta haya e dos berdadnan
fundamental aki, esta, cu sanger ta representa bida y ta sagra-
do. Levitico 17:10 y 11 ta bisa: “Cualkier homber . . . cu come
maske ta djis un tiki sanger [of, “cu come cualkier tipo di san-
ger”, NW ], lo mi pone mi cara contra e persona ey cu come
sanger, y lo mi cort’e kit’e for di meymey di su pueblo. Paso-
bra bida di e carni ta den e sanger, y mi a duna boso esaki riba
altar pa haci expiacion pa boso alma; pasobra ta e sanger ta
haci expiacion pa e alma.”�—Wak e cuadro “Sanger Ta Cubri
Pica”, na pagina 76.

6 Pues, si nan no tabata bay uza riba altar e sanger di un bes-
tia mata, nan mester a bash’e riba tera. Asina, na un manera
simbolico, nan a debolbe e bida na su Doño original. (Deute-
ronomio 12:16; Ezekiel 18:4) Pero ripara cu e Israelitanan no

� E revista Scientific American ta bisa lo siguiente di Dios su declara-
cion cu “bida di e carni ta den e sanger”: “Aparte di su nificacion simbo-
lico, e declaracion aki ta berdad tambe den sentido literal: tur tipo di cel
di sanger ta necesario pa bida.”

5, 6. Con e Ley di Moises a indica cu sanger ta sagrado y sumamen-
te valioso? (Wak tambe e cuadro na pagina 78.)

mester a tuma medidanan extremo pa saca delaster un gota
di sanger for di e bestia. Basta nan a corta su garganta y lag’e
sangra bon, nan por a com’e cu un consenshi trankil, ya cu
nan a demostra e debido respet pa e Dunador di bida.

7 David, ‘un homber cu tabata na agrado di Dios su cura-
son’, a compronde e principionan cu tabatin tras di Dios su

7. Con David a mustra respet pa e santidad di sanger?

Segun e Palabra di Dios, sanger ta e ekivalente
di bida. Pesey den Israel di antiguedad, ora un per-
sona a kibra cu ley di Jehova y a arepenti, e por a
ofrece un sacrificio di bestia riba Dios su altar y lo
e no a ser condena. (Levitico 4:27-31) E sacrificio
ey a cubri, of expia, su picanan, aunke tabata tem-
poralmente.

E palabra traduci den Bijbel como “haci expia-
cion” ta transmiti e idea di “substitui” of “cubri”,
manera ora un tapadera ta pas precies riba un wea.
Claro cu den caso di e picanan di hende, ningun
bestia lo por a “cubri”, of expia, nan perfectamen-
te. Pero e sacrificionan di bestia a sirbi si como un
sombra, of modelo, di e sacrificio di rescate perfec-
to cu lo a bin den futuro.—Hebreonan 10:1, 4.

Hesucristo a percura e rescate perfecto aki ‘pa
medio di e ofrenda di su curpa un biaha y pa sem-
per.’ (Hebreonan 10:10) E bida perfecto di Cristo,
representa pa su “sanger precioso, manera di un
lamchi sin defecto y sin mancha”, tabata un ekiva-
lente exacto di e bida cu Adam a perde. (1 Pedro
1:19) Pues, di un manera masha bunita y amoroso,
Jehova a actua cu husticia perfecto y a haci posi-
bel pa nos haya “liberacion eterno.”—Hebreonan
9:11, 12; Juan 3:16; Revelacion 7:14.

SANGER TA CUBRI PICA



ley tocante sanger. (Echonan 13:22) Un biaha el a bisa cu e ta-
batin hopi sed. Tres di su soldaatnan a tende esey y a pene-
tra te den e campamento di e enemigo pa nan saca awa for di
un pos trece p’e. Con David a reacciona? El a puntra: “Lo mi
bebe e sanger di e hombernan cu a risca nan bida pa bay?”
Den bista di David, si el a bebe e awa ey, lo ta comosifuera el a
bebe e sanger di e hombernan cu a risca nan bida pa bay bus-
ca e awa. Pesey, a pesar cu e tabatin sed, el a ‘drama e awa pa
Jehova.’—2 Samuel 23:15-17.

8 Si, Jehova a bisa Noe pa no come sanger, y 900 aña des-
pues, e Ley di Moises a ripiti e prohibicion aki pa no come
sanger. Un 1.500 aña despues di esey, Jehova su punto di bista
tocante sanger a keda mescos. El a inspira e cuerpo gobernan-
te di e congregacion cristian di prome siglo pa skirbi: “Spirito
santo a yuda nos yega na e decision pa no agrega mas carga
riba boso, cu excepcion di e cosnan necesario aki, esta, sigui
abstene boso mes di cosnan sacrifica na dios falso, di sanger,
di carni di bestia strangula y di fornicacion.”—Echonan 15:
28, 29.

9 Ta bisto cu e cuerpo gobernante di prome siglo a com-
pronde bon cla cu sanger ta sagrado y cu mal uzo di dje ta un
pica mes grave cu adoracion di dios falso of fornicacion. Cris-
tiannan berdadero djawe ta tuma e mesun posicion. Ademas,
como cu ora nan ta tuma decision nan ta tene cuenta cu prin-
cipio biblico y ta wak con pa aplica nan, nan ta agrada Jehova
den asuntonan relaciona cu uzo di sanger.

UZO MEDICO DI SANGER
10 Como cu Testigonan di Jehova ta respeta e mandamen-

to pa “abstene . . . di sanger”, nan no ta acepta transfusion
di sanger, no ta duna sanger ni ta warda nan mes sanger pa

8, 9. Acaso Dios su punto di bista di bida y sanger a cambia ora cu e
congregacion cristian a ser estableci? Splica esey.
10, 11. (a) Testigonan di Jehova ta acepta transfusion di sanger of
transfusion di cualkier un di e cuater componentenan principal di
sanger? (b) Den cua asuntonan relaciona cu sanger cada cristian por
tin su opinion personal?

transfusion. Sanger ta consisti di cuater componente princi-
pal, esta, globulo cora, globulo blanco, plaketa y plasma. Nan
no ta acepta esakinan tampoco.

11 Awe, dokternan a sigui procesa e componentenan ey y
a logra parti nan den fraccionnan chikito cu nan ta uza den
varios manera. Un cristian por acepta e fraccionnan ey? E ta
considera nan como “sanger”? Esey ta un decision cu e mes
tin cu tuma. Y esaki ta conta tambe pa tratamento medico cu
ta uza bo mes sanger cu no a ser warda, manera dialisa of spu-
la nier, haci sanger delega (hemodilucion) y tambe recupera
sanger.—Wak Appendix, pagina 215-218.

12 Acaso asunto cu ta cay bou di decision personal ta di
poco importancia pa Jehova? No, pasobra e ta sumamente
interesa den kico nos ta pensa y pakico nos ta tuma cierto

12. Con nos mester mira asunto di consenshi y atende cu nan?

Jehova ta permiti nos mata bestia pa nos haya
cuminda, paña of pa proteha nos mes contra nan.
Pero nos tin cu uza e derecho ey na un manera
balansa y bondadoso. (Genesis 3:21; 9:3) Nos no
kier mata bestia djis pa diberti. Mas bien, nos kier
imita Jehova, kende ta interesa den e bienestar di
tur bestia, hasta di paharito manera mofi.—Jonas
4:11; Mateo 10:29.

Dios su interes den bestia ta bisto den e Ley di
Moises. (Exodo 23:4, 5, 12; Deuteronomio 22:10;
25:4) Na harmonia cu e Ley ey, Proverbionan 12:10
ta bisa: “Un hende husto ta cuida bida di su bestia,
ma compasion di e malbadonan ta cruel.” Pronto
hende cruel hunto cu nan actonan di crueldad lo
pasa pa historia.

RESPETA BIDA DI BESTIA



decision. (Proverbionan 17:3; 21:2; 24:12) Pues, prome cu
nos tuma un decision relaciona cu un producto of tratamen-
to medico, nos ta pidi Jehova su guia y ta investiga e asunto
bon. Despues, nos tin cu haci loke nos consenshi biblicamen-
te entrena ta bisa nos. (Romanonan 14:2, 22, 23) Claro cu
otro hende no tin mag di obliga nos haci loke nan consenshi
ta bisa nan, ni nos no mester cana puntra otro hende: “Kico
abo lo a haci si bo tabata den mi sapato?” Den e asuntonan
ey, cada cristian mester “carga su propio carga di responsa-
bilidad.”�—Galationan 6:5; Romanonan 14:12; wak e cuadro
“Mi Ta Considera Sanger Sagrado?” na pagina 81.

E LEYNAN DI JEHOVA TA REVELA SU AMOR
13 E ley- y principionan cu tin den Bijbel ta revela cu Jehova

ta un Legislador sabi y tambe un Tata amoroso cu ta hopi in-
teresa den e bienestar di su yiunan. (Salmo 19:7-11) Ta ber-
dad cu e mandamento pa “abstene . . . di sanger” ta proteha
nos di complicacionnan relaciona cu transfusion di sanger.
(Echonan 15:20) De echo, hopi specialista den e campo medi-
co ta considera operacion sin sanger como e “norma di oro”
pa cuido medico moderno. Pa cristiannan berdadero, esey ta
un confirmacion mas cu Jehova ta un Tata amoroso y cu su
sabiduria ta infinito. (Isaias 55:9; Juan 14:21, 23) Sinembargo,
esaki no ta e motibo principal pakico Dios a duna e manda-
mento ey. E motibo principal ta cu sanger ta sagrado den su
bista.

14 Semper Dios a preocupa pa e bienestar di su pueblo. Esey
tabata bisto den hopi di e leynan cu el a duna e Israelita-
nan di antiguedad. Por ehempel, el a duna ordo pa nan traha

� Wak E Toren di Vigilancia di 15 di juni 2004, pagina 19-24, 29-31, pu-
blica pa Testigonan di Jehova.

13. Kico e ley- y principionan cu tin den Bijbel ta revela tocante Jeho-
va? Ilustra esey.
14, 15. (a) Menciona algun ley di Dios cu a revela su amor pa su pue-
blo. (b) Con bo por aplica e principionan cu tin tras di e reglanan di
siguridad aki?

un rand na tur dak di cas den Israel pa preveni accidente, ya
cu basta actividad tabata tuma luga riba dak. (Deuteronomio
22:8; 1 Samuel 9:25, 26; Nehemias 8:16; Echonan 10:9) Tam-
be Dios a duna ordo pa no laga buey, of toro, peligroso cana
los. (Exodo 21:28, 29) Esun cu a pasa por halto di e reglanan
aki a demostra un gran falta di respet pa e bienestar di otro
hende y por a bira culpabel di dramamento di sanger.

15 Con abo por aplica e principionan cu tin tras di e leynan
aki? Wel, bo por paga tino na siguridad den tur aspecto di bo
bida. Bo por pensa riba e condicion di bo auto, bo cas, bo luga
di empleo, bo manera di core auto, bo bestianan di cas y e
tipo di recreo cu bo ta scoge. Den algun pais, accidente ta e
causa principal di morto bou di hobennan, y hopi biaha esey
ta pasobra nan ta tuma riesgo innecesario. Sinembargo, e ho-
bennan cu kier keda den e amor di Dios ta aprecia bida y no
ta risca nan bida den actividadnan peligroso djis pa nan pasa
bon. Nan no ta kere cu djis pasobra nan ta jong nada no por
pasa nan. Y como cu nan no ta tuma riesgo innecesario, sino
mas bien ta proteha nan mes, nan ta disfruta mas di nan hu-
bentud.—Eclesiastes 11:9, 10.

16 Hasta bida di un yiu cu no a nace ainda ta valioso den
bista di Dios. E Ley di Moises a bisa: “Den caso cu algun hom-
ber ta lucha cu otro y nan lastima un muher na estado y
. . . un accidente fatal sosode, e ora ey bo tin cu duna alma
pa alma.”� (Exodo 21:22, 23, NW ) Pues, si un hende a lasti-
ma un muher na estado y sea e muher of su baby a muri debi
na esey, Dios a considera e persona culpabel di esey un mata-
do, y e tabatin cu paga cu su bida, “alma pa alma.” Awe, nos
ta mira miles y miles di muher cu deliberadamente ta come-

� Algun version di Bijbel ta traduci e versiculonan aki na un manera cu
ta implica cu ta morto di e mama so lo a trece castigo di morto. Pero ex-
pertonan di Bijbel ta bisa cu a base di e formulacion di e frase Hebreo ‘ta
casi imposibel pa aplica e palabranan aki na e daño haci na e muher so.’
Tuma nota tambe cu Bijbel no ta bisa cu Jehova su huicio lo a cambia de-
pendiendo di edad di e embryo of feto.

16. Ki principio biblico ta aplica na abortus? (Wak e nota tambe.)

te abortus pa asina nan por evita e responsabilidad di cria e
yiu ey of un yiu mas. Hopi di nan ta tuma e decision aki des-
pues cu nan a hiba un bida inmoral of pasobra nan kier si-
gui hiba un bida asina. Nos por imagina cuanto dolor esey ta
causa Jehova!

Puntra bo mes
ˇ Con lo mi splica kico ta e diferencia entre e cuater
componentenan principal di sanger y fraccion di
sanger?�
ˇ Dicon ta mi mes tin cu dicidi si mi ta acepta of
rechasa fraccion di sanger of cierto tratamento me-
dico cu ta uza mi mes sanger?—Romanonan 12:2;
Galationan 6:5.
ˇ Con lo mi splica mi dokter
dicon mi ta acepta of recha-
sa uzo di fraccion di san-
ger?—Proverbionan 13:16.

� Pa mas informacion, wak
Appendix, pagina 215-216.

MI TA CONSIDERA SANGER SAGRADO?
Principio: “Abstene . . . di sanger.”

—Echonan 15:20.



17 Pero kico di un hende muher cu a comete abortus prome
cu el a siña conoce e berdad di Bijbel? Acaso Jehova lo mustra
misericordia na dje? Claro cu si! De echo, un persona cu a are-
penti di curason por ta sigur cu Jehova lo pordon’e a base di e
balor di e sanger drama di Hesus. (Salmo 103:8-14; Efesionan
1:7) Cristo mes a bisa: “Mi no a binpa yama hende husto, sino
pa yama pecador pa nan arepenti.”—Lucas 5:32.

EVITA DI KEDA CU ODIO DEN BO CURASON!
18 Jehova kier pa nos haci mas cu djis evita di haci daño na

otro hende. E kier pa nos elimina e causa di asina tanto dra-
mamento di sanger, esta, odio. Apostel Juan a skirbi: “Ken cu
ta odia su ruman ta un asesino.” (1 Juan 3:15) Un persona asi-
na no solamente no tin ley cu su ruman, sino cu e kier mir’e
morto. Kisas e ta expresa su odio door di calumnia e persona
of acus’e falsamente di cosnan cu si nan tabata berdad, e per-
sona lo a merece castigo di Dios. (Levitico 19:16; Deuterono-
mio 19:18-21; Mateo 5:22) Pues, ta masha importante anto pa
nos haci esfuerso pa elimina tur rastro di malicia cu por tin
den nos curason!—Santiago 1:14, 15; 4:1-3.

19 Hende cu ta mira e balor di bida manera Jehova ta mir’e
y cu kier keda den su amor ta evita tambe tur forma di violen-
cia. Salmo 11:5 ta bisa: “Esun cu ta gusta violencia [ Jehova] su
alma ta odia.” E versiculo ey ta mas cu djis un declaracion to-
cante e sintimento di Dios; e ta contene un principio cu por
guia nos den bida. E ta motiva hende cu ta stima Dios pa evita
cualkier tipo di diberticion cu lo por fomenta amor pa violen-
cia. Ademas, e declaracion cu Jehova ta “e Dios di paz” ta mo-
tiva su sirbidornan pa yena nan mente y curason cu cos cu ta
promove stimacion, cu tin virtud y cu ta digno di elogio, si,
cosnan cu ta promove paz.—Filipensenan 4:8, 9.

17. Con lo bo consola un hende cu a comete abortus prome cu el a
siña e normanan di Dios?
18. Segun Bijbel, kico ta e causa di asina tanto dramamento di sanger?
19. Con un persona cu ta ser guia pa principio biblico ta considera
textonan manera Salmo 11:5 y Filipensenan 4:8 y 9?

82 “Keda den e Amor di Dios”



KEDA LEU DI ORGANISACION CU TA
CULPABEL DI DRAMAMENTO DI SANGER

20 Den bista di Dios, henter e mundo di Satanas ta culpabel di
dramamento di sanger. E sistemanan politico di mundo, cu den
Bijbel ta ser representa pa bestia feroz, a mata miles di miyones di
hende, entre nan, hopi sirbidor di Jehova. (Daniel 8:3, 4, 20-22;
Revelacion 13:1, 2, 7, 8) Comercio y ciencia a colabora cu e po-
tencianan aki cu ta manera bestia pa crea algun di e armanan di
mas destructivo cu nos por imagina, y nan a gana masha placa
den e proceso. No tin duda: “Henter mundo ta den poder di e
Malbado”!—1 Juan 5:19.

21 E siguidornan di Hesus “no ta parti di mundo”, pues nan ta
keda estrictamente neutral den su asuntonan politico y di guera.
Di e manera ey nan ta evita di bira culpabel di dramamento di
sanger, tanto na nivel personal y tambe como parti di comuni-
dad.� (Juan 15:19; 17:16) Anto mescos cu Cristo, nan tampoco
no ta reacciona di un manera violento ora hende ta persigui nan.

� Wak Capitulo 5, “Con Bo Por Keda Separa for di Mundo?”

20-22. Ki posicion cristiannan ta tuma pa cu mundo, y dicon?

Con lo mi splica mi dokter tocante mi decision relaciona
cu uzo di fraccion di sanger?



Al contrario, nan ta mustra amor pa nan enemigonan y hasta ta
haci oracion pa nan.—Mateo 5:44; Romanonan 12:17-21.

22 Mas cu tur cos, cristiannan berdadero no kier tin nada di
haci cu “Babilonia e Grandi”—e imperio mundial di religion fal-
so—e organisacion di mas culpabel di dramamento di sanger.
E Palabra di Dios ta bisa cu den dje “a haya sanger di profeta, di
santo y di tur esnan cu a ser mata riba tera.” Pesey nos ta haya e
spiertamento: “Sali for di dje, mi pueblo.”—Revelacion 17:6; 18:
2, 4, 24.

23 Pa un hende bandona Babilonia e Grandi, e tin cu haci mas
cu djis kita su nomber for di e lista di miembro. E mester odia
tambe e practicanan malbado cu religion falso ta aproba of has-
ta promove abiertamente, manera inmoralidad, metemento den
politica y golosidad pa acumula rikesa. (Salmo 97:10; Revelacion
18:7, 9,11-17) Masha hopi biaha e conducta aki a hiba na drama-
mento di sanger!

24 Prome cu nos a acepta e religion berdadero, nos tur na un
manera of otro a apoya e mundo domina pa Satanas, y pa e moti-
bo ey nos ta carga un cierto grado di culpa. Sinembargo, como
cu nos a cambia nos comportacion, pone fe den e sacrificio di
rescate di Cristo y dedica nos bida na Dios, nos a ricibi Dios su
misericordia y proteccion contra cosnan cu lo por daña nos rela-
cion cu ne. (Echonan 3:19) E stadnan di refugio den tempo bibli-
co a representa e proteccion ey.—Numbernan 35:11-15; Deutero-
nomio 21:1-9.

25 Con e sistema aki a funciona? Si un Israelita a causa morto
di un hende accidentalmente, e mester a huy bay na un di e stad-
nan di refugio. Despues cu hues a dicta cu e morto di berdad ta-
bata un accidente, e matado mester a keda biba den e stad di refu-
gio te ora e sumo sacerdote a muri. Ta te e ora ey e tabatin mag di
bay biba otro caminda. Esta un bunita ehempel di Dios su mise-
ricordia y di e gran balor cu e ta duna bida humano! Kico e stad-

23. Kico kiermen sali for di Babilonia e Grandi?
24, 25. A base di kico Dios por mustra misericordia na un persona cu
ta culpabel di dramamento di sanger pero cu a arepenti? Con esaki a
ser representa den tempo biblico?

84 “Keda den e Amor di Dios”



nan di refugio ey a representa? Nan a representa un provision di
parti di Dios pa proteha nos. A base di e sacrificio di rescate di
Cristo, Jehova ta proteha nos di e morto cu nos merece pa moti-
bo cu imboluntariamente nos a desobedece su ley tocante e san-
tidad di bida y sanger. Abo ta aprecia e provision ey? Con ta un
manera cu bo por demostra esey? Invita otro hende join bo den
e “stad di refugio” simbolico, specialmente en bista cu e “tribu-
lacion grandi” ta acerca rapidamente.—Mateo 24:21; 2 Corintio-
nan 6:1, 2.

PREDICA E REINO Y ASINA DEMOSTRA
BO APRECIO PA BIDA

26 E situacion di e pueblo di Dios den nos tempo ta laga nos
corda riba profeta Ezekiel di antiguedad, kende Jehova a encar-
ga pa sirbi como guardia of vigilante spiritual di e cas di Israel.
Dios a bis’e: “Lo bo tende un mensahe for di mi boca, y lo bo
spierta nan pa mi.” Si Ezekiel mester a neglisha su encargo, lo e
tabata personalmente responsabel pa e sanger drama di e hen-
denan cu lo a ser ehecuta ora Jehova lo a regla cuenta cu Jeru-
salem. (Ezekiel 33:7-9) Ma Ezekiel a obedece Dios y no tabatin
ningun culpa pa e bidanan cu a bay perdi.

27 Awe, fin di henter e mundo di Satanas ta cerca. Pues, Testi-
gonan di Jehova ta sinti cu nan tin e honor y e obligacion di
proclama e mensahe di Reino y tambe Dios su “dia di vengan-
za.” (Isaias 61:2; Mateo 24:14) Abo ta participa plenamente den
e trabou sumamente importante aki? Apostel Pablo a tuma su
encargo di predica masha na serio. Ta pesey e por a bisa: “Mi no
ta culpabel di sanger di ningun hende, pasobra mi a conta boso
tur cos tocante e proposito di Dios, sin tene nada atras.” (Echo-
nan 20:26, 27) Esta un bon ehempel pa nos!

28 Claro cu pa nos keda den e amor di nos Tata, nos tin
cu haci mas cu mira e balor di bida y sanger manera Jehova
ta mira nan. Manera nos lo bay wak den e siguiente capitulo,
tambe nos mester ta limpi, of santo, den su bista.

26-28. Den ki manera nos situacion awe ta mescos cu di profeta Eze-
kiel, y con nos por keda den e amor di Dios?

Bida Tin e Mesun Balor pa Bo cu E Tin pa Dios? 85



UN MAMA ta preparando su yiu pa sali. E ta haci sigur cu e
yiu a baña y cu su pañanan ta limpi y presentabel. E sa cu
higiena ta masha importante pa salud di su yiu. Ademas, e
sa cu e apariencia di su yiu ta determina kico hende lo pen-
sa di nan como mayor.

2 Jehova, nos Tata celestial, kier pa su sirbidornan ta lim-
pi. Su Palabra ta bisa: “Na e hende puro [of limpi] bo
ta mustra bo mes puro [of limpi].”� (Salmo 18:26) Dicon
Jehova ta insisti riba esaki? Di prome, pasobra e ta stima

� E palabra Hebreo traduci “puro” ta transmiti no solamente e idea di
ser limpi den sentido fisico, sino tambe den sentido moral y den asun-
to di adoracion.

1-3. (a) Dicon un mama ta percura pa su yiu ta limpi y presentabel?
(b) Dicon Jehova kier pa su sirbidornan ta limpi, y kico ta motiva
nos pa keda limpi?

CAPITULO 8

Dios Ta Stima Hende Limpi
“Na e hende puro [of limpi] bo ta mustra bo mes

puro [of limpi].”—SALMO 18:26.



nos y e sa cu limpieza ta bon pa nos mes. Di dos, pasobra e
impresion cu nos como su Testigonan ta duna otro hende
ta determina si hende lo pensa bon di dje. Si, nos aparien-
cia limpi y nos bon conducta lo trece gloria, no reproche,
pa Jehova y su nomber santo.—Ezekiel 36:22; 1 Pedro 2:12.

3 Kico ta motiva nos pa keda limpi? Pa cuminsa, nos sa
cu Dios ta stima hende limpi. Ademas, nos ta stim’e y pe-
sey nos kier honr’e cu e manera cu nos ta biba. Tambe nos
kier keda den su amor. Pues, laga nos analisa algun aspec-
to di limpieza of pureza: dicon e ta necesario, kico e ta en-
cera y con nos por keda limpi. Esaki por yuda nos mira den
ki areanan kisas nos tin cu mehora.

DICON NOS MESTER KEDA LIMPI?
4 E motibo principal cu nos mester keda limpi ta pasobra

nos ta adora un Dios cu ta puro, limpi y santo den tur sen-
tido. (Levitico 11:44, 45) Jehova ta siña nos pa medio di su
ehempel. Pesey, su Palabra ta anima nos pa “imita Dios.”
—Efesionan 5:1.

5 Jehova su pureza, mescos cu hopi di su cualidadnan
y su manera di actua, ta bisto den creacion. (Romanonan
1:20) Por ehempel, el a traha planeta Tera como hende su
hogar y a diseña medionan pa tene e cas ey limpi. El a es-
tablece cierto ciclo ecologico cu ta purifica nos aire y nos
awa. Ademas, el a crea cierto microbio cu ta fungi manera
un departamento di limpieza; nan ta transforma desperdi-
cio den substancia inofensivo. Nan ta haci nan trabou asi-
na eficaz cu cientificonan ta uza algun di e microbionan
hambra ey pa limpia derame di petroleo y otro polucion
causa pa golosidad y egoismo humano. Pues, ta bisto cu pa
Jehova, Esun cu “a traha tera”, limpieza ta sumamente im-
portante. ( Jeremias 10:12) Asina mester ta pa nos tambe.

4, 5. (a) Kico ta e motibo principal cu nos mester keda limpi?
(b) Con creacion ta demostra cu limpieza ta importante pa Jehova?

6 Un otro motibo pakico nos mester keda limpi ta paso-
bra Jehova, nos Señor Soberano, ta exigi limpieza di su sir-
bidornan. Bou di e Ley cu Jehova a duna Israel, limpieza y
adoracion tabata inseparabel. E Ley a bisa specificamente
cu riba Dia di Expiacion e sumo sacerdote mester a baña,
no un, sino dos biaha! (Levitico 16:4, 23, 24) Sacerdotenan
mester a laba nan man cu pia prome cu nan ofrece sacrifi-
cio na Jehova. (Exodo 30:17-21; 2 Cronicanan 4:6) E Ley a
menciona tambe rond di 70 situacion cu a haci un Israelita
fisicamente impuro of impuro pa ceremonia religioso. Un
Israelita den tal condicion no tabatin mag di participa den
ningun aspecto di adoracion; si el a hacie toch, den algun
caso e por a haya castigo di morto. (Levitico 15:31) Ade-
mas, e Ley a establece un procedura di purificacion cu a in-
clui cu e persona mester a baña su curpa y laba su paña.
Ken cu a nenga di haci esey mester a “wordo corta kita for
di meymey di e asamblea.”—Numbernan 19:17-20.

7 Aunke nos no ta bou di e Ley di Moises, e ta duna nos
un idea di kico Dios ta pensa di cierto asunto. Ta bisto cu e
Ley a enfatisa cu limpieza tabata un condicion indispensa-
bel pa hende cu ta adora Dios. Jehova no a cambia. (Mala-
kias 3:6) Nos adoracion ta aceptabel p’e solamente si e ta
“limpi y sin mancha.” (Santiago 1:27) Pues, ta bon pa nos
analisa kico precies esaki ta encera.

KICO KEDA LIMPI DEN BISTA DI DIOS TA ENCERA?
8 Den Bijbel, limpieza no ta limita na cosnan fisico. Mas

bien, Bijbel ta indica cu pa nos ta limpi den bista di Dios,
nos mester ta puro den tur aspecto di nos bida. Jehova ta
spera pa nos demostra cuater tipo di pureza: spiritual (of,
den adoracion), moral, mental y fisico. Laga nos wak kico
cada un ta encera.

6, 7. Con e Ley di Moises a mustra bon cla cu tur sirbidor di Jehova
mester keda limpi?
8. Ki tipo di pureza Jehova ta spera di nos?

9 Adoracion limpi. Esaki ta nifica cu nos no ta mescla re-
ligion berdadero cu religion falso. Ora e Israelitanan a sali
for di Babilonia pa regresa Jerusalem, nan tabatin cu obe-
dece e siguiente mandato di Dios: “Bay for di eynan, no
mishi cu nada impuro; . . . purifica boso mes.” (Isaias
52:11) E Israelitanan a bay bek principalmente pa restau-
ra e adoracion di Jehova. Pues, e adoracion ey mester taba-
ta limpi, sin nada cu a deshonra Dios, manera e siñansa-,
practica- y custumbernan di religion babilonico.

10 Awe, nos como cristian berdadero mester tene cuidou
pa nos no contamina nos mes cu adoracion falso. (1 Co-
rintionan 10:21) E influencia di religion falso a plama asi-
na tanto cu nos tin cu paga bon tino pa e no afecta nos.
Den hopi pais, varios tradicion, rito y actividad di tur dia ta
conecta cu doctrina pagano, por ehempel, tin e creencia cu
nos alma ta keda na bida despues cu nos muri. (Eclesiastes
9:5, 6, 10) Sinembargo, cristiannan berdadero no kier par-
ticipa den ningun custumber liga cu creencia religioso fal-
so.� Pesey, nos lo no laga hende presiona nos pa bay contra
e normanan di Bijbel pa adoracion limpi.—Echonan 5:29.

11 Pureza moral. Pa nos keda limpi den sentido moral,
nos mester evita, entre otro, tur tipo di inmoralidad sexual.
(Efesionan 5:5) Esaki ta masha importante. Manera nos lo
mira den e siguiente capitulo di e buki aki, nos mester
“huy di fornicacion” pa nos por keda den e amor di Dios.
Hende cu ta comete fornicacion y no ta arepenti “lo no ri-
cibi e Reino di Dios.” (1 Corintionan 6:9, 10, 18) Den bista
di Dios, hende asina ta “impuro y repugnante.” Si nan no

� Capitulo 13 di e buki aki ta analisa varios celebracion y custumber
cu cristian berdadero ta evita.

9, 10. Kico adoracion limpi ta encera, y kico cristian berdadero ta
evita?
11. Kico pureza moral ta encera, y dicon ta masha importante pa nos
keda limpi den e aspecto aki?

purifica nan mes den sentido moral, “nan pago lo ta . . . e
di dos morto.”—Revelacion 21:8.

12 Pureza mental. Loke un hende ta pensa ta pon’e actua.
Si nos permiti mal pensamento cria raiz den nos mente y
curason, tardi of trempan nos lo comete un acto impuro.
(Mateo 5:28; 15:18-20) Pero si nos yena nos mente cu pen-
samento limpi y positivo, esey lo motiva nos pa keda com-
porta nos mes na un manera puro. (Filipensenan 4:8) Con
nos por keda mentalmente limpi? Pa cuminsa, nos tin cu
rechasa tur forma di diberticion cu por susha nos mente.�
Ademas, nos por yena nos mente cu pensamento limpi si
nos ta studia e Palabra di Dios tur dia.—Salmo 19:8, 9.

13 Pues, pa nos keda den e amor di Dios, ta masha im-
portante pa nos mantene pureza spiritual, moral y mental.
Otro capitulonan di e buki aki lo analisa e tres tiponan di
pureza aki mas a fondo. Pero, laga nos ban analisa awor e
di cuater tipo: pureza fisico.

CON NOS POR KEDA FISICAMENTE PURO?
14 Ta masha importante pa nos tene nos curpa y e am-

biente rond di nos limpi. Pero tin hende ta pensa cu esey
ta un asunto personal y cu ningun hende no tin derecho
di mete den esey. Pero un sirbidor di Jehova no mag di
pensa asina nunca. Manera nos a menciona caba, pureza
fisico ta importante pa Jehova, no solamente pasobra esey
ta bon pa nos mes, sino tambe pasobra nos limpieza ta
determina kico hende ta pensa di dje. Corda riba e ilustra-
cion di e mucha den e prome paragraf. Si tur ora bay bo ta
mira e mucha ey tur sushi of con cu ta bisti, lo bo no cu-
minsa puntra bo mes ta ki sorto di hende su mayornan ta?

� Capitulo 6 di e buki aki ta splica con pa scoge diberticion sano.

12, 13. Ki efecto loke un hende ta pensa tin riba loke e ta haci, y con
nos por keda mentalmente limpi?
14. Dicon pureza fisico no ta djis un asunto personal?

Asina tambe, nos lo no kier pa nada di nos apariencia of
di nos manera di biba trece reproche riba nos Tata celestial
of duna un mal impresion di e mensahe cu nos ta predica.
E Palabra di Dios ta anima nos pa nos tin e mesun actitud
cu Pablo. El a skirbi: “Nos no kier haci nada cu ta duna otro
hende motibo pa trompica, pa hende no critica nos sirbi-
shi; ma den tur sentido nos ta recomenda nos mes como
sirbidor di Dios.” (2 Corintionan 6:3, 4) Pues, con nos por
keda puro of limpi den sentido fisico?

15 Nos higiena personal y apariencia. Aunke cultura y con-
dicion di bida di cada pais ta diferente, nos tur, por lo ge-
neral, tin suficiente awa y habon pa baña regularmente y
pa percura pa nos y nos yiunan ta limpi. Un bon custum-
ber di higiena ta pa laba man cu awa cu habon, sea prome

15, 16. Kico ta algun bon custumber di higiena, y den ki condicion
nos pañanan mester ta?

Limpieza fisico ta encera tene nos curpa y
nos pertenencianan limpi



cu come of atende cu cuminda, of despues di bay w.c. of
despues di limpia curpa di un baby of cambia su bruki. La-
bamento di man cu awa cu habon por preveni maleza y
hasta salba bida. E por stroba virus y bacteria di plama, y
asina ta preveni cu hende ta haya maleza cu ta causa dia-
rea. Den paisnan caminda casnan no tin beerput ni sistema
di riolering, kisas nos por dera nos sushi, manera nan taba-
ta haci den Israel di antiguedad.—Deuteronomio 23:12, 13.

16 Tambe nos tin cu laba nos pañanan cu regularidad pa
nan ta limpi y presentabel. Pa un cristian, e cos mas impor-
tante no ta cu nan paña mester ta caro of di ultimo moda,
sino limpi, nechi y modesto. (1 Timoteo 2:9, 10) Na unda
cu nos ta, nos kier pa nos apariencia “dorna e siñansa di
nos Salbador, Dios.”—Tito 2:10.

17 Nos cas y pertenencianan. Podise nos cas no ta grandi
ni luhoso, pero e mester ta mas limpi y presentabel posi-
bel si. Mescos mester ta e caso cu nos auto, vooral si nos ta
uz’e pa bay reunion y sirbishi di veld. Nos mester haci nos
best pa e ta limpi, paden y pafo. No lubida cu ora nos cas y
nos pertenencianan ta limpi, esey riba su mes caba ta duna
un bon testimonio. Al fin y al cabo, nos ta siña hende cu
Jehova ta un Dios limpi, cu pronto lo e “caba cu esnan cu
ta caba cu e tera” y cu su Reino lo transforma e tera den un
paradijs. (Revelacion 11:18; Lucas 23:43) Pues, nos lo kier
pa hende mira na nos cas y nos pertenencianan cu for di
awor nos ta desaroyando bon custumber di limpieza cu lo
pas den e mundo nobo binidero.

18 Nos luga di adoracion. Nos amor pa Jehova ta moti-
va nos pa mustra respet pa nos Salon di Reino, e luga cen-
tral pa adora e Dios berdadero den nos area. Ora hende
nobo bishita nos salon, nos kier pa nan haya un bon im-
presion di nos luga di reuni. Pues, pa e salon por keda den

17. Dicon nos cas y nos pertenencianan mester ta limpi y presenta-
bel?
18. Con nos por mustra respet pa nos Salon di Reino?

bon estado ta necesario pa nos tin un programa di limpie-
za y di mantencion regular. Nos ta mustra respet pa nos Sa-
lon di Reino ora nos ta haci loke nos por pa manten’e. Ta
un privilegio cu nos por ofrece nos tempo pa yuda limpia,
“restaura y drecha” nos luga di adoracion. (2 Cronicanan
34:10) E mesun principionan ta conta ora nos ta reuni na
un Salon di Asamblea of cualkier otro luga caminda nos ta
tene asamblea of congreso.

EVITA TUR COS CU POR HACI NOS IMPURO
19 Kico mas pureza fisico ta encera? Nos tin cu evita tur

loke ta contamina nos curpa, manera humamento, bebe-
mento di mas y uzo no medico di substancianan cu ta cau-
sa adiccion of cu ta cambia bo estado di animo of bo capa-
cidad di pensa. Bijbel no ta menciona specificamente tur
bicio y practica impuro y repugnante cu ta comun den e
mundo awe, pero e ta contene si algun principio cu por
yuda nos compronde kico Jehova ta pensa di e cosnan ey.
Unabes nos sa kico ta Jehova su punto di bista, nos amor
p’e ta motiva nos pa sigui e caminda cu tin su aprobacion.
Laga nos considera cinco principio biblico.

20 “Como cu nos tin e promesanan aki, rumannan stima,
laga nos limpia nos mes di tur impureza di carni y di spirito
y, den temor di Dios, perfecciona nos santidad mas ainda.”
(2 Corintionan 7:1) Jehova kier pa nos ta liber di practica-
nan cu ta contamina nos “carni” (es decir, nos curpa) y cu
tin un mal influencia riba nos “spirito” (es decir, nos acti-
tud of manera di pensa). Pesey nos tin cu evita tur loke ta
causa adiccion y cu ta perhudica nos salud mental y fisico.

21 Bijbel ta duna nos un bon motibo pa “limpia nos
mes di tur impureza.” Tuma nota cu 2 Corintionan 7:1 ta

19. Pa mantene pureza fisico, kico mas nos tin cu evita, y con Bijbel
ta yuda nos den esaki?
20, 21. Jehova kier pa nos ta liber di ki tipo di practica, y ki bon mo-
tibo nos tin pa haci esey?

Puntra bo mes
ˇ Asina cu mi sinti e tentacion pa entrega na un
custumber impuro, mi ta pidi Dios duna mi su
spirito santo pa mi por resistie?—Mateo 6:13.
ˇ E hendenan cu mi ta anda cu ne, e peliculanan
cu mi ta wak y e musica cu mi ta scucha ta yuda mi
den mi determinacion pa keda liber di bicio?
—1 Pedro 4:3, 4.
ˇ Dicon bon obra no ta hustifica conducta
pecaminoso?—Mateo 23:25-28.
ˇ Dicon mi ta dispuesto pa imita Hesus
y sufri pa mi por haci e boluntad
di Dios?—1 Pedro 2:21; 4:1.
ˇ Con lo mi splica un hende
pakico mi no ta huma?
—Romanonan 12:1, 2.
ˇ Mi ta realisa cu mi no
ta un fracaso total si mi
sufri un recaida tempo-
ral?—Romanonan 7:
21-25.

MI TA LUCHA PA HACI LOKE TA CORECTO?
Principio: “Mi ta golpia mi curpa y ta domin’e

manera un esclavo, pa despues cu mi a predica na
otronan, mi mes no keda desaproba di un manera

of otro den bista di Dios.”—1 Corintionan 9:27.

cuminsa cu e palabranan: “Como cu nos tin e promesanan
aki.” Cua promesanan? Manera e versiculonan mas prome
ta bisa, Jehova a priminti: “Lo mi ricibi boso. Y lo mi ta un
tata pa boso.” (2 Corintionan 6:17, 18) Figura bo! Jehova
ta priminti cu e lo cuida bo y stima bo manera un tata ta
stima su yiunan. Pero Jehova lo cumpli cu e promesanan
aki bou di un condicion: Bo mester evita “tur impureza di
carni y di spirito.” Pues, lo ta masha bobo di nos parti si
nos mester laga cualkier bicio cu ta repugnante den bista di
Jehova stroba nos di por tin un relacion asina precioso y in-
timo cu ne!

22 “Stima Jehova bo Dios cu henter bo curason, cu henter
bo alma y cu henter bo mente.” (Mateo 22:37) Hesus a splica
cu e mandamento aki ta esun di mas grandi. (Mateo 22:38)
Jehova merece pa nos stim’e cu henter nos curason, alma
y mente. Pero pa nos por haci esey, nos tin cu evita practi-
canan cu por haci nos bida mas cortico of cu por afecta e
capacidad di pensa cu Dios a duna nos.

23 “[ Jehova] ta duna tur hende bida, rosea y tur cos.”
(Echonan 17:24, 25) Como cu bida ta un regalo di nos Dios
stima, nos ta trata bida cu masha respet. Pues, nos ta evita
tur practica cu ta perhudica nos salud, ya cu nos sa cu e
cosnan ey ta indica un gran falta di respet pa e regalo di
bida.—Salmo 36:9.

24 “Stima bo prohimo mescos cu bo mes.” (Mateo 22:39)
Hopi biaha, e persona cu tin un bicio of cu ta sigui un prac-
tica impuro no ta perhudica su mes so, sino tambe hende
rond di dje. Por ehempel, huma di sigaria ta afecta tur hen-
de cu ta rond di e humado. Un persona cu ta perhudica e
hendenan rond di dje ta kibra e ley di Dios cu ta manda
nos stima nos prohimo, y alabes e ta demostra cu en reali-
dad e no ta stima Dios.—1 Juan 4:20, 21.

22-25. Menciona algun principio biblico cu por yuda nos evita bi-
cio- y practicanan impuro.

25 “Sigui recorda e rumannan pa nan ta sumiso, obedien-
te na gobierno y autoridad.” (Tito 3:1) Den hopi pais, uzo y
posesion di droga ta ilegal. Pues, como cristian berdadero,
nos ta percura pa nos no tin droga den nos poder ni uza
droga.—Romanonan 13:1

26 Pa keda den e amor di Dios, nos mester ta limpi, no
den un of dos aspecto so, sino den tur aspecto di nos bida.
No ta facil pa stop cu un bicio of practica impuro y keda leu
for di dje, pero e ta posibel si.� De echo, no tin nada mas
mihor cu hiba un bida limpi, ya cu Jehova semper ta siña
nos pa nos mes bon. (Isaias 48:17) Es mas, si nos hiba un
bida limpi, nos por tin e satisfaccion di sa cu nos manera di
biba ta duna un bon testimonio di e Dios cu nos ta stima,
y asina nos ta keda den su amor.

� Wak e cuadro “Mi Ta Lucha pa Haci Loke Ta Corecto?” na pagina 94,
y e cuadro “Pa Dios Tur Cos Ta Posibel” riba e pagina aki.

26. (a) Kico nos tin cu haci pa nos keda den e amor di Dios? (b) Di-
con no tin nada mas mihor cu hiba un bida limpi den bista di Dios?

Helen� ta conta: “Tempo mi tabatin 15 aña, mi
tabata huma sigaria tur dia; anto den weekend, mi
tabata bebe cu mi amigonan. Mas despues, mi a
bira adicto na cocaina, siendo un mama soltera cu
tres yiu. Mi bida tabata un desaster. Pero mi a cu-
minsa studia Bijbel y, cu yudansa di Jehova, mi a
drecha mi bida y a libra di mi adiccionnan. Taba-
ta un lucha fuerte, vooral pa mi laga cocaina. Mi
ta kere cu hamas lo mi por a haci e cambionan ey
riba mi mes forsa. Mi por bisa cu loke Hesus a bisa
en berdad a conta den mi caso: ‘Pa Dios tur cos ta
posibel.’”—Mateo 19:26.

� A cambia su nomber.

UN PISCADO ta bay su luga faborito pa pisca. E sa cua pis-
ca e kier coy. E ta scoge su as cuidadosamente y ta tira su
liña na awa. Despues di un rato, e liña ta cuminsa trek, y cu
un smile riba su cara e ta hal’e aden. E sa cu el a scoge e as
corecto.

2 Esaki ta pone nos corda riba un suceso den pasado. Un
3.500 aña pasa, na aña 1473 prome cu nos era, un homber
cu yama Balaam tabata pensa riba kico lo tabata un bon as.
Pero su as no tabata pa coy pisca, sino pa gara e pueblo di
Dios cu tabata campa riba e Sabananan di Moab, na fron-
tera di e Tera Priminti. Balaam a pretende di ta un profe-
ta di Jehova, ma en realidad, e tabata un homber golos cu
nan a contrata pa maldiciona Israel. Pero Jehova a interve-
ni den esey, y Balaam no por a haci nada otro cu bendi-
ciona Israel. Ma Balaam tabata determina pa haya e pago
cu nan a primintie. Pues, el a rasona cu kisas e por laga
Dios mes maldiciona su pueblo, basta e logra seduci Israel
pa comete pica serio. Ki sorto di as el a pensa di uza pa lo-
gra su meta? E muhernan atractivo di Moab.—Numbernan
22:1-7; 31:15, 16; Revelacion 2:14.

3 Su plan a funciona? Si, te na cierto grado. Miles di
homber Israelita a cay den e tentacion y a “comete forni-
cacion cu e yiu muhernan di Moab.” Hasta nan a cumin-
sa adora e diosnan Moabita, entre nan Baal di Peor, e dios

1, 2. Ki plan Balaam a traha pa perhudica e pueblo di Dios?
3. Te na ki grado e plan di Balaam a funciona?

CAPITULO 9

“Huy di Fornicacion”
“Mata e inclinacionnan di boso curpa pa loke ta

fornicacion, impureza, pasion, mal deseo y golosidad,
locual ta idolatria.”—COLOSENSENAN 3:5.



repugnante di fertilidad cu nan a adora pa medio di rela-
cion sexual. Como resultado, 24.000 Israelita a perde nan
bida na frontera di e Tera Priminti. Esta un tragedia grandi!
—Numbernan 25:1-9.

4 Kico a contribui na e tragedia ey? E condicion di cura-
son di e Israelitanan. Hopi di nan a desaroya un mal cura-
son, ya cu nan a aleha for di Jehova, e Dios cu a libra nan
for di Egipto, alimenta nan den desierto y hiba nan na e
Tera Priminti. (Hebreonan 3:12) Reflexionando riba e su-
ceso ey, apostel Pablo a skirbi: “Laga nos no practica forni-
cacion, mescos cu algun di nan a comete fornicacion, di
manera cu 23.000 di nan a muri riba un dia.”�—1 Corintio-
nan 10:8.

5 E pueblo di Dios awe ta den un situacion hopi pareci-
do na esun cu Numbernan ta describi. Pa cuminsa, nos ta
para dilanti porta di un tera priminti, pero uno mucho mas
grandi. (1 Corintionan 10:11) Nos ta biba den un mundo

� E buki di Numbernan ta bisa 24.000, pasobra evidentemente e ta
conta e cantidad di “e cabesantenan di e pueblo” cu e huesnan a ehe-
cuta (probablemente un 1.000 homber) hunto cu e cantidad di homber
ehecuta directamente pa Jehova.—Numbernan 25:4, 5.

4. Dicon miles di Israelita a cay den e trampa di inmoralidad?
5, 6. Dicon e relato tocante e pica di Israel riba e Sabananan di Moab
ta valioso pa nos awe?

Un bista riba e Sabananan di Moab

obsesiona cu sex mescos cu e Moabitanan di antiguedad,
pero na un escala mas grandi. Ademas, e as principal cu
a pone e Israelitanan peca tabata inmoralidad, y tur aña
miles di cristian ta cay den e mesun trampa ey. (2 Corin-
tionan 2:11) Anto mescos cu Zimri, kende tabatin e tribili-
dad di drenta e campamento Israelita cu un muher Madia-
nita y hib’e den su tent, asina tin algun hende cu ta asocia
cu e pueblo di Dios, y hasta algun ruman batisa, cu a bira
un mal influencia pa e congregacion cristian.—Number-
nan 25:6, 14; Judas 4.

6 Bo ta mira bo mes riba e ‘Sabananan di Moab’ djawe?
Bo ta mira e premio tan spera na horizonte, esta, e mundo
nobo? Si ta asina, haci tur loke bo por pa keda den e amor
di Dios, obedeciendo e mandamento: “Huy di fornica-
cion.”—1 Corintionan 6:18.

KICO TA FORNICACION?
7 Den Bijbel, e palabra “fornicacion” (na Griego, por-

neia) ta referi na relacion sexual cu e ley di Dios ta prohibi
y cu ta tuma luga pafo di un matrimonio valido den bista
di Dios. E ta encera adulterio, prostitucion, relacion sexual
entre personanan soltero (incluso sex oral y anal) y caricia-
mento di organo sexual entre personanan cu no ta casa cu
otro. Yesaki ta conta tambe ora cu e actonan aki tuma luga
entre hende di e mesun sexo of cu bestia.�

8 Bijbel ta indica bon cla cu hende cu ta practica for-
nicacion no por keda den e congregacion cristian y lo
no ricibi bida eterno. (1 Corintionan 6:9; Revelacion 22:15)
Es mas, for di awor nan ta causa nan mes hopi daño, kisas

� Pa un splicacion di kico impureza y conducta sinberguensa (liberti-
nahe) ta encera, wak e “Pregunta di Lector” den E Toren di Vigilancia di
15 di juli 2006, publica pa Testigonan di Jehova.

7, 8. Kico ta “fornicacion”, y con hende cu ta practic’e ta cosecha
loke nan ta sembra?

den forma di perdida di dignidad personal y di confianza
di otro hende, problemanan matrimonial, mal consenshi,
embaraso indeseabel, maleza y hasta morto. (Galationan 6:
7, 8) Pakico scoge un rumbo cu ta hiba na asina tanto su-
frimento? Lamentablemente, hopi hende no ta pensa riba
e consecuencianan ey ora nan ta dal e prome paso robes,
locual hopi biaha ta pornografia.

PORNOGRAFIA: E PROME PASO
CU TA HIBA NA FORNICACION

9 Den hopi pais, bo ta haya pornografia tur caminda: na
luga cu ta bende revista, den cantica, na television y vooral
Internet ta satura cu ne.� Acaso e ta algo inofensivo mane-
ra tin hende ta pretende? Absolutamente cu no! Hende cu
ta wak pornografia por haya e mal custumber di mastur-
ba y stimula “deseonan sexual bergonsoso.” Esey por pone
nan bira adicto na sex, haya deseonan perverso, experen-
cia problema matrimonial y hasta e por hiba na divorcio.�
(Romanonan 1:24-27; Efesionan 4:19) Un experto a com-
para adiccion na sex cu cancer. E di: “E ta sigui crece y pla-
ma. Rara bes e ta bay di su mes, y e ta masha dificil pa tra-
ta y pa cura.”

10 Pensa riba e palabranan na Santiago 1:14 y 15: “Cada
hende ta ser poni na prueba ora e ser atrai y seduci pa su
mes deseo. Anto ora nutri e deseo, e ta duna luz na pica;
y pica, na su turno, ora e keda realisa, ta produci morto.”

� “Pornografia” ta referi na presentacion di escenanan erotico (sea via
potret, por escrito of via combersacion telefonico graba of bibo) cu e
proposito di causa excitacion sexual. Pornografia por varia for di un po-
tret di un persona cu ta pose na un manera erotico te na e actonan sexual
di mas baho entre dos of mas hende.
� E tema di masturbacion ta ser analisa den Appendix, pagina 218-219.

9. Pornografia ta inofensivo manera algun hende ta pretende? Spli-
ca esey.
10. Menciona algun manera cu nos por aplica e principio cu nos ta
haya na Santiago 1:14 y 15. (Wak tambe e cuadro na pagina 101.)

Pues, asina un mal deseo lanta, tuma medida mesora pa
sac’e for di bo mente. Por ehempel, kico si pa casualidad bo
haya bo cu imagennan erotico? Kita bo bista di biaha, paga
e computer of cambia e canal di television. Haci tur loke ta
necesario pa no entrega na deseo inmoral, prome cu esaki
bira asina fuerte cu e ta domina bo!—Mateo 5:29, 30.

11 Dios conoce nos mihor cu nos conoce nos mes. No ta
pornada el a inspira Pablo pa skirbi: “Mata e inclinacion-
nan di boso curpa pa loke ta fornicacion, impureza, pasion,
mal deseo y golosidad, locual ta idolatria.” (Colosensenan
3:5) Ta berdad cu no ta facil pa aplica e conseho ey. Pero no
lubida cu nos tin un Tata celestial yen di amor y pasenshi

11. Con nos por mustra cu nos ta confia den Jehova ora nos ta lucha
contra mal deseo?

Un yoncuman a conta: “Tempo mi tabata tee-
nager, mi a cay den e circulo vicioso di wak
pornografia y masturba. Pa mi compañeronan di
scol, e cos ey tabata algo masha normal pa nos
edad. Sinembargo, el a pone mi consenshi cria
cayo, y mi a cuminsa hiba un bida inmoral. Cu
tempo, mi a bin realisa cu mi tabata simplemente
catibo di mi deseonan. Pero cu yudansa di Jeho-
va y di e congregacion, mi a logra vence mi bicio-
nan. Awor, mi ta wak bon cu ken mi ta anda, ya
cu mi sa cu otro hende por tin un gran influencia
riba mi. Y mi a realisa cu pa mi no cay bek den mi
mal custumbernan, ta masha importante pa mi
haci oracion y studia Bijbel cu regularidad. Mi no
ta catibo mas di deseo carnal. Awor mi tin e privi-
legio di sirbi como pionero regular.”

CON MI A LOGRA HAYA E FORSA
PA KEDA MORALMENTE LIMPI



cu nos por acudi na dje. (Salmo 68:19) Pesey, asina cu bo
cuminsa haya mal pensamento, acudi na Jehova mesora.
Pidie duna bo “e poder cu ta surpasa esun di hende”, y
forsa bo mente pa concentra riba otro cos.—2 Corintionan
4:7; 1 Corintionan 9:27; wak e cuadro “Con Mi Por Stop cu
un Bicio?” na pagina 104.

12 E homber sabi Salomon a skirbi: “Warda bo curason
riba tur cos, pasobra e ta e fuente di bida.” (Proverbionan
4:23) Nos “curason” ta referi na loke nos ta di paden, e per-
sona cu realmente nos ta den bista di Dios. Ademas, ta loke
Dios ta pensa di nos “curason”—no loke otro hende ta pen-
sa di nos—ta determina si nos lo haya bida eterno of no.
Asina simpel esey ta, pero asina serio tambe. Laga nos imi-
ta e bon ehempel di e homber fiel Job, kende a “cera un
alianza”, of un contract, cu su wowonan pa e no wak un
muher cu mal intencion. ( Job 31:1) Un escritor di salmo
tambe a pidi den oracion: “Kita mi bista for di kosnan sin
balor.”—Salmo 119:37, BPK.

E MAL DECISION DI DINA
13 Manera nos a mira den Capitulo 3, nos amigonan tin

hopi influencia riba nos, sea pa bon of pa malo. (Prover-
bionan 13:20; 1 Corintionan 15:33) Pensa riba e ehem-
pel di Dina, yiu muher di patriarca Jacob. (Genesis 34:1)
Aunke el a haya un bon crianza, el a tuma e mal deci-
sion di bira amiga di e mucha muhernan Cananeo. E Ca-
naneonan, mescos cu e Moabitanan, tabata conoci pa nan
inmoralidad. (Levitico 18:6-25) Den bista di e hombernan
Cananeo—incluso den bista di Sikem, “esun di mas respe-
ta” di e cas di su tata—a parce cu Dina tabata dispuesto pa
acepta proposicionnan inmoral mescos cu e otro mucha
muhernan di Canan.—Genesis 34:18, 19.

12. Kico nos “curason” ta, y dicon nos mester proteh’e?
13. Ken Dina tabata, y dicon el a tuma un mal decision ora el a sco-
ge su amiganan?

14 Dina probablemente no a pensa riba relacion sexual
ora el a mira Sikem. Un dia, ora Sikem a sintie sexualmente
excita, el a haci loke mayoria di homber Cananeo lo a haci:
Sikem “a tum’e” y “viol’e.” E no tabatin cu nes cu Dina
kisas na ultimo momento a resisti. Parce cu mas despues
Sikem “a stima” Dina, pero esey no ta kita cu el a abusa di
dje. (Genesis 34:1-4) Anto no ta Dina so a keda perhudica.
Su mal escogencia di amiga a hiba na un serie di suceso cu
a trece berguensa y reproche riba henter su famia.—Gene-
sis 34:7, 25-31; Galationan 6:7, 8.

15 Podise Dina a siña un les importante, pero el a paga
caro pa esey. Hende cu ta stima Jehova y ta obedec’e no tin
nodi kima nan dede pa nan siña. Nan ta scucha Dios, y pe-
sey nan ta scoge pa “anda cu hende sabi.” (Proverbionan
13:20a) Asina nan ta siña compronde “tur bon caminda”

14. Con e tipo di amiga cu Dina a scoge a hiba na tragedia?
15, 16. Con nos por haya berdadero sabiduria? (Wak tambe e cuadro
na pagina 109.)

Na cas, lo ta sabi pa uza Internet caminda tur hende ta mira



Puntra bo mes
ˇ Mi ta evita situacionnan cu por lanta mal deseo?
—Mateo 5:27, 28.
ˇ Mi ta pensa seriamente riba e consecuencianan di
entrega na mal deseo?—Proverbionan 22:3.
ˇ Ki medidanan mi ta determina pa tuma pa mi por
vence mi bicio?—Mateo 5:29, 30.

ˇ Mi ta dispuesto pa papia
tocante mi problema cu un di
mi mayornan of cu un ruman
spiritualmente maduro?
—Proverbionan 1:8, 9; Gala-

tionan 6:1, 2.
ˇ Con mi por mustra cu
mi ta depende di Jehova
su forsa y sabiduria pa
mi vence mi bicio?
—Proverbionan 3:5, 6;
Santiago 1:5.

CON MI POR STOP CU UN BICIO?
Principio: “Boso cu ta stima [Jehova],

odia maldad.”—Salmo 97:10.

y ta evita problema y dolor innecesario.—Proverbionan 2:
6-9; Salmo 1:1-3.

16 Dios ta ofrece sabiduria na tur hende cu ta desea esey.
Pero pa ricibie, nan tin cu sigui haci oracion y studia Bijbel
y e publicacionnan di e esclavo fiel regularmente. (Mateo
24:45; Santiago 1:5) Ademas, nan mester ta humilde, y nan
ta demostra esey ora nan ta acepta conseho cu ta bin di e Pa-

labra di Dios. (2 Reynan 22:18,19) Pa ilustra e punto ey, pen-
sa riba esaki. Nos tur ta reconoce cu e curason ta engañoso y
corupto. (Jeremias 17:9) Pero, nos lo ta suficiente humilde
pa acepta conseho specifico y yudansa amoroso ora cu nos
no ta actuando sabi? Of nos lo laga nos curason gaña nos?

17 Imagina bo e situacion aki: Un tata no ta permiti su
yiu muher sali cu un yoncuman cristian sin un hende pa
compaña nan. E mucha muher ta bisa su Tata: “Pero Tata
no ta confia mi? Nos no ta bay haci nada malo!” Sin duda,
e hoben stima Jehova y tin masha bon intencion, pero lo
bo bisa cu e ta “cana cu sabiduria” di Dios? Cu e ta “huy di
fornicacion”? Bo no ta haya cu e ta imprudente di “confia
den su mes curason”? (Proverbionan 28:26) Kisas bo mes
por pensa riba algun principio mas cu lo por yuda un tata
asina rasona riba e asunto cu su yiu muher.—Wak Prover-
bionan 22:3; Mateo 6:13; 26:41.

JOZEF A HUY DI FORNICACION
18 Nos tin e bon ehempel di un yoncuman cu tabata sti-

ma Jehova y cu a huy di fornicacion. Esaki ta Jozef, Dina
su ruman homber parti di tata. (Genesis 30:20-24) Como
mucha, Jozef a mira hopi djacerca e resultado di e compor-
tacion imprudente di su ruman muher. Sin duda, e recuer-
donan aki, y tambe Jozef su deseo di keda den e amor di
Dios, a proteh’e añanan despues den Egipto ora cu esposa
di su doño “dia tras dia” tabata purba seducie. Claro cu
Jozef, siendo un esclavo, no por a djis kita for di trabou y
bay! E mester tabatin curashi y trata cu e situacion cu sabi-
duria. Esey el a haci tambe. Bes tras bes el a bisa e esposa di
Potifar no, y finalmente el a huy for di e muher.—Genesis
39:7-12.

19 Pensa un rato riba esaki: Acaso Jozef lo por a mantene

17. Describi un situacion cu por surgi den un famia, y splica con un
tata lo por rasona cu su yiu muher.
18, 19. Ki tentacion a surgi den bida di Jozef, y con el a trata cu ne?

su integridad si e tabatin custumber di imagina su mes
hunto cu e muher of di soña lanta tocante relacion sexual?
Muy probablemente cu no. En bes di sinta pensa riba cos-
nan impuro, Jozef a duna gran balor na su relacion cu
Jehova. Y esey ta bisto na loke e tabata bisa e esposa di
Potifar: “Mi shon . . . no a nenga mi nada sino abo so, paso-
bra abo ta su esposa. Con anto mi por haci e maldad gran-
di aki y peca contra Dios?”—Genesis 39:8, 9.

20 Nos por imagina con contento Jehova a sintie ora el a
mira e hoben Jozef ta mantene su integridad dia tras dia,
a pesar cu e tabata leu for di su famia. (Proverbionan 27:11)
Mas despues, Jozef a ser encarcela, ma Jehova a percura
pa e sali liber y tambe pa e bira prome minister y adminis-
trador di cuminda di Egipto.
(Genesis 41:39-49) Su expe-
rencia ta confirma e palabra-
nan di Salmo 97:10: “Boso cu
ta stima [ Jehova], odia mal-
dad; e ta preserva alma di su
santonan; e ta libra nan for di
man di e malbado!”

21 Awe ta mescos, hopi sir-
bidor di Dios ta demostra cu
nan ta “odia loke ta malu,
[y] stima loke ta bon.” (Amos
5:15, BPK ) Por ehempel, un
ruman homber na un pais
Africano ta corda con un mu-
cha muher den su klas sin
niun tiki berguensa a ofrece

20. Kico Jehova a haci den caso di
Jozef?
21. Con un hoben Africano a demos-
tra cu e ta fiel na su principionan
moral?

pa tene relacion sexual cu ne si e ruman yud’e durante un
proefwerk di wiskunde. E ruman a conta: “Di biaha mi a re-
chasa su oferta. Como cu mi a mantene mi integridad, mi
a keda cu mi dignidad y respet propio, loke pa mi ta bal
mas cu oro y plata.” Ta berdad cu pica ta laga hende gosa
di “placernan pasahero”, pero e placernan ey hopi biaha
ta hiba na hopi dolor. (Hebreonan 11:25) Ademas, nan no
ta nada na comparacion cu e felicidad duradero cu nos ta
haya ora nos ta obedece Jehova.—Proverbionan 10:22.

ACEPTA YUDANSA DI E DIOS DI MISERICORDIA
22 Como hende imperfecto, nos tur ta lucha pa domi-

na deseo di carni y haci loke ta corecto den bista di Dios.
(Romanonan 7:21-25) Jehova ta consciente di esaki, y “e ta
corda cu ta stof nos ta.” (Salmo 103:14) Pero tin biaha un
cristian por comete un pica serio. Acaso e ta sin speransa?
Claro cu no! Ta berdad cu kisas lo e cosecha mal fruta, mes-
cos cu David. Sinembargo, Dios semper ta “cla pa pordo-
na” hende cu arepenti y ‘confesa nan picanan abiertamen-
te.’—Salmo 86:5; Santiago 5:16; Proverbionan 28:13.

23 Ademas, Jehova tabata asina bon di duna e congre-
gacion cristian “regalo den forma di hende”, esta, warda-
donan maduro y cualifica cu ta ansioso pa duna yudansa.
(Efesionan 4:8, 12; Santiago 5:14, 15) Nan meta ta pa yuda
un hende cu a comete pica serio drecha su relacion cu
Dios y “adkiri comprondemento”, ya e no ta ripiti e pica.
—Proverbionan 15:32.

“ADKIRI COMPRONDEMENTO”
24 Bijbel ta papia di hende “cu falta comprondemento”

22, 23. (a) Si un cristian comete un pica serio, dicon su situacion no
ta sin speransa? (b) Ki yudansa tin pa un hende cu a comete pica serio?
24, 25. (a) Con e yoncuman describi na Proverbionan 7:6-23 a de-
mostra cu e tabata “falta comprondemento”? (b) Con nos por “adkiri
comprondemento”?

y di esnan cu “ta adkiri comprondemento.” (Proverbionan
7:7) Ken ta esun cu “falta comprondemento”? Esey ta esun
cu no tin discernimento y bon huicio, sea debi cu e no
ta acepta plenamente loke Dios ta pensa di cierto asunto
of debi na falta di experencia den e sirbishi na Dios. Pe-
sey e chens cu e ta comete pica serio ta mas grandi, mes-
cos cu e yoncuman describi na Proverbionan 7:6-23. Pero
ken ta esun cu “ta adkiri comprondemento”? Esey ta esun
cu ta presta bon atencion na e persona cu e ta di paden,
y pesey e ta studia e Palabra di Dios regularmente hunto
cu oracion. Anto te asina leu cu su imperfeccion ta permi-
tie, e ta lucha pa su pensamento-, deseo-, emocion- y me-
tanan den bida keda na harmonia cu loke ta agrada Jeho-
va. Pues, e “ta stima su mes alma”, es decir, e ta trece
bendicion pa su mes y “lo haya bondad.”—Proverbionan
19:8.

25 Puntra bo mes: ‘Mi ta completamente convenci cu e
normanan di Dios ta esnan di mas mihor cu tin? Mi ta
kere firmemente cu si mi pega na nan, esey lo duna mi
e mayor felicidad?’ (Salmo 19:7-10; Isaias 48:17, 18) Si bo
tin un crenchi di duda mes, trata di elimina esey. Medita
riba e consecuencianan cu lo por tin si bo no haci caso di
e leynan di Dios. Ademas, ‘purba y mira cu Jehova ta bon.’
Bo ta haci esey ora bo ta biba segun e berdad y ta yena
bo mente cu pensamento sano, si, cu tur loke ta berdade-
ro, husto, puro, y cu loke ta promove stimacion y virtud.
(Salmo 34:8; Filipensenan 4:8, 9) Bo por tin sigur cu mas
bo haci esey, mas grandi bo amor pa Dios ta bira, y mas
lo bo stima loke e ta stima y odia loke e ta odia. Jozef no
tabata un superman. Pero, el a logra “huy di fornicacion”
pasobra el a laga Jehova form’e a traves di hopi aña, di ma-
nera cu e por a fortalece su curason pa agrada Jehova. Abo
tambe tin cu haci mescos.—Isaias 64:8.

26 Nos Creador no a forma nos partinan priva como
simpel instrumento di placer, sino mas bien, pa nos por
haya yiu y disfruta di relacion intimo como pareha casa.
(Proverbionan 5:18) Den e siguiente dos capitulonan nos
lo analisa Dios su punto di bista di matrimonio.

26. Ki topico importante nos lo bay analisa awor?

“Boso cu ta stima [Jehova], odia maldad.”—Sal-
mo 97:10.

“Ken cu sigui wak un muher cu pasion, ya caba
a comete adulterio cu ne den su curason.”—Mateo
5:28.

“Esun cu ta practica fornicacion ta peca contra su
mes curpa.”—1 Corintionan 6:18.

“Mi ta golpia mi curpa y ta domin’e manera un
esclavo, pa despues cu mi a predica na otronan, mi
mes no keda desaproba di un manera of otro den
bista di Dios.”—1 Corintionan 9:27.

“Kico cu un hende sembra, esey lo e cosecha tam-
be; pasobra esun cu ta sembra cu bista riba su cur-
pa pecaminoso lo cosecha perdicion for di su cur-
pa pecaminoso, pero esun cu ta sembra cu bista riba
spirito santo lo cosecha bida eterno for di spirito
santo.”—Galationan 6:7, 8.

“Mata e inclinacionnan di boso curpa pa loke
ta fornicacion, impureza, pasion.”—Colosensenan
3:5.

“Cada un di boso mester sa con pa domina su
mes curpa den santidad y honor, no cu deseo se-
xual golos.”—1 Tesalonicensenan 4:4, 5.

TEXTO PA MEDITA ARIBA



BO GUSTA bay casamento? Hopi hende ta gusta pasobra
e ocasionnan ey por ta hopi placentero. E pareha ta nechi
bisti, y nan cara ta briya di alegria! Nan ta masha feliz, y
nan futuro ta parce briyante.

2 Sinembargo, nos mester reconoce cu awe ta bay hopi
malo cu matrimonio. Pesey, maske nos tin e mihor deseo-
nan pa e pareha recien casa, toch tin biaha nos ta puntra
nos mes: ‘E matrimonio aki lo ta feliz? Lo e dura?’ Esey
ta depende di si e pareha ta acepta e consehonan di Dios
tocante matrimonio y ta haci esfuerso pa aplica nan. (Pro-
verbionan 3:5, 6) Esaki ta necesario pa keda den e amor di
Dios. Laga nos ban analisa con Bijbel ta contesta e cuater
preguntanan aki: Pa ki motibo hende ta casa? Si bo ta bay
casa, con bo por scoge un bon casa? Con bo por prepara pa
matrimonio? Y kico por yuda un pareha pa nan por tin un
matrimonio feliz y duradero?

PA KI MOTIBO HENDE TA CASA?
3 Tin hende ta kere cu bo mester ta casa pa bo ta feliz, es

decir, cu bo no por haya goso of satisfaccion den bida si bo
no tin un casa. Esey sigur no ta berdad! Tuma por ehempel
Hesus, kende no a casa nunca. El a indica cu keda soltero ta

1, 2. (a) Ora nos bay un casamento, kico tin biaha nos ta puntra nos
mes, y dicon? (b) Cua preguntanan nos lo analisa den e capitulo aki?
3. Dicon no ta sabi pa casa pa un motibo cu no ta dje importante ey?

CAPITULO 10

Matrimonio: Un Regalo di e
Dios di Amor

“Un cordon lora tripel no ta kibra lihe.”
—ECLESIASTES 4:12.



un don y hasta a anima hende cu por keda sin casa pa nan
keda sin casa. (Mateo 19:11, 12) Apostel Pablo tambe a pa-
pia tocante e bentahanan di keda soltero. (1 Corintionan 7:
32-38) Pero ni Hesus ni Pablo no a bisa cu bo ta obliga di
keda soltero. De echo, Bijbel ta bisa cu hende cu ta “prohibi
casamento” ta promoviendo “siñansa di demoño.” (1 Ti-
moteo 4:1-3) A pesar di esey, tin hopi bentaha den keda sol-
tero, specialmente pa un hende cu kier sirbi Jehova sin laga
nada distra’e. Pues, lo no ta sabi pa casa pa un motibo cu
no ta dje importante ey, por ehempel, pasobra hende rond
di bo ta pone presion riba bo.

4 Di otro banda, tin motibo valido pa casa? Si. Matrimo-
nio ta un otro don, of regalo, di Dios cu tin cierto bentaha
y cu por haci hende hopi feliz. (Genesis 2:18) Por ehempel,
un bon matrimonio ta e mihor fundeshi pa cria un famia.
Yiu tin mester di un ambiente stabiel den cua ambos ma-
yor ta duna nan amor, disciplina y guia. (Salmo 127:3; Efe-
sionan 6:1-4) Ma criamento di yiu no ta e unico motibo va-
lido pa casa.

5 Laga nos analisa e texto central di e capitulo aki den
su contexto: “Dos ta mihor cu un, pasobra nan tin un bon
pago pa nan trabou. Pasobra si un di nan cay, esun lo lanta
su compañero. Ma ay di esun cu cay ora no tin ningun hen-
de pa lant’e. Ademas, si dos hende drumi hunto, nan ta
keda cayente, ma con un hende por keda cayente su so?
Y maske un hende por vence un cu ta su so, dos si por re-
sistie. Un cordon lora tripel no ta kibra lihe.”—Eclesiastes 4:
9-12.

6 E palabranan aki ta resalta principalmente e balor di
amistad. Por aplica nan na matrimonio? Si, pasobra esey ta

4. Dicon un bon matrimonio ta e mihor fundeshi pa cria yiu?
5, 6. (a) Segun Eclesiastes 4:9-12, cua ta algun beneficio practico di
un bon amistad? (b) Con matrimonio por ta manera un cordon lora
tripel?

e tipo di amistad di mas intimo cu tin, y manera e palabra-
nan ta indica, e union ey por ta un fuente di yudansa, con-
suelo y proteccion. Sinembargo, pa e union entre e hom-
ber y e muher por ta realmente fuerte, mester tin un di tres
elemento. E ora ey lo e ta mescos cu un cordon cu ta con-
sisti di tres cabuya cu ta gevlecht den otro, manera e versi-
culo ey ta indica. Esey lo ta hopi mas dificil pa kibra cu un
cordon di dos cabuya. Kico ta e di tres cabuya cu ta haci e
union realmente fuerte? Amor pa Jehova. Ora e pareha su
devocion na Jehova ta hunga un papel importante den e
matrimonio, y tanto e homber como e muher ta haci es-
fuerso pa agrada Jehova, nan matrimonio lo ta manera e
cordon ey cu ta consisti di tres cabuya mara den otro.

7 Ademas, ta den matrimonio so tin mag di satisface de-
seo sexual. Ta den e union ey so relacion sexual por ser
mira corectamente como un fuente di placer. (Proverbio-
nan 5:18) Pero kico di hende soltero cu a pasa e periodo
cu Bijbel ta yama “e flor di hubentud”, esta, e periodo cu
nan impulsonan sexual ta hopi fuerte? Kico nan por haci?
Den caso cu ainda nan ta lucha pa domina nan deseonan
sexual y ta core peliger di comete actonan impuro, Pablo a
duna nan e siguiente conseho inspira: “Si nan no tin domi-
nio propio, laga nan casa, pasobra ta mihor casa cu keda
kima di pasion.”—1 Corintionan 7:9, 36; Santiago 1:15.

8 Sea loke sea e motibo pakico un hende kier casa, ta
bon pa e ta realistico. Manera Pablo a bisa, “esnan cu casa
lo haya nan cu dificultad den bida.” (1 Corintionan 7:28)
Hende casa ta haya nan cu dificultadnan cu hende soltero
lo no haya nan cu ne. Awor, si bo dicidi di casa, kico bo por
haci pa bo tin menos problema posibel y mas felicidad y
satisfaccion? Un punto clave ta pa scoge un bon casa.

7, 8. (a) Ki conseho Pablo a duna cristiannan soltero cu tin proble-
ma pa domina nan deseonan sexual? (b) Ki punto di bista realistico
Bijbel ta duna nos di matrimonio?

CON BO POR SCOGE UN BON CASA?
9 Bou di inspiracion, Pablo a skirbi un principio impor-

tante cu nos mester aplica ora di scoge un casa: “No for-
ma un yugo desigual cu hende cu no ta creyente.” (2 Co-
rintionan 6:14, nota) Kico lo pasa si un cunukero pone dos
bestia cu no tin e mesun tamaño y forsa bou di e mesun
yugo? Nan tur dos lo sufri. Mescos lo pasa si un cristian for-
ma un “yugo” matrimonial cu un hende cu no ta creyen-
te. Sin duda, lo tin friccion y tension constantemente den
nan relacion, ya cu nan prioridad den bida lo no cuadra cu
otro: Uno lo kier keda den e amor di Jehova, mientras cu e
otro no ta interesa den esey. Esaki probablemente lo hiba
na hopi problema. Pesey mes Pablo a bisa cristiannan cu si
nan kier casa, nan haci esey “basta ta den Señor.”—1 Corin-
tionan 7:39.

10 Pero algun cristian ta sinti nan asina so cu nan ta yega
na e conclusion cu “un yugo desigual” ta mihor cu sole-
dad. Tin di nan ta dicidi di no haci caso di e conseho di Bij-
bel y ta casa cu un persona cu no ta sirbi Jehova. Bes tras
bes, e consecuencianan ta tristo. Tardi of trempan, nan ta
bin realisa cu nan ta casa cu un persona cu ken nan no por
comparti e cosnan di mas importante den bida. Anto e so-
ledad cu nan ta sinti e ora ey kisas ta pio cu loke nan taba-
ta sinti prome cu nan a casa. Afortunadamente, tin miles di
cristian soltero cu ta acepta Jehova su conseho relaciona cu
esaki y cu lealmente ta obedec’e. (Salmo 32:8) Aunke nan
ta spera di casa un dia, nan ta keda soltero te ora nan haya
un casa entre e hendenan cu ta sirbi Jehova Dios.

11 Claro cu no ta tur sirbidor di Jehova automaticamente

9, 10. (a) Con Pablo a ilustra e peliger di forma relacion intimo cu
hende cu no ta creyente? (b) Kico hopi biaha ta e resultado ora un
cristian casa cu un hende cu no ta creyente?
11. Kico por yuda bo scoge un bon casa? (Wak tambe e cuadro na pa-
gina 114.)

Puntra bo mes
ˇ Dicon ta importante pa mi
“pasa e flor di hubentud”
prome cu mi casa?—1 Corin-
tionan 7:36; 13:11; Mateo 19:
4, 5.
ˇ Maske mi tin edad pa casa,
ki beneficio lo mi saca si mi
keda soltero pa un tempo?
—1 Corintionan 7:
32-34, 37, 38.
ˇ Si mi dicidi di casa,
dicon ta importante pa mi
scoge un persona cu tin bas-
ta tempo caba ta sirbi Jehova fielmente?
—1 Corintionan 7:39.

ˇ Ki cualidadnan un ruman
muher lo mester busca den
un ruman homber?—Salmo
119:97; 1 Timoteo 3:1-7.
ˇ Ki cualidadnan un ruman
homber lo mester busca den
un ruman muher?—Prover-

bionan 31:10-31.

KICO POR YUDA MI SCOGE UN BON CASA?
Principio: “Nan dos lo ta un carni.”

—Mateo 19:5.



lo ta un bon casa. Si bo ta pensa riba matrimonio, busca un
persona kende su personalidad, metanan spiritual y amor
pa Dios ta similar cu esnan di bo. E esclavo fiel a publica
hopi informacion encuanto e topico aki, y lo ta bon pa bo
studia e conseho biblico ey hunto cu oracion y lag’e guia
bo.�—Salmo 119:105.

12 Den hopi pais y cultura, hende tin e custumber cu ta e
mayornan ta scoge un casa pa nan yiu. Por lo general, esey
ta pasobra nan ta reconoce cu mayornan tin mas sabiduria
y experencia pa tuma un decision importante asina. E tipo
di matrimonionan ey hopi biaha ta resulta bon, mescos cu
den tempo biblico. E mayornan cu tin e responsabilidad di
tuma e decision importante aki por siña un bon les for di e
ehempel di Abraham. Ora el a dicidi di busca un esposa pa
su yiu homber Isaak, e no a considera placa y posicion so-
cial importante. Mas bien, el a haci hopi esfuerso pa busca
un casa pa Isaak for di entre e hendenan cu tabata adora
Jehova.�—Genesis 24:3, 67.

CON BO POR PREPARA PA MATRIMONIO?
13 Si bo tin pensa di casa, lo ta bon pa bo puntra bo mes:

‘Di berdad mi ta cla pa casa?’ E contesta no ta depende so-
lamente di kico bo ta pensa di amor, sex, compañerismo of

� Wak capitulo 2 di e buki E Secreto pa Felicidad den Famia, publica
pa Testigonan di Jehova.
� Algun patriarca fiel tabatin mas cu un esposa. E practica aki ta co-

noci como poligamia, y no a origina di Jehova. Pero Jehova a toler’e du-
rante e tempo di e patriarcanan, y despues cu el a establece e nacion di
Israel, el a regul’e. Pero cristiannan mester corda cu Jehova no ta permi-
ti poligamia mas den su pueblo.—Mateo 19:9; 1 Timoteo 3:2.

12. Ki custumber tin den hopi cultura relaciona cu matrimonio, y for
di cua ehempel biblico nos por siña un les pa casonan asina?
13-15. (a) Con e principio na Proverbionan 24:27 por yuda un yon-
cuman cu tin pensa di casa? (b) Kico un mucha muher por haci pa
prepara pa matrimonio?

yiu. Mas bien, cada futuro esposo of esposa mester pensa
riba e responsabilidadnan specifico cu matrimonio ta trece
cu ne.

14 Un yoncuman cu ta busca un esposa mester pensa
bon riba e siguiente principio: “Prepara bo trabou pafo,
pone tur cos cla pa bo mes den cunucu; y despues traha bo
cas.” (Proverbionan 24:27) Kico nos por compronde for di
e versiculo aki? Wel, den tempo biblico, si un homber kier
a “traha [su] cas”, es decir, casa y forma un famia, e mester
a puntra su mes: ‘Mi ta cla pa cuida y mantene un esposa
y e yiunan cu nos lo haya?’ Prome cu e casa, e mester a tra-
ha den su cunucu y percura pa su cosecha. E mesun prin-
cipio ta aplica awe. Un homber cu kier casa tin cu prepara
pa asumi su responsabilidad. Lo e tin cu traha tanten cu su
salud ta permiti. E Palabra di Dios ta bisa cu un homber
cu no ta atende e necesidadnan fisico, emocional y spiri-
tual di su famia ta pio cu un persona sin fe!—1 Timoteo
5:8.

15 Un mucha muher cu dicidi di casa tambe mester pre-
para pa carga algun responsabilidad importante. Bijbel ta
menciona algun cualidad y habilidad cu e mester tin pa
yuda su esposo y pa cuida su hogar. (Proverbionan 31:
10-31) Ken cu core casa, sea homber of muher, sin prepa-
ra pa carga e responsabilidadnan cu matrimonio ta trece
cu ne ta hopi egoista. Dicon? Pasobra e no ta pensa riba
loke e por ofrece su futuro casa. Awor, pa esnan cu tin pen-
sa di casa, e preparacion mas importante mester ta e prepa-
racion spiritual.

16 Pa prepara pa matrimonio, e futuro esposo y esposa
mester medita riba e papel cu Dios a duna cada un di nan.
E homber mester sa kico ta su debernan como cabes di un
famia cristian. Por ehempel, e no mester eherce su auto-

16, 17. Cristiannan cu ta prepara pa matrimonio mester medita riba
cua principionan biblico?

ridad manera un dictador. Al contrario, e mester imita e
ehempel di Hesus. (Efesionan 5:23) Asina tambe, e muher
cristian mester compronde e papel digno cu e tin como es-
posa. Lo e ta dispuesto pa somete su mes na “e ley di su es-
poso”? (Romanonan 7:2) Como soltera, ya e ta bou di e ley
di Jehova y di Cristo. (Galationan 6:2) Si e casa, e mester
somete su mes na un ley mas: e autoridad di su esposo. Lo
e por apoya un homber imperfecto y ser sumiso na dje? Si
e no ta gusta e idea ey, mihor e no casa.

17 Ademas, e hende cu ta bay casa mester ta cla pa satis-
face e necesidadnan di su casa. (Filipensenan 2:4) Pablo
a skirbi: “Laga cada un di boso stima su esposa manera e
ta stima su mes; di otro banda, e esposa mester tin respet
profundo pa su esposo.” Bou di inspiracion divino, Pablo
a compronde cu e homber tin e necesidad special di sinti
cu su esposa tin un respet profundo p’e, anto e muher tin
e necesidad special di sinti cu su esposo ta stim’e.—Efesio-
nan 5:21-33.

18 Pues, nos no mester mira namoramento simplemen-
te como un periodo pa diberti. E ta un tempo pa e pare-
ha siña con nan mester trata otro y pa nan wak si lo ta
un bon decision pa casa cu otro. Tambe e ta un periodo
pa nan eherce dominio propio. Dicon? Pasobra ta normal
cu nan lo sinti atraccion fisico pa otro. Pero esey por bira
asina intenso cu nan expresionnan di cariño por bay mu-
cho leu, y nan por sinti e tentacion pa haci cosnan cu ta re-
serva pa matrimonio. Ma si di berdad nan ta stima otro,
nan lo evita tur loke lo por perhudica e otro su relacion cu
Dios. (1 Tesalonicensenan 4:6) Pues, eherce dominio pro-
pio durante bo namoramento; esey ta un cualidad cu bo
por beneficia di dje henter bo bida, sea cu bo dicidi di casa
of no.

18. Dicon parehanan mester eherce dominio propio durante namo-
ramento?

KICO BO POR HACI PA BO MATRIMONIO DURA?
19 Si un pareha kier pa nan matrimonio dura, nan mes-

ter tin e punto di bista corecto di e compromiso ey. Den
buki y pelicula, matrimonio hopi biaha ta e “final feliz” cu
hende ta anhela. Pero den bida real, matrimonio no ta e fi-
nal; e ta e comienso di un union cu Jehova a establece pa
dura pa tempo indefini. (Genesis 2:24) Lamentablemente,
e mundo djawe no ta mir’e asina. Den algun cultura, hen-
de ta mira matrimonio como dos pida cabuya mara na un
conopi. Nan no ta realisa con bon esey ta ilustra e punto di
bista comun di matrimonio. Con asina? Wel, un bon co-
nopi ta keda mara tanten cu ta necesario. Pero un otro re-
kisito importante ta cu e mester ta facil pa los tambe.

20 Hopi hende awe ta mira matrimonio como algo tem-
poral. Pues, nan ta core casa, pasobra nan ta pensa cu ora
e matrimonio no ta satisface nan necesidadnan of si pro-
blema cuminsa, nan por pone un fin na dje. Pero corda cu
Bijbel ta compara e tipo di lasonan ey—manera entre otro
matrimonio—cu “un cordon lora tripel.” Cordon of cabu-
ya cu nan ta traha pa barco di bela ta diseña pa dura lar-
go, pa nan no fraña ni kibra y pa resisti e tormentanan mas
pisa. Mescos ta e caso cu matrimonio. Jehova a establec’e
pa e dura. Corda cu Hesus a bisa: “No laga ningun hende
separa loke Dios a uni bou di un yugo.” (Mateo 19:6) Si bo
casa, bo mester tin e mesun punto di bista ey di matrimo-
nio. Acaso esey ta haci matrimonio un carga? No.

21 Matrimonio por ta un fuente di goso y satisfaccion.
Pero pa esey ta e caso, e esposo y esposa mester siña mira
otro for di e punto di bista corecto. Cada un tin cu haci es-
fuerso pa concentra riba e bon cualidadnan cu su casa tin y

19, 20. Con hopi hende den e mundo djawe ta mira matrimonio, y
con un cristian mester mir’e? Ilustra esey.
21. Ki actitud un esposo y esposa mester tin pa cu otro, y kico lo por
yuda nan haci esey?

riba e esfuerso cu e ta haci, y no enfoca riba su defectonan.
Acaso ta irealistico pa nos enfoca riba e aspectonan posi-
tivo di un casa imperfecto? Wel, Jehova nunca ta irealisti-
co, pero toch nos tin confianza cu e ta enfoca riba nos cos-
nan positivo. Un escritor di salmo a puntra: “Si abo, SE

˜
NOR,

tuma inikidadnan na cuenta, o Señor, ken lo por a keda
para?” (Salmo 130:3) Pues, asina tambe esposo y esposa
mester ta comprensivo y wak e cosnan positivo di otro, y
nan mester ta cla pa pordona otro.—Colosensenan 3:13.

Hopi pareha ta percura pa un hende compaña nan
durante nan namoramento. Esey ta e cos sabi pa haci

22 Cu transcurso di tempo, matrimonio por duna e pareha
mas felicidad y satisfaccion. Den Bijbel, nos ta haya e ehem-
pel di e matrimonio di Abraham cu Sara ora cu ya nan tabata
un pareha di edad avansa. Nan bida sigur no tabata sin con-
tratiempo y problema. Bo por imagina cu lo no tabata facil
pa Sara—kende e tempo ey tabatin mas cu 60 aña—bandona
e comodidadnan di su cas, den e stad prospero di Ur, y bay
biba den tent pa resto di su bida. Pero el a hacie y a somete su
mes na e autoridad di su esposo. De echo, e tabata un berda-
dero complemento y ayudante pa Abraham, ya cu semper el
a respeta Abraham y coopera cu ne pa su decisionnan por tin
exito. Y Sara su sumision no tabata pa bista di hende. Hasta
“den su mes”, el a referi na Abraham como su señor.� (Gene-
sis 18:12; 1 Pedro 3:6) E tabata respeta Abraham di curason.

23 Claro cu esey no kiermen cu Abraham cu Sara semper
tabata di acuerdo cu otro. Un biaha Sara a pidie haci algo cu
“a duel Abraham” hopi. Toch, ora Jehova a duna Abraham
instruccion tocante e asunto, humildemente el a scucha su
casa, y esey a resulta den bendicion pa e famia. (Genesis 21:
9-13) Esposo- y esposanan djawe, hasta esnan cu tin varios
decada casa, por siña hopi fordi e pareha aki cu tabata fiel sir-
bidor di Dios.

24 Den e congregacion cristian tin miles di matrimonio fe-
liz, si, matrimonionan den cua e esposa ta respeta su esposo
hopi, den cua e esposo ta stima y honra su esposa y den cua
ambos ta coopera pa pone e boluntad di Jehova prome cu tur
cos. Si bo mester dicidi di casa, scoge un bon casa, prepara
bon pa matrimonio y haci esfuerso pa paz y amor reina den
bo cas. Un matrimonio asina ta duna honor na Jehova Dios,
y siguramente lo yuda bo keda den e amor di Dios.

� Aunke na Genesis 18:12, Beibel Santu ta bisa cu Sara a yama Abra-
ham “mi esposo”, 1 Pedro 3:6 ta indica cu el a yam’e “señor.”

22, 23. Con Abraham cu Sara a pone un bon ehempel pa parehanan
casa awe?
24. Ki tipo di matrimonio ta honra Jehova Dios, y dicon?

SI BO ta casa, con lo bo describi bo matrimonio? E ta un
fuente di felicidad of tin problema serio den bo matri-
monio? Abo cu bo casa pocopoco a distancia for di otro?
Of bo ta djis mantene bo bida casa, pero sin ningun goso
of satisfaccion? Si ta asina, probablemente ta duel bo cu
e relacion caluroso cu boso tabatin cu otro a fria. Como
un cristian, sin duda bo kier pa bo matrimonio honra
Jehova, bo Dios stima. Pues, bo situacion actual kisas ta
preocupa bo y causa bo dolor. Pero animo! No pensa cu
bo situacion ta sin speransa.

2 Tin hopi pareha cu awor ta un bon ehempel ya cu
nan tin un matrimonio solido, pero un tempo nan ma-
trimonio tabata laga hopi di desea. Ta bisto cu nan a
haya un manera pa fortalece nan relacion. Y bo tambe
por hay’e. Pues, kico bo por haci pa bo tin un matrimo-
nio mas feliz?

HALA MAS CERCA DI DIOS Y
MAS CERCA DI BO CASA

3 Abo cu bo casa lo hala mas cerca di otro si boso haci
esfuerso pa hala mas cerca di Dios. Laga nos ilustra esa-
ki. Un homber y un muher ta para na pia di un sero
halto. E homber ta na un banda di e sero, e muher ta

1, 2. Ki pregunta nos lo analisa, y dicon?
3, 4. Dicon parehanan casa lo hala mas cerca di otro ora nan ta haci
esfuerso pa hala mas cerca di Dios? Ilustra esey.

CAPITULO 11

“Laga Matrimonio Ta Honorabel”
“Alegra bo den e esposa di bo hubentud.”

—PROVERBIONAN 5:18.



na e otro banda, y tin un distancia grandi ta separa nan.
Tur dos ta cuminsa subi e sero pareu. Kico ta sosode? Mas
cerca di e cabes di sero nan yega, mas chikito e distancia
entre nan ta bira. Con e ilustracion aki por anima nos?

4 Wel, e subimento di e sero ta representa e esfuerso cu
nos ta haci pa sirbi Jehova di henter nos alma. Sin duda
abo cu bo casa ta stima Jehova y ta haciendo tur boso
esfuerso pa subi e sero, na moda di papia. Ma si boso a
hala for di otro, esaki kiermen cu boso ta subiendo e sero
si, pero cada un na un banda. Kico lo pasa si boso sigui
subi pa yega e cabes di sero? Ta berdad cu na principio
por tin un distancia grandi entre boso, pero mas esfuer-
so boso haci pa subi e sero—es decir, pa hala mas cerca

Ora bo ta aplica conocemento biblico,
bo matrimonio ta bira mas fuerte

di Dios—mas abo cu bo casa lo hala cerca otro. Pues, e
clave pa abo cu bo casa bira mas pega cu otro ta pa hala
mas cerca di Dios. Pero con boso realmente por logra e
meta ey?

5 Un di e mihor maneranan pa “subi e sero” ta aplican-
do e consehonan cu Bijbel ta duna boso tur dos como
pareha casa. (Salmo 25:4; Isaias 48:17, 18) Pesey, laga nos
analisa un punto specifico cu apostel Pablo a menciona.
El a bisa: “Laga matrimonio ta honorabel den bista di tur
hende.” (Hebreonan 13:4) Kico esey kiermen? E palabra
“honorabel” ta nifica algo respeta y precioso. Y ta precies
asina Jehova ta considera matrimonio: algo masha pre-
cioso.

AMOR PA JEHOVA
MESTER TA BO MOTIVACION

6 Claro cu como sirbidor di Dios, abo cu bo casa sa
caba cu matrimonio ta precioso, hasta sagrado, pasobra
ta Jehova mes a institu’e. (Mateo 19:4-6) Ma si na e mo-
mentonan aki bo tin problema matrimonial, e echo cu
bo sa cu matrimonio ta honorabel lo no ta suficiente pa
motiva abo cu bo casa pa trata otro cu amor y respet.
Kico anto lo motiva boso? Presta bon atencion na Pablo
su palabranan tocante e asunto. E contexto ta indica cu
Pablo su conseho tocante matrimonio a forma parti di
un serie di exhortacion of mandato cu el a duna. (He-
breonan 13:1-5) E no a bisa cu “matrimonio ta honora-
bel”, mas bien, e di: “Laga matrimonio ta honorabel.”
Esaki no tabata djis un observacion di Pablo; e tabata un
mandato. Ta bon pa tene e punto aki na mente, pasobra

5. (a) Menciona un manera pa hala mas cerca di Jehova y mas cer-
ca di bo casa. (b) Con Jehova ta considera matrimonio?
6. Kico e contexto di Pablo su conseho tocante matrimonio ta indi-
ca, y dicon ta importante pa tene esaki na mente?

lo e por duna bo mas motivacion pa respeta y aprecia bo
casa. Dicon nos ta bisa esey?

7 Pensa un rato. Con bo ta considera otro mandamen-
to biblico, manera e encargo pa haci discipel of e conse-
ho pa reuni hunto pa adora Dios? (Mateo 28:19; Hebreo-
nan 10:24, 25) Sin duda, bo ta cumpli cu nan, aunke no
ta tur biaha ta facil. Kisas e hendenan cu bo ta predica na
dje ta reacciona na un manera negativo. Of ora bo sali
for di trabou, bo ta asina cansa cu bo tin cu haci hopi es-
fuerso pa asisti na e reunionnan cristian. Pero toch bo ta
sigui predica, y bo ta sigui asisti na reunion. Niun hende
no por stop bo, ni sikiera Satanas! Dicon no? Pasobra bo
ta stima Jehova di henter bo curason, y esey ta motiva bo
pa obedece su mandamentonan. (1 Juan 5:3) Y ki bene-
ficio bo ta haya ora bo ta predica y asisti na reunion? Bo
ta sinti un goso y paz den bo curason pasobra bo sa cu
bo ta haciendo e boluntad di Dios. Anto e sintimento-
nan ey, na nan turno, ta fortalece bo. (Nehemias 8:10) Ki
les nos ta saca for di esaki?

8 Pues, mescos cu bo amor pa Dios ta motiva bo pa
obedece e mandamentonan pa predica y pa reuni hun-
to a pesar di obstaculo, e mesun amor ey mester motiva
bo pa obedece e mandato biblico pa “laga [bo] matrimo-
nio ta honorabel”, hasta ora esaki ta parce dificil pa haci.
(Hebreonan 13:4; Salmo 18:29; Eclesiastes 5:4) Ademas,
Jehova lo bendiciona bo esfuerso pa honra bo matrimo-
nio, mescos cu e ta bendiciona e esfuerso cu bo ta haci
pa predica y asisti na reunion.—1 Tesalonicensenan 1:3;
Hebreonan 6:10.

7. (a) Cua ta algun mandamento biblico cu nos ta cumpli cu ne, y
dicon? (b) Ki beneficio nos ta haya ora nos ta obedece nan?
8, 9. (a) Kico por motiva nos pa obedece e mandato pa honra ma-
trimonio, y dicon? (b) Cua ta e dos puntonan cu nos lo bay analisa
awor?

9 Pues, kico bo por haci pa bo matrimonio ta honora-
bel? Di prome, bo tin cu evita comportacion cu ta perhu-
dic’e. Y di dos, bo tin cu dal pasonan cu lo fortalec’e.

EVITA PALABRA Y COMPORTACION CU TA
DESHONRA MATRIMONIO

10 Algun tempo pasa un esposa cristian a bisa: “Mi ta
pidi Jehova duna mi forsa pa mi por soporta e cos aki.”
Soporta kico? El a splica: “Mi casa ta dal mi cu palabra.
Kisas bo no ta mira marca blauw na mi curpa, pero di pa-
den mi curason ta tur na cicatriz debi na e cosnan cu e ta
bisa mi constantemente, manera: ‘Bo tin mi cansa caba!’
of ‘Bo no ta sirbi!’” E esposa aki a trece un problema se-
rio padilanti: abuso verbal, es decir, papiamento di cos
ofensivo den matrimonio.

11 Ta masha tristo ora un pareha cristian ta expresa pa-
labranan cruel na otro, palabra cu ta causa herida emo-
cional cu ta dificil pa cura! Ta bisto cu hende cu ta pa-
pia asina cu otro no tin un matrimonio honorabel. Con
ta bayendo cu bo matrimonio? Un manera pa bo haya
sa ta di puntra bo casa humildemente: “Ki efecto e cos-
nan cu mi ta bisa bo tin riba bo?” Si bo casa ta sinti cu
bo palabranan tur ora bay ta causa herida emocional, bo
mester ta dispuesto pa cambia bo comportacion.—Gala-
tionan 5:15; Efesionan 4:31.

12 Corda cu ora bo ta papia malo cu bo casa, bo ta per-
hudica bo relacion cu Jehova. Bijbel ta bisa: “Si un hende
ta kere cu e ta adora Dios, ma e no ta frena su lenga, e ta
gaña su mes y su adoracion ta envano.” (Santiago 1:26)
Bo manera di papia y bo adoracion no ta dos cos separa

10, 11. (a) Ki comportacion ta deshonra matrimonio? (b) Kico bo
mester puntra bo casa?
12. Con un hende su adoracion por perde balor den bista di Dios?

for di otro. Bijbel no ta apoya e idea cu no ta importa
kico ta pasa na cas, basta bo ta bisa cu bo ta sirbi Dios. No
gaña bo mes, esaki ta un asunto hopi serio. (1 Pedro 3:7)
Por wel’i ta cu den congregacion bo ta habil y diligente,
pero si na cas bo ta hurt bo casa deliberadamente cu pa-
labra, bo ta deshonrando bo matrimonio y bo adoracion
por ta envano den bista di Dios.

13 Parehanan casa mester ta alerta tambe pa nan no
causa otro dolor emocional na maneranan menos direc-
to. Laga nos wak dos ehempel: Un mama soltera regular-
mente ta bel un ruman homber casa di congregacion pa
pidie conseho, y nan ta papia oranan largo. Di otro ban-
da, tur siman un ruman homber soltero ta traha basta
ora den sirbishi di veld cu un ruman muher casa. E ru-
mannan casa den e ehempelnan aki kisas no tin mal in-
tencion; pero con nan comportacion ta afecta nan casa?
Un esposa cu tabata den un situacion asina a bisa: “Ta
duel mi hopi ora mi mira mi esposo ta dedica asina tan-
to tempo y atencion na un ruman muher den congrega-
cion. E ta laga mi sinti cu mi ta inferior.”

14 Ta di compronde cu e ruman casa aki y otronan cu
ta den un situacion similar ta sinti nan gehurt. Nan casa
ta pasando por halto di un norma fundamental cu Dios
a establece pa matrimonio: “Un homber lo bandona su
tata y su mama, y e tin cu pega na su esposa.” (Genesis
2:24, NW ) Claro cu ora un hende casa, e ta keda respeta
su mayornan; pero e versiculo aki ta indica cu den bista
di Dios su obligacion principal ta cu su casa. Y mescos
mester sosode cu su rumannan den fe; aunke un cristian
ta stima nan masha hopi, su responsabilidad principal

13. Con esposo cu esposa por causa otro dolor emocional?
14. (a) Segun Genesis 2:24, ki obligacion un pareha casa tin?
(b) Kico nos mester puntra nos mes?

cu su casa. Pues, ora rumannan casa ta dedica demasia-
do tempo na rumannan den fe of ta mucho familiar cu
nan, vooral cu esnan di e sexo opuesto, nan ta causa ten-
sion den nan matrimonio. Puntra bo mes: ‘Acaso esey
por ta e motibo pakico tin desacuerdo den mi matrimo-
nio? Mi ta duna mi casa e tempo, atencion y cariño cu e
tin derecho riba dje?’

15 Ademas, ora rumannan casa ta dedica demasiado
atencion na un persona di e sexo opuesto cu no ta nan
casa, nan ta pone nan mes den un situacion peligroso.
Lamentablemente, algun ruman casa a haya sintimen-
tonan romantico pa hende cu nan a bira mucho fami-
liar cu ne. (Mateo 5:28) Anto e laso emocional ey a hiba
na comportacion cu ta deshonra matrimonio mas ainda.
Laga nos wak kico apostel Pablo a bisa di e topico aki.

“TENE E CAMA MATRIMONIAL SIN MANCHA”
16 Asina cu Pablo a caba di duna e mandato pa “laga

matrimonio ta honorabel”, el a agrega e spiertamento:
“Tene e cama matrimonial sin mancha, pasobra Dios lo
husga esnan cu ta comete fornicacion y adulterio.” (He-
breonan 13:4) Pablo a uza e expresion “cama matrimo-
nial” pa referi na relacion sexual. Pa e cama matrimonial
keda “sin mancha”, es decir, moralmente limpi, rela-
cion sexual mester tuma luga solamente den matrimo-
nio. Pesey, cristiannan ta cumpli cu e palabranan inspira:
“Alegra bo den e esposa di bo hubentud.”—Proverbionan
5:18.

17 Hende cu ta tene relacion sexual cu un persona cu
no ta nan casa—loke ta adulterio—ta mustra un falta di
respet enorme pa e leynan moral di Dios. Aunke hopi
hende den e mundo djawe ta considera adulterio como
algo normal, cristiannan berdadero no ta laga loke hen-
de ta pensa influencia nan punto di bista tocante esey.
Nan sa cu na final di cuenta, no ta hende, sino ta “Dios
lo husga esnan cu ta comete fornicacion y adulterio.”
(Hebreonan 10:31; 12:29) Pesey, nos ta adopta Jehova su

15. Segun Mateo 5:28, dicon cristiannan casa mester evita di dedica
demasiado atencion na un persona di e sexo opuesto?
16. Ki spiertamento Pablo a duna relaciona cu matrimonio?
17. (a) Dicon cristiannan no ta laga mundo su punto di bista di adul-
terio influencia nan? (b) Con nos por imita e ehempel di Job?

punto di bista di e asunto aki. (Romanonan 12:9) Cor-
da cu patriarca Job a bisa: “Mi a cera un alianza cu mi
wowonan.” (Job 31:1) Si, pa evita e prome paso cu por
hiba na adulterio, cristiannan berdadero ta domina nan
wowo y no ta wak ningun otro hende, fuera di nan casa,
cu pasion.—Wak Appendix, pagina 219-221.

18 Con serio adulterio ta den bista di Jehova? E Ley di
Moises ta duna nos un idea di kico Jehova ta pensa di
esey. Tabatin castigo di morto pa e Israelitanan cu a co-
mete sea adulterio of idolatria. (Levitico 20:2, 10) Bo ta
mira e similaridad entre e dos picanan ey? Tur dos pica a
kibra un compromiso solem: Un Israelita cu a adora un
imagen of dios falso a kibra su pacto cu Jehova, y un Is-
raelita cu a comete adulterio a kibra su pacto cu su casa.
Tur dos tabata un acto di traicion. (Exodo 19:5, 6; Deu-
teronomio 5:9; Malakias 2:14) Pues, ambos pica tabata
repugnante den bista di Jehova, e Dios fiel y confiabel.
—Salmo 33:4.

19 Claro cu cristiannan no ta bou di Ley di Moises.
Toch ta bon pa nos corda cu den Israel di antiguedad
nan a considera adulterio un pica serio. Dicon ta bon pa
corda esaki? Pasobra esey por fortalece nos determina-
cion pa nunca comete e acto di traicion ey. Pensa riba e
comparacion aki: Lo bo drenta un misa, cay na rudia y
resa na un imagen? Casi sigur bo ta bisa: ‘Hamas!’ Awor,
kico si nan ofrece bo un suma grandi di placa pa hacie?
Podise lo bo contesta: ‘Nunca di bo bida!’ Si, pa un cris-
tian berdadero, e idea so di traiciona Jehova adorando
un imagen ta algo repugnante. E mesun repugnancia ey
nos mester sinti pa e idea di traiciona nos Dios, Jehova,

18. (a) Con serio adulterio ta den bista di Jehova? (b) Ki similaridad
tin entre adulterio y idolatria?
19. Kico lo por fortalece nos determinacion pa rechasa adulterio, y
dicon?

y tambe nos casa, door di comete adulterio, sin importa
e motibo cu nos por tin pa comete e pica ey. (Salmo 51:
1, 4; Colosensenan 3:5) Hamas nos lo kier haci algo cu lo
alegra e curason di Satanas y trece deshonor pa Jehova y
pa e union sagrado di matrimonio.

CON BO POR FORTALECE
BO MATRIMONIO?

20 Pero djis evita comportacion cu ta deshonra matri-
monio no ta rebiba bo respet pa bo casa. Kico mas bo tin
cu haci? Pa contesta e pregunta ey, laga nos compara ma-
trimonio cu un cas. Kico ta e cosnan cu ta decora e cas ey
y hacie mas bunita? Loke ta decora e cas ey ta palabra-
nan amabel, atencion y otro muestra di honor y aprecio.
Si e pareha ta hopi uni, ta comosifuera nan cas tin hopi
decoracion cu ta dun’e color y un ambiente caluroso. Si
nan cariño pa otro mengua, e decoracionnan ey ta dis-
parce un pa un, y nan matrimonio ta keda manera un
cas completamente bashi. Lo bo no kier pa esey pasa cu
bo. Mas bien, bo ta desea pa bo “matrimonio ta honora-
bel”, manera Dios ta manda. Con cu bay bin, ta bale la
pena drecha algo cu ta precioso y honorabel. Con bo por
haci esey? E Palabra di Dios ta bisa: “Cu sabiduria un cas
ta wordo traha, y cu comprondemento e ta wordo esta-
bleci. Y cu conocemento e cambernan ta wordo yena cu
tur rikesa precioso y agradabel.” (Proverbionan 24:3, 4)
Laga nos wak con por aplica e palabranan aki na matri-
monio.

21 Entre e ‘rikesanan precioso’ cu ta yena un cas fe-
liz tin e cualidadnan manera berdadero amor, temor di
Dios y fe firme. (Proverbionan 15:16, 17; 1 Pedro 1:7)

20. Kico a pasa den algun matrimonio? Ilustra esey.
21. Con nos por fortalece nos matrimonio gradualmente? (Wak tam-
be e cuadro na pagina 131.)

Puntra bo mes
ˇ Cua ta e bon cualidadnan cu mi casa tin? Con mi por
mustr’e cu mi ta apreci’e?—Proverbionan 14:1; 31:29;
1 Pedro 3:1, 6; 4:8.
ˇ Mi ta purba di compronde kico mi casa ta pensa y sin-
ti, y asina mustra cu mi ta honr’e?—Filipensenan 2:4.
ˇ Mi ta dispuesto pa pasa por halto di e defectonan di
mi casa?—Mateo 6:14,15.
ˇ Ki dia tabata e ultimo biaha cu mi a expresa of mustra
cariño na mi casa?—Cantica di Salomon 2:9-14.

ˇ Ki metanan spiritual
nos dos ta trata di alcan-
sa?—Mateo 6:33, 34;
1 Corintionan 9:24-27.
ˇ Kico mi por haci pa
anima mi casa pa nos lesa
Bijbel y considera e texto
di dia hunto?

CON MI POR FORTALECE MI MATRIMONIO?
Principio: “Laga cada un di boso stima su esposa
manera e ta stima su mes; di otro banda, e esposa

mester tin respet profundo pa su esposo.”
—Efesionan 5:33.



E cualidadnan ey ta fortalece un matrimonio. Pero bo
a ripara con e cambernan ta yena cu “rikesa precioso”?
Esey ta “cu conocemento.” Si, conocemento biblico por
transforma hende su manera di pensa y motiva nan pa
rebiba nan amor pa otro. (Romanonan 12:2; Filipense-
nan 1:9) Pues, cada bes cu abo cu bo casa cay sinta tran-
kilamente pa considera un informacion biblico manera
e texto di dia of un articulo tocante matrimonio publica
den E Toren di Vigilancia of Despertad! ta comosifuera
boso ta analisa un decoracion cu por haci boso cas bu-
nita. Despues boso ta pone e decoracion ey den “e cam-
bernan”, na moda di papia. Esey ta sosode ora amor pa
Jehova motiva boso pa aplica e conseho cu boso a caba
di analisa den boso matrimonio. Cu ki resultado? Boso
cas lo por bolbe haya un poco di e color y ambiente ca-
luroso cu un tempo e tabatin.

22 Claro cu por tuma basta
tempo pa pone tur e decora-
cionnan aki un pa un bek den
bo cas. Pero si bo haci es-
fuerso pa cumpli cu bo par-
ti, lo bo tin e gran satisfaccion
di sa cu bo ta obedeciendo e
siguiente mandamento bibli-
co: “Pa loke ta mustra honor
na otro, tuma e iniciativa.”
(Romanonan 12:10; Salmo
147:11) Riba tur cos, bo es-
fuerso sincero pa honra bo
matrimonio lo yuda bo keda
den e amor di Dios.

22. Ki satisfaccion nos lo tin si nos
haci esfuerso pa fortalece nos matri-
monio?

CON lo bo sinti bo si bo duna un ser keri un regalo, anto
e dicidi di haci mal uzo di dje? Supone cu bo a dun’e un
auto, y despues bo ta haya sa cu el a cor’e na un manera
iresponsabel y a causa daño na otro hende. Sin duda, lo
bo sinti bo masha decepciona.

2 Jehova ta Esun cu ta duna “tur don cu ta bon y tur re-
galo perfecto.” (Santiago 1:17) El a regala nos algo cu ta
distingui nos for di bestia y cu ta haci posibel pa nos ex-
presa nos pensamento- y sintimentonan. Esey ta e capaci-
dad di papia na un manera comprendibel. Anto mescos cu
e auto menciona den e ilustracion, nos por haci mal uzo
di e regalo aki. Nos por imagina con decepciona Jehova ta
sintie ora hende uza nan don di papia na un manera ires-
ponsabel y causa daño na otronan.

3 Pa nos keda den e amor di Dios, nos tin cu uza e don
di papia na e manera cu E kier. Jehova ta bisa bon cla con
nos tin cu papia pa nos agrad’e. Su Palabra ta bisa: “No
laga ningun palabra putri sali for di boso boca, sino sola-
mente loke ta bon pa edifica segun e necesidad di e mo-
mento, pa esaki por comparti loke ta probechoso cu esnan
cu ta tende.” (Efesionan 4:29) Laga nos ban wak dicon nos

1-3. (a) Ki regalo Jehova a duna nos, y con nos por haci mal uzo di
dje? (b) Con nos mester uza nos don di papia pa nos por keda den e
amor di Dios?

CAPITULO 12

Papia “Loke Ta Bon pa Edifica”
“No laga ningun palabra putri sali for di boso boca,

sino solamente loke ta bon pa edifica.”
—EFESIONAN 4:29.



mester domina nos lenga, kico nos mester evita di papia y
con nos por papia “loke ta bon pa edifica.”

DICON NOS MESTER DOMINA NOS LENGA?
4 Un motibo importante pakico nos tin cu domina nos

lenga ta pasobra palabra tin poder. Proverbionan 15:4
(BPK ) ta bisa: “Palabra suave ta pone bo biba di [berdad],
palabra perverso por destruı́ bo totalmente.” E palabra-
nan trankil di un lenga suave por anima hende cu tende
nan. En cambio, e palabranan troci di un lenga malicioso
por desanima un hende. Pues, e palabranan cu nos ta pa-
pia tin e poder pa causa herida of pa cura.—Proverbionan
18:21.

5 Proverbionan 12:18 tambe ta duna un bon descrip-
cion di e poder cu palabra tin. E ta bisa: “Tin hende ta pa-
pia sin pensa, manera hinca di spada.” Si, ora un hende
ta papia sin pensa, e por causa heridanan emocional pro-
fundo y kibra bon amistad. Abo a yega di sinti e hinca
ey di “spada” den bo curason? Pero, palabra por tin un
efecto positivo tambe, manera e mesun proverbio ey ta si-
gui bisa: “Lenga di hende sabi ta trece curamento.” Hende
cu ta haci esfuerso pa demostra sabiduria divino ta midi
nan palabranan. Nan comentarionan bondadoso por cura

4, 5. Con algun proverbio biblico ta describi e poder di palabra?

Un manera di
papia trankil ta

refrescante



curason herida y reestablece bon amistad. Bo ta corda un
ocasion cu bo a sinti e poder curativo di palabra bondado-
so? (Proverbionan 16:24) Como cu nos ta consciente di e
echo cu loke ta sali for di nos boca tin hopi poder, nos lo
kier uza nos palabranan pa cura otro hende, no pa herida
nan.

6 Maske cuanto esfuerso nos haci, nos no por domina
nos lenga completamente. Y esey ta un di dos motibo pa-
kico nos tin cu tene cuidou kico nos ta papia: Pica y im-
perfeccion ta pone cu nos tin e tendencia di haci mal uzo di
nos lenga. Palabra ta sali for di nos curason, y “e intencion
di curason di hende ta malo.” (Genesis 8:21; Lucas 6:45)
Ta pesey nos tin cu haci asina tanto esfuerso pa frena nos
lenga. (Santiago 3:2-4) Aunke nos no por domina nos len-
ga perfectamente, toch nos por sigui haci esfuerso pa me-
hora e manera cu nos ta uz’e. Mescos cu un hende cu ta
landa contra coriente tin cu sigui lucha pa yega canto, asi-
na nos tin cu sigui lucha contra e tendencia pecaminoso
di haci mal uzo di nos lenga.

7 Un di tres motibo pakico nos mester domina nos len-
ga ta pasobra Jehova ta tene nos responsabel pa loke nos ta
bisa. E manera cu nos ta uza nos lenga ta influencia no so-
lamente nos relacion cu otro hende sino tambe nos rela-
cion cu Jehova. Santiago 1:26 ta bisa: “Si un hende ta kere
cu e ta adora Dios, ma e no ta frena su lenga, e ta gaña su
mes y su adoracion ta envano.”�Manera nos a mira den e
capitulo anterior, nos manera di papia ta estrechamente
liga cu nos adoracion. Si nos no ta frena nos lenga—si nos

� E palabra Griego traduci como “envano” ta ser traduci tambe
como “no ta bal nada.”—1 Corintionan 15:17.

6. Dicon nos tin cu haci asina tanto esfuerso pa frena nos lenga?
7, 8. Te na ki grado Jehova ta tene nos responsabel pa loke nos ta
bisa?

ta papia cosnan ofensivo y venenoso—tur loke nos ta haci
pa sirbi Dios lo por perde balor den su bista. Esey no ta un
cos serio pa pensa ariba?—Santiago 3:8-10.

8 Ta bisto anto cu nos tin bon motibo pa no haci mal
uzo di nos don di papia. Pero prome cu nos considera con
nos lo por papia pa edifica otro hende, laga nos analisa e
tipo di habla cu un cristian berdadero mester evita cueste
loke cueste.

PALABRA CU TA KIBRA HENDE
9 Palabra malo. Papiamento di palabra malo, di cosnan

vulgar y di blasfemia contra Dios a bira un parti nor-
mal di hende su manera di papia di tur dia. Hopi hen-
de ta uza palabra malo ora nan ta rabia of djis pa expresa
nan mes mas fuerte. Comediantenan sa gusta uza pala-
branan vulgar y chistenan dobel sentido pa pone hende
hari. Ma esey no ta cos di hari. Un 2.000 aña pasa, apos-
tel Pablo, bou di inspiracion, a conseha e congregacion di
e Colosensenan pa ‘no laga palabra malo sali for di nan
boca.’ (Colosensenan 3:8) Y el a bisa e congregacion di e
Efesionan cu “chansanan vulgar” ta entre e cosnan cu ‘no
mester menciona mes meymey’ di cristiannan berdadero.
—Efesionan 5:3, 4.

10 Papiamento di palabra malo y di cosnan vulgar ta
ofende Jehova y tambe hende cu ta stim’e. Pues, nos amor
pa Jehova ta motiva nos pa rechasa e tipo di habla ey, ya
cu e por ta un forma di “impureza”, y impureza ta un di
“e obranan di carni” cu Pablo a menciona. (Galationan 5:
19-21) Esaki ta un asunto serio. Un persona por ser expul-
sa for di e congregacion si, a pesar di a haya varios spierta-

9, 10. (a) Ki tipo di habla a bira masha normal den e mundo dja-
we? (b) Dicon nos mester rechasa papiamento di palabra malo y di
cosnan vulgar? (Wak tambe e nota.)

mento, e ta sigui papia abiertamente of den dobel sentido
tocante topiconan sumamente inmoral, indecente of per-
verso y ta nenga di arepenti y corigi su mes.�

11 Redashi y calumnia. Hende gusta papia tocante bida
di otro hende. Esey riba su mes no ta malo si ta trata di in-
formacion positivo of util, manera ken a caba di batisa of
ken tin mester di animacion. Por ehempel, e cristiannan
di prome siglo tabata hopi interesa den e bienestar di nan
rumannan den fe, y sin ningun malicia nan a compar-
ti informacion apropia tocante otro. (Efesionan 6:21, 22;
Colosensenan 4:8, 9) Loke si ta malo ta pa papia cosnan
cu ta troce berdad of cu ta revela detaye di hende su bida
priva. Esaki lo por hiba na algo mas grave ainda, esta, ca-
lumnia. Esey ta ora un persona ta presenta acusacion falso
cu ta difama y daña reputacion di otro hende. Por ehem-
pel, e fariseonan a lanta calumnia contra Hesus pa daña su
nomber. (Mateo 9:32-34; 12:22-24) Redo malicioso of ca-
lumnia hopi biaha ta hiba na pleito y desunion.—Prover-
bionan 26:20.

12 Kico Jehova ta pensa di hende cu ta uza nan don di
papia pa difama otronan of pa causa desunion? Nan no
tin su aprobacion. Es mas, e ta odia esun cu ta “sembra
desunion entre rumannan.” (Proverbionan 6:16-19) E pa-
labra Griego traduci como “calumniado” ta diabolos, loke
ta un titulo cu Bijbel ta uza tambe pa Satanas. E ta e
“Diabel”, es decir, e Calumniado cu ta difama Dios.

� Den Bijbel, e expresion “impureza” tin un nificacion amplio y ta
abarca un variedad grandi di pica. Aunke no ta necesario pa forma
un comite hudicial den caso di tur tipo di impureza, un persona cu
ta sigui comete impureza grave y no ta arepenti lo ser expulsa for di
e congregacion.—2 Corintionan 12:21; Efesionan 4:19; wak e “Pre-
gunta di Lector” den E Toren di Vigilancia di 15 di juli 2006.

11, 12. (a) Ki ora ta malo pa papia riba bida di otro hende? (b) Di-
con sirbidornan di Jehova mester evita calumnia?

(Revelacion 12:9, 10) Claro cu ningun di nos lo kier papia
cosnan cu ta haci nos un “diabel”, esta, un calumniado.
Den e congregacion no tin luga pa calumnia ni pa e obra-
nan di carni cu esey ta fomenta, manera “pleitamento”
y “desunion.” (Galationan 5:19-21) Pesey, prome cu nos
conta cualkier cos tocante un persona, nos mester puntra
nos mes: ‘Mi tin sigur cu esaki ta berdad? Ta un muestra
di amor pa conta otro hende di e cos aki? Ta necesario of
consehabel pa laga otro hende sa esaki?’—1 Tesalonicen-
senan 4:11.

13 Papiamento di cos ofensivo. Manera nos a mira caba,
palabra por haci hopi daño. Ta berdad cu debi na im-
perfeccion, nos tur tin biaha ta bisa cosnan cu despues
ta duel nos. Pero Bijbel ta spierta nos pa un forma di pa-
pia cu sigur no ta aceptabel den congregacion ni den un
cas cristian. Pablo a anima e cristiannan: “Kita tur tipo di
amargura malicioso, rabia, furia, gritamento y papiamen-
to di cos ofensivo for di boso.” (Efesionan 4:31) Otro tra-
duccionnan di Bijbel ta uza na luga di “papiamento di cos
ofensivo” expresionnan manera “palabra cu ta pica”, “ple-
gamento” y “insulto.” Papiamento di cos ofensivo—cu ta
encera uzo di palabranan cu ta insulta hende, palabra-
nan skerpi y critica constante—ta trapa hende su dignidad
y respet propio. Vooral mucha, como cu nan curason ta
mas tierno y inocente, por ser afecta mas lihe pa papia-
mento di cos ofensivo.—Colosensenan 3:21.

14 Bijbel ta condena fuertemente e custumber di humi-
lia y insulta hende cu palabranan denigrante. Un perso-
na cu ta haci esey ta den un situacion masha peligroso, ya
cu un “hende cu ta cana zundra” por ser expulsa for di e
congregacion si e no haci caso di e esfuersonan cu e ru-

13, 14. (a) Ki efecto papiamento di cos ofensivo por tin riba otro
hende? (b) Dicon hende cu ta cana zundra ta den un situacion peli-
groso?

mannan ta haci pa yud’e cambia. Es mas, e por hasta per-
de bida eterno bou di e Reino di Dios. (1 Corintionan 5:
11-13; 6:9, 10) Ta bisto anto cu di ningun manera nos por
keda den e amor di Dios si nos tin e custumber di papia
palabranan cu ta kibra hende, manera palabra malo, men-
tira of insulto.

PALABRA CU TA “BON PA EDIFICA”
15 Con nos por uza e don di papia manera Jehova kier

pa nos uz’e? Wel, corda cu su Palabra ta urgi nos pa papia
“solamente loke ta bon pa edifica.” (Efesionan 4:29) Jeho-
va ta keda contento ora nos ta papia palabranan construc-
tivo cu ta anima y fortalece otro hende. Pa haci esey, nos
tin cu siña pensa bon prome. Bijbel no ta duna un lista
di palabra “sano” ni un set di regla detaya. (Tito 2:8) Pa
nos por papia loke ta “bon pa edifica”, nos mester tene na
mente tres factor simpel pero importante: Loke nos ta pa-
pia mester ta sano, berdad y bondadoso. Cu e tres caracte-
risticanan importante ey na mente, laga nos analisa algun
ehempel specifico di habla edificante.—Wak e cuadro “Mi
Manera di Papia Ta Edificante?” na pagina 140.

16 Elogio sincero. Tanto Jehova como Hesus a reconoce
e importancia di duna palabra di elogio y di aprobacion.
(Mateo 3:17; 25:19-23; Juan 1:47) Como cristian, nos tam-
be ta haci bon di elogia hende na un manera sincero. Di-
con? Pasobra Proverbionan 15:23 ta bisa: “Ki bon ta un
palabra duna na ora!” Puntra bo mes: ‘Con ami ta sinti mi
ora un hende elogia mi na un manera sincero? Acaso esey
no ta anima mi y pone mi sinti mi bon?’ Y ta natural cu
bo ta sinti asina, ya cu un palabra sincero di elogio ta laga
bo sa cu un hende tin atencion pa loke bo ta haci, cu un

15. Ki forma di papia “ta bon pa edifica”?
16, 17. (a) Dicon nos mester elogia otro hende? (b) Ki oportunidad
pa elogia otro hende nos tin den congregacion, y na cas?

Puntra bo mes
ˇ Ki dia tabata e ultimo biaha cu mi a elogia un
hende pa un cos cu el a haci?—1 Corintionan 11:2;
Revelacion 2:1-3.
ˇ Mi ta pidi cos cu bon manera y ta gradici hende,
y asina mustra respet?—Genesis 24:17; Juan 11:41.
ˇ Den combersacion, mi ta papia casi semper tocan-
te mi mes, of mi ta mustra interes tambe den loke
otro hende ta pensa y sinti?—Filipensenan 2:3, 4;
Santiago 1:19.
ˇ Mi ta uza informacion
cu mi sa di otro hende
pa edifica nan, of mi
ta uz’e pa kibra nan?
—Proverbionan 15:1, 2.
ˇ Kico mi ta pensa di
uzo di palabra malo,
y con esey ta revela
loke tin den mi
curason?—Lucas 6:45;
Santiago 3:10, 11.

MI MANERA DI PAPIA TA EDIFICANTE?
Principio: “Laga boso palabranan semper ta

cu gracia.”—Colosensenan 4:6.

hende ta interesa den bo y cu bo esfuerso ta bale la pena.
Tambe e ta duna bo mas confianza den bo mes y ta moti-
va bo pa ta mas diligente ainda den futuro. Pues, siendo
cu nos tur ta gusta ricibi elogio, nos no mester haci nos
best tambe pa duna elogio?—Mateo 7:12.

17 Si nos custumbra di busca e cosnan positivo den otro
hende, semper nos lo haya motibo pa elogia nan. Kico ta
algun cos positivo cu nos por mira den congregacion? Por
ehempel, nos por tende un discurso bon desaroya, nos
por mira un hoben cu ta lucha pa alcansa metanan spiri-
tual of nos ta ripara un ruman di edad cu semper ta na
reunion a pesar cu e tin problema cu salud. Algun palabra
di elogio sincero lo por touch nan curason y fortalece nan
determinacion pa sirbi Jehova. Y na cas awor? Tanto espo-
so como esposa tin e necesidad di tende palabranan bon-
dadoso di elogio y di aprecio for di otro. (Proverbionan 31:
10, 28) Mucha specialmente ta sinti nan bon ora ta tuma
nan na cuenta y laga nan sinti cu nan ta aprecia. Mescos
cu mata mester di awa y luz pa bona, asina mucha mester
di palabra di elogio y di aprobacion pa nan por bay bon.
Pues mayornan, busca oportunidad pa elogia boso yiu-
nan pa nan bon cualidadnan y e esfuerso cu nan ta haci.
Asina boso ta duna nan mas curashi y confianza den nan
mes y ta motiva nan pa haci nan best mas ainda.

18 Consuelo y animacion. Jehova ta profundamente inte-
resa den hende “humilde y di spirito kibra.” (Isaias 57:15)
Su Palabra ta urgi nos pa “sigui anima otro” y “papia pala-
branan di consuelo cu esnan deprimi.” (1 Tesalonicense-
nan 5:11, 14) Nos por tin sigur cu Dios ta tuma nota y ta
keda contento cu e esfuerso cu nos ta haci pa consola y
anima nos rumannan den fe, cu ta hopi kibra di tristeza.

18, 19. Dicon nos mester haci nos best pa consola y anima ruman-
nan den fe, y con nos por haci esey?

19 Pero kico bo por bisa
pa edifica y anima un ru-
man cu ta desanima y de-
primi? No sinti cu bo
mester resolve e proble-
ma. Den hopi caso, al-
gun palabra simpel ta e
cos di mas mihor. Sigu-
ra e persona desanima cu
bo ta interesa den dje y
ta apoy’e. Tambe bo por
haci oracion cu ne y pidi
Jehova yud’e mira cuan-
to hende ta stim’e, inclu-
so Jehova mes. (Santiago
5:14, 15) Sigur’e cu e con-
gregacion mester di dje y
ta apreci’e. (1 Corintio-
nan 12:12-26) Lesa un versiculo di Bijbel cu ta record’e cu
Jehova realmente ta interesa den dje. (Salmo 34:18; Ma-
teo 10:29-31) Si bo tuma bo tempo pa consola e ruman
desanima cu algun “bon palabra” cu ta sali for di bo cura-
son, lo e sinti su mes mas stima y aprecia.—Proverbionan
12:25.

20 Conseho cu ta efectivo. Como hende imperfecto, nos
tur tin mester di conseho de bes en cuando. Bijbel ta ani-
ma nos pa ‘scucha conseho y acepta disciplina, pa nos por
ta sabi pa resto di nos bida.’ (Proverbionan 19:20) No ta e
ancianonan so ta duna conseho. Por ehempel, mayornan
tambe tin cu conseha nan yiunan. (Efesionan 6:4) Y ru-
mannan muher spiritualmente maduro kisas tin cu con-
seha rumannan muher mas hoben. (Tito 2:3-5) Amor pa

20, 21. Menciona algun factor cu ta haci un conseho efectivo.

Jehova ta keda contento
ora nos ta papia palabra
cu ta edifica otro hende

prohimo ta motiva nos pa formula nos conseho di tal ma-
nera cu e persona por acept’e sin sintie ataca. Kico por
yuda nos duna conseho di e manera ey? Laga nos analisa
tres factor cu ta haci un conseho mas efectivo: e actitud y
motivacion di esun cu ta duna e conseho, e base pa duna
e conseho y e manera cu ta duna e conseho.

21 E prome factor ta cu conseho efectivo ta cuminsa cu
esun cu ta duna e conseho. Puntra bo mes: ‘Ki ora ta mas
facil pa ami acepta un conseho?’ Wel, esey ta ora bo sa cu
esun cu ta duna bo conseho ta realmente interesa den bo
y cu e no ta duna bo conseho pasobra e ta sintie frustra
of pasobra e tin un motibo egoista. Pues, ora abo ta con-
seha otro hende, bo tambe mester tin e mesun actitud y
motivacion. E di dos factor pa duna conseho exitoso ta cu
e mester ta basa riba e Palabra di Dios. (2 Timoteo 3:16)
Tur loke nos ta bisa mester ta basa riba Bijbel, sea cu nos ta
les’e directamente for di Bijbel of no. Pues, ancianonan ta
tene cuidou pa no impone nan propio opinion riba otro
hende. Nan no ta troce ni manipula textonan biblico tam-
poco pa laga parce cu esakinan ta apoya nan ideanan. E di
tres factor ta pa ofrece e conseho na e forma adecuado.
Conseho sasona cu bondad semper ta mas facil pa acepta
y ta laga e persona cu ta ricibie keda cu su dignidad.—Co-
losensenan 4:6.

22 Un cos ta sigur, e capacidad di papia ta un regalo ma-
raviyoso di Dios. Y como cu nos ta stima Jehova, nos kier
haci bon uzo di e regalo aki. Laga nos corda cu e palabra-
nan cu nos ta papia tin poder: nan por edifica hende of ki-
bra nan. Pues, laga nos haci esfuerso pa semper uza e rega-
lo aki manera Jehova kier, esta, “pa edifica” otro hende.
Asina nos lo ta un bendicion pa e hendenan rond di nos
y, ademas, lo e yuda nos keda den e amor di Dios.

22. Kico ta bo determinacion relaciona cu e uzo di bo don di papia?

HESUS a bisa cu “e adoradornan berdadero lo adora e Tata cu
spirito y cu berdad, pasobra, en realidad, e Tata ta busca es-
nan cu kier ador’e asina.” ( Juan 4:23) Ora Jehova haya per-
sonanan asina—mescos cu el a haya abo—e ta hala nan cerca
dje y cerca di su Yiu. ( Juan 6:44) Esta un gran honor esey ta!
Sinembargo, hende cu ta stima e berdad di Bijbel tin cu “si-
gui haci sigur di loke ta agrada Señor”, pasobra Satanas ta un
maestro di engaño, y nos ta core peliger di cay den su trampa.
—Efesionan 5:10; Revelacion 12:9.

2 Por ehempel, wak kico a pasa na Sero di Sinai ora cu e Is-
raelitanan a pidi Aaron traha un dios pa nan. Aaron a compla-
ce nan y a traha un bishe di oro, ma el a haci comosifuera
e bishe a representa Jehova. E di: ‘Mañan lo tin un fiesta pa
Jehova.’Acaso Jehova no aworrycu nan a mescla religion ber-
dadero cu religion falso? Claro cu el a worry! El a laga mata
un 3.000 hende cu a adora e idolo. (Exodo 32:1-6,10, 28) Kico
nos por siña for di e relato aki? Si nos kier keda den e amor di
Dios, nos tin cu percura pa nos “no mishi cu nada impuro” y
haci esfuerso pa proteha e berdad contra tur forma di corup-
cion.—Isaias 52:11; Ezekiel 44:23; Galationan 5:9.

3 Lamentablemente, den tempo di e prome cristiannan

1. Ki sorto di hende Jehova ta hala cerca dje, y dicon nan mester keda
alerta?
2. Splica kico Jehova ta pensa di hende cu ta purba mescla religion
berdadero cu religion falso.
3, 4. Dicon nos mester tene cuenta cu e principionan di Bijbel ora
nos ta analisa custumber- y celebracionnan popular?

CAPITULO 13

Celebracionnan Cu No
Ta Agrada Dios

“Sigui haci sigur di loke ta agrada Señor.”
—EFESIONAN 5:10.



tambe tabatin intento pa desvia nan for di siñansa berdade-
ro. Na principio esey no a logra, pasobra e apostelnan taba-
ta frena e asunto. Despues cu nan a muri, e cristiannan falso,
kendenan no tabata stima e berdad, a cuminsa adopta hopi
custumber, celebracion y dia “sagrado” for di paganismo
y haci comosifuera e cosnan ey tabatin un origen cristian.
(2 Tesalonicensenan 2:7,10) Den e capitulo aki nos lo analisa
algun celebracion. Segun cu nos ta haci esey, tuma nota con
nan ta refleha e spirito di mundoy no di Dios. Por lo general,
e celebracionnan di mundo tin un cos en comun: Nan ta tra-
ha riba e deseonan di carni y ta promove creencia falsoy bru-
heria, cosnan cu ta caracteristica di “Babilonia e Grandi.”�
(Revelacion 18:2-4, 23) No lubida cu Jehova sa bon bon for
di cua practicanan religioso repugnante hopi custumber po-
pular a origina. No tin duda cu e ta haya e celebracionnan ey
mes ofensivo awe cu antes. Acaso no ta su punto di bista mes-
ter ta esun di mas importante pa nos?—2 Juan 6, 7.

4 Como cristian berdadero, nos sa cu cierto celebracion no
ta agrada Jehova. Pero nos mester ta firmemente determina
tambe den nos curason pa no tin nada di haber cu nan. Pues,
ta bon pa nos repasa dicon e celebracionnan ey no ta agrada
Jehova. E ora ey nos lo ta mas dicidido pa evita cualkier cos
cu lo por stroba nos di keda den e amor di Dios.

PASCO, UN OTRO NOMBER
PA ADORACION DI SOLO

5 Bijbel no ta menciona ningun caminda cu a celebra Hesus
su fecha natal. De echo, nos no sa mes ki dia precies el a nace.
Pero un cos ta sigur, e no a nace dia 25 di december ora cu ta

� Wak e cuadro “Mi Mester Participa den e Celebracion?” na pagi-
na 148-149. E Indice di Publicacion Watch Tower, publica pa Testigonan
di Jehova, ta menciona un cantidad di dia di fiesta y celebracion speci-
fico.

5. Dicon nos por ta sigur cu Hesus no a nace dia 25 di december?

winter den e parti ey di mundo.� Dicon nos ta bisa asina? Pa
cuminsa, Lucas a skirbi cu ora Hesus a nace “tabatin wardado
di carne ta biba pafo den cunucu”, cuidando nan carnenan.
(Lucas 2:8-11) Si nan tabatin e custumber di “biba pafo den
cunucu” henter aña, lo no tabata necesario pa menciona esey.
Pero como cu awasero friu y sneeuw tabata cay na Betlehem
den winter, e wardadonan no tabata keda “biba pafo den cu-
nucu”, sino mas bien, nan tabata tene nan carnenan paden.
Ademas, Jose cu Maria a bay Betlehem pasobra Cesar Augusto
a duna ordo pa tene un censo. (Lucas 2:1-7) Ta masha straño
cu Cesar lo a ordena e pueblo Hudiu, cu no tabatin ley cu e go-
bernacion Romano, pa bay e stad natal di nan antepasadonan
den winter pa registra nan mes.

6 Nos no ta haya e origen di Pasco den Bijbel, sino den fies-
ta pagano di antiguedad. Un di nan tabata Saturnalia, un cele-
bracion dedica na Saturno, e dios Romano di agricultura. Un
otro celebracion tabata “e fecha natal di e solo invencibel”,
segun New Catholic Encyclopedia. E dia ey a cay riba 25 di de-
cember, segun calculo di e devotonan di e dios Mitra. E enci-
clopedia a sigui bisa cu “Pasco a origina den un epoca cu ado-
racion di solo tabata masha importante na Roma”, esta, un
tres siglo asina despues di morto di Cristo.

7 Durante e celebracionnan ey, e paganonan tabata duna
otro regalo y organisa banketenan grandi, practicanan cu te
awe ta parti di celebracion di Pasco. Mescos cu ta e caso awe,
gran parti di e dunamento di regalo durante e temporada di
fiesta ey no tabata na harmonia cu e spirito di 2 Corintionan

� Basa riba cronologia biblico y historia, Hesus a nace probablemente
na aña 2 prome cu nos era, den e luna Hudiu cu yama etanim, cu segun
nos kalender actual ta cay den september/october.—Wak Perspicasia pa
Compronde e Scritura, na Spaño, Volumen 2, pagina 84-85, publica pa
Testigonan di Jehova.

6, 7. (a) Di unda e custumbernan di Pasco a origina? (b) Ki contras-
te nos por mira entre dunamento di regalo durante Pasco y ora un
cristian ta duna regalo?

146 “Keda den e Amor di Dios”



9:7, cu ta bisa: “Laga cada hende haci manera el a dicidi den su
curason, no di mala gana, ni forsa, pasobra Dios ta stima hen-
de cu ta duna cu alegria.” Amor ta motiva cristiannan berda-
dero pa duna, sin cu nan ta spera nada a cambio, y sin cu e
dunamento ta mara na un cierto fecha. (Lucas 14:12-14; Echo-
nan 20:35) Ademas, nan ta masha contento cu nan a ser libra
di tanto e tension y ansiedad cu Pasco ta trece cu ne y tambe
di e carga financiero.—Mateo 11:28-30; Juan 8:32.

8 Pero tin hende ta insisti cu ta regalo di hacimento di aña e
astrologonan a duna Hesus. En realidad, no ta asina. Nan sim-
plemente a duna regalo como muestra di reconocemento na
un persona importante, manera tabata e custumber den tem-
po biblico. (1 Reynan 10:1, 2, 10, 13; Mateo 2:2, 11) De echo,
no ta e anochi cu Hesus a nace nan a bay cerca dje. Nan a

8. Ta regalo di hacimento di aña e astrologonan a duna Hesus? Spli-
ca esey.

Amor ta motiva
cristian berdadero pa

duna regalo



Puntra bo mes lo siguiente ora bo ta analisa un
celebracion of tradicion popular
ˇ Ta bisto cu e ta origina di un practica of siñansa
di religion falso of hasta di spiritismo of bruheria?
—Isaias 52:11; 1 Corintionan 4:6; 2 Corintionan
6:14-18; Revelacion 18:4.
ˇ E ta duna indebido honor of elogio na un hende,
un organisacion of un simbolo nacional?
—Jeremias 17:5-7; Echonan 10:25, 26;
1 Juan 5:21.
ˇ E ta halsa un nacion, cultura of rasa riba otro?
—Echonan 10:34, 35; 17:26.
ˇ E ta manifesta “e spirito di mundo” cu ta opone
Dios su spirito santo?—1 Corintionan 2:12;
Efesionan 2:2.
ˇ Lo mi pone hende trompica si mi participa den
dje?—Romanonan 14:21.
ˇ Si mi dicidi di no participa den dje, ki argumento
lo mi uza pa splica mi posicion na un manera res-
petuoso?—Romanonan 12:1, 2; Colosensenan 4:6.

E siguiente textonan di Bijbel por yuda bo contesta
mas pregunta tocante celebracion popular:
ˇ “[E Israelitanan infiel] a mescla cu e nacionnan y
a siña nan practicanan.”—Salmo 106:35.

MI MESTER PARTICIPA DEN E CELEBRACION?
Principio: “ ‘Sali for di meymey di nan,

y separa boso’, Jehova ta bisa, ‘y stop di mishi
cu loke ta impuro’; ‘y lo mi ricibi boso.’ ”

—2 Corintionan 6:17.

ˇ “E persona fiel den e cos di mas chikito ta fiel
tambe den hopi cos, y e persona inhusto den e cos
di mas chikito ta inhusto tambe den hopi cos.”
—Lucas 16:10.
ˇ “Boso no ta parti di mundo.”—Juan 15:19.
ˇ “Boso no por ta come na ‘e mesa di Jehova’ y na
e mesa di demoño.”—1 Corintionan 10:21.
ˇ “Den pasado boso a dedica suficiente tempo caba
na cumpli cu boluntad di hende di e nacionnan,
esta, tempo cu boso tabata hiba un bida di conducta
sinberguensa, di pasionnan desenfrena, buracheria,
paranda, fiestanan di bebemento y idolatria repug-
nante.”—1 Pedro 4:3.



bishita Hesus hopi luna despues, ora cu e no tabata un baby
recien naci mas den pesebre, sino bibando den un cas.

LOKE BIJBEL TA BISA DI HACIMENTO DI A
˜

NA
9 Aunke semper nacemento di un baby tabata y ta un oca-

sion di alegria, Bijbel no ta menciona celebracion di e fecha
natal di ningun sirbidor di Dios. (Salmo 127:3) Acaso e escri-
tornan di Bijbel simplemente a lubida di menciona cu tabatin
un celebracion di hacimento di aña pa e Yiu di Dios? No, pa-
sobra Bijbel ta papia si di dos fiesta di hacimento di aña: di
Farao di Egipto y di Herodes Antipas. (Genesis 40:20-22;
Marco 6:21-29) Pero e ta presenta ambos suceso den un luz ne-
gativo. Durante e fiesta di hacimento di aña di Farao, nan a

9. Kico a sosode na e unico fiestanan di hacimento di aña mencio-
na den Bijbel?

Ta remarcabel cu e dia di mas importante den e
religion cu yama satanismo ta un hende su fecha
natal. Dicon? Pasobra segun e religion ey, cada per-
sona por considera su mes un dios si e kier. Pues pa
nan, ora un hende ta celebra e dia cu e ta haci aña,
e ta celebra e dia cu un dios a nace. Claro cu ma-
yoria di hende no ta comparti e punto di bista ex-
tremo y egoista aki. Sinembargo, segun e buki The
Lore of Birthdays: “Otro dianan di fiesta ta alegra
bo curason, ma hacimento di aña ta eleva bo ego.”

Despues di hacimento di aña, ta e anochi di Wal-
purgis y esun di Halloween (na Spaño, Noche de
Brujas) ta e dianan mas “sagrado” riba kalender di
satanismo. Segun un diccionario, e anochi di Wal-
purgis ta bispo di prome di mei, y hende ta kere
cu e anochi ey tur heks ta bin hunto na un luga
specifico.

DIANAN “SAGRADO” DI SATANISMO



kita cabes di un di su sirbidornan. Pio ainda, durante e fiesta
di hacimento di aña di Herodes, nan a kita cabes di Juan Bau-
tista, un sirbidor di Dios.

10 The World Book Encyclopedia ta bisa cu “e prome cristian-
nan a considera celebracion di un hende su dia di nacemento
un custumber pagano.” Por ehempel, e Griegonan di antigue-
dad tabata kere cu cada persona tabatin un spirito wardado cu
tabata presente na su nacemento y cu despues di esey a sigui
proteh’e. E spirito ey “tabatin un relacion magico cu e dios
riba kende su dia di nacemento e persona a nace”, segun e
buki The Lore of Birthdays (E Tradicion di Hacimento di Aña).
Ademas, pa hopi tempo caba hende ta conecta e fecha di na-
cemento cu astrologia y horoscop.

11 Sirbidornan di Dios di pasado a rechasa hacimento di aña
no solamente pasobra e tabata conecta cu paganismo y spi-
ritismo, sino probablemente pa un otro motibo tambe. Kico
esey tabata? Nan tabata hende humilde y modesto cu no a
mira e dia cu nan a bin na mundo como algo asina importan-
te cu mester a celebr’e.� (Mikeas 6:8; Lucas 9:48) Al contrario,
nan a duna gloria na Jehova y a gradicie pa e maraviyoso re-
galo di bida.�—Salmo 8:3, 4; 36:9; Revelacion 4:11.

12 Eclesiastes 7:1 ta bisa: “Un bon nomber ta mihor cu un
bon enguente, y e dia di un hende su morto ta mihor cu e dia
di su nacemento.” Den e versiculo aki, nos “nomber” ta e bon
reputacion cu nos a adkiri cerca Dios pa medio di nos sirbishi
fiel. Pa e motibo ey, tur hende cu muri fiel ta keda graba den

� Wak e cuadro “Dianan ‘Sagrado’ di Satanismo”, na pagina 150.
� Segun e pacto di Ley, un muher mester a presenta un ofrenda pa pica

na Dios despues di duna luz. Esaki tabata un recordatorio bon cla cu ma-
yornan ta pasa pica pa nan yiunan. (Levitico 12:1-8) E rekisito legal aki
a yuda e Israelitanan tene un punto di bista balansa di nacemento di un
yiu, y esey kisas a descurasha nan pa adopta custumber pagano relacio-
na cu hacimento di aña.—Salmo 51:5.

10, 11. Con e cristiannan di prome a mira e celebracion di hacimen-
to di aña, y dicon?
12. Den ki sentido e dia cu nos muri ta mihor cu e dia cu nos nace?

e memoria di Dios y tin e garantia cu nan lo bolbe biba. (Job
14:14,15) Ta bonpa tuma nota cu e unico cos cu Bijbel ta man-
da cristiannan pa conmemora no ta un nacemento, sino un
morto, esta, esun di Hesus, kende su “nomber” ta esencial pa
nos salbacion.—Lucas 22:17-20; Hebreonan 1:3, 4.

PASCO DI RESURECCION:
UN CAPA PA RITO DI FERTILIDAD

13 Hende ta bisa cu Pasco di Resureccion, of Pasco Grandi,
ta pa conmemora e resureccion di Hesus, pero en realidad
esey a sali for di religion falso. Pensa un rato, kico coneu y
webotin di haber cu Pasco di Resureccion? Segun Encyclopæ-
dia Britannica, for di hopi tempo pasa webo “tabata un sim-
bolo importante di bida nobo y resureccion”, mientras cu
coneu a fungi como simbolo di fertilidad. Pues, maske hen-
de ta pretende di conmemora e resureccion di Cristo duran-
te Pasco di Resureccion, ta bisto cu e ta un rito di fertilidad.�

14 Jehova lo a aproba pa nan conmemora e resureccion di
su Yiu cu rito repugnante di fertilidad? Absolutamente cu
no! (2 Corintionan 6:17,18) De echo, Bijbel nota manda mes
pa conmemora e resureccion di Hesus y pa colmo, den algun
pais nan a dun’e un nomber pagano, loke ta haci e celebra-
cion un acto mas grandi di deslealtad ainda.

ORIGEN DI HALLOWEEN
15 Kico ta e origen di Halloween? Halloween ta abreviacion

di e nomber Ingles All Hallows’ Eve y ta nifica “bispo di Dia

� E nomber Ingles pa Pasco di Resureccion, esta Easter, ta ser conecta
cu Eostre (of Ostara), e diosa Anglosahon di aurora y lente. E tabata tam-
be un diosa di fertilidad. Segun The Dictionary of Mythology, e diosa ey
tabatin un coneu riba luna cu gusta webo y den obranan di arte nan ta-
bata present’e tin biaha como un diosa cu cabes di coneu.

13, 14. Di unda e custumbernan popular di Pasco di Resureccion a
bin?
15. Kico ta e origen di Halloween, y ki detayenan significativo bo por
menciona relaciona cu e fecha cu ta celebr’e?

di Tur Santo” (na Spaño e yama Noche de Brujas). Nan ta ce-
lebra e fiesta aki, conoci pa su decoracionnan straño, mane-
ra heks y kabouter, dia 31 di october. Su origen ta di e epoca
di e antiguo pueblo Celtico di Gran Britania y Irlanda. Tur
aña, riba e anochi di e luna yen mas cerca di 1 di novem-
ber, nan a celebra e fiesta di Samhain (cu ta nifica “Fin di Zo-
mer”). Nan tabata kere cu durante e anochi di Samhain, e
cortina entre e mundo humano y esun sobrenatural tabata
habri y cu mal spiritoy bon spirito tabata cana rond riba tera.
Nan tabata kere cu alma di e defuntonan tabata regresa nan
cas, y famianan tabata pone cuminda y bibida pa e spirito-
nan di bishita, cu e speransa di calma nan. Pues awe, ora mu-
cha bisti na spirito of heks ta bay di cas pa cas, menasando
di haci un travesura si nan no haya mangel, nan ta continua
inconscientemente cu e antiguo ritual pagano di Samhain.

TENE BO DIA DI CASAMENTO PURO
16 Bijbel ta menciona ‘stem di bruidegom y di bruid’ en-

tre e cosnan cu ta caracterisa Babilonia e Grandi, e imperio
mundial di religion falso. (Revelacion 18:23) Dicon? Pa un
parti esaki ta debi na religion falso su tantisimo practicanan
liga cu bruheria cu por contamina un matrimonio for di e
dia di casamento.—Marco 10:6-9.

17 E tradicion- of custumbernan aki, cu ta varia di un pais
pa otro, por parce inocente pero kisas nan a sali for di prac-
ticanan babilonico cu supuestamente ta trece “fortuna” of
“suerte” pa e pareha recien casa y nan invitadonan. (Isaias
65:11; BPK ) Tuma por ehempel e tradicion di tira aros of
strooichi. E tradicion aki kisas a sali for di e idea cu cumin-
da ta calma mal spirito y ta evita cu nan ta causa daño na e
bruid y bruidegom. Ademas, for di hopi tempo pasa hende

16, 17. (a) Dicon parehanan cristian cu ta plania pa casa mester
analisa e custumbernan local di casamento den luz di Bijbel? (b) Re-
laciona cu tradicionnan manera tira aros of strooichi, kico un cristian
mester tene cuenta cu ne?

misteriosamente tabata conecta aros cu fertilidad, felicidad
y bida largo. Ta bisto cu ken cu kier keda den e amor di Dios
lo evita tal custumber contamina.—2 Corintionan 6:14-18.

18 Sirbidornan di Jehova ta evita tambe e practicanan di
mundo cu ta kita e dignidad di un casamento y di e fiesta di
casamento of cu por molestia e consenshi di algun hende. Por
ehempel, nan no ta duna speech cu ta contene comentario-
nan sarcastico of dobel sentido, ni nan no ta haci mal chansa
of bisa cosnan cu por brongosa e pareha recien casa y otro
hende. (Proverbionan 26:18,19; Lucas 6:31; 10:27) Tambe nan
ta evita receptie extravagante cu ta parce un sprookje y cu no
ta refleha modestia, sino mas bien ta pa “broma cu loke [nan]
tin.” (1 Juan 2:16) Si bo ta planeando bo casamento, no lubi-
da cu Jehova kier pa e dia special ey ta algo cu semper lo bo
por recorda cu goso, y no cu duele.�

BRINDIS TA UN CUSTUMBER CU
NIFICACION RELIGIOSO?

19 Un custumber masha popular na casamento y otro oca-
sionnan social ta di dal un brindis (of, toast). Na aña 1995,
e buki na Ingles Manual Internacional di Alcohol y Cultura
a bisa cu e custumber ey “probablemente ta un aspecto no
religioso cu a resta di e ofrendanan di bibida di antiguedad
den cua nan tabata ofrece un likido sagrado na e diosnan . . .
a cambio di un deseo, un oracion resumi den e palabranan
‘hopi aña mas di bida!’ of ‘salud!’”

20 Ta berdad cu hopi hende no ta considera un brindis un
gesto religioso of supersticioso. Pero bo por mira e custumber
di hisa un glas di biña na halto como un oracion of suplica na
“cielo”, of na un forsa sobrenatural, pa un bendicion. E forma

� Wak e tres articulonan tocante casamento y reunion social den E To-
ren di Vigilancia di 15 di october 2006, pagina 18-31.

18. Menciona algun principio biblico cu por guia tanto un pareha
cu ta bay casa como nan invitadonan.
19, 20. Kico un fuente di mundo a bisa tocante e origen di brindis,
y dicon e custumber aki ta inaceptabel pa un cristian?

aki di pidi bendicion no ta na harmonia cu Bijbel.—Juan 14:6;
16:23.�

‘BOSO CU TA STIMA JEHOVA, ODIA MALDAD’
21 Mundo su norma- y balornan ta bayendo atras drastica-

mente, y ta Babilonia e Grandi ta fomenta esaki na un mane-
ra directo of indirecto. Tinpais cu tur aña ta organisa fiestanan
manera carnaval, cu ta inclui baile indecente y cu hasta ta glo-
rifica e estilo di bida homosexual. Ta apropia pa un hende cu
ta ‘stima Jehova’ participa den e tipo di actividadnan ey of sin-
ta wak nan? E ta demostra asina cu di berdad e ta odia mal-
dad? (Salmo 1:1, 2; 97:10) Sin duda, ta mucho mas mihor pa
nos tin e mesun actitud cu e escritor di salmo cu a pidi Dios:
“Kita mi bista for di kosnan sin balor”!—Salmo 119:37, BPK.

22 Nos tin cu tene cuidou pa riba e dianan di fiesta cu no ta
apropia pa un cristian nos comportacion no duna hende e im-
presion cu nos ta participa den e celebracion. Pablo a skirbi:
“Sea cu boso ta come, bebe of kico cu boso ta haci, haci tur
cos pa e gloria di Dios.” (1 Corintionan 10:31; wak e cuadro
“Yudansa pa Tuma Decision Sabi”, na pagina 158-159.) Pero
kico di un custumber of celebracion cu no tin ningun nifica-
cion religioso, cu no ta di caracter politico ni patriotico y cu
no ta viola ningun principio biblico? Den tal caso, cada cris-
tian mes por dicidi si e ta participa den dje of no. Pero ta claro
cu lo e tene cuenta cu sintimento di otro hende pa e no pone
nan trompica.

DUNA GLORIA NA DIOS CU ECHO Y PALABRA
23 Hopi hende ta mira cierto dia di fiesta popular

� Wak E Toren di Vigilancia di 15 di februari 2007, pagina 30-31.

21. Ki celebracionnan popular un cristian lo evita a pesar cu nan no
tin origen religioso, y dicon?
22. Ki ora un cristian por dicidi a base di su consenshi si e ta parti-
cipa den un celebracion of no?
23, 24. Con nos por duna un bon testimonio tocante Jehova su nor-
manan husto?

Jehova ta “e Dios feliz”, y e kier pa su sirbidor-
nan tambe ta feliz. (1 Timoteo 1:11) E siguiente
textonan biblico ta indica esaki:

“E hende generoso lo prospera, y esun cu duna
di bebe tambe lo haya di bebe.”—Proverbionan
11:25.

“Esun di curason contento semper tin fiesta.”
—Proverbionan 15:15.

“Mi sa cu no tin nada mihor pa hende, cu re-
gociha y haci bon den su bida, y tambe cu tur
hende por come y bebe y mira e bon cu tin den
tur su trabou—esaki ta e regalo di Dios.”—Ecle-
siastes 3:12, 13.

“Bin cerca mi, boso tur cu ta traha duro y cu
ta carga, y [ami, Hesus, lo] refresca boso. . . . Pa-
sobra mi yugo ta suave, y mi carga no ta pisa.”
—Mateo 11:28, 30.

“Boso lo conoce e berdad, y e berdad lo haci
boso liber.”—Juan 8:32.

“Laga cada hende [duna] manera el a dicidi
den su curason, no di mala gana, ni forsa, paso-
bra Dios ta stima hende cu ta duna cu alegria.”
—2 Corintionan 9:7.

“Fruta di spirito ta amor, goso, paz, . . . amabi-
lidad, bondad.”—Galationan 5:22.

“Fruta di luz ta consisti di tur sorto di bondad,
husticia y berdad.”—Efesionan 5:9.

E RELIGION BERDADERO
TA DUNA MAS GOSO



principalmente como un oportunidad pa topa famia y ami-
go. Esey ta pone cu tin hende eroneamente ta pensa cu e
punto di bista biblico di Testigonan di Jehova ta extremo y
cu nan no tin amor pa prohimo. Den tal caso, nos por spli-
ca nan bondadosamente cu nos gusta pasa un rato contento
hunto cu nos famia- y amigonan. (Proverbionan 11:25; Ecle-
siastes 3:12, 13; 2 Corintionan 9:7) Nos ta haci esey henter
aña, pero como cu nos stima Dios y su normanan husto, nos
lo no kier daña e dushi ocasionnan ey cu custumber cu ta
ofend’e.—Wak e cuadro “E Religion Berdadero Ta Duna Mas
Goso”, na pagina 156.

24 Algun Testigo a haya bon resultado ora nan a uza algun
punto for di capitulo 16 di e buki Kico Bijbel Ta Siña Realmen-
te?� pa contesta pregunta di hende sincero. Pero no lubida
cu nos meta ta pa gana curason, no gana discusion. Pues, nos
manera di papia semper mester ta suave, cu respet y “cu gra-
cia, sasona cu salo.”—Colosensenan 4:6.

25 Como sirbidor di Jehova, nos ta bon informa. Nos sa di-
con nos ta acepta of rechasa cierto practica y creencia. (He-
breonan 5:14) Pues mayornan, siña boso yiunan compronde
e principionan biblico riba cua nos posicion ta basa. Hacien-
do esey, boso ta fortalece nan fe, boso ta prepara nanpa duna
un contesta biblico na e hendenan cu ta cuestiona loke nan
ta kere y boso ta yuda nan keda den e amor di Jehova.—Isa-
ias 48:17, 18; 1 Pedro 3:15.

26 Hende cu ta adora Dios “cu spirito y cu berdad” no so-
lamente ta evita celebracion cu no ta na harmonia cu prin-
cipio biblico, sino tambe ta haci esfuerso pa ta honesto den
tur aspecto di bida. Awe, hopi hende ta haya cu no ta cum-
bini pa bo ta honesto. Pero manera nos lo bay mira den e si-
guiente capitulo, e normanan di Dios semper ta mihor.

� Publica pa Testigonan di Jehova.

25, 26. Con mayornan por fortalece e fe di nan yiunan y yuda nan
stima Jehova mas?

Tin biaha por surgi situacion cu ta pone nos amor pa Jehova y
nos comprondemento di principio biblico na prueba. Por ehempel,
un casa cu no ta creyente kisas ta pidi su casa Testigo pa nan bay
un comemento cerca su famia riba un dia di fiesta di mundo. Kico
cristiannan ta haci den tal caso? Tin ta acepta pa baycu nan consen-
shi trankil, y otronan kisas no ta hacie. Si un cristian acepta e invita-
cion, su comportacion mester mustra bon cla cu e no ta celebrando
e dia di fiesta y cu e t’ey djis pa disfruta di un comemento cu famia.

Lo ta sabi pa prome cu nan dicidi di bay, e cristian papia respe-
tuosamente cu su casa y splic’e cu lo e por sintie incomodo si e
miembronan di famia kier haci cierto cos cu tin di haber cu e dia
di fiesta pero cu e Testigo no ta participa aden. Podise e casa cu
no ta creyente lo prefera e ora ey pa haci e bishita riba un otro dia.
—1 Pedro 3:15.

Kico si despues di tende e splicacion di su casa, un esposo para
ariba cu su esposa cristian tin cu bay cu ne? E esposa lo por raso-
na den su mes cu ta e esposo, como cabes di cas, tin e responsa-
bilidad di percura cuminda pa e famia. (Colosensenan 3:18) Y den
e caso aki, e cuminda lo ta na cas di famia di e esposo. E esposa
hasta lo por probecha di e ocasion ey pa duna un bon testimonio.
E cuminda riba su mes no ta contamina djis pasobra ta com’e riba
un dia di fiesta di mundo. (1 Corintionan 8:8) E esposa lo por con-
sider’e djis un comemento. Pero claro cu lo e no participa den e
saludonan, cantamento, brindis y otro custumbernan relaciona cu
e dia di fiesta.

Un otro factor cu e esposa tin cu tene cuenta cu ne ta ki efecto
su presencia na e comemento ey lo tin riba otro hende. Acaso un
hende lo trompica si e haya sa cu e esposa a bishita su famia cu no
ta Testigo riba un dia di fiesta di mundo?—1 Corintionan 8:9; 10:
23, 24.

Ademas, e esposa por puntra su mes si e famia lo pone presion
riba dje pa e bay contra su principionan. E deseo di no pasa ber-

YUDANSA PA TUMA DECISION SABI

guensa por ta hopi fuerte! Pues, ta importante pa e esposa pen-
sa bon riba e asunto prome cu e dicidi kico e ta haci. E tin cu
tene cuenta cu tur e factornan aki, incluso cu su mes consenshi
cristian.—Echonan 24:16.

Mi Por Acepta
Bonus di Pasco?

Den temporada di Pasco, doñonan di trabou sa duna nan em-
pleadonan un regalo of bonus. Un Testigo mester rechasa esey?
No necesariamente. E doño di trabou kisas no ta pensa mes cu si e
acept’e e ta celebrando Pasco. Podise e kier djis duna tur emplea-
do un parti di e ganashi di e compania. Of e bonus ta un muestra
di su gratitud pa e trabou cu nan a haci henter aña y tambe como
un estimulo pa nan sigui cu e bon trabou. Probablemente e ta
duna tur trahador un regalo—hudiu, moslim of otronan—sea cu
nan ta celebra Pasco of no. Pues, e simpel echo cu hende ta duna
un regalo durante dianan di fiesta of cu e regalo tin un nomber
conecta cu esey no ta nifica cu unTestigo di Jehova ta rechas’e au-
tomaticamente.

De echo, tin hende ta duna regalo pa motibo di un dia di fies-
ta religioso, pero nan no ta verwacht cu esnan cu ta ricibi e rega-
lo mester tin e mesun creencia cu nan. Un colega of un miembro
di famia kisas ta bisa unTestigo: “Mi sa cu boso no ta celebra e dia
di fiesta aki, pero toch mi kier duna bo e regalo aki.” Si e cristian su
consenshi ta permitie, e por dicidi di acepta e regalo y yama dan-
ki, sin papia nada di e dia di fiesta. (Echonan 23:1) Podise des-
pues, ora cu tin menos chens cu e persona lo sinti su mes ofendi, e
cristian por splic’e cu tacto kico ta su posicion.

Pero kico si ta bisto cu e persona cu ta duna e regalo ta hacie cu
e intencion di demostra cu e cristian no ta firme den su creencia of
cu e ta hasta dispuesto pa bay contra su principionan djis pa be-
neficio material? E ora ey lo ta mihor pa rechasa e regalo. Un cos
ta sigur: Nos kier duna Jehova Dios devocion exclusivo.—Mateo 4:
8-10.



UN MAMA cu su yiu chikito ta saliendo for di un tienda.
Diripiente, e mucha ta keda para tur spanta. Den su man,
e tin un coy hunga chikito cu el a coy den e tienda, pero cu
el a lubida di pone bek of di pidi su mama pa cumpr’e p’e.
E ta tur nervioso y no sa kico pa haci. Su mama ta trankili-
s’e y ta bay bek den e tienda cu ne pa e por duna nan e coy
hunga y pidi despensa. Esta feliz y orguyoso e mama ta sin-
tie ora e mira su yiu haci esey! Dicon?

2 Mayornan semper ta keda masha contento ora nan
mira cu nan yiunan ta siña e importancia di ta honesto.
Y esey ta e caso cu nos Tata celestial tambe, ya cu e ta e
“Dios di bèrdat.” (Salmo 31:5, BPK ) E ta keda masha con-
tento ora e ta mira nos haci esfuerso pa ta honesto, se-
gun cu nos ta madura spiritualmente. Y como cu nos kier
agrad’e y keda den su amor, nos tambe—mescos cu apos-
tel Pablo—“kier comporta nos mes na un manera hones-
to den tur cos.” (Hebreonan 13:18) Laga nos ban analisa
cuater area di bida den cua no ta facil pa keda honesto, y
despues nos lo considera e beneficionan cu honestidad ta
trece cu ne.

SEA HONESTO CU NOS MES
3 Na prome luga, nos tin cu siña pa ta honesto cu nos

1, 2. Dicon Jehova ta keda contento ora e mira e esfuerso cu nos ta
haci pa ta honesto? Ilustra esey.
3-5. (a) Con e Palabra di Dios ta spierta nos pa e peligernan di gaña
nos mes? (b) Kico lo yuda nos pa ta honesto cu nos mes?

CAPITULO 14

Sea Honesto den Tur Cos
“Nos kier comporta nos mes na un manera honesto

den tur cos.”—HEBREONAN 13:18.



mes. Como hende imperfecto, ta masha facil pa nos gaña
nos mes. Esey a pasa cu e cristiannan na Laodicea. Hesus a
bisa nan cu nan a convence nan mes cu nan tabata rico,
pero en realidad, nan tabata “pober, ciego y sunu” den
sentido spiritual. Nan situacion tabata hopi lamentabel.
(Revelacion 3:17) Y como cu nan no kier a acepta cu nan
tin un problema, nan situacion tabata hasta mas peligroso
ainda.

4 Kisas bo ta corda tambe cu discipel Santiago a spierta:
“Si un hende ta kere cu e ta adora Dios, ma e no ta fre-
na su lenga, e ta gaña su mes y su adoracion ta envano.”
(Santiago 1:26) Pues, si nos ta haci mal uzo di nos len-
ga, y ta pensa cu Dios lo acepta nos adoracion toch, nos ta
gaña nos mes. E forma di adoracion ey no tin ningun ba-
lor. Kico nos por haci pa evita di comete e ekibocacion la-
mentabel ey?

5 Den e versiculonan anterior, Santiago a compara e ber-
dad di e palabra di Dios cu un spiel. El a conseha nos
pa wak cuidadosamente den e ley perfecto di Dios y haci
e ahustenan necesario. (Santiago 1:23-25) Bijbel por yuda
nos pa ta honesto cu nos mes y mira kico nos tin cu dre-
cha. (Lamentacionnan 3:40; Hageo 1:5) Tambe nos por
pidi Jehova pa samina nos y yuda nos mira e defectonan
serio cu nos tin y corigi nan. (Salmo 139:23, 24) Kisas nos
a desaroya un actitud deshonesto sin cu nos a ripara. Pero
ta importante pa nos mira deshonestidad manera nos Tata
celestial ta mir’e. Proverbionan 3:32 ta bisa: “E hende per-
verso [of, tramposo] ta un abominacion pa SE

˜
NOR, ma E tin

comunion intimo cu e hende recto.” Jehova por yuda nos
mira honestidad manera e ta mir’e y analisa nos accion-
nan desde su punto di bista. No lubida cu Pablo a bisa:
“Nos kier comporta nos mes na un manera honesto.” Nos
no ta perfecto aworaki, pero di curason nos ta desea pa ta
honesto y ta haci esfuerso pa logra esey.

SEA HONESTO DEN FAMIA
6 Honestidad mester caracterisa un famia cristian. Pues,

esposo cu esposa mester ta franco y honesto cu otro. Den
un matrimonio cristian no tin luga pa practicanan impuro
y destructivo manera flirtmento, relacionnan secreto via In-
ternet ni ningun tipo di pornografia. Algun cristian a par-
ticipa den e cosnan malo ey y a sconde esaki pa nan casa.
Esey no ta niun tiki honesto! Tuma nota di e palabranan di
Rey David: “Mi no ta sinta hunto cu hombernan gañado,
tampoco lo mi no anda cu hipocritanan.” (Salmo 26:4) Si
bo ta casa, no haci nada cu lo bo kier sconde pa bo casa.

7 Mayornan mester siña nan yiunan e balor di ta hones-
to, y lo ta sabi pa nan uza ehempel saca for di Bijbel pa esey.
Di un banda, Bijbel ta contene relato di hende cu no tabata
un bon ehempel. Tin e caso di
Acan, kende a comete ladronicia
y despues a purba sconde esey,
of e relato di Gehazi, kende a
gaña pa e bay dilanti financiera-
mente, y tambe esun di Judas,
kende a horta placa y pretende
di ta amigo di Hesus pa hacie
daño.—Josue 6:17-19; 7:11-25;
2 Reynan 5:14-16, 20-27; Mateo
26:14, 15; Juan 12:6.

8 Di otro banda, Bijbel ta con-
tene bon ehempel tambe. Nos
tin Jacob, kende a urgi su yiu-

6. Dicon un pareha casa mester ta
honesto cu otro, y ki peliger nan ta
evita asina?
7, 8. Menciona algun ehempel bi-
blico cu por yuda muchanan siña e
balor di honestidad.

Si nos ta honesto, nos lo
no haci nada malo scondi

nan pa debolbe e placa cu nan a haya den nan saconan, ya
cu el a pensa cu por tabata pa ekibocacion cu e cen a resul-
ta eynan; of Jefta, kende su yiu muher a honra e promesa
cu su tata a haci, a pesar cu esey tabata un sacrificio grandi
p’e y tambe Hesus, kende a identifica su mes abiertamente
dilanti di un multitud furioso pa asina cumpli cu profecia
y proteha su amigonan. (Genesis 43:12; Huesnan 11:30-40;
Juan 18:3-11) Esakinan ta djis un par di ehempel pa yuda
mayornan mira cu tin un cantidad di informacion valioso
den e Palabra di Dios cu nan por uza pa siña nan yiunan sti-
ma honestidad y balor’e.

9 Mayornan tin un responsabilidad grandi ora nan ta
siña nan yiunan e cosnan ey. Apostel Pablo a puntra: “Abo
cu ta siña otro hende, no ta siña bo mes? Abo cu ta predi-
ca: ‘No horta’, ta horta?” (Romanonan 2:21) Tin mayor ta
confundi nan yiunan, pasobra nan ta siña nan pa ta ho-
nesto, mientras cu nan mes como mayor ta deshonesto.
Kisas nan ta papia mitar berdad of ta horta cos chikito y
ta hustifica esey bisando: “No worry, nan sa cu hende ta
bay cu e cosnan aki” of “Ay no, esey tabata un mentira ino-
cente.” Ma en realidad, horta ta horta, sin importa e ba-
lor di e articulo horta; y gaña ta gaña, sin importa kico, of
con grandi, e mentira ta.� (Lucas 16:10) Ademas, mucha ta
detecta hipocresia mesora, y esey por perhudica nan seria-
mente. (Efesionan 6:4) Sinembargo, ora mucha siña pa ta
honesto for di e ehempel di nan mayornan, tin hopi chens
cu nan lo sigui glorifica Jehova den e mundo deshonesto
aki ora nan bira grandi.—Proverbionan 22:6.

� Si un miembro di congregacion tin e custumber di gaña cu ma-
licia y sin cuero di cara, y ta bisto cu su intencion ta pa perhudica
otro hende, e ancianonan por forma un comite hudicial pa trata e
asunto.

9. Kico mayornan mester evita si nan kier pone un bon ehempel di
honestidad pa nan yiunan, y dicon nan ehempel ta importante?

Satanas ta plama algun mentira peligroso rela-
ciona cu pica serio cu e tin masha gana pa bo kere.
Pero afortunadamente, Diabel no por gaña nos, ya
cu nos ta bon na altura di su “trampanan.” (Efesio-
nan 6:11) Laga nos analisa tres di e mentiranan ey.

“Bo por sconde pica.” Esey no ta berdad, pa-
sobra Jehova ta mira tur loke nos ta haci. “Tur cos
ta sunu y habri dilanti di wowo di esun na ken
nos tin cu duna cuenta.” (Hebreonan 4:13) Ya cu
Jehova sa tur cos y nos tin cu rindi cuenta na dje,
pakico nos lo purba sconde pica serio for di su sir-
bidornan cu el a nombra riba tera—manera e an-
cianonan of nos mayornan—y asina empeora e
asunto?—Wak tambe 2 Samuel 12:12.

“Bo no por confia e ancianonan. Mihor bo no
conta nan nada.” E Rey malbado Acab di Israel a
bisa Elias: “O mi enemigo.” (1 Reynan 21:20) Pero
ta net Elias, como profeta di Jehova, por a yuda
Acab haya pordon di Dios. Den e congregacion
cristian, Hesus a duna nos e ancianonan como un
“regalo den forma di hende.” (Efesionan 4:8) Aun-
ke e ancianonan ta imperfecto, “nan ta vigila [nos]
alma”, es decir, nan ta interesa den nos salud y
bienestar spiritual. (Hebreonan 13:17) No mira
nan como enemigo; nan ta e medio cu Jehova ta
uza pa yuda nos.

“Bo ta proteha bo amigo ora bo yud’e sconde
su picanan.” Echo ta cu bo no ta yuda un pecador
cu nada si bo tapa cos p’e. Al contrario, esey por
perhudic’e. Dicon? Pasobra pica serio ta un indica-
cion di enfermedad spiritual, es decir, cu bo amigo

MENTIRA DIABOLICO RELACIONA
CU PICA SERIO



SEA HONESTO DEN CONGREGACION
10 Nos asociacion cu nos rumannan cristian ta duna nos

hopi oportunidad pa cultiva honrades. Manera nos a siña
den Capitulo 12, ora nos ta entre nos rumannan den fe
nos tin cu tene cuidou con nos ta papia, pasobra facilmen-
te nos por cuminsa haci redo of hasta calumnia. Si nos
ripiti un cos cu no ta confirma, nos por yuda plama un
mentira kisas sin cu nos kier. Pues, mihor nos pensa bon
prome cu nos papia. (Proverbionan 10:19) Di otro banda,
podise nos sa cu un cos ta berdad, pero esey no kiermen cu
nos tin cu papi’e. Dicon no? Kisas e cos no ta nos asunto
of lo ta un falta di bondad pa papia tocante dje. (1 Tesalo-
nicensenan 4:11) Tin hende ta hustifica e manera bruto cu
nan ta papia, bisando cu ta honesto nan ta. Pero nos pala-
branan semper mester ta agradabel y bondadoso.—Colo-
sensenan 4:6.

10. Pa nos ta realmente honesto, kico nos tin cu tene cuidou cu ne
ora nos ta combersa cu nos rumannan?

tin un problema serio cu su relacion cu Dios. Anto
sconde esey ta mescos cu sconde sintomanan serio
pa un dokter. (Santiago 5:14,15) Kisas bo amigo tin
miedo di haya disciplina, pero corda cu disciplina
ta un expresion di Jehova su amor, y esey hasta por
salba su bida. (Proverbionan 3:12; 4:13) Ademas,
si e pecador persisti den su mal caminda, e lo por
forma un peliger pa e otro rumannan di congre-
gacion. Abo lo kier coopera pa su mal actitud cu a
hib’e na pica plama den congregacion? Pues, nos
tin cu conseha e pecador pa papia cu e anciano-
nan, y si despues di un tempo rasonabel e no haci
esey, e ora ey nos ta responsabel pa hacie.—Levitico
5:1; 1 Timoteo 5:22.



11 Ta importante pa nos ta honesto vooral cu e ruman-
nan cu ta dirigi e congregacion. Rumannan envolvi den
pica serio ta empeora e situacion ora nan purba sconde
esey y gaña e ancianonan cu puntra nan tocante e asunto.
Tin biaha nan ta hasta cuminsa hiba un bida dobel, fin-
giendo di ta sirbi Jehova, mientras cu nan ta practica pica
serio. Cu otro palabra, nan ta biba den un mundo di enga-
ño. (Salmo 12:2) Otro rumannan ta conta e ancianonan
un parti di e berdad pero ta sconde detaye importante.
(Echonan 5:1-11) Den hopi caso esaki ta sosode pasobra
nan ta kere e mentiranan cu Satanas ta plama.—Wak e cua-
dro “Mentira Diabolico Relaciona cu Pica Serio”, na pagi-
na 164-165.

12 Ta importante tambe pa nos ta honesto cu Jehova su
organisacion ora nos ta yena formulario of ta entrega rap-
port. Con asina? Por ehempel, ora nos ta yena rapport di sir-
bishi di veld, nos ta percura pa e cifranan cuadra cu loke nos
a haci. Asina tambe, ora nos ta yena un solicitud pa un of
otro privilegio di sirbishi, nos kier duna informacion exac-
to tocante nos salud of di cualkier otro detaye personal.

13 Nos mester ta honesto tambe cu nos rumannan den
asunto di negoshi y empleo. Claro cu nos no ta atende e
asuntonan ey na Salon di Reino ni den sirbishi di veld. Si
nos tin ruman ta traha pa nos, nos kier haci sigur cu nos
ta trata nan honradamente, pagando na tempo e suma cu
nos a palabra, hunto cu tur e beneficionan cu ley ta stipu-
la. (1 Timoteo 5:18; Santiago 5:1-4) Di otro banda, si ta nos
ta traha pa un ruman, nos lo kier cumpli 100 porciento cu
e trabou cu e ta paga nos p’e. (2 Tesalonicensenan 3:10)

11, 12. (a) Con un ruman envolvi den un pica serio por empeora e
situacion? (b) Cua ta algun mentira cu Satanas ta fomenta relaciona
cu pica serio, y con nos por lucha contra nan? (c) Con nos por de-
mostra cu nos ta honesto cu Jehova su organisacion?
13. Con nos por demostra cu nos ta honesto cu nos rumannan den
asunto di negoshi y empleo?

Puntra bo mes
ˇ Dicon ta importante pa semper mi papia berdad?
—Proverbionan 6:16, 17.
ˇ Ora di traha examen of ora di yena papel di be-
lasting of otro documentonan oficial, con mi por
demostra cu mi a “pone gañamento un banda”?
—Efesionan 4:25; Isaias 28:15; Mateo 22:17-21;
Romanonan 13:1-7.
ˇ Con mi palabranan y mi comportacion ta demos-
tra cu mi ta un trahador honesto?—Proverbionan
11:1; Efesionan 4:28; Colosensenan 3:9, 10.
ˇ Si mi kier ta un hende honrado, dicon mi mester
evita amor pa placa?—Salmo 37:21; 1 Timoteo
6:9, 10.

MI TA REALMENTE HONESTO?
Principio: “SE

˜
NOR, ken por hospedá den bo tènt?

. . . Esun ku ta hiba un bida drechi, ku ta praktiká
hustisia i ku semper sa papia bèrdat.”

—Salmo 15:1, 2, BPK.

Nos lo no spera un trato preferencial debi na nos relacion
spiritual, comosifuera nos doño di trabou mester duna
nos mas tempo liber of mas beneficio cu e otro trahador-
nan.—Efesionan 6:5-8.

14 Kico si ta trata di asunto di bira socio den un negoshi,
kisas pa medio di un fianza of un inversion? Bijbel ta duna
un principio importante y practico: Pone tur cos riba papel!
Por ehempel, ora Jeremias a cumpra un pida tereno, el a
laga skirbi un documento tocante esey cu su duplicado y di-
lanti di testigo; anto el a ward’e bon pa e por a uz’e despues
como referencia. (Jeremias 32:9-12; wak tambe Genesis 23:
16-20.) Pues, ora bo ta haci negoshi cu ruman, laga pone tur
detaye den un documento debidamente prepara y firma di-
lanti di testigo. Esey no ta un muestra di desconfianza; mas
bien, e ta preveni mal comprondemento, decepcion y has-
ta desacuerdo cu por causa desunion. Cristiannan cu ta haci
negoshi cu otro mester corda cu no ta bale la pena pone e
paz y union di e congregacion na peliger pa ningun asunto
di negoshi.�—1 Corintionan 6:1-8.

SEA HONESTO DEN COMUNIDAD
15 Un cristian no mester ta honrado solamente den con-

gregacion. Pablo a bisa: “Nos kier comporta nos mes na
un manera honesto den tur cos.” (Hebreonan 13:18) Nos
Creador ta haya masha importante pa nos ta honesto den
tur asunto di negoshi, sin importa cu ken nos ta hacie.
E buki di Proverbionan so caba ta menciona cuater bia-
ha e necesidad di uza balansa exacto. (Proverbionan 11:1;

� Pa sa con pa atende desacuerdo di negoshi, wak e Appendix, pa-
gina 222-223.

14. Ki precaucion ta sabi pa cristiannan tuma ora nan ta bay haci ne-
goshi cu otro, y dicon?
15. Kico Jehova ta pensa di practicanan fraudulento di negoshi, y ki
posicion cristiannan ta tuma?

16:11; 20:10, 23) Den antiguedad, hende tabata uza balan-
sa y peso tanto pa cumpra y bende producto como pa con-
firma e peso di e placa cu nan tabata uza pa paga cu ne.
Hopi comerciante tabata estafa nan clientenan uzando
dos set di peso y un balansa cu no tabata exacto.� Pero
Jehova ta odia e practicanan ey! Si nos kier keda den su
amor, nos tin cu evita tur tipo di fraude den negoshi.

16 Satanas ta e gobernante di e mundo aki, pesey no ta
straña nos cu tur caminda nos ta mira practicanan desho-
nesto. Kisas tur dia nos ta haya nos cu e tentacion pa co-
mete deshonestidad. Awendia, ora hende ta bay solicita pa
trabou, ta normal pa nan gaña, exagera, inventa referen-
cia, falsifica diploma y hasta gaña tocante nan experencia
di trabou. Ora hende ta yena papel di inmigracion, belas-
ting, seguro y cosnan por el estilo, hopi biaha nan ta duna
informacion incorecto pa haya loke nan kier. Hopi mucha
di scol ta spiek ora di examen. Of si nan tin cu skirbi un
articulo pa scol, nan ta subi Internet, djis copia loke nan
haya eynan y present’e como nan trabou. Anto hopi biaha
ora hende tin cu trata cu funcionario corupto, nan ta pasa
esakinan placa bou di mesa pa haya loke nan kier. Pero nos
no por spera nada otro den un mundo den cua asina tan-
to hende ta “stima nan mes, stima placa” y ta “sin amor pa
loke ta bon.”—2 Timoteo 3:1-5.

17 Cristiannan berdadero ta determina pa no practica
ningun di e cosnan ey. Un motibo pakico no ta facil pa
keda honesto ta cu den e mundo djawe ta net hende tram-
poso ta parce di tin exito, y hasta ta bay dilanti, mientras

� E comerciantenan tabata uza un set di peso pa cumpra y un otro
pa bende; di e manera ey semper nan tabata sali gana. Tambe nan ta-
bata uza un balansa cu un brasa mas largo of mas pisa cu otro pa nan
por a horta cliente.

16, 17. Cua ta algun practica deshonesto cu ta masha comun den
mundo, y kico cristiannan berdadero ta determina pa haci?

cu cristiannan ta sufri perdida financiero pasobra nan kier
keda honesto “den tur cos.” (Salmo 73:1-8) Acaso e sacrifi-
cionan ey ta bale la pena? Claro cu si! Den ki sentido? Ki
beneficionan nos ta ricibi ora nos ta honesto?

E BENEFICIONAN DI SER HONESTO
18 Den bida tin masha poco cos mas valioso cu e reputa-

cion di ta un persona honesto y confiabel. (Wak e cuadro
“Mi Ta Realmente Honesto?” na pagina 167.) Tur hende por
desaroya un bon reputacion asina! E no ta depende di bo
talento, rikesa, apariencia, posicion social ni di otro factor
cu ta fuera di bo control. Pero toch, e fama di ta hones-
to y confiabel ta un tesoro cu poco hende tin. (Mikeas 7:2)
Podise tin hende ta haci bofon di bo pasobra bo ta hones-
to, pero otronan lo aprecia bo honestidad, y nan lo respe-
ta bo y confia bo. Hopi Testigo di Jehova hasta a beneficia
financieramente pasobra nan ta honesto. Con asina? Wel,
ora cu empleadonan deshonesto a haya retiro, nan si a keda
cu nan trabou. Den otro casonan, nan a haya trabou paso-
bra urgentemente tabatin mester di empleado honesto.

19 Aunke kisas bo no haya e beneficionan menciona ari-
ba, tin otro beneficio mas importante cu sigur un bida
honrado lo trece cu ne. Pa cuminsa, lo bo tin e satisfaccion
di tin un bon consenshi. Pablo a skirbi: “Nos tin e con-
fianza cu nos tin un consenshi limpi.” (Hebreonan 13:18)
Ademas, bo por tin sigur cu nos Tata celestial ta tuma bon
nota di bo reputacion, y e stima hende honesto. (Salmo
15:1, 2; Proverbionan 22:1) Pues, sea honesto. Esey lo yuda
bo keda den e amor di Dios, y no tin un recompensa mas
grandi cu esey. Laga nos ban analisa awor un asunto rela-
ciona cu e topico aki: Jehova su punto di bista di trabou.

18. Dicon e reputacion di ta un hende honesto ta di gran balor?
19. Ki influencia un bida honrado tin riba nos consenshi y riba nos
relacion cu Jehova?

PA HOPI hende awe, trabou ta un castigo. Nan no tin
niun tiki placer den dje. Dia aden dia afo, nan tin cu traha
oranan largo, haciendo algo cu nan no ta ni sikiera gus-
ta. Cu un actitud asina, no ta facil pa nan mustra interes
den nan trabou, corda pa nan haya satisfaccion den dje.
Kico por motiva hende asina pa cambia nan actitud?

2 Bijbel ta anima nos pa nos tin un punto di bista posi-
tivo di trabou duro. E ta bisa cu trabou y e fruta cu esey ta
produci ta un bendicion. Salomon a skirbi: “No tin nada
mihor pa hende, cu . . . come y bebe y mira e bon cu tin
den tur su trabou—esaki ta e regalo di Dios.” (Eclesiastes
3:12, 13) Jehova stima nos y semper ta desea lo mihor pa
nos. Pesey tambe e kier pa nos haya satisfaccion den nos
trabou y disfruta di e fruta di nos labor. Nos lo keda den
su amor si nos siña mira trabou manera e ta mir’e y laga
su principionan guia nos.—Eclesiastes 2:24; 5:18.

3 Den e capitulo aki nos lo analisa cuater pregunta:
Con nos por mira e beneficionan di nos trabou? Ki tipo
di trabou no ta pa cristian berdadero? Con nos por ba-
lansa nos trabou cu actividadnan relaciona cu nos adora-
cion? Y cua ta e trabou di mas importante cu nos mester

1-3. (a) Kico hopi hende ta pensa di nan trabou? (b) Bijbel ta ani-
ma nos pa nos tin ki punto di bista di trabou, y cua preguntanan nos
lo analisa den e capitulo aki?

CAPITULO 15

Mira e Bon Cu Tin den
Tur Bo Trabou

“No tin nada mihor pa hende, cu . . . mira e bon cu tin
den tur su trabou.”—ECLESIASTES 3:12, 13.



haci? Pero prome, laga nos considera e ehempel di e dos
mihor trahadornan den universo: Jehova Dios y Hesu-
cristo.

E TRAHADOR SUPREMO Y E TRAHADOR EXPERTO
4 Jehova ta e Trahador Supremo. Genesis 1:1 ta bisa:

“Na principio Dios a crea e cielonan y tera.” Ora Dios a
termina su trabou di creacion relaciona cu nos planeta
Tera, el a declara cu “tur cos tabata masha bon.” (Genesis
1:31) Cu otro palabra, e tabata completamente satisfecho
cu tur su trabou. No tin duda cu Jehova, “e Dios feliz”,
a sinti un gran goso di por ta un trahador asina producti-
vo.—1 Timoteo 1:11.

5 Jehova ta masha diligente y nunca e no a stop di tra-
ha. Hopi tempo despues cu su trabou di creacion relacio-
na cu nos tera a termina, Hesus a bisa: “Mi Tata ta traha
te ainda, y ami tambe ta sigui traha.” ( Juan 5:17) Kico e
Tata ta haci? El a keda masha activo cuidando y guiando
humanidad for di cielo. Tambe el a produci “un creacion
nobo”, esta, cristiannan ungi pa spirito santo, kendenan
lo bay reina hunto cu Hesus den cielo. (2 Corintionan
5:17) Ademas, el a sigui traha pa cumpli cu su proposi-
to pa humanidad, esta, pa esnan cu stim’e por haya bida
eterno den un mundo nobo. (Romanonan 6:23) Jehova
lo mester ta masha contento cu e resultado di su trabou:
Miyones di hende a reacciona bon na e mensahe di Rei-
no, el a hala nan cerca dje y nan a haci cambio den nan
bida pa keda den su amor.—Juan 6:44.

6 Hesus ta un trahador diligente pa hopi tempo caba.
Prome cu el a bin na tera como hende, e tabata e “tra-
hador experto” pa medio di ken Jehova a crea tur cos,

4, 5. Con Bijbel ta indica cu Jehova ta un trahador masha diligente?
6, 7. Dicon nos por bisa cu Hesus tin hopi tempo ta traha diligente-
mente?

“tanto den cielo como riba tera.” (Proverbionan 8:22-31;
Colosensenan 1:15-17) Y ora e tabata riba tera, el a sigui
traha duro. For di mucha el a siña un ofishi den ramo di
construccion y a bira conoci como “e carpinte.”� (Marco
6:3) E ofishi ey a encera trabou pisa y a rekeri habilidad.
Corda cu den e tempo ey no tabatin fabrica ni deposito
di palo ni hermentnan electrico. Bo por imagina bo con
Hesus tabata sali bay busca palo? Kisas e mes mester a kap
e palo prome y despues lastr’e hiba caminda e tabata tra-
ha. Bo por mir’e ta traha un cas, ta prepara y pega e biga-
nan di e dak, ta traha porta y hasta algun mueble? Sin
duda, Hesus tabata sa di experencia ki satisfaccion bo ta
sinti ora bo traha duro y haci un bon trabou.

7 Hesus tabata masha diligente tambe den su sirbishi.
Durante tres aña y mey, el a ocupa su mes intensamen-
te cu e trabou sumamente importante aki. E kier a alcan-
sa mas tanto hende posibel. Pues, el a probecha bon di
su dianan: E tabata lanta mainta trempan y keda traha te
anochi laat. (Lucas 21:37, 38; Juan 3:2) El a “biaha di stad
pa stad y di pueblito pa pueblito, predicando y anuncian-
do e bon noticia di e Reino di Dios.” (Lucas 8:1) Hesus
a cana literalmente cientos di kilometer riba caminda di
tera pa hiba e bon noticia na e hendenan.

8 Hesus a mira e fruta di su trabou duro? Claro cu si!
El a sembra asina tanto simia di e berdad di Reino cu el
a bay laga cunucunan cla pa cosecha atras. E trabou di
Dios a duna Hesus asina tanto forsa y energia cu e tabata
dispuesto pa keda sin come pa e por a caba e trabou ey.
( Juan 4:31-38) Esta un gran satisfaccion lo e mester a

� Expertonan ta bisa cu e palabra Griego traduci “carpinte” tabata
“un expresion general cu a referi na un hende cu tabata traha cu palo,
sea cu el a traha cas, mueble of cualkier otro tipo di obheto.”

8, 9. Con Hesus a mira e beneficionan of fruta di su trabou?

sinti ora cu na final di su sirbishi riba tera e por a bisa su
Tata: “Mi a glorifica bo riba tera y a caba cu e trabou cu
bo a duna mi pa haci.”—Juan 17:4.

9 Un cos ta sigur, Jehova y Hesus ta e mihor ehempel
di personanan cu a mira e beneficionan di nan trabou
duro. Nos amor pa nan ta motiva nos pa “imita Dios” y
pa “sigui [Hesus] su pasonan fielmente.” (Efesionan 5:1;
1 Pedro 2:21) Pues, ban analisa con nos por mira e bene-
ficionan di nos trabou duro.

CON NOS POR MIRA
E BENEFICIONAN DI NOS TRABOU?

10 Actividadnan laboral tin nan debido luga den bida di
tur cristian berdadero. Nos kier sinti nos satisfecho y, te
na cierto grado, contento cu nos trabou. Pero esaki por ta
masha dificil si nos tin un trabou cu nos no ta gusta. Den
un situacion asina, con toch nos por mira e beneficionan
di nos trabou?

11 Cultiva un actitud positivo. Kisas nos no por cambia
nos circunstancianan, pero semper nos por cambia nos
actitud. Un cos cu por yuda nos cultiva un actitud po-
sitivo ta si nos medita riba e punto di bista di Dios. Por
ehempel, si bo ta un cabes di cas, pensa riba esaki: Maske
con laf of insignificante bo trabou por parce, e ta yuda bo
percura pa e necesidadnan di bo famia, y esey ta un cos
serio den bista di Dios. Su Palabra ta bisa cu esun cu no
ta percura pa su famia “ta pio cu un persona sin fe.” (1 Ti-
moteo 5:8) Pues, bo trabou ta yuda bo logra un meta, ya
cu e ta permiti bo cumpli cu un responsabilidad cu Dios
a duna bo. Ora bo ta compronde esey, bo por haya un
grado di satisfaccion y motivacion cu kisas bo coleganan
no tin.

10, 11. Kico por yuda nos cultiva un actitud positivo pa cu nos tra-
bou?

12 Demostra cu nos ta diligente y honesto. Nos por haya
hopi beneficio si nos ta diligente y ta siña haci nos tra-
bou bon. Doñonan di trabou hopi biaha ta aprecia traha-
dor cu ta diligente y habil. (Proverbionan 12:24; 22:29)
Ademas, nos mester ta honesto na trabou, y esey ta ence-
ra no horta placa, material ni tempo di nos doño di tra-
bou. (Efesionan 4:28) Manera nos a mira den e capitulo
anterior, ta bale la pena ora nos ta honrado. Nos por
gana e confianza di nos hefenan. Y hasta si nan no ripara

12. Dicon ta bale la pena pa nos ta diligente y honesto na trabou?

Si bo aplica principio di Bijbel, lo bo por mira
e beneficionan di bo trabou duro



cu nos ta un bon trahador, nos por tin e satisfaccion di
“tin un consenshi limpi” y di sa cu nos ta agrada nos Dios
stima.—Hebreonan 13:18; Colosensenan 3:22-24.

13 Reconoce cu nos comportacion por duna gloria na
Dios. Ora nos tin un comportacion ehemplar na trabou,
es decir cu nos ta pega na e normanan cristian halto, otro
hende lo nota esaki sigur. Di e manera ey nos “por dorna
e siñansa di nos Salbador, Dios.” (Tito 2:9, 10) Pues, nos
bon comportacion en berdad por atrae otro hende na nos
forma di adoracion. Djis imagina con lo bo sinti bo si un
colega reacciona di un manera positivo na e berdad pa
motibo di bo bon ehempel na trabou! Y mas importante
ainda: No tin nada mas dushi cu sa cu bo bon comporta-
cion ta haci Jehova su curason contento y ta dun’e gloria.
—Proverbionan 27:11; 1 Pedro 2:12.

UZA BO CAPACIDAD DI COMPRONDE
ORA DI SCOGE TRABOU

14 Bijbel no ta duna instruccion detaya encuanto cua
trabou ta aceptabel of cua no. Pero esey no kiermen cu
nos por acepta cualkier trabou, sin importa kico e ta.
E Scritura por yuda nos scoge trabou honrado y producti-
vo cu ta agrada Dios y evita trabou cu ta desagrad’e. (Pro-
verbionan 2:6) Tin dos pregunta clave cu nos tin cu haci
nos mes ora di tuma un decision tocante trabou.

15 E trabou aki ta consisti di un actividad cu Bijbel ta
condena? E Palabra di Dios claramente ta condena hor-
tamento, gañamento y trahamento di imagen. (Exodo
20:4; Echonan 15:29; Efesionan 4:28; Revelacion 21:8)
Pues, nos lo rechasa cualkier trabou cu ta pidi nos haci e
tipo di cosnan ey. Nos amor pa Jehova no ta permiti nos

13. Ki resultado nos bon ehempel na trabou por tin?
14-16. Cua ta e dos preguntanan clave cu nos tin cu haci nos mes
ora di tuma un decision tocante trabou?

Puntra bo mes
ˇ E ta encera actividad cu e Palabra di Dios ta conde-
na directamente?—Exodo 20:13-15.
ˇ Lo mi bira complice di un practica cu Bijbel ta con-
dena?—Revelacion 18:4.
ˇ E ta simplemente un servicio cu riba su mes Bijbel
no ta condena, manera por ehempel e trabou di un
postbode?—Echonan 14:16, 17.
ˇ Ki efecto lo e tin riba otro hende? Lo e
molestia nan consenshi?—Romano-
nan 14:19-22.
ˇ Lo mi tin cu bay biba
na un otro pais, sin mi
casa cu mi yiunan? Ki
efecto esey lo tin riba
nan estado emocional
y spiritual?—Efesionan
5:28–6:4.

MI POR TUMA E TRABOU AKI?
Principio: “Haci tur cos pa e gloria di Dios.”

—1 Corintionan 10:31.

acepta un trabou cu ta pone nos bay contra e mandamen-
tonan di Dios.—1 Juan 5:3.

16 E trabou aki lo pone mi apoya of bira complice di un
practica cu ta malo? Laga nos wak un ehempel. E trabou
di recepcionista, riba su mes, no ta nada malo. Pero kico
si un cristian haya e oferta pa traha recepcionista na un
banco di sanger? Ta berdad cu lo e no participa directa-
mente den saca sanger for di hende pa haci transfusion.

Ma e trabou cu e ta haci tur dia eynan ta contribui si na e
proceso di tuma y duna sanger pa transfusion, un prac-
tica cu ta bay contra e Palabra di Dios. (Echonan 15:29)
Amor pa Jehova ta pone cu nos no kier tin nada di haber
cu loke e Scritura ta condena.

17 Nos lo por tuma bon decision den asunto di trabou
si nos analisa cuidadosamente e contesta riba e dos pre-
guntanan clave di paragraf 15 y 16. Pero tin algun factor
mas cu ta bon pa nos evalua relaciona cu trabou.�Nos no

� Pa un analisis mas detaya di e factornan cu nos mester tene cuen-
ta cu ne, wak E Toren di Vigilansia di 15 di april 1999, pagina 28-30,
y La Atalaya di 15 di november 1982, pagina 26.

17. (a) Menciona algun factor cu ta bon pa nos evalua relaciona cu
trabou. (Wak e cuadro na pagina 177.) (b) Con nos consenshi por
yuda nos tuma un decision cu ta agrada Dios?

Nos ta demostra nos amor pa Jehova ora nos ta pone e
predicacion na prome luga den nos bida

por spera cu e esclavo fiel ta establece regla pa delaster un
situacion cu lo por surgi. Aki ta caminda nos mes mes-
ter uza nos capacidad di compronde. Manera nos a siña
den Capitulo 2, nos mester educa y entrena nos consen-
shi. Nos ta haci esey ora nos ta studia e Palabra di Dios y
analisa con pa aplic’e den nos bida diario. Asina nos ta
entrena nos “capacidad di compronde”, y nos consenshi
lo por yuda nos tuma un decision cu ta agrada Dios y cu
ta laga nos keda den su amor.—Hebreonan 5:14.

MANTENE UN PUNTO DI BISTA
BALANSA DI TRABOU

18 Nos ta bibando den e “ultimo dianan” cu su “tem-
ponan critico, dificil pa trata cu ne.” No ta facil pa nos
mantene balansa spiritual, esta, pa tuma decisionnan cu
semper lo yuda nos keda cu e aprobacion di Jehova. (2 Ti-
moteo 3:1) Ta un reto pa haya trabou y keda cu ne. Como
cristian berdadero, nos sa e importancia di traha duro pa
percura pa nos famia. Pero si nos no tene cuidou, nos por
laga e presion di trabou of e manera di pensa materialis-
ta di mundo interferi cu nos actividadnan spiritual. (1 Ti-
moteo 6:9, 10) Laga nos wak con nos por mantene nos
balansa y “haci sigur kico ta e cosnan mas importante.”
—Filipensenan 1:10.

19 Pone pleno confianza den Jehova. (Proverbionan 3:
5, 6) E merece tal confianza? Ta mas cu claro, ya cu e ta
interesa den nos. (1 Pedro 5:7) E conoce nos necesidad-
nan mihor cu nos mes, y su man no ta mucho cortico.
(Salmo 37:25) Pesey ta bon pa nos haci caso di e recor-
datorio aki cu su Palabra ta duna nos: “Laga boso manera
di biba ta liber di amor pa placa, y keda contento cu loke

18. Dicon no ta facil pa nos mantene balansa spiritual?
19. Dicon Jehova merece pa nos mustra pleno confianza den dje, y
kico e confianza ey ta yuda nos evita?

“Mi tabata siña masha bon na scol y a haya un
beca pa bay un scol priva y prestigioso na New
York. Mas despues, e decanonan di e scol a pone
presion riba mi pa mi inscribi na varios univer-
sidad renombra. Algun di nan a acepta mi, y un
di e universidadnan mas famoso di Merca hasta a
ofrece mi un beca. Ma mi a nenga e oferta pa dos
motibo: Mi por a mira cu bida na un campus leu
for di cas lo a expone mi na hopi peliger moral, y
mi tabatin masha gana di bira pionero.

Awor, mi tin mas cu 20 aña den e trabou di pio-
nero regular y mi a haci diferente trabou den e
sirbishi di Jehova: Mi a sirbi caminda tabatin mas
necesidad y mi a yuda cu construccion di Salon di
Reino y cu trabounan despues di desaster. Actual-
mente, mi tin e placer di sirbi den un grupo di idio-
ma stranhero na New York.

Ora mi wak bek riba mi carera den e sirbishi di
tempo completo, mi ta realisa cu mi a ricibi ma-
sha hopi bendicion. Mi decision pa scoge e carera
ey a duna mi hopi goso y satisfaccion. Pa nada di
mundo lo mi no kier cambia e experencianan cu
mi tabatin y e amistadnan cu mi a cera.”—Zenaida.

‘MI DECISION A DUNA MI
HOPI GOSO Y SATISFACCION’

boso tin. Pasobra Dios a bisa: ‘Hamas lo mi bandona bo, y
hamas lo mi laga bo desampara.’” (Hebreonan 13:5) Hopi
ruman cu ta den sirbishi di tempo completo por confir-
ma cu Dios semper ta percura pa e necesidadnan basico.
Si nos ta confia plenamente den Jehova, nos lo no ta de-
masiado preocupa tocante con pa percura pa nos famia.

180 “Keda den e Amor di Dios”



(Mateo 6:25-32) Nos lo no neglisha e predicacion di e bon
noticia, nos baymento di reunion y otro actividadnan spi-
ritual pa motibo di trabou.—Mateo 24:14; Hebreonan 10:
24, 25.

20 Mantene bo wowo simpel. (Mateo 6:22, 23) Un wowo
simpel ta nifica cu nos no ta haci nos bida complica.
E wowo simpel di un cristian ta enfoca riba un solo meta:
haci e boluntad di Dios. Si nos bista spiritual ta bon enfo-
ca, nos lo no ta obsesiona pa haya un trabou cu ta paga
hopi placa of pa por tin un bida di luho. Tampoco nos
lo ta coriendo tras di e ultimo novedadnan cu medionan
di publicidad kier laga nos kere ta indispensabel pa nos
ta feliz. Con bo por mantene bo wowo simpel? No hinca
bo curpa den debe innecesario. No prop bo bida cu yen
di cos material cu ta exigi demasiado tempo y atencion.
Y manera Bijbel ta bisa, keda contento cu ‘cuminda, paña
y un dak riba bo cabes.’ (1 Timoteo 6:8) Pues, purba sim-
plifica bo bida mas tanto posibel.

21 Pone cosnan spiritual semper na prome luga. Como cu
nos tin solamente cierto cantidad di ora pa dia, nos tin cu
fiha prioridad. Si no, cosnan menos importante lo kita tur
nos tempo valioso y nos lo neglisha e cosnan mas impor-
tante. Kico mester ta na prome luga den nos bida? Hopi
hende ta pone enfasis riba sigui un estudio avansa pa nan
por tin un bon carera den e mundo aki. Ma Hesus a urgi
su siguidornan pa “sigui busca . . . prome e Reino.” (Ma-
teo 6:33) Pues, como cristian berdadero, nos ta pone e Rei-
no di Dios na prome luga den nos bida. Nos manera di
biba, esta, nos decisionnan, metanan y actividadnan mes-
ter demostra cu e Reino y e boluntad di Dios ta mas im-
portante pa nos cu cos material y actividadnan di mundo.

20. Kico kiermen mantene un wowo simpel, y con nos por haci esey?
21. Dicon nos mester fiha prioridad, y kico mester ta na prome luga
den nos bida?

Mira e Bon Cu Tin den Tur BoTrabou 181



TRAHA DURO DEN
SIRBISHI DI VELD

22 Como sirbidor di Dios, nos sa cu e fin ta hopi cer-
ca y pesey nos ta sigui concentra riba e trabou principal
di cristiannan berdadero: e trabou di predica y haci disci-
pel. (Mateo 24:14; 28:19, 20) Mescos cu nos Gran Ehem-
pel, Hesus, nos kier ta intensamente ocupa cu e trabou aki
cu por salba bida. Con nos por demostra cu e trabou aki
ta importante pa nos? Mayor parti di e pueblo di Dios ta
participa di henter nan alma den e predicacion como pu-
blicador di congregacion. Algun ruman a regla nan asun-
tonan di tal manera cu nan por sirbi como pionero of
misionero. Y hopi mayor ta anima nan yiunan pa dren-
ta den e sirbishi di tempo completo, ya cu nan ta mira
e importancia di pone meta spiritual. E rumannan aki cu
ta proclama e Reino yen di entusiasmo ta mira e benefi-
cionan di nan trabou duro den sirbishi? Claro cu si! Ora
nos ta sirbi Jehova di henter nos alma, nos por ta sigur cu
nos lo disfruta di un bida yen di goso, satisfaccion y ben-
dicion.—Proverbionan 10:22.

23 Hopi di nos ta pasa oranan largo na trabou pa nos por
percura materialmente pa nos famia. Corda cu Jehova kier
pa nos mira e beneficionan di nos trabou duro. Nos por
haya satisfaccion den nos trabou si nos percura pa nos ac-
titud y comportacion ta na harmonia cu su punto di bista
y principionan. Pero sea determina pa no laga e trabou cu
nos tin pa gana nos pan di cada dia kita nos atencion for
di nos actividad principal: proclamacion di e bon noticia
di e Reino di Dios. Di e manera ey nos ta duna prueba cu
nos ta stima Jehova y nos lo keda den su amor.

22, 23. (a) Kico ta e trabou principal di cristiannan berdadero, y con
nos por demostra cu e ta importante pa nos? (Wak e cuadro na pagi-
na 180.) (b) Kico ta bo determinacion relaciona cu trabou?

BO TIN hopi aña ta sirbi Jehova? Wel, casi sigur bo a tende
masha hopi discurso di bautismo na nos asamblea- y con-
gresonan. Pero maske bo tabata presente na hopi di e oca-
sionnan ey, toch cada biaha bo ta sinti bo conmovi ora bo
mira e candidatonan di bautismo, sinta den prome rij di e
sala, lanta para pa haci nan declaracion publico. Y ora nan
sali for di awa, e emocion di e ocasion ey sa resulta den
un tremendo aplauso di parti di esnan presente. Kisas bo
wowo ta hasta yena cu awa ora bo mira cu un biaha mas un
grupo di persona stima a scoge pa ta na e banda di Jehova.
Esta un alegria nos ta sinti na momentonan asina!

2 Por lo general, nos ta mira bautismo un par di biaha pa
aña den nos area, pero e angelnan tin e privilegio di pre-
sencia esey hopi mas biaha. Bo ta imagina cuanto “goso
[nan ta sinti] den cielo” ora cu tur siman nan ta mira miles
di persona bira parti di e organisacion di Jehova riba tera?
(Lucas 15:7, 10) Sin duda, e angelnan ta keda masha con-
tento pa mira e aumento aki!—Hageo 2:7.

DIABEL ‘TA CANA ROND MANERA
UN LEON CU TA BRUL’

3 Pero no ta tur criatura invisibel ta keda contento ora
nan mira e ocasionnan di bautismo ey. Satanas y e

1, 2. Pa ken e ocasion di bautismo ta motibo di goso?
3. Dicon Satanas ‘ta cana rond manera un leon cu ta brul’, y kico e
kier logra?

CAPITULO 16

Opone Diabel y
Su Trampanan

“Opone Diabel, y lo e huy for di boso.”
—SANTIAGO 4:7.



demoñonan ta furioso cu miles di hende ta bira lomba pa
e mundo perverso aki. Dicon? Pasobra Satanas a laga sa cu
boca grandi cu hende no ta sirbi Jehova pa motibo cu di
berdad nan stim’e y tambe cu ningun di nan lo keda fiel
bou di prueba pisa. ( Job 2:4, 5) Pesey, ora un hende dicidi
di dedica su bida na Jehova, e ta demostra cu Satanas ta un
mentiroso y ta dal e un bofta den su cara, na moda di pa-
pia. Tur siman, Diabel ta haya miles di bofta. Nada straño
cu e “ta cana rond manera un leon cu ta [brul], buscando
ken e por habraca [spiritualmente].” (1 Pedro 5:8) E “leon”
aki ta haci tur loke ta posibel pa daña of hasta kibra nos re-
lacion cu Dios.—Salmo 7:1, 2; 2 Timoteo 3:12.

4 Pa brabo cu e ‘leon cu ta brul’ ey ta, nos no tin nodo di

4, 5. (a) Jehova a limita Satanas su influencia den cua dos manera
importante? (b) Un cristian berdadero por ta sigur di kico?

Cada biaha cu un hende dedica su bida na Jehova y
batisa, esey ta un prueba cu Satanas ta un mentiroso

laga miedo apodera di nos. Dicon? Pasobra Jehova a limi-
ta Satanas su influencia den dos manera importante. Di
prome, Satanas lo no por caba nunca cu henter e pueblo
di Dios. Anto e sa esey, pasobra Jehova a profetisa cu “un
multitud grandi” di cristian berdadero lo sobrevivi e bini-
dero “tribulacion grandi.” (Revelacion 7:9, 14) Y loke Jeho-
va profetisa semper ta cumpli!

5 Di dos, Satanas no por “habraca” ningun hende cu
keda cerca di Dios. Nos por deduci esaki for di un berdad
fundamental cu e fiel profeta Azarias a expresa ora el a
bisa Rey Asa: “[ Jehova] ta ku boso, miéntras boso ta kun

´
E.”

(2 Cronicanan 15:2, BPK; 1 Corintionan 10:13) Den Bijbel
tin un cantidad di ehempel di sirbidor di Dios cu Satanas
no por a habraca den sentido spiritual pa motibo cu nan a
keda cerca di Jehova. (Hebreonan 11:4-40) Pues, un cristian
cu awe ta keda cerca di Dios lo por opone Diabel y hasta
venc’e. Esey ta loke e Palabra di Dios ta sigura nos: “Opo-
ne Diabel, y lo e huy for di boso.”—Santiago 4:7.

“NOS LUCHA [TA] CONTRA
FORSANAN SPIRITUAL DI MALDAD”

6 Satanas no por gana e guera, na moda di papia, pero
loke si e por haci ta vence personanan individual cu no
keda alerta. Con asina? Satanas sa cu si e logra debilita nos
relacion cu Jehova, e tin chens di “habraca” nos. Pesey e
ta ataca nos na un manera intenso, personal y tramposo.
Laga nos ban analisa e tres tacticanan aki.

7 Atake intenso. Apostel Juan a declara cu “henter mun-
do ta den poder di e Malbado.” (1 Juan 5:19) Den e pa-
labranan ey nos ta haya un spiertamento pa tur cristian.
Como cu Satanas a habraca henter e mundo malbado aki
caba, e por concentra awor riba esnan cu semper a scapa
di su gara, esta, e pueblo di Jehova, y intensifica su atake

6. Con Satanas ta lucha contra cristiannan individual?
7. Dicon Satanas ta lansa atake intenso contra e pueblo di Jehova?

contra nan. (Mikeas 4:1; Juan 15:19; Revelacion 12:12, 17)
E ta hopi rabia, pasobra e sa cu a ked’e masha poco tempo,
y pesey e ta pone mas presion. Awe nos ta enfrenta su ulti-
mo atakenan, esnan di mas feroz, pa caba cu nos relacion
cu Dios. Pues, awor mas cu nunca nos mester ‘compronde
den ki tempo’ nos ta biba pa nos por sa kico nos mester
haci.—1 Cronicanan 12:32.

8 Lucha na nivel personal. Apostel Pablo a spierta e cris-
tiannan: “Nos lucha [ta] contra forsanan spiritual di mal-
dad den luganan celestial.” (Efesionan 6:12) E palabra Grie-
go traduci como “lucha” ta duna e idea di un combate riba
distancia cortico, un pelea mano a mano. E echo cu Pablo
a uza e palabra ey ta enfatisa cu cada un di nos tin un lucha
personal contra e spiritonan malbado, sea cu nos ta biba
den un pais caminda hende ta kere den spirito malbado of
no. Nos no mester lubida nunca cu e dia cu nos a dedica
nos bida na Jehova ta comosifuera nos a subi un ring di lu-
cha liber. Di manera cu tur cristian, en todo caso desde nan
bautismo, ta den un pelea. No ta nada straño anto cu tres
biaha Pablo a urgi e cristiannan na Efeso pa “para firme”!
—Efesionan 6:11, 13, 14.

9 Tacticanan tramposo. Pablo a anima cristiannan pa para
firme contra e “trampanan” di Satanas. (Efesionan 6:11) Di-
con Pablo a uza e forma plural di ‘trampa’? Pasobra Dia-
bel y su demoñonan no ta uza un tactica so pa gaña nos,
sino varios trampa. Anto nan ta haci esey pa un motibo.
Nan a ripara cu algun cristian cu a logra para firme contra
un prueba despues ta cay pa un otro tipo di prueba. Pesey
nan ta observa e comportacion di cada un di nos pa haya

8. Kico apostel Pablo tabata kiermen ora el a bisa cu nos tin un “lu-
cha” contra e spiritonan malbado?
9. (a) Dicon Satanas y su demoñonan ta uza varios ‘trampa’? (b) Di-
con Satanas ta purba contamina nos manera di pensa, y con nos por
resisti su esfuerso? (Wak e cuadro na pagina 192-193.) (c) Ki trampa
di Diabel nos lo bay analisa awor?

sa kico ta nos debilidad. Despues nan ta probecha di cual-
kier debilidad cu nos por tin pa daña nos relacion cu Dios.
Afortunadamente, nos por reconoce hopi di e tacticanan di
Diabel pasobra Bijbel ta informa nos di nan. (2 Corintionan
2:11) Mas prome den e buki aki, nos a analisa caba algun di
e trampanan ey, entre otro, materialismo, mal asociacion y
inmoralidad sexual. Laga nos ban wak awor un otro trampa
di Satanas: spiritismo.

PRACTICA SPIRITISMO TA UN ACTO DI TRAICION
10 Spiritismo, of demonismo, ta encera adivinacion (mi-

ramento di destino), magia, plegamento di hende, monta-
mento of comunicacion cu e mortonan, uzo di amuleto of
contra, buscamento di señal den soño y astrologia. Hen-
de cu ta haci e cosnan ey ta practica demonismo, pasobra
nan ta drenta den contacto directo cu spirito malbado. Y
nos sa bon cu Jehova ta odia spiritismo y ta consider’e “un
abominacion.” (Deuteronomio 18:10-12; Revelacion 21:8)
Como cu nos tambe mester “odia loke ta malo”, hamas
nos lo hinca den nos cabes pa trata di busca asociacion cu
e demoñonan. (Romanonan 12:9) Esey lo ta un acto repug-
nante di traicion contra nos Tata celestial, Jehova!

11 Metemento den spiritismo ta un traicion hopi grandi
contra Jehova. Ta pesey Satanas ta haci todo por todo pa
pone algun di nos participa den dje. Cada biaha cu e logra
pone un cristian acudi na demonismo, e ta logra un gran
victoria. Den ki sentido? Pa ilustra esey, pensa riba un sol-
daat. Si e laga e enemigo convenc’e pa traiciona su ehercito
y join esun di e enemigo, su comandante nobo lo keda ma-
sha contento. Kisas e lo hasta pensa di cana rond pa show
cu e traidor comosifuera ta un trofeo e ta, pa asina insulta

10. (a) Kico ta spiritismo? (b) Con Jehova ta mira spiritismo, y con
abo ta mir’e?
11. Dicon pa Satanas lo ta un gran victoria si e por logra pone nos
participa den spiritismo? Ilustra esey.

e comandante anterior di e soldaat. Mescos lo ta e caso si
un cristian dicidi di practica spiritismo. Conscientemente e
ta scoge pa bandona Jehova y pone su mes directamente
bou di mando di Satanas. Imagina bo con contento Sata-
nas lo keda si e por show cu ne comosifuera ta un trofeo di
guera e ta! Nos lo kier dun’e su gana? Absolutamente cu
no! Nos no ta traidor.

SATANAS TA UZA PREGUNTA PA SEMBRA DUDA
12 Tanten cu nos ta odia spiritismo, Satanas lo no tin exi-

to cu nos. E sa esey, y pesey e kier cambia nos manera di
pensa. Con? E ta busca manera pa confundi cristiannan te
na e punto cu algun ta cuminsa pensa cu ‘loke ta malo,
ta bon, y loke ta bon, ta malo.’ (Isaias 5:20) Pa logra esey, e
ta utilisa un di su tacticanan cu a resulta masha efectivo:
E ta uza pregunta cu ta sembra duda.

13 Wak algun ehempel di e manera cu el a uza e tactica ey
den pasado. Den hofi di Eden, el a puntra Eva: “Di berdad
Dios a bisa: ‘Bo no mag come di ningun palo di e hofi’?”
Den tempo di Job, durante un reunion di e angelnan den
cielo, Satanas a puntra: “Ta pornada Job ta teme Dios?” Y na
comienso di Hesus su sirbishi riba tera, Satanas a reta Cris-
to, bisando: “Si bo ta yiu di Dios, bisa e piedranan aki bira
pan.” Figura bo, den caso di Hesus, Satanas tabatin e tribili-
dad di haci bofon di e palabranan cu Jehova mes a papia un
seis siman prome: “Esaki ta mi Yiu stima, esun cu tin mi
aprobacion.”—Genesis 3:1; Job 1:9; Mateo 3:17; 4:3.

14 Awe Diabel ta uza e mesun tactica ey pa crea duda
tocante spiritismo. Lamentablemente, el a logra sembra

12. Ki tactica Satanas ta uza pa influencia nos punto di bista di spi-
ritismo?
13. Duna algun ehempel di e manera cu Satanas a uza pregunta pa
sembra duda?
14. (a) Con Satanas ta uza e tactica di sembra duda tocante spiritis-
mo? (b) Kico nos lo bay analisa awor?

duda den mente di algun cristian, y nan a cuminsa cues-
tiona si di berdad cierto forma di spiritismo ta dje malo
ey. En realidad, nan ta puntra nan mes: ‘Di berdad ta asi-
na?’ (2 Corintionan 11:3) Con nos por yuda e rumannan
ey corigi nan punto di bista? Con nos por haci sigur cu
e tactica ey di Satanas no ta influencia nos? Pa contesta e
preguntanan ey, ban analisa dos area di bida cu Satanas a
contamina na un manera astuto cu cosnan di spiritismo:
entretenimento y asunto di salud.

SATANAS TA PROBECHA DI
NOS DESEO- Y NECESIDADNAN

15 Mas y mas, nos por nota cu hende den e mundo oc-
cidental no ta considera bruheria, magia y otro formanan
di spiritismo como algo malo. Un cantidad creciente di pe-
licula, buki, programa di television y computer game ta
presenta practicanan demoniaco comosifuera nan ta algo
pret, ingenioso y inofensivo. Algun pelicula y buki cu ta
enfoca riba ocultismo a bira asina popular cu nan tin fan
club. Ta bisto cu e demoñonan a logra convence e publico
cu spiritismo no ta dje peligroso ey. Acaso e actitud aki a in-
fluencia algun cristian? Si. Con asina? Un ehempel tipico
di esaki ta loke un ruman a bisa despues di a wak un peli-
cula tocante ocultismo: “Si, mi a wak e pelicula, pero esey
no kiermen cu mi a practica spiritismo.” Dicon e forma di
rasona ey ta peligroso?

16 Ta berdad cu tin un diferencia entre practica spiritismo
y sinta wak e, pero esey no kiermen cu no tin ningun peli-
ger den sinta wak e. Dicon no? Wel, pensa riba esaki: E Pa-
labra di Dios ta indica cu ni Satanas ni su demoñonan no

15. (a) Con hopi hende den e mundo occidental ta mira spiritismo?
(b) Con mundo su punto di bista di spiritismo a influencia algun cris-
tian?
16. Dicon ta peligroso pa scoge entretenimento cu ta enfoca riba
ocultismo?

por lesa nos pensamento.� Pues, manera nos a mira an-
teriormente, pa e spiritonan malbado haya sa kico nos ta
pensa y kico por debilita nos relacion cu Dios, nan mes-
ter observa tur loke nos ta haci, incluso ki tipo di entre-
tenimento nos ta scoge. Pesey, ora un persona su com-
portacion ta mustra cu e ta gusta pelicula of buki tocante
spiritista, heks, hende posei pa demoño y cosnan por el es-
tilo, e ta mandando un mensahe cla na e demoñonan. En
realidad, e ta laga nan sa kico ta su debilidad! Anto e de-
moñonan lo por probecha di esey pa intensifica nan ‘pelea
mano a mano’ contra e cristian ey te ora cu nan logra tum-
b’e den e ring, na moda di papia. De echo, entretenimento
cu ta contene ocultismo a lanta e interes di algun cristian
den spiritismo y pone nan cuminsa practic’e.—Galationan
6:7.

17 Satanas ta purba di probecha no solamente di nos de-
seo di diberti, sino tambe di loke nos mester den asunto di
salud. Por ehempel, un cristian cu ta malo lo por bira de-
primi si e mira cu ningun tratamento no ta yud’e. (Mar-
co 5:25, 26) Con Satanas y e demoñonan por probecha di
e situacion aki? Nan sa masha bon cu e Palabra di Dios ta
spierta nos pa no bay busca “yudansa di esnan cu ta haci
inikidad”, of, “loke ta perhudicial.” (Isaias 31:2, NW ) Pero
pa pone un cristian pasa por halto di e spiertamento ey, e
demoñonan kisas ta tent’e pa, den su desesperacion, e
acepta un tratamento cu ta contene elementonan di spiri-
tismo. Si e cristian cay den e trampa ey, esey sin duda lo
daña su relacion cu Dios. Den ki sentido?

� E nombernan descriptivo cu Bijbel ta duna Satanas (Resistido, Ca-
lumniado, Gañado, Tentado) no ta indica cu e por lesa nos pensamen-
to of curason. En cambio, Bijbel ta describi Jehova como esun cu “ta
sondea curason”, y Hesus como esun cu ta “rista curason y e pensa-
mentonan di mas scondi.”—Proverbionan 17:3; Revelacion 2:23.

17. Ki trampa astuto Satanas por uza pa probecha di hende cu ta
malo?

18 Jehova a spierta e Israelitanan cu a recori na “iniki-
dad” of poder sobrenatural pa yudansa: “Ora boso habri
boso mannan den oracion, lo mi sconde mi wowonan pa
boso; si, maske boso haci hopi oracion, lo mi no scucha.”�
(Isaias 1:13, 15) Claro cu nos lo no kier haci nada cu ta
pone Jehova tapa su horea pa nos oracionnan y kita e sos-
ten cu e ta duna nos, y vooral
ora nos ta malo. (Salmo 41:3)
Pues, kico si tin indicacion cu
cierto tratamento of sistema
di diagnostica maleza ta con-
tene elemento di spiritismo?
Como cristian berdadero, nos
ta rechasa nan redondamente.�
(Mateo 6:13) Asina nos por ta
sigur cu nos lo keda cu e sosten
di Jehova.—Wak e cuadro “E Ta
Conecta cu Bruheria?” na pagi-
na 194.

TA BON PA CANA
CONTA STORIA

TOCANTE DEMO
˜

NO?
19 Mientras cu hende den paisnan occidental ta mini-

misa e peliger di e poder di Satanas, den otro partinan di
mundo ta sosode net lo contrario. Na e luganan ey, hopi

� Na Isaias 1:13, e palabra Hebreo traduci como “inikidad” por nifi-
ca tambe “poder magico”, es decir, practicanan di spiritismo.
� Pa mas informacion, wak e articulo “Un Examen di Salud pa Bo?”

den E Toren di Vigilancia di 15 di december 1994, pagina 19-22, y e ar-
ticulo “E Punto di Bista Biblico: Ta Importa Ki Tratamento Medico Bo
Ta Scoge?” den e Spierta! di 8 di januari 2001.

18. Ki tipo di tratamento cristiannan ta rechasa, y dicon?
19. (a) Den ki trampa di Diabel hopi hende a cay? (b) Ki tipo di sto-
ria cristiannan berdadero mester evita?

Ora bo ta malo, busca e
sosten di Jehova

192 “Keda den e Amor di Dios”

Pa miles di aña caba Satanas, e maestro di engaño, ta “cie-
ga mente di esnan cu no ta creyente.” (2 Corintionan 4:4)
Pero tambe el a keda purba constantemente di contamina e
mente di e sirbidornan di Dios. Dicon? Pasobra Satanas sa cu
loke nos ta pensa ta influencia loke nos ta haci. E sa cu si e
por corumpi nos manera di pensa, e por influencia nos pa
haci malo.—Santiago 1:14, 15.

Pensa riba e tactica cu el a uza pa gaña Eva. Apostel Pablo
a skirbi: “Mi tin miedo cu di un manera of otro, mescos cu e
colebra a gaña Eva cu su astucia, boso mente tambe lo por
ser corumpi y asina desvia for di . . . Cristo.” (2 Corintionan
11:3) Uzando un colebra, Satanas a gaña Eva y a pon’e sigui
un rumbo desastroso. El a purba di corumpi Eva su mente,
esta, di troce su manera di pensa. Y e tactica a funciona. Eva
a scuch’e, su punto di bista a cambia y el a cuminsa mira loke
tabata prohibi como algo deseabel. Unabes Eva su mente a
ser corumpi, tabata facil pa pon’e cay den pica.—Genesis 3:
1-6; Revelacion 12:9.

Satanas no a cambia. El a keda cu e mesun lema di sem-
per: Corumpi e mente, y di mes e hende ta comete pica. Sa-
tanas a diseña e mundo aki su sistema politico, religioso, co-
mercial y di entretenimento pa plama su ideanan engañoso.
(Juan 14:30) Asina el a logra troce e manera di pensa di ma-
yoria di hende, te cu nan a adopta e mentalidad y punto di
bista cu e ta fomenta. Cu ki resultado? Awe hopi hende ta
acepta—y hasta recomenda—loke un tempo nan a considera
un pica, cosnan manera homosexualidad, bibamento hunto
sin casa y hayamento di yiu pafo di matrimonio. Cuanto exito
Satanas tabatin den gaña hende? Bijbel ta bisa cu “henter
mundo ta den poder di e Malbado.”—1 Juan 5:19.

Como cristian, nos no mester pensa cu e tacticanan di Sa-
tanas no ta afecta nos. (1 Corintionan 10:12) Satanas ta “yen

TENE CUIDOU CU E TRAMPANAN DI SATANAS!



di rabia, pasobra e sa cu a ked’e masha poco tempo”, y e ta
dicidido pa engaña e pueblo di Dios. (Revelacion 12:12) Si
nos no tene cuidou, e propaganda sutil cu e ta plama y e tan-
tisimo “gañadonan” cu e ta uza por corumpi nos manera di
pensa y pone nos comete pica.—Tito 1:10.

Tuma por ehempel matrimonio. Bijbel ta siña cu matrimo-
nio ta sagrado y cu e ta un union pa bida largo. (Mateo 19:
5, 6, 9) Pero hopi biaha, pelicula y programa di television
ta presenta matrimonio como un combenio temporal cu bo
por kibra facilmente. Como cristian, nos tin cu tene cuidou
pa e idea satanico aki, cu ta plama tur caminda, no contami-
na nos mente. Nos no mester lag’e debilita nos compromi-
so cu nos casa. Pasobra kico lo por pasa ora nos haya nos cu
problema matrimonial? Kisas nos lo sinti nos tenta pa busca
comprension y apoyo emocional pafo di nos matrimonio. Po-
dise nos ta bay forma un laso emocional cu un otro persona,
kisas un colega di trabou of un ruman den congregacion.
Den un situacion asina, facilmente por lanta sintimentonan
romantico cu por hiba nos na pica.

Un otro ehempel ta e spirito di independencia cu ta reina
den e mundo di Satanas. Hopi hende ta “cabesura, hincha
di orguyo.” (2 Timoteo 3:4) Si un spirito asina mester conta-
mina nos mente, ki efecto e lo tin riba nos punto di bista di
sumision y obediencia? Esey lo por pone un ruman homber
cunsumi of rabia ora e ancianonan dun’e conseho. (Hebreo-
nan 12:5) Y e spirito di independencia lo por pone un ruman
muher cuminsa cuestiona e principio cu Dios a establece to-
cante ken tin autoridad como cabes.—1 Corintionan 11:3.

Nos por ta hopi agradecido cu Jehova ta spierta nos pa e
tacticanan di Satanas. (2 Corintionan 2:11) Laga nos ta de-
termina pa no permiti ningun idea satanico contamina nos
mente. Pa keda den e amor di Dios, nos tin cu tene nos
“mente fiha riba e cosnan djariba.”—Colosensenan 3:2.

hende a cay den e trampa di kere cu Diabel ta hopi mas
poderoso di loke e ta realmente. Tin hende ta biba con-
stantemente cu miedo di demoño; nan ta lanta, come,
traha y drumi den miedo. Tin un cantidad di storia to-
cante actonan poderoso di demoño, y hopi bes hende ta
gusta conta nan pasobra esnan cu ta scucha nan ta keda
fascina. Acaso sirbidornan di Dios mester presta atencion
na e storianan ey of yuda plama nan? No, y pa dos moti-
bo importante.

20 E prome motibo ta cu ora nos ta conta storia tocan-
te hazaña di e demoñonan, nos ta promove e interesnan
di Satanas. Con asina? Wel, aunke e Palabra di Dios ta re-
conoce cu Satanas tin e capacidad di haci obra poderoso,
e ta spierta tambe cu e ta uza “señal y milager engaño-
so.” (2 Tesalonicensenan 2:9, 10) Siendo cu e ta e gañado

20. Con un persona por ta haciendo propaganda pa Satanas, kisas
sin cu e ta ripara?

194 “Keda den e Amor di Dios”

Puntra bo mes
ˇ Mi ta siguiendo cualkier custumber cu ta conecta
cu creencia di religion falso?—2 Corintionan 6:16, 17.
ˇ Tin cualkier obheto cu mi ta uza cu ta conecta
directamente cu practicanan di bruheria?—Echonan
19:19.
ˇ Mi ta tumando un tratamento medico cu ta haci
uzo di un of otro forma di poder magico of sobrena-
tural?—Deuteronomio 18:10.

E TA CONECTA CU BRUHERIA?
Principio: “E obranan di carni ta bisto, y nan ta
. . . bruheria, . . . desunion, secta . . . Esnan cu ta

practica e tipo di cosnan ey lo no ricibi e
Reino di Dios.”—Galationan 5:19-21.



di mas grandi cu tin, e sa con pa manipula mente di hen-
de cu ta ser atrai na spiritismo y con pa laga nan kere cos-
nan cu no ta berdad. Hende asina kisas ta kere di berdad
cu nan a mira y tende cierto cos, y podise nan ta conta
nan experencianan como echo real. Nan storianan ta si-
gui pasa di boca pa boca y cu tempo nan ta exagera e sto-
ria mas y mas. Kico si un cristian mester plama e tipo di
storianan ey? En realidad, e ta colaborando cu Diabel, “e
tata di mentira”, ya cu ta propaganda e ta haci p’e!—Juan
8:44; 2 Timoteo 2:16.

21 Hasta si un cristian di berdad a yega di experencia ata-
ke di demoño, tin un di dos motibo pakico lo e no kier
entretene e rumannan cada bes cu e tipo di relatonan ey.
Cua esey ta? Wel, nos kier enfoca riba Cristo, no riba Sa-
tanas. Bijbel ta urgi nos pa “fiha nos bista riba Hesus, e
Representante Principal di nos fe y Esun cu ta hiba esaki
na perfeccion.” (Hebreonan 12:2) Ta bon pa tuma nota cu
tempo Hesus tabata riba tera e no a entretene su discipel-
nan cu storia di spirito, aunke sin duda e por a conta nan
precies kico Satanas por y no por haci. Hesus a concen-
tra mas bien riba e mensahe di Reino. Pesey, mescos cu
Hesus y e apostelnan, nos kier combersa principalmente
tocante cosnan edificante, manera “e obranan magnifico
di Dios.”—Echonan 2:11; Lucas 8:1; Romanonan 1:11, 12.

22 Manera nos a mira, Satanas kier kibra nos relacion cu
Jehova, y pesey e ta uza varios trampa, entre nan, spiritis-
mo. Pero si nos ta odia loke ta malo y ta pega na loke ta
bon, nos lo no duna Diabel chens di debilita nos determi-
nacion di rechasa tur forma di spiritismo. (Efesionan 4:27)
Imagina bo e gran ‘goso cu lo tin den cielo’ si nos keda
“para firme contra e trampanan di Diabel” te ora e ser des-
trui!—Efesionan 6:11.

21. Kico mester ta e tema principal di nos combersacionnan?
22. Con nos por sigui contribui na “goso den cielo”?

BO TIN basta tempo ta trahando riba construccion di un
edificio. Por lo pronto e proyecto ey lo no caba. E trabou no
ta facil, pero e ta duna bo hopi satisfaccion. Bo ta determi-
na cu pase loke pase lo bo no entrega ni floha. Bo kier pa
bo trabou ta di bon calidad ya cu bo bida, y hasta bo futu-
ro, ta depende di dje. Ta di kico nos ta papia? Wel, e edifi-
cio den construccion ta abo mes!

2 Discipel Judas a bisa cu ta masha importante pa nos
fortalece, of edifica, nos mes. El a skirbi: “Fortalece boso
santisimo fe.”� ( Judas 20, 21) Haciendo esaki, cristiannan
lo “keda den e amor di Dios.” Con nos por ‘fortalece nos
fe’? Laga nos analisa tres aspecto di e proyecto di construc-
cion spiritual aki.

SIGUI FORTALECE BO FE DEN
E NORMANAN HUSTO DI JEHOVA

3 Na prome luga, nos tin cu fortalece nos fe den e leynan
di Dios. Durante bo estudio di e buki aki, bo a considera
basta di Jehova su rekisitonan husto relaciona cu conducta.
Kico bo ta pensa di nan? Satanas kier laga bo kere cu e ley-,

� Na Griego original, e palabra traduci “fortalece” tin e nificacion
di edifica of construi algo.

1, 2. Den ki proyecto di construccion bo ta envolvi, y dicon e cali-
dad di bo trabou ta masha importante?
3-5. (a) Kico Satanas kier laga bo kere tocante e rekisitonan di Jeho-
va? (b) Con nos mester mira e rekisitonan di Dios, y con nos lo sinti
nos si nos ta mira nan asina? Ilustra esey.

CAPITULO 17

“Fortalece Boso Santisimo Fe”
“Fortalece boso santisimo fe . . . pa asina boso por

keda den e amor di Dios.”—JUDAS 20, 21.



principio- y normanan di Jehova ta mucho restrictivo, has-
ta opresivo. E tactica ey a dun’e masha bon resultado den
hofi di Eden, y pesey semper el a sigui uz’e. (Genesis 3:1-6)
E tactica aki lo funciona den bo caso tambe? Esey ta depen-
de hopi di e manera cu bo ta mira e rekisitonan divino.

4 Laga nos duna un ehempel: Bo ta cana keiro den un
parke bunita y ta topa un cura di waya halto y firme cu
ta blokia un parti masha agradabel di e parke. Na prome
instante, lo bo por mira e waya como un restriccion inne-
cesario di bo libertad. Pero, ora bo wak mas aleu, tras di
e waya, bo ta mira un leon feroz ta sluip tras di un bestia
pa atac’e! Awor bo ta compronde pakico e cura t’ey: pa bo
proteccion! Acaso tin un bestia feroz ta sluip bo tras pa ata-
ca bo aworaki? E Palabra di Dios ta spierta: “Mantene boso
sano huicio y sea alerta. Boso adversario, Diabel, ta cana
rond manera un leon cu ta [brul], buscando ken e por ha-
braca.”—1 Pedro 5:8.

5 Satanas ta manera un bestia masha feroz cu ta jaag
hende. Jehova no kier pa nos bira su victima y ta pesey El
a duna nos leynan pa proteha nos di e tantisimo “trampa-
nan” di e Malbado ey. (Efesionan 6:11) Pesey, ora nos ta
medita riba e leynan di Dios, nos mester mira nan como
un muestra di e gran amor di nos Tata celestial. Ora nos ta
mira e leynan di Dios di e manera ey, nos ta sinti un goso
y ta haya un sintimento di siguridad. Discipel Santiago a
skirbi: “Esun cu ta wak cuidadosamente den e ley perfecto
cu ta trece libertad, y ta persisti den haci esey, [lo] ta feliz
haciendo esey.”—Santiago 1:25.

6 E mihor manera pa fortalece nos fe den nos Gran Le-
gislador, Jehova, y den e sabiduria di su leynan ta door di
aplica su mandamentonan den nos bida diario. Esey ta en-
cera obedece e “ley di Cristo”, cu ta inclui e mandamento

6. Cua ta e mihor manera pa fortalece nos fe den e leynan y princi-
pionan husto di Dios? Duna un ehempel.

di Hesus pa siña otro hende tambe ‘cumpli cu tur loke el a
manda.’ (Galationan 6:2; Mateo 28:19, 20) Como cristian,
nos ta tuma na serio tambe e instruccion di reuni hunto pa
adora Dios y pa disfruta di bon asociacion. (Hebreonan 10:
24, 25) Un otro mandamento di Dios ta pa resa na dje fre-
cuentemente y di curason. (Mateo 6:5-8; 1 Tesalonicense-
nan 5:17) Segun cu nos ta biba na harmonia cu e manda-
mentonan ey, nos ta keda mas y mas convenci cu nan ta
refleha e amor di Dios. Nos ta realisa cu ora nos obedece
nan, nan ta duna nos un goso y satisfaccion cu hamas nos
lo por haya den e mundo yen di problema aki. Sin duda,
nos fe den e leynan ey ta bira mas fuerte ora nos medita
riba e manera cu nos a beneficia personalmente pa e echo
cu nos a obedece nan.

7 Algun cristian tin biaha ta pensa cu lo ta dificil pa nan
obedece e leynan di Jehova aña aden aña afo. Nan tin mie-
do cu nan lo fracasa. Si un dia bo sinti bo asina, corda riba
e palabranan aki: “Ami ta SE

˜
NOR bo Dios, kende ta siña bo,

pa bo prospera, kende ta guia bo den e caminda cu bo mes-
ter cana. Mara bo a pone atencion na mi mandamento-

7, 8. Con e Palabra di Dios ta trankilisa esnan cu ta preocupa cu ki-
sas nan lo no por keda semper fiel?

nan! E ora ey bo paz lo tabata manera un riu, y bo husticia
manera ola di lama.” (Isaias 48:17, 18) Bo a yega di para
keto y pensa ki un gran animacion e palabranan ey ta?

8 Akinan Jehova ta recorda nos cu si nos obedec’e, nos
lo ricibi dos beneficio. Di prome, nos paz lo ta manera un
riu: trankil, abundante y continuo. Di dos, nos husticia lo
ta manera ola di lama. Si bo para canto di lama y wak e
olanan drenta, un tras di otro, bo ta haya un sensacion di
eternidad, pasobra bo sa cu e olanan lo sigui bin canto pa
semper. Jehova ta bisa cu bo husticia—bo manera di biba
di acuerdo cu loke ta corecto y husto—por ta manera esey.
Tanten cu bo ta haci esfuerso pa keda fiel na dje, lo e no
laga bo fracasa nunca! (Salmo 55:22) Bo no ta haya cu e
promesanan alentador ey ta fortalece bo fe den Jehova y
den su rekisitonan husto?

“HACI ESFUERSO PA ALCANSA MADUREZ”
9 E di dos aspecto di bo proyecto di construccion ta ser

revela den e siguiente palabranan inspira: “Laga nos haci
esfuerso pa alcansa madurez.” (Hebreonan 6:1) Na contras-
te cu perfeccion, cu awor ta fuera di nos alcance, madurez
cristian ta un meta excelente cu nos tur por logra. Ademas,
segun cu nos ta madura, nos ta haya mas y mas goso den
sirbi Jehova. Con bin?

10 Un cristian maduro ta un persona spiritual, esta, un
persona cu tin un bon relacion cu Jehova, y e ta mira cos-
nan for di e punto di bista di Jehova. ( Juan 4:23) Pablo
a skirbi: “Esnan cu ta biba segun carni ta fiha nan mente
riba e cosnan di carni, pero esnan cu ta biba segun spirito,
riba e cosnan di spirito.” (Romanonan 8:5) Hende cu tin
un punto di bista carnal, of puramente humano, no por ta
feliz, pasobra hopi biaha nan ta egoista, materialista y tin

9, 10. (a) Dicon madurez ta un meta excelente pa cristiannan?
(b) Con un punto di bista spiritual ta yuda nos haya goso?

un mente cera. Ma hende cu tin un punto di bista spiritual
ta feliz, pasobra nan bida ta enfoca riba Jehova, “e Dios fe-
liz.” (1 Timoteo 1:11) Nan ta ansioso pa agrad’e y ta sinti
goso hasta ora nan ta pasando den prueba. Dicon? Pasobra
kedando fiel, nan ta haya chens di demostra cu Satanas ta
un mentiroso y alabes nan ta fortalece nan integridad, loke
ta haci curason di nan Tata celestial contento.—Proverbio-
nan 27:11; Santiago 1:2, 3.

11 Nos ta desaroya spiritualidad y madurez pa medio di
practica of entrenamento. Esey ta loke e siguiente versicu-
lo aki ta indica: “Cuminda solido ta pa hende madura, esta,
pa esnan cu a uza nan capacidad di compronde y asina a
entrena esaki pa distingui loke ta bon for di loke ta malo.”
(Hebreonan 5:14) Pablo a bisa cu nos tin cu “entrena” nos
capacidad di compronde. Akinan el a uza un palabra Grie-
go cu den prome siglo tabata comun den e gimnasionan
di Grecia, ya cu literalmente e ta nifica ‘entrena manera
un gimnasta.’ Pensa un rato riba kico e entrenamento ey ta
encera.

12 Ora nos a nace, nos curpa no tabata entrena. Un baby
por ehempel apenas sa unda su man- cu su pianan ta y no
por coordina nan. Pesey e ta zwaai nan pa loco, y hasta sa
dal su mes den cara, loke ta sorprend’e y spant’e. Pero po-
copoco, segun cu e ta uza su curpa, e ta logra domin’e: E ta
cuminsa gatia, despues ta dal su prome stapnan y, cu tem-
po, e por hasta core.� Pero kico di un gimnasta? Ora bo

� Cientificonan ta bisa cu nos ta desaroya un sentido special (cu
yama propiocepcion) cu ta permiti nos curpa sa ki posicion e tin y
unda nos brasa- y pianan ta. E sentido ey ta haci posibel cu nos por
bati man wowo cera. Si nos perde e sentido ey ora nos ta adulto, nos
lo no por para ni cana ni sinta recht mas.

11, 12. (a) Kico Pablo a recomenda nos pa haci cu nos “capacidad
di compronde”, y kico e palabra “entrena” ta nifica? (b) Ki entrena-
mento e curpa mester haya pa e madura y bira agil?

mira un atleta asina ta bula
y draai rond den laira cu
un precision y elegancia
magnifico, no tin duda den
bo mente cu su curpa ta
casi manera un mashin
perfecto. Pero su habilidad
no a bin pa casualidad; ta
hopi ora el a entrena pa
logra esey. Segun Bijbel, e
tipo di “entrenamento fisi-
co [ey] ta yuda cu algo”,

pero e entrenamento di nos capacidad di compronde ta
hopi mas valioso!—1 Timoteo 4:8.

13 Den e buki aki, nos a considera hopi punto cu por
yuda bo entrena bo capacidad di compronde pa asina bo
por keda fiel na Jehova como un persona spiritual. Por
ehempel, ora bo tin cu tuma decision den bo bida di tur
dia, pensa riba e principio- y leynan di Dios y haci oracion
tocante nan. Puntra bo mes cada biaha: ‘Cua ley of princi-
pio biblico ta relaciona cu e asunto aki? Con mi por apli-
ca nan? Mi Tata celestial lo keda contento cu loke mi kier
haci?’ (Proverbionan 3:5, 6; Santiago 1:5) Si bo custumbra
di haci esaki prome cu bo tuma decision, bo ta entrena bo
capacidad di compronde. Esey lo yuda bo madura y keda
un hende realmente spiritual.

14 Maske nos alcansa madurez spiritual, semper nos por
sigui crece. Pa logra esaki ta masha importante pa nos
wak nos nutricion spiritual. Manera Pablo a bisa: “Cumin-
da solido ta pa hende madura.” Pa fortalece bo fe bo mes-
ter sigui tuma alimento spiritual solido. Ademas, bo tin cu

13. Con nos por entrena nos capacidad di compronde?
14. Pa crece den sentido spiritual, nos tin cu habri nos apetit pa kico
specialmente, pero ki actitud nos mester evita?

Un gimnasta tin
cu entrena su

curpa pa e ta den
condicion

adkiri sabiduria, es decir, sa con pa pone na practica loke
bo ta siña. Esey ta masha importante, pasobra Bijbel ta bisa
cu “sabiduria ta mihor cu rubi, y tur loke hende por desea
no ta di compara cu ne.” Pues, nos tin cu habri nos apetit
pa e berdadnan maraviyoso cu nos Tata ta siña nos. (Pro-
verbionan 8:11; 1 Pedro 2:2) Sinembargo, e echo cu nos tin
mas conocemento y sabiduria divino no kiermen cu nos
mester bira arogante of kere cu ta masha cos nos ta. Nos tin
cu analisa nos mes regularmente pa haci sigur cu orguyo
of cualkier otro debilidad no ta poderando di nos curason.
Pablo a skirbi: “Sigui samina boso mes pa sa si boso ta den
e fe, sigui pone boso mes na prueba pa demostra ki tipo di
hende boso ta.”—2 Corintionan 13:5.

15 Ora bo caba di traha un cas, ainda bo no ta cla. Mes-
ter manten’e y drech’e y, si circunstancia cambia, tin biaha
ta hasta necesario pa rek e. Cu nos spiritualidad ta mescos.
Kico nos mester tin pa ten’e den bon condicion y pa e cre-
ce? Mas cu tur cos, amor. Nos tin cu sigui crece den amor
pa Jehova y pa nos rumannan den fe. Si nos no tin amor,
tur nos conocemento y tur loke nos ta haci lo no bal nada;
lo e ta manera hopi scuma poco chuculati. (1 Corintionan
13:1-3) Cu amor, nos por alcansa madurez y sigui crece den
sentido spiritual.

SIGUI ENFOCA RIBA E SPERANSA
CU JEHOVA TA DUNA

16 Laga nos considera e di tres aspecto di bo proyecto di
construccion. Pa bo por desaroya bo mes como un berda-
dero siguidor di Cristo, bo tin cu vigila bo manera di pen-
sa. Satanas, e gobernante di mundo, ta maestro den sti-
mula pensamentonan negativo, pesimismo, desconfianza

15. Dicon amor ta indispensabel pa nos por sigui crece den sentido
spiritual?
16. Satanas ta fomenta ki tipo di pensamento, y ki proteccion Jeho-
va a percura pa nos?

y desesperacion den hende. (Efesionan 2:2) E maneranan
di pensa ey ta mes peligroso pa un cristian cu comehein ta
pa un cas di palo. Pero danki na Jehova, nos tin algo impor-
tante pa proteha nos mes: nos speransa.

17 Bijbel ta menciona varios parti di e armadura spiritual
cu nos tin mester pa lucha contra Satanas y su mundo. Un
parti importante ta e helm, esta, “e speransa di salbacion.”
(1 Tesalonicensenan 5:8) Den tempo biblico, un soldaat ta-
bata uza helm di metal y tabata bistie riba un muts di fel-
pa of di cuero, pa e golpinan cu e haya na su cabes causa
menos daño posibel. E tabata sa cu lo e no a dura largo den
bataya sin un helm. Awel, mescos cu un helm ta proteha
bo cabes, asina speransa por proteha bo mente, bo pensa-
mentonan.

18 Hesus a demostra perfectamente kico mantene spe-
ransa ta nifica. Pensa riba tur loke el a sufri e ultimo anochi
di su bida riba tera. Un amigo intimo a traicion’e pa pla-
ca. Un otro a declara publicamente cu e no conoc’e. E otro-
nan a huy bay lag’e. Su propio paisanonan a bira contra
dje y exigi pa mat’e na un manera cruel na man di soldaat
Romano. Nos por bisa sin ningun duda cu Hesus a pasa
den prueba hopi mas dificil cu cualkier un di nos lo pasa
aden. Kico a yud’e persevera? Hebreonan 12:2 ta contesta:
“Pa motibo di e goso cu tabata sper’e, el a soporta morto
na un staca di tormento, sin preocupa cu e berguensa cu
esey a trece cu ne, y a sinta na man drechi di e trono di
Dios.” Hesus nunca a perde “e goso cu tabata sper’e” for di
bista.

19 Ki goso esey tabata? E goso di sa kico e ta logra ke-
dando fiel: Lo el a contribui na santificacion di Jehova su
nomber santo y duna e prueba mas grandi cu Satanas ta

17. Con e Palabra di Dios ta ilustra e importancia di speransa?
18, 19. Con Hesus a demostra kico mantene speransa ta nifica, y con
nos por imit’e?

un mentiroso. Ningun speransa lo por a duna Hesus mas
goso! Ademas, e tabata sa cu Jehova lo a recompens’e rica-
mente pa su fieldad y cu pronto lo el a disfruta atrobe di e
maraviyoso compania di su Tata. Hesus a keda enfoca riba e
speransa gososo ey durante e momentonan mas dificil cu el
a pasa aden. Y nos tin cu haci mescos. Nos tambe tin goso
ta spera nos. Jehova ta duna cada un di nos e privilegio di
yuda santifica su gran nomber y demostra cu Satanas ta un
mentiroso. Con nos ta haci esaki? Esey ta ora nos scoge nos
Tata como Soberano y keda den e siguridad di su amor, sin
importa ki prueba y tentacion nos haya nos cu ne.

20 Jehova no solamente ta dispuesto pa recompensa su
fiel sirbidornan, e ta hasta ansioso pa haci esey. (Isaias
30:18; Malakias 3:10) Ta un placer p’e cumpli cu e deseo-
nan husto di nan curason. (Salmo 37:4) Pues, enfoca riba e
speransa cu bo tin bo dilanti. No adopta nunca e manera
di pensa negativo, degrada y troci di e mundo bieu aki di
Satanas. Si bo ta sinti cu e spirito di e mundo aki pocopoco
ta afecta bo mente of curason, pidi Jehova fervientemen-
te pa duna bo “e paz di Dios cu ta surpasa tur compronde-
mento.” E paz ey lo proteha bo curason y bo mente.—Fili-
pensenan 4:6, 7.

20. Kico por yuda bo keda cu un actitud positivo y cu speransa?

21 Esta un speransa maraviyoso bo tin! Si bo ta parti di e
“multitud grandi” cu lo “sobrevivi e tribulacion grandi”,
pensa riba e bida cu ta spera bo. (Revelacion 7:9, 14) Ta di-
ficil pa imagina e alivio cu lo bo sinti ora cu Satanas y su
demoñonan lo no t’ey mas. Ta cua di nos a yega di biba sin
e presion- y tentacionnan di Satanas? Unabes cu e presion
ey no t’ey mas, lo ta un gran goso di por transforma e tera
den un paradijs bou di e guia di Cristo y e 144.000 cu lo go-
berna for di cielo hunto cu ne. Esta maraviyoso ta e speran-
sa di mira tur maleza y enfermedad ser elimina, di ricibi
bek nos sernan keri cu resucita y di disfruta di e bida cu
Dios originalmente tabata kier pa nos tin! Segun cu gra-
dualmente nos ta bira perfecto, nos ta yega mas cerca di un
recompensa hasta mas grandi ainda, revela na Romanonan
8:21: “E glorioso libertad di e yiunan di Dios.”

22 Jehova kier pa bo alcansa e mayor grado di libertad cu
bo por imagina, y e caminda cu ta hiba na e libertad ey ta
obediencia. Acaso no ta bale la pena pa bo haci tur bo es-
fuerso pa obedece Jehova dia aden dia afo? Pues, sigui for-
talece bo santisimo fe pa asina bo por keda den e amor di
Dios pa tur eternidad!

21, 22. (a) Ki speransa glorioso e “multitud grandi” tin? (b) Cua
aspecto di e speransa cristian tin mas balor pa bo, y kico ta bo deter-
minacion?

Un di e cosnan cu mas ta duel nos ta ora un famia of ami-
go intimo ser expulsa for di congregacion pa motibo cu e no
a arepenti di pica cu el a comete. Sinembargo, e manera cu
nos ta reacciona riba loke Bijbel ta bisa pa haci den e asunto
aki ta indica cuanto nos ta stima Dios y te na ki grado nos ta
keda leal na su areglo.� Laga nos analisa algun pregunta cu
por lanta encuanto e tema aki.

Con nos mester trata un persona expulsa? Bijbel ta bisa pa
“stop di anda cu esun cu ta yama su mes ruman, pero cu
ta un fornicado of un persona golos, of un adorador di dios
falso, of un hende cu ta zundra otro, of un burache of un
hende cu ta chantahia otronan, y pa boso ni sikiera come cu
un hende asina.” (1 Corintionan 5:11) Ademas, Bijbel ta bisa
relaciona cu e persona ‘cu no keda den e siñansa di Cristo’:
“No ricibie nunca den boso cas ni cumind’e. Pasobra esun
cu cumind’e ta complice den su maldad.” (2 Juan 9-11) Pues,
nos no ta papia tocante asuntonan spiritual ni tin trato social
cu personanan expulsa. La Atalaya di 15 di november 1981,
pagina 19, a bisa: “Un simpel ‘Con ta bay’ por ta e prome paso
cu ta hiba na un combersacion y talbes na un amistad. Nos lo
kier dal e prome paso ey relaciona cu un persona expulsa?”

Ta realmente necesario pa evita tur contacto cu e persona?
Si, anto pa varios motibo. Di prome, esey ta demostra leal-
tad na Dios y na su Palabra. Nos ta stima Jehova asina tanto
cu semper nos kier obedec’e, hasta ora ta dificil pa haci esey.
Ademas, nos ta convenci cu e ta un Dios husto y amoroso y cu
tur su leynan ta pa nos mes bon. (Isaias 48:17; 1 Juan 5:3) Di
dos, un pecador cu no a arepenti ta un mal influencia. Pues,
ora nos ta evita contacto cu ne, nos ta proteha nos mes den
sentido moral y spiritual, y nos ta conserva e pureza y e bon

� E principionan biblico tocante expulsion ta aplica tambe na hende
cu desasocia nan mes (es decir, kita nan nomber como miembro di con-
gregacion).

reputacion di e congregacion. (1 Corintionan 5:6, 7) E di tres
motibo ta cu e expulsion por hasta beneficia e pecador. Den
ki manera? Si nos tuma un posicion firme na fabor di princi-
pio biblico y apoya e decision di e comite hudicial, esey lo por
touch curason di e pecador, kende te asina leu no a reacciona
na un manera positivo riba e esfuerso cu e ancianonan a haci
pa yud’e. Kisas ora e mira cu el a perde e relacion precioso cu
e tabatin cu su sernan keri, esey por yud’e “recobra su sano
huicio”, mira con grave su pica ta y dal e pasonan necesario
pa bolbe cerca Jehova.—Lucas 15:17.

Kico si un miembro di famia ser expulsa? E laso cu ta existi
entre miembronan di famia por pone nos lealtad na Jehova
na prueba. Con nos mester trata esun expulsa? Nos no por
analisa tur situacion cu por surgi, pero laga nos concentra
riba dos situacion basico.

Den algun caso e persona expulsa ta keda biba na cas
cerca su famia. Ya cu expulsion no ta kibra e lasonan fami-
liar, e trato y actividadnan normal di tur dia por sigui den e
famia. Sinembargo, e persona a scoge, pa medio di su com-
portacion, pa kibra e laso spiritual cu tabata uni e cu su famia
creyente. Pues, e miembronan di famia cu a keda fiel no por
papia cu ne mas tocante asuntonan spiritual. Por ehempel, si
e ta presente durante e estudio di Bijbel di e famia, e no por
participa. Pero si e ta un yiu menor di edad, e mayornan por
studia Bijbel cu ne, ya cu ainda nan tin e responsabilidad di
siñ’e y disciplin’e.�—Proverbionan 6:20-22; 29:17.

Awor, kico si e persona expulsa no ta biba na cas cerca su
famia? Den e caso ey e cristiannan fiel ta limita nan contac-
to cu ne na lo minimo, kisas solamente na ocasionnan cu e
mester t’ey pa atende asuntonan di famia. Nan lo no busca
excuus pa tin trato cu ne. Al contrario, nan lealtad na Jehova
y na su organisacion ta motiva nan pa respeta e areglo biblico

� Pa mas informacion tocante un yiu menor di edad expulsa cu ta biba
na cas, wak E Toren di Vigilancia di 1 di october 2001, pagina 16-17, y
La Atalaya di 15 di november 1988, pagina 20.

di expulsion. Nan kier lo mihor pa e persona expulsa, y nan
posicion leal lo por yud’e beneficia di e disciplina cu el a
haya.�—Hebreonan 12:11.

� Pa mas informacion tocante con pa trata miembro di famia expulsa,
wak e conseho biblico den La Atalaya di 15 di april 1988, pagina 26-31,
y di 15 di november 1981, pagina 20-25.

Bou di inspiracion, apostel Pablo a splica cu tin biaha hen-
de muher cristian tin cu tapa cabes ora nan ta rindi sirbishi na
Jehova. Ta den ki situacion nan tin cu hacie y dicon? Laga nos
analisa 1 Corintionan 11:3-16, caminda e apostel a duna nos
algun instruccion cu nos tin mester pa por actua di un forma
cu ta honra Dios. Pablo a menciona tres factor cu nos tin cu
tene cuenta cu ne: (1) E actividadnan cu ta rekeri pa un ru-
man muher tapa su cabes, (2) e situacionnan den cua e mester
haci esey y (3) e motibonan cu e tin pa aplica e norma aki.

E actividadnan. Pablo a menciona dos: haci oracion y pro-
fetisa. (Versiculo 4, 5) Manera nos sa, hacimento di oracion ta
un forma di adora Jehova. Y den nos tempo, profetisamento
ta referi na nos obra di duna siñansa biblico. Acaso Pablo kier-
men cu un muher mester tapa su cabes cada bes cu e ta haci
oracion of siña hende e berdad di Bijbel? No. Esey ta depende
di e di dos factor: e situacionnan den cua e actividadnan ey ta
tuma luga.

E situacionnan. E palabranan di Pablo ta indica dos si-
tuacion of area di actividad: den famia y den congregacion.
El a skirbi: “Cabes di muher ta homber . . . Tur muher cu
ta haci oracion of profetisa sin tapa cabes ta brongosa su ca-
bes.” (Versiculo 3, 5) Den famia, Jehova a nombra e esposo
como cabes di e muher. Pero kico si e muher ta atende res-
ponsabilidad cu Jehova a asigna na su esposo? Si e ta atende
nan sin duna e debido reconocemento na e autoridad di su

Ki Ora Mester Tapa Cabes y Dicon?

esposo, e ta brongosa su esposo. Considera un par di ehempel.
Si e tin cu dirigi un estudio di Bijbel den presencia di su es-
poso, e ta tapa su cabes pa mustra respet pa e autoridad di su
esposo. Anto lo e haci esey, sea cu e esposo ta batisa of no, pa-
sobra e esposo ta cabes di e famia.� Kico si e muher mester
haci oracion of studia Bijbel cu un hende den presencia di su
yiu menor di edad cu ta batisa? Aunke e yiu no ta cabes di e fa-
mia, toch e mama lo tapa su cabes. Dicon? Pa mustra respet pa
e autoridad cu Dios ta duna hende homber batisa den e con-
gregacion cristian.

Pablo ta menciona e di dos situacion, esta, den congrega-
cion, ora el a skirbi: “Si un hende kier discuti riba esaki pa e
por sigui un otro custumber, ni nos ni e congregacionnan di
Dios no tin otro custumber.” (Versiculo 16) Den e congrega-
cion cristian, Jehova a duna hende homber batisa autoridad
como cabes. (1 Timoteo 2:11-14; Hebreonan 13:17) Pesey ta
homber so ta ser nombra como anciano y sirbidor ministerial
pa carga e responsabilidad di cuida Su tou. (Echonan 20:28)
Pero, de bes en cuando, circunstancianan ta pone cu un mu-
her cristian tin cu atende un tarea cu normalmente ta un
ruman homber batisa y capaz tin cu haci. Por ehempel, kisas
e tin cu dirigi un reunion pa sirbishi di veld pasobra no tin un
ruman homber batisa y capaz. Of e tin cu dirigi den presen-
cia di un ruman homber batisa un estudio biblico estableci.
Como cu den e casonan ey e actividadnan ta en realidad un
extension di e programa di siñansa di e congregacion cristian,
e ruman muher lo tapa su cabes pa mustra cu e ta reconoce cu
e ta haciendo un tarea cu normalmente ta un ruman homber
lo mester haci.

Di otro banda, tin hopi ocasion durante nos adoracion den
cua un ruman muher no tin cu tapa cabes. Por ehempel, e
no tin nodo di hacie ora e ta comenta na reunion, ta predi-

� Un esposa cristian normalmente no ta haci oracion na bos halto den
presencia di su esposo creyente, a menos cu tin circunstancianan excep-
cional, por ehempel, si e esposo a perde su habla pa motibo di enferme-
dad.

ca di cas pa cas cu su esposo
of cu un otro ruman homber
batisa, of ora e ta haci ora-
cion of studia cu su yiunan
cu no ta batisa. Claro cu por
lanta mas pregunta den un
cierto caso. Si e ruman mu-
her no sa sigur kico pa haci,
e por investiga e asunto mas
aleu.� Pero si e keda cu duda
y si su consenshi ta motiv’e

pa tapa su cabes, no tin nada malo den esey, manera e plachi
ta mustra.

E motibonan. Den versiculo 10, nos ta haya dos motibo
pakico un muher cristian lo kier cumpli cu e rekisito aki: “Mu-
her mester tin un señal di sumision riba su cabes, pa motibo
di e angelnan.” Nos ta deduci e prome motibo for di e expre-
sion “un señal di sumision.” Con nos mester compronde e
expresion aki? Wel, ora un ruman muher tapa su cabes, esey
ta un señal cu e ta reconoce e autoridad cu Jehova a duna hen-
de homber batisa den congregacion. Esey pues ta un manera
cu e ruman muher ta mustra su amor pa Jehova Dios y su leal-
tad na dje. E di dos motibo nos ta haya den e palabranan “pa
motibo di e angelnan.” Ki efecto un muher cu tapa su cabes
por tin riba e spiritonan poderoso ey?

E angelnan ta interesa pa wak si tur miembro di e organi-
sacion di Jehova, tanto den cielo como riba tera, ta mustra
respet pa Su autoridad. Eigenlijk, nan ta beneficia di e ehem-
pel di obediencia di hende imperfecto. Con cu bay bin, e
angelnan tambe mester ta sumiso na Jehova su areglo, algo
cu basta angel no a haci den pasado. ( Judas 6) Awe, e angel-
nan ta haya un magnifico ehempel di sumision cada biaha cu
un ruman muher somete su mes boluntariamente na e auto-
ridad di un ruman homber batisa den congregacion, hasta si

� Pa mas informacion, wak E Toren di Vigilancia di 15 di juli 2002, pa-
gina 26-27, y La Atalaya di 15 di juli 1977, pagina 445-448.

e ruman muher tin mas experencia, conocemento of inteli-
gencia cu e ruman homber. Den algun caso e ruman muher
ta un cristian ungi cu despues lo bira parti di e grupo di here-
dero cu lo reina hunto cu Cristo den cielo, den un posicion
mas halto cu e angelnan. Pues, e ruman muhernan tin un pri-
vilegio unico! Ora nan ta leal y sumiso, nan ta duna miyones
di angel un berdadero ehempel di humildad y obediencia.

Saludamento di Bandera. Testigonan di Jehova ta kere cu
ora un hende saluda of buig pa un bandera, hopi biaha duran-
te tocamento di himno, e ta haciendo un acto di adoracion cu
ta atribui salbacion na patria of su lidernan, en bes di na Dios.
(Isaias 43:11; 1 Corintionan 10:14; 1 Juan 5:21) Un lider cu a
ricibi e tipo di veneracion ey ta Rey Nabucodonosor di Babilo-
nia. Pa impresiona e pueblo cu su grandeza y fervor religioso,
e monarca poderoso aki a traha un imagen inmenso y a obliga
su subditonan buig pa e imagen, segun cu un tipo di himno
tabata toca. Sinembargo, tres mucha homber Hebreo—Sadrak,
Mesak y Abed-nego—a nenga di buig pa e imagen, aunke taba-
tin castigo di morto pa esey.—Daniel, capitulo 3.

Kico di awe? E historiado Carlton Hayes a skirbi cu den nos
era “nacionalismo su simbolo principal di fe y obheto central
di adoracion ta bandera. . . . Hombernan ta kita sombre ora
bandera ta pasa; poetanan ta dedica alabanza na honor di ban-
dera y muchanan ta canta himno p’e.” Ademas, el a bisa cu
nacionalismo tambe tin su “dianan sagrado” (manera 4 di juli
cu ta Dia di Independencia di Merca), su “santo- y heroenan”
y su “tempelnan” of luganan sagrado. Durante un ceremonia
publico na Brazil, e presidente di e Corte Militar Superior a re-
conoce cu ‘hende ta venera y adora bandera mescos cu nan ta
adora Patria.’ Manera Encyclopedia Americana a yega di men-
ciona: “Bandera ta mes sagrado cu cruz.”

Saludamento di Bandera, Votamento
y Servicio Civil Alternativo

E mesun enciclopedia ey a splica recientemente cu himno
nacional ta un “expresion di sintimentonan patriotico cu hopi
bes ta inclui un peticion na Dios pa guia y proteha e pueblo
of su gobernantenan.” Pues, e punto di bista di e sirbidornan
di Jehova no ta extremo. Nan tin rason di mira ceremonianan
patriotico, den cua ta saluda bandera of toca himno, como ac-
tonan di adoracion. Comentando riba e echo cu e yiunan di
Testigonan di Jehova ta nenga di rindi homenahe na bande-
ra of di ripiti e huramento di lealtad na scol, na Merca, e
buki The American Character (E Caracteristicanan di e Pueblo
Mericano) a bisa: “Porfin Corte Supremo a confirma den un
serie di sentencia cu e ritualnan diario aki ta di caracter religio-
so.”

Testigonan di Jehova no ta participa den e ceremonianan ey
pasobra nan ta haya cu esakinan ta bay contra principio bi-
blico; pero si otro hende kier hacie, e Testigonan ta respeta e
derecho cu nan tin. Tambe nan ta respeta bandera como un
simbolo nacional y ta somete nan mes na gobiernonan legiti-
mo, ya cu esakinan ta e “autoridadnan superior” cu ta fungi
como “sirbidor di Dios.” (Romanonan 13:1-4) Pesey, Testigo-
nan di Jehova ta sigui e conseho pa haci oracion “pa reynan y
tur esnan cu ta den puesto halto.” Sinembargo, nos ta hacie pa
“nos por sigui hiba un bida trankil y keto cu pleno devocion
na Dios y seriedad.”—1 Timoteo 2:2.

Votamento den eleccion politico. Cristiannan berdadero ta
respeta e derecho cu otro hende tin di vota. Nan no ta core
campaña contra eleccion ni nenga di coopera cu e autoridad-
nan eligi. Sinembargo, nan ta tuma e decision firme di keda
completamente neutral den asunto politico. (Mateo 22:21;
1 Pedro 3:16) Kico un cristian mester haci si den su pais vo-
tamento ta obligatorio of si tin sintimentonan fuerte contra
hende cu no bay stemlokaal? Si su consenshi ta permitie, e por
bay stemlokaal. E ta actua e ora ey mescos cu Sadrak, Mesak
y Abed-nego, kendenan den circunstancianan similar a bay e
yanura di Dura. Ma e cristian lo percura pa no viola su neutra-
lidad. Lo e tene cuenta cu e seis principionan aki:

1. E siguidornan di Hesus “no ta parti di mundo.”—Juan
15:19.

2. Cristiannan ta representa Cristo y su Reino.—Juan 18:36;
2 Corintionan 5:20.

3. Tur miembro di congregacion ta uni den e mesun creencia
y e mesun amor cristian.—1 Corintionan 1:10; Colosensenan
3:14.

4. Esun cu vota pa un mandatario ta carga cierto grado di
responsabilidad pa loke e mandatario ey haci.—Tuma nota di e
principionan cu tin den e palabranan di 1 Samuel 8:5, 10-18 y
1 Timoteo 5:22.

5. Ora Israel a pidi pa haya un gobernante visibel, pa Jehova
esey tabata un señal cu nan a rechasa Su soberania.—1 Samuel
8:7.

6. Cristiannan mester keda neutral pa nan por papia cu fran-
kesa cu hende di tur ideologia politico tocante e Reino di Dios.
—Mateo 24:14; 28:19, 20; Hebreonan 10:35, nota.

Servicio civil alternativo. Tin pais ta exigi di personanan cu
nenga servicio militar pa haci un tipo di servicio alternativo,
cu no ta militar, pa un periodo di tempo. E servicio ey por ta,
entre otro, cobamento di pos, trahamento di caminda, scol y
hospital. Kico nos mester haci si nos haya nos cu e situacion
aki? Haci oracion na Jehova y busca informacion tocante e
asunto. Tambe nos por pidi un cristian maduro conseho. Asina
nos por tuma un bon decision a base di nos consenshi.—Pro-
verbionan 2:1-5; Filipensenan 4:5.

E Palabra di Dios ta bisa nos pa nos ta “obediente na go-
bierno y autoridad”, pa nos ta “cla pa tur bon obra” y pa nos
ta “rasonabel.” (Tito 3:1, 2) Cu esey na mente, nos por pun-
tra nos mes lo siguiente tocante e servicio civil alternativo cu
nan ta ofrece: ‘Lo mi compromete mi neutralidad cristian of
haya mi envolvi den religion falso si mi acept’e?’ (Mikeas 4:
3, 5; 2 Corintionan 6:16, 17) ‘Lo ta dificil, of casi imposibel, pa
mi cumpli cu mi responsabilidadnan cristian si mi bay haci e
trabou aki?’ (Mateo 28:19, 20; Efesionan 6:4; Hebreonan 10:



24, 25) ‘Of, lo mi tin mas tempo pa participa den actividadnan
spiritual, kisas hasta cuminsa cu sirbishi di tempo completo?’
—Hebreonan 6:11, 12.

Si un cristian dicidi a base di su consenshi cu e por cumpli
cu servicio civil alternativo, en bes di bay prizon, su rumannan
den fe mester respeta su decision. (Romanonan 14:10) Di otro
banda, si e ta sinti cu e no por haci tal servicio, e rumannan
tin cu respeta su punto di bista e ora ey tambe.—1 Corintionan
10:29; 2 Corintionan 1:24.

Fraccion di sanger. Dokternan ta saca esakinan for di e cua-
ter componentenan principal di sanger: globulo cora, globulo
blanco, plaketa y plasma. Por ehempel, for di globulo cora
nan ta saca un fraccion di proteina cu yama hemoglobina. Cu
e hemoglobina ey, sea di hende of di bestia, nan ta traha pro-
ducto pa trata pashent cu tin anemia agudo of cu a perde hopi
sanger.

Plasma ta consisti di 90 porciento di awa y ta contene
cantidad di hormoon, salo inorganico, enzym y otro substan-
cia nutritivo (voedingsstoffen) manera mineral y sucu. For
di plasma nan ta saca fraccionnan cu ta pone sanger cuaha,
anticurpa cu ta bringa contra maleza y proteina manera
albumina. Ora un hende ser exponi na un cierto maleza, dok-
ternan sa prescribi inyeccion di gammaglobulina, un fraccion
cu nan ta extrae for di plasma di hende cu ta immuun caba.
Anto for di globulo blanco nan ta saca fraccion di sanger ma-
nera interferon y interleukina, cu cua nan ta trata cierto tipo
di cancer y infeccion di virus.

Cristiannan por acepta tratamento den cua ta uza fraccion
di sanger? Bijbel no ta duna ningun instruccion specifico.
Pues, ta keda na cada ken pa tuma su propio decision dilanti
di Dios di acuerdo cu su consenshi. Tin cristian ta nenga tur

Fraccion di Sanger y
Procedura Durante Operacion

fraccion di sanger, ya cu nan ta rasona cu segun e Ley cu
Dios a duna Israel, hende mester a basha “riba suela” e sanger
di bestia cu nan a mata. (Deuteronomio 12:22-24) Pero otro
cristiannan cu tambe ta nenga transfusion di sanger of di su
componentenan principal kisas ta acepta si un tratamento cu
ta uza cierto fraccion di sanger. Nan ta rasona cu dado mo-
mento bo no por bisa mas cu e fraccion cu nan a saca for di e
sanger ta representa e bida di e criatura for di cua a sac’e.

Prome cu bo tuma un decision tocante fraccion di sanger,
ta bon pa bo puntra bo mes: Mi ta realisa cu si mi rechasa tur
fraccion di sanger, esey kiermen cu mi ta nenga tambe cierto
remedi cu ta contene producto deriva di sanger cu nan ta uza
pa combati maleza of pa para sangramento? Lo mi por splica
un dokter dicon mi ta rechasa of dicon mi ta acepta e uzo di
un of mas fraccion di sanger?

Procedura durante operacion. Esakinan ta inclui hemo-
dilucion (hacimento di sanger delega) y recuperacion di
globulo. Hemodilucion ta e proceso di desvia e sanger for di e
curpa, reemplas’e cu un substancia cu ta aumenta e volumen
di sanger y despues hinca e sanger bek den curpa di e pashent.
E proceso di recuperacion di globulo ta tuma luga durante un
operacion. Dokternan ta recobra e sanger cu e pashent a perde
for di e herida of sanger cu a plama den su curpa y ta purifi-
c’e of filtr’e; despues nan ta debolbe e sanger ey na e pashent.
Como cu cada dokter por uza un otro metodo pa aplica e tec-

nicanan aki, un cristian mester puntra su dokter kico e tin
pensa di haci.

Na momento di tuma un decision tocante e proceduranan
aki, puntra bo mes: ‘Si nan desvia parti di mi sanger for di mi
curpa y e circulacion di sanger wordo interumpi pa un rato,
mi consenshi educa pa Bijbel lo laga mi mira e sanger aki
ainda como un parti di mi, y cu pesey lo no ta necesario pa

ALGUN PREGUNTA CU TA BON
PA HACI BO DOKTER

Si bo tin cu haci un operacion of tuma un tra-
tamento den cua nan lo por uza un producto di
sanger, haci sigur cu bo a yena e documentonan
legal apropia cu ta proteha bo derecho di nenga
transfusion (por ehempel, e documento di Apo-
derashon Duradero pa Kuido Médiko). Tambe lo
bo por haci bo dokter e siguiente preguntanan:

ˇ Henter e personal medico sa cu, como Testi-
go di Jehova, mi no kier pa duna mi transfusion
di sanger (sanger completo, globulo cora, globu-
lo blanco, plaketa of plasma di sanger) bou di
ningun circunstancia?

ˇ Si dokter ta recomenda un remedi cu ta
contene fraccion di sanger, di kico precies e ta
consisti? Cuanto di e remedi aki nan lo duna mi,
y den ki forma?

ˇ Si mi consenshi permiti mi acepta un frac-
cion di sanger, kico ta e riesgonan medico? Ki
otro tratamento tin?

Prome cu bo tuma cualkier decision, presenta
e asunto den oracion na Jehova. E ta priminti cu
e lo duna e sabiduria necesario na tur esnan cu
“sigui pidi cu fe.”—Santiago 1:5, 6.

“bash’e riba suela”? (Deuteronomio 12:23, 24) Mi consenshi
lo keda trankil si durante un procedura medico nan saca un
parti di mi sanger, modific’e y despues hinc’e bek den mi cur-
pa? Mi ta realisa cu si mi rechasa tur procedura medico cu ta
uza mi propio sanger, esey kiermen cu mi ta nenga di haci test
di sanger, di dialisa (spula nier) of di uza e mashin cu ta reem-
plasa e curason y e pulmonnan durante operacion?’

Cada cristian mes mester dicidi kico e ta permiti dokternan
haci cu su sanger durante un operacion. Esey ta conta tam-
be pa test medico y tratamento cu ta encera saca un tiki di
bo mes sanger, kisas modific’e y despues inyect’e bek den bo
curpa.

Masturbacion ta un bicio cu ta perhudica un hende su spi-
ritualidad, pasobra e ta hacie egoista y ta corumpi su mente.�
Cu tempo, esnan cu ta practic’e ta cuminsa mira otro hende
puramente como obheto sexual, djis un medio pa satisface
nan deseo. Pa nan, sex no tin nada di haber cu amor, y nan ta
wak e djis como un funcion automatico di e curpa cu ta duna
placer momentaneo y alivia tension sexual. Pero e alivio ey
ta temporal. En realidad, en bes di masturbacion mata e in-
clinacionnan di e curpa ‘pa loke ta fornicacion, impureza y
apetit sexual’ inapropia, e ta stimula nan.—Colosensenan 3:5.

Apostel Pablo a skirbi: “Rumannan stima, laga nos limpia
nos mes di tur impureza di carni y di spirito y, den temor
di Dios, perfecciona nos santidad mas ainda.” (2 Corintionan
7:1) Si bo tin un lucha pa aplica e palabranan ey, no entre-
ga. Jehova semper ta “cla pa pordona” y pa yuda bo. (Salmo
86:5; Lucas 11:9-13) E echo cu bo ta sinti remordimento y ta
haci esfuerso pa supera e bicio aki ta indica cu bo tin un bon

� Masturbacion ta e practica di caricia of frega e organonan sexual,
loke normalmente ta hiba na orgasmo.

Con pa Vence Masturbacion



actitud, a pesar cu de bes en cuando bo por bolbe cay den e
bicio. Ademas, “corda cu Dios ta mas grandi cu nos curason y
sa tur cos.” (1 Juan 3:20) Ora e ta wak nos, e no ta concentra
riba nos picanan, sino riba henter nos personalidad. Como
cu e sa tur cos di nos, e por scucha nos cu compasion ora nos
ta rog’e sinceramente pa tene misericordia di nos. Pesey, si-
gui acudi na Dios den oracion sincero y humilde, manera un
yiu cu ta bay cerca su tata ora e ta den problema. Jehova sigur
lo bendiciona bo cu un consenshi limpi. (Salmo 51:1-12, 17;
Isaias 1:18) Pero ta claro cu bo tin cu actua na harmonia cu
bo oracion y tuma e medidanan necesario. Por ehempel, lo
bo tin cu haci bo best pa evita tur forma di pornografia y mal
compania.�

Si bo so no por supera e problema cu bo tin cu masturba-
cion, papia e ora ey cu un di bo mayornan cristian of cu un
ruman maduro di congregacion cu ta mustra interes personal
den bo.�—Proverbionan 1:8, 9; 1 Tesalonicensenan 5:14; Tito
2:3-5.

� Un medida practico pa controla uzo di computer ta di pon’e na un
luga den cas caminda tur hende por mir’e. Algun cristian a instala pro-
gramanan di computer cu ta filtra loke ta indeseabel. Sinembargo, no
tin ningun programa di computer completamente confiabel.
� Pa mas sugerencia tocante con pa vence masturbacion, wak e articu-

lo “Loke Hobennan Sa Puntra . . . Con Mi Por Supera e Bicio Aki?” den
e ¡Despertad! di november 2006; wak tambe e buki Loke hovenan sa pun-
tra—Contesta práctica, Volumen 1, pagina 205-211.

Jehova ta spera di hende casa cu nan lo keda fiel na e pro-
mesa cu nan a haci otro dia nan a casa. Ora el a uni e prome
pareha den matrimonio, el a bisa: “Un homber . . . lo uni cu
su esposa. Y nan lo bira un carni.” Mas despues, Hesus a ripiti
e palabranan ey y a agrega: “No laga ningun hende separa

Kico Bijbel Ta Bisa
di Divorcio y Separacion?

loke Dios a uni bou di un yugo.” (Genesis 2:24; Mateo 19:3-6)
Pues, Jehova y Hesus ta considera matrimonio un union pa
bida largo cu ta termina solamente ora un di nan muri. (1 Co-
rintionan 7:39) Ya cu matrimonio ta sagrado, nos no mester
mira divorcio como un asunto di poco importancia. De echo,
Jehova ta odia divorcio cu no tin un base biblico.—Malakias
2:15, 16.

Segun Bijbel, kico ta un motibo valido pa divorcia? Wel,
Jehova ta odia adulterio y fornicacion. (Genesis 39:9; 2 Sa-
muel 11:26, 27; Salmo 51:4) E ta haya fornicacion asina baho
cu e ta permiti un hende divorcia pa e motibo ey. (Na Capitu-
lo 9, paragraf 7, tin un splicacion tocante kico fornicacion ta.)
Jehova ta duna e casa cu a keda fiel e derecho di dicidi si e kier
keda casa of si e kier divorcia. (Mateo 19:9) Pues, si e dicidi di
busca su divorcio, e no ta haciendo algo cu Jehova ta odia.
Pero un cos si, ningun miembro di e congregacion cristian no
mester anim’e pa divorcia. De echo, tin cierto circunstancia
cu por pone cu e casa inocente ta dicidi di keda cerca esun
culpabel, principalmente si el a arepenti di curason. En todo
caso, ta esun cu tin un base biblico pa busca divorcio tin cu
dicidi kico e kier haci, y acepta e consecuencianan di su deci-
sion.—Galationan 6:5.

Di otro banda, algun cristian den cierto situacion extremo
a dicidi di separa of hasta divorcia for di nan casa, sin cu el a
comete fornicacion. Den casonan asina, Bijbel ta stipula cu
esun cu dicidi di bay mester “keda sin casa, of sino, lag’e haci
bon” cu su casa. (1 Corintionan 7:11) Un cristian den e si-
tuacion ey no ta liber pa busca un otro hende pa casa cu ne.
(Mateo 5:32) Laga nos wak algun situacion extremo cu algun
hende a considera como un base pa separacion.

Ora cu un homber deliberadamente ta keda sin mantene su
famia. Tin esposo no ta percura pa e necesidadnan basico di
nan famia, pero no pasobra nan no por, sino pasobra nan no
kier. Como resultado, e famia ta pasa miseria. Bijbel ta bisa:
“Si un hende no ta percura pa . . . e hendenan di su cas, el a



Appendix 221

nenga e fe y ta pio cu un persona sin fe.” (1 Timoteo 5:8) Si
un homber asina nenga di cambia su comportacion, e esposa
lo tin cu dicidi si un separacion legal lo yud’e proteha su mes
bienestar y e bienestar di su yiunan. Claro cu e ancianonan di
congregacion mester investiga e acusacion aki a fondo, ya cu
ora un hende nenga di cuida su famia, esey por ta un motibo
pa expuls’e.

Maltrato fisico grave. Tin hende ta bira asina agresivo cu
nan ta pone salud, y hasta bida, di nan casa na peliger. Si e
casa abusado ta un cristian, e ancianonan mester investiga
e caso pa wak si e acusacionnan ta berdad, ya cu “atake di
rabia” y un conducta violento ta base pa expulsion.—Galatio-
nan 5:19-21.

Ora e bienestar spiritual di un casa ta den peliger grave. Tin
casa ta haci tur nan posibel pa stroba e otro di sirbi Jehova, of
hasta nan ta purba di oblig’e di kibra e leynan di Dios. Den tal
caso, e casa cu ta den peliger lo por dicidi cu e unico manera
pa e “obedece Dios na prome luga” ta si e haya un separacion
legal.—Echonan 5:29.

Den e situacionnan extremo ey cu nos a caba di trata, nin-
gun hende no mester anima e casa inocente pa separa ni pa
keda cu su casa. Aunke anciano y otro ruman maduro por
duna apoyo y conseho biblico, nan no sa tur detaye di loke ta
pasa entre un esposo y esposa. Ta Jehova so sa. Si un esposo
of esposa cristian ta exagera e gravedad di su problemanan
matrimonial djis pa e por bay laga su casa, lo e no ta honran-
do Dios ni e areglo matrimonial. Ademas, Jehova sa ta ken
ta uzando astucia pa logra un separacion, maske con bon e
persona purba di sconde esey. De echo, “tur cos ta sunu y ha-
bri dilanti di wowo di esun na ken nos tin cu duna cuenta.”
(Hebreonan 4:13) Pero si ta existi un situacion sumamente
peligroso y un ruman cristian, como ultimo recurso, ta dicidi
di separa, ningun hende no mester critic’e. Al fin y al cabo,
“nos tur lo para dilanti di e stoel di huicio di Dios.”—Roma-
nonan 14:10-12.



222 “Keda den e Amor di Dios”

Na 1 Corintionan 6:1-8, apostel Pablo a trata e asunto di
casonan den corte entre rumannan den fe. El a keda ma-
sha desapunta cu algun cristian na Corinto a “tribi di bay
corte dilanti di hende inhusto.” (Versiculo 1) Pablo a duna
algun motibo solido pakico cristiannan no mester hiba otro
corte, sino mas bien, trata di resolve desacuerdo siguiendo
instruccion cu e congregacion a ricibi. Prome, laga nos ana-
lisa algun motibo pakico el a duna e conseho inspira aki y
despues nos lo considera algun situacion den cua talbes e
instruccionnan aki di e apostel no ta aplica.

Na prome luga, ora surgi un problema di negoshi entre
nos y un ruman, nos lo kier atende e asunto na Jehova su
manera y no manera nos kier. (Proverbionan 14:12) Hesus
a mustra bon cla cu ta mihor nos resolve un desacuerdo di
biaha, prome cu e bira pio. (Mateo 5:23-26) Pero lamenta-
blemente, algun cristian tin un actitud di bringa nan caso
te na final y pesey nan ta bay te corte. Pablo a bisa: “E solo
echo cu boso tin caso hudicial contra otro ya caba ta un
derota completo pa boso.” Dicon? Mas cu tur cos, pasobra
esey por afecta e bon nomber di nos Dios y e reputacion di e
congregacion. Pa esey no sosode, nos tin cu tuma na pecho
loke Pablo a bisa: “Pakico boso no ta dispuesto pa soporta
ora hende estafa boso?”—Versiculo 7.

Pablo a rasona tambe cu Dios a duna e congregacion un
bon medio pa yuda resolve hopi desacuerdo. E ancianonan
ta hombernan cu a adkiri sabiduria pa medio di nan estudio
di e Scritura, y segun Pablo, nan ta capacita pa “husga en-
tre [nan] rumannan” pa loke ta trata “e asuntonan di e bida
aki.” (Versiculo 3-5) Hesus a splica cu pa resolve desacuer-
do tocante asuntonan grave, manera calumnia of fraude,
nos mester sigui tres paso: (1) Purba resolve e asunto entre
abo cu e otro persona so; (2) si e prome paso fracasa, bol-
be reuni cu e persona den presencia di un of dos testigo y

Con pa Resolve Desacuerdo di Negoshi

(3) si esey tampoco no funciona, bay cerca e representante-
nan di e congregacion, e ancianonan.—Mateo 18:15-17.

Claro cu e ancianonan no tin nodo di ta abogado of
hende di negoshi, ni mester actua como tal. Tampoco nan
no ta stipula e condicionnan pa resolve desacuerdo di ne-
goshi entre rumannan. Mas bien, nan ta trata di yuda tur
esnan envolvi pa pone na practica e principionan di Bijbel
y pa yega na un solucion amical. Den casonan complica,
nan por dicidi di consulta cu e superintendente di circuito
of cu e sucursal di Testigonan di Jehova. Pero tin situacion
den cua e conseho di Pablo no ta aplica. Laga nos considera
algun.

Den algun caso, un demanda den corte por ta un simpel
formalidad of un paso huridico necesario—no un medida
egoista—pa logra un solucion pacifico. Por ehempel, kisas
esey ta e unico manera pa obtene un divorcio, pa haya cus-
todia di un yiu, pa establece e montante di alimentacion,
pa cobra un seguro, pa bin riba lista di creditor den un caso
di bancarota y pa confirma cu un testament ta autentico.
Tambe por sosode cu un ruman ta dicidi di bin cu un con-
trademanda pa proteha su mes den un caso.�

Si un cristian recori na corte den e tipo di casonan ey,
basta e no ta hacie cu un actitud di rivalidad, lo e no ta
violando e spirito di e conseho inspira di Pablo.� Sinembar-
go, nos mester keda corda kico ta nos prioridad: santifica e
nomber di Jehova y mantene paz y union den e congrega-
cion. Loke mas ta distingui e siguidornan di Cristo ta nan
amor, y “amor . . . no ta busca su mes interes.”—1 Corintio-
nan 13:4, 5; Juan 13:34, 35.

� Sa tin caso masha sporadico den cua un cristian ta comete un cri-
men grave contra un otro, manera violacion, maltrato severo, asesinato
of ladronicia grandi. Den tal caso, esun cu denunci’e na autoridad no ta
haci nada malo, aunke esey por resulta den un caso hudicial of penal
den corte.
� Pa mas informacion, wak E Toren di Vigilancia di 15 di maart 1997,

pagina 17-22, y La Atalaya di 15 di october 1991, pagina 25-28.

